
МУЌАДДИМА 

 

Мубрамии мавзуи тањќиќ. Воќеаи аз њама муњимме, ки дар нимаи 

дуюми асри ХIХ дар њаёти халќњои Мовароуннањр ба вуљуд омад, ин 

зуњуроти бо зўри аслиња ва хунрезї забт намудани Осиёи Миёна аз ҷониби 

Россияи подшоњї буд. Њарчанд ки Осиёи Миёнаро забт кардани њукумати 

подшоњии рус ният ва хусусиятњои истилогаронаи мустамликавї дошт ва 

он асосан, бо зўрї ба амал оварда шуда буд, вале ањаммияти таърихан 

мусбати объективонаи он ба њаёти халќњои ин кишвар минбаъд фоидањо 

низ овард. Аввалин ањаммияти таърихии ин воќеа он буд, ки пеши роњи 

ниятњои Осиёи Миёнаро истило кардани мустамликачиёни англис  гирифта 

шуд ва истилои њукумати подшоњии рус сарнавишти халќњои Осиёи 

Миёнаро бо таќдири халќе вобаста кард, ки мамлакати он дар охири асри 

ХIХ ва аввали асри ХХ бо вуљуди нисбатан ба Аврупои Ѓарбї аќибмонда 

будан, дар натиљаи аз Ѓарб ба Шарќ кўчидани њаракатњои инќилобї ба 

гањвораи љунбишњои инќилобї мубаддал гардида буд. 

Ањаммияти дигари объективонаи таърихан мусбату пешќадами воќеаи 

мазкур боз дар ин буд, ки он дар ҳаёти мардуми Шарќ хизмати 

тамаддуноваре њам дар пай дошт. Халќњои Осиёи Миёнаро бо маданияти 

нави Аврупои Ѓарбї низ шинос кард. Барои чунин бедории фикрї на танњо 

навигарињои ба ин кишвар овардаи русњо ва дигар халќњои Ѓарб, балки 

сафарњои ба Россия кардаи намояндагони тараќќипарвари халќњои 

мањаллї низ ањаммияти куллї дошт. Сафарњои Ањмади Дониш, Аљзии 

Самарќандї, Мирзо Сирољ, Фитрат, Мањмудхољаи Бењбудї ва дигарон ба 

Россия ва кишварњои дигар ва таъсири мусбати он далели раднашавандаи 

ин гуфтаҳост. Одамони равшанфикр, бофаросат, чи аз ашроф ва чи аз 

табаќањои поёнии љамъияти Осиёи Миёна ба навигарињои замон ба назари 

ибрат нигоњ мекарданд, вале дар он замон касоне, ки моњияти тамаддуни 

навро фањмида тавонанд, ангуштшумор буданд. Аксарияти оммаи дар 

торикии љањолати асри миёна хобида, ки дар зери таъсири ѓоявии руњониён 

ва феодалњо монда буданд, аз маданияти нави аврупої, ки дин, урфу одат 

ва забони дигар доштанд, худро ба канор гирифтанд. Ба ѓайри аз динњо 

гуфтугў кардан, аз онњо чизе гирифтан, бо онњо хариду фурўш карданро 

куфр ва макруњ мешумориданд. Ин аќидаи ѓалатро руњониёни 

љањолатпараст на танњо ќувват медоданд, балки тарѓиб менамуданд. Дар 

чунин шароит ташвиќоту тарѓибот дар байни мардуми мањаллї 

фањмонидани воќеањои нав ањаммияти нињоят бузург дошт ва он дар 

замони худ кори хурд ҳам набуд. Аз ин љост, ки навиштаљоти Ањмади 

Дониш дар бораи Россия, тартиботи давлатдории нисбатан ба аморати 

Бухоро бењтари он, њаёти халќи вай ва маданияти он чароѓи равшане буд, 

ки шуури нисбатан торики хонандаи аќибмондаро равшан карда, ба сўйи 

маданияти нав равона менамуд. Дар хилоли ин доду ситадҳо афкори наву 

ҷадиде марбут ба шинохти қонунмандиҳои эҷоди каломи бадеъ ва умуман, 

шинохти паҳлуҳои гуногуни адабиёт арзи ҳастӣ намуд ва миёни аҳли фазлу 

камол тарвиҷ пайдо кард, ки омӯзишу пажуҳиши он дар замони муосир бо диду 

равиши тоза аз аҳаммияти хос бархӯрдор буда, як саҳифаи норавшани 

адабиётшиносии моро рӯшан месозад.  

Дараљаи тањќиќи мавзуъ. Омўзиш ва баррасии аќидањои адабиву 

эстетикии классикони адабиёти форсии тољикї аз солњои 50-уми садаи бист 

оѓоз ёфта бошад њам, вале он дар нимаи дуюми солњои 60-70-уми садаи ХХ 

шакли васеу густурдаеро касб кардааст. Таълифи рисолаҳои донишмандоне, 

мисли Х. Шарифов [214], А. Сатторов [167, 168, 169, 170, 171], Р. 

Мусулмонќулов [137, 138, 139], ки ба масъалањои ташаккули 

адабиётшиносї ва назарияи он дар асрњои Х-ХV, аќидањои адабии 

эстетикии намояндагони ин давра, пањлуњои гуногуни лафзу маънї дар 

шеър, пайдоиши улуми адабї, масъалањои эљоди бадеї дар ашъори 

классикон, аќидањои адабиву эстетикии Абдурањмони Љомї, поэтикаи 

адабиёти классикии форсии тољикї дар асрњои Х-ХV, наќду наќќодї аз 

нуќтаи назари назариячиёни адабиёт ва амсоли инњо бахшида шудааст, 

гувоҳи андешаҳои болост. 

Дар тањќиќи пањлуњои мураккабу печидаи афкори иљтимої-сиёсии 

љараёни маорифпарварї сањми файласуфон чашмрас бошад њам, вале дар 

миёни онҳо андешаву назарњои мухталиф низ љой доранд. Академик А.М. 

Бањоуддинов [77], М. Диноршоев, Ѓ. Ашўров [68] дар асарњои худ ба љараёни 

маорифпарварї ва љадидия таваљљуњ зоњир намуда, ќайд менамоянд, ки ин 

љараён мањз ба шарофати пайваст шудани Осиёи Миёна бо Россия зуњур кард 

ва намояндаи бузургтарини он Ањмади Дониш буд. Тибќи андешањои 

олимони номбурда, Ањмади Дониш дар њалли масоили фалсафаи анъанавї, 

яъне масоили азалияти олам ё офариниши он, таносуби нафсу тан, имконоти 

дарки олам ва ѓайрањо аз мутафаккирони моќабли худ дур нарафтааст ва чизе 

нав њам нагуфтааст, вале дар самти њаллу фасли масоили иљтимої аќидањои 

даќиќ баён намуда, љараёни нави фалсафии маорифпарвариро асос 

гузоштааст. Ҳамчунин, омўзиши љараёни маорифпарварї дар асару 

маќолањои И. Шарипов [211], љойгоњи хосса дорад. Ин донишманд дар 

асарњои худ ба масъалањои маорифпарварї ва љадидия, муносибатњои 

иљтимої, масъалањои сиёсии охири асри XIX ва ибтидои асри XX дар 

Аморати Бухоро таваљљуњи хосса зоњир карда, таъкид менамояд, ки 

љадидияро њамчун љараёни сиёсї инкор намудан ё онро давраи дуюми 

инкишофи маорифпарварї маънидод кардан замина ё худ асоси илмие 

надорад. Дар асарњои файласуфони тољик Ш. Абдуллоев [53], Р. Комилов [97], 

К. Бекзода [73], Б. Самиев [166] ва дигарон пањлуњои мухталифи љараёни 

маорифпарварї ва афкори љадидї мавриди пажуњиш ќарор гирифтааст.  

Дар баррасии љараёни маорифпарварї ва љадидия муњаќќиќони 

Ўзбекистон сањми арзандаи худро гузоштаанд.  

Аз љониби файласуфон, академик И. Муминов [131] ва Х. Воњидов  [83]  

масъалањои маорифпарварї дар Осиёи Миёна, бавижа Аморати Бухоро ва 

бахусус осори Аҳмади Дониш мавриди тањќиќ ќарор гирифта бошад, баъди 

истиќлолият пайдо кардани љумњурињои собиќ Шуравї, масъалаи омўзиш ва 

тањќиќи љадидия дар ин кишвар сатњу салиќаи дигар пайдо намуд. Дар 

рисолањои Д. Алимова [57], Н. Афоќова [70], Д. Ахатова [71], А. Исњоќбоев 

[95], А.М. Худайкулов [194] ва дигарњо пањлуњои гуногуни љараёни љадидия ва 

роњу василањои пайдоиш, тањаввул ва инкишофи он мавриди баррасї ќарор 

гирифтааст. 

Оид ба пайдоиш ва инкишофи афкори маорифпарварї ва љадидия дар 

адабиётшиносии тољик, бахусус дар маќолаву рисолањои С. Айнї [4, 6], Х. 

Мирзозода [113, 114, 115, 117, 120, 121, 122], Б. Ѓафуров [86, 87, 88], И. С. 

Брагинский [81], З. Раљабов [149, 150, 151, 152], А. Мирзоев [108, 110], Р. 

Њодизода [190, 192], С. Табаров [176, 177, 178, 179, 180, 182, 185], М. Шукуров 

[209, 217, 218], А. Сайфуллоев [163], М. Раљабї [160], А. Маҳмадаминов [102, 

103], Н. Аслонова[65] ва дигарон дар баробари муайян намудани пањлуњои 

љараёни љадидї ва адабиёти он дар нимаи дуюми асри ХIХ ва ибтидои 

асри ХХ ба масъалаи аќидањои адабиву эстетикии чењрањои адабиёти 

давраи мазкур нигоњи иљмолие афканда шуда, баъзе андешањо баён 

ёфтаанд, ки дар мавриди зарурӣ ба онҳо руҷуъ хоҳем кард. 

Робитаи тањќиќ бо барномањо ва мавзуъњои илмї. Таҳқиқи 

диссертатсионӣ дар чаҳорчӯбаи татбиқи нақшаи корҳои илмӣ-таҳқиқотии 

кафедраи назария ва таърихи адабиёти Донишгоҳи давлатии омӯзгории 

Тоҷикистон ба номи Садриддин Айнӣ барои солҳои 2016-2020, ки ба пажуҳиш 

ва нашри осори адибони адабиёти классикӣ равона шудааст, анҷом ёфтааст.  

ТАВСИФИ УМУМИИ ТАҲҚИҚ 

 

 Мақсади таҳқиқ. Мақсади меҳварии таълифи диссертатсияи ҳозир 

таҳқиқи «Афкори адабию эстетикии  маорифпарварон ва ҷадидон» 

мебошад, ки дар зимни он масъалаҳои зайл ба эътибор гирифта шуд: 

– ошкор намудани нақши Аҳмади Дониш ва осори ӯ дар тағйири маҷрои 

адабӣ;  

– муайян кардани реализми танқидии Аҳмади Дониш ҳамчун падидаи 

тозаи адабию эстетикӣ;  

– муайян кардани афкори адабию эстетикии намояндагони ҷараёни 

маорифпарварӣ ва ҷадидӣ дар тазкираҳои нимаи дуюми асри ХIХ ва 

ибтидои асри ХХ.  

Вазифаҳои таҳқиқ. Барои ба ин мақсадҳо ноил шудан тасмим 

гирифтем, ки масъалаҳои зеринро ҳамаҷониба ҳаллу фасл намоем:  

1. Нишон додани заминаҳои иҷтимоӣ ва таърихии таҳаввули 

тафаккури адабӣ ва эстетикӣ дар нимаи дуюми асри XIX ва ибтидои асри 

XX; 

2. Нишон додани омилҳои сиёсӣ ва маънавии тағйир ёфтани 

тафаккури иҷтимоӣ; 

3. Муқаррар намудани омилҳои маънавӣ ва фарҳангии таҳаввули 

тафаккури адабӣ; 

4. Муайян намудани мафҳуми маорифпарварӣ, пайдоиш, ташаккул ва 

таҳаввули он дар адабиёти тоҷики нимаи дуюми асри ХIХ; 

5. Ошкор намудани нақши Аҳмади Дониш ва осори ӯ дар тағйири 

ҷараёни  адабӣ; 

6. Муайян кардани реализми танқидии Аҳмади Дониш ҳамчун 

падидаи тозаи адабию эстетикӣ; 

7. Муайян кардани афкори адабию эстетикии намояндагони ҷараёни 

маорифпарварӣ ва ҷадидӣ дар тазкираҳои нимаи дуюми асри ХIХ ва 

ибтидои асри ХХ; 

8. Ошкор намудани ҷанбаҳои назарии афкори адабии 

маорифпарварон ва ҷадидони Осиёи Миёна; 

9. Ба таври муқоиса муайян кардани навгароӣ ва суннатгароии адабии 

шоирон ва нависандагони нимаи дуюми асри XIX ва ибтидои асри XX. 

Объекти таҳқиқ. Афкори маорифпарварон ва ҷадидон дар нимаи 

дуюми асри ХIХ ва ибтидои асри ХХ, пажуҳиши донишмандони муосир, 

тазкираҳо, сарчашмаҳои адабӣ ва илмӣ, бахусус, осори Аҳмади Дониш, 

Қорӣ Раҳматуллоҳи Возеҳ, Шамсиддини Шоҳин, Тошхоҷаи Асирӣ, 

Саидаҳмадхоҷа Сиддиқии Аҷзӣ, Мирзо Сироҷи Ҳаким, Муҳаммадсиддиқи 

Ҳайрат, Абдуррауфи Фитрат ба ҳисоб меравад. 

Предмети таҳқиқ. Мавзуи асосии таҳқиқ «Афкори адабию эстетикии 

маорифпарварон ва ҷадидон» маҳсуб ёфта, зимни он афкори адабию 

зебоипарастии маорифпарварону ҷадидон дар нимаи дуюми асри ХIХ ва 

ибтидои асри ХХ муайяну баррасӣ шудаанд. 

Асосҳои назарии таҳқиқ. Диссертатсияи ҳозир бар пояи метод ва 

принсипҳои илмӣ-назариявии донишмандони ватаниву хориҷӣ, мисли И. 

С. Брагинский, Е. Э. Бертелс, С. Айнӣ, Х. Мирзозода, Б. Ғафуров, З. 

Раҷабов, А. Мирзоев, Р. Ҳодизода, С. Табаров, М. Шукуров, А. 

Насриддинов, А. Сайфуллоев, М. Раҷабӣ, А. Маҳмадаминов, М. Имомов, 

М. Абдуллоев таълиф ёфтааст. Диссертант барои ҳалли масъалаҳои илмии 

диссертатсия таълифоти донишмандони мазкурро асоси назариявии 

пажуҳиши худ қарор додааст.  

Асосҳои методологии таҳқиқ. Диссертатсия дар асоси методҳои 

таърихӣ, фарҳангӣ-таърихӣ, таърихӣ-қиёсӣ, таҳлили сохтории матни 

бадеӣ, шинохти сохторӣ ва бадеии жанрҳои адабӣ, равишҳои комплексии 

нақду сарчашмашиносию матншиносӣ, шарҳу таҳлили осори адабӣ  

таълиф гардидааст. 

Навгонии илмии таҳқиқ пеш аз ҳама, дар он ифода меёбад, ки  дар 

асоси таҳлили маводи муътамади мавҷуда, ақидаҳои адабиву эстетикии 

маорифпарварон ва ҷадидон бори аввал ба шакли монографӣ мавриди 

омӯзиши ҳаматарафа қарор гирифтаанд. Таҳқиқи мазкур кӯшиши 

нахустин дар мавриди таҳқиқи заминаҳо ва омилҳои пайдоиши ақидаҳои 

адабиву эстетикии маорифпарварон ва ҷадидон маҳсуб меёбад.   

Навгонии таҳқиқро ба таври мушаххас метавон чунин гурӯҳбандӣ 

намуд:   

1. Бори аввал ба ақидаҳои адабиву эстетикии маърифатпарварон – 

Аҳмади Дониш, Қорӣ Раҳматуллоҳи Возеҳ, Шамсиддини Шоҳин, 

Тошхоҷаи Асирӣ, Саидаҳмадхоҷа Сиддиқии Аҷзӣ, Мирзо Сироҷи Ҳаким 

ва дигарон равшанӣ андохта шуд. 

2. Дар асоси шарҳу тавзеҳи маъноии мафҳумҳои маорифпарварӣ ва 

ҷадидия кӯшиш карда шудааст, ки андешаҳо ва мулоҳизаҳои 

маорифпарварон ва ҷадидон ба таври воқеӣ таҳлил ва баҳогузорӣ шавад; 

3. Нақши нашрияҳои даврӣ дар шинохт ва таблиғи ғояҳои ҷадидия 

барои рушди низоми маорифи аморати Бухоро, бедорӣ ва худшиносии 

миллӣ мушаххас карда шуданд; 

4. Ақидаҳои адабиву эстеткии маорифпарварон – ҷадидони ибтидои 

асри ХХ: Сиддиқии Аҷзӣ, Мирзо Сироҷи Ҳаким, Тошхоҷаи Асирӣ, 

Абдуррауфи Фитрат муайян карда шудааст. 

5. Ақидаҳо, мушоҳидаву мулоҳизаҳо ва баҳсу талошҳои  муҳаққиқони 

ватаниву хориҷӣ оид ба ҷараёни маорифпарварӣ ва ҷадидия мавриди 

таҳқиқ қарор ёфтаанд. 

 

Нуктаҳои ба ҳимоя пешниҳодшаванда: 

1. Муайян намудани заминаҳои иҷтимоӣ ва таърихии таҳаввули 

тафаккури адабӣ ва эстетикӣ дар нимаи дуюми асри ХIХ ва ибтидои асри 

ХХ. 

2. Дар ҷараёни муайян намудани заминаҳои иҷтимоӣ ва таърихии 

таҳаввули тафаккури адабӣ ва эстетикӣ мушаххас намудани омилҳои сиёсӣ 

ва маънавии тағйир ёфтани тафаккури иҷтимоии маорифпарварон ва 

ҷадидон. 

3. Муайян намудан ва баррасӣ кардани омилҳои маънавӣ ва 

фарҳангии таҳаввули тафаккури адабӣ ва эстетикӣ дар охири асри ХIХ ва 

ибтидои асри ХХ. 

4. Равшан ва мушаххас намудани ҷараёни маорифпарварӣ ва афкори 

ҷадидаи нимаи дуюми асри ХIХ ва ибтидои асри ХХ. 

5. Муайян кардани нақши Аҳмади Дониш ва осори ӯ дар тағйири 

маҷрои адабии нимаи дуюми асри ХIХ ва ибтидои асри ХХ. 

6. Таҳқиқу баррасии ашъори Аҳмади Дониш ҳамчун падидаи тозаи 

адабию эстетикӣ ва таъсири он ба ояндагон. 

7. Мушаххас кардани ҷанбаҳои назарии афкори адабии 

маорифпарварон ва ҷадидони Осиёи Миёна.  

8. Таҳлилу баррасии навгароӣ ва суннатгароии адабии шоирон ва 

нависандагони нимаи дуюми асри XIX ва ибтидои асри XX. 

Аҳаммияти назарӣ ва амалии таҳқиқ. Омӯзиш ва таҳқиқи 

муқоисавии ақидаҳои адабиву эстетикии маорифпарварон ва ҷадидон дар 

фазои умумии адабиётшиносӣ дар баробари ҳаллу фасли масъалаҳои 

муайян намудани мафҳуми маорифпарварӣ, ҷадидӣ, нақши нашрияҳои 

даврӣ дар тарғибу ташвиқи афкори маорифпарварон ва ҷадидон муайян 

кардани а) афкори адабию эстетикии намояндагони ҷараёни 

маорифпарварӣ ва ҷадидӣ дар тазкираҳаи нимаи дуюми асри ХIХ ва 

ибтидои асри ХХ; б) мушаххас намудани ҷанбаҳои назарии афкори адабии 

маорифпарварон ва ҷадидони Осиёи Миёна; в) нишон додани навгароӣ ва 

суннатгароии адабии шоирон ва нависандагони нимаи дуюми асри XIX ва 

ибтидои асри ХХ мебошад. 

Натиҷаву хулосаҳои илмии бадастомада метавонанд ҳамчун маводи 

омӯзишӣ ҳангоми гузаронидани таҳқиқоти илмӣ дар самти омӯзиши 

таърихи адабиёти тоҷики нимаи дуюми асри ХIХ ва ибтидои асри ХХ, 

матншиносӣ, назарияи адабиёт, сарчашмашиносӣ, робитаҳои адабӣ, 

баррасии ҷараёну неҳзатҳо дар адабиёти ин давра истифода шаванд.  

Мутобиқати мавзуи диссертатсия ба шиносномаи ихтисоси илмӣ. 

Пажуҳиш дар заминаи маводи таърихи адабиёти тоҷики нимаи дуюми асри 

ХIХ ва аввали асри ХХ анҷом ёфта, дар он масъалаҳои зиёди ин давраи 

таърихи адабиёт, аз ҷумла вазъи сиёсиву иҷтимоӣ, илмию фарҳангии Осиёи 

Миёна (аз тарафи Россияи подшоҳӣ забт шудани Осиёи Миёна), таъсири 

давр ба рӯзгори адибони маорифпарвар, афкори адабию эстетикии 

маорифпарварон ва ҷадидон таҳқиқу баррасӣ шудааст. 

 Мавзуи диссертатсия «Афкори адабию эстетикии маорифпарварон ва 

ҷадидон» ба доираи мавзуъ ва масъалаҳои таҳқиқии шиносномаи ихтисоси 

илмии 6D021400 – Адабиётшиносӣ (6D021401 – Назарияи адабиёт. 

Матншиносӣ, нусхашиносӣ) мувофиқат менамояд. 

Саҳми шахсии довталаби дараҷаи илмӣ дар таҳқиқ. Муҳаққиқ бори 

нахуст афкори адабию эстетикии маорифпарварон, аз ҷумла Аҳмади 

Дониш, Қорӣ Раҳматуллоҳи Возеҳ, Шамсиддини Шоҳин, Тошхоҷаи Асирӣ, 

Саидаҳмадхоҷа Сиддиқии Аҷзӣ, Мирзо Сироҷи Ҳаким, Абдуррауфи 

Фитратро мавриди таҳқиқу баррасӣ қарор дода, нуктаҳои асосӣ ва 

хулосаҳои назариро ба шакли мақолаҳои илмӣ манзур намудааст. 

Ҳамчунин, саҳми шахсии довталаб дар баррасии мавзуъ ва масъалаҳои 

меҳварӣ ва коркарду тасвиби амалии натиҷаҳои таҳқиқ зоҳир меёбад.  

Тасвиби амалии натиҷаҳои таҳқиқ. Натиҷаҳои диссертатсия дар 

шакли гузоришу маъруза ва мақола интишор шуда, тавассути маҷмуаҳои 

дастаҷамъӣ, маҷаллаҳои илмии тақризшавандаи КОА-и назди Президенти 

Ҷумҳурии Тоҷикистон ба табъ расидаанд. Маводи мазкурро дар дарсҳои 

назарию амалӣ ва корҳои мустақилонаи факултетҳои филологияи тоҷик ва 

педагогика метавон истифода намуд.  

Муҳимтарин нуктаҳои таҳқиқи диссертатсионӣ дар конференсияҳои 

илмию амалии ДДОТ ба номи С. Айнӣ ва конференсияҳои ҷумҳуриявию 

байналмилалии илмӣ-назариявӣ дар мавзуи «Холиқ Мирзозода ва 

адабиётшиносии тоҷик дар асри ХХ» (Душанбе, 2021, 18-19 май), «Аз 

таърихи пайвандҳои илмӣ ва адабии халқҳои тоҷику ӯзбек: гузашта, ҳозира 

ва оянда» (Душанбе, 2023, 27-28 апрел) ва дар семинарҳои махсуси 

факултети филологияи тоҷик баррасӣ гардидаанд. 

Диссертатсия дар маҷлиси кафедраи назария ва таърихи адабиёти 

ДДОТ ба номи Садриддин Айнӣ аз 06.09.2022, суратҷаласаи №2 ва ҷаласаи 

шурои олимони факултети филологияи тоҷик аз 17.03.2023, суратҷаласаи 

№7 муҳокима ва ба ҳимоя тавсия шудааст. 

Нашри таълифоти илмӣ дар мавзуи диссертатсия. Доир ба мавзуи 

диссертатсия 8 мақола, аз ҷумла 6 мақола дар маҷаллаҳои тақризшавандаи 

КОА-и назди Президенти Ҷумҳурии Тоҷикистон интишор ёфтааст.  

Сохтор ва ҳаҷми диссертатсия. Диссертатсия аз муқаддима, се боб бо 

фарогирии фаслҳо, хулоса, тавсияҳо оид ба истифодаи амалии натиҷаҳои 

таҳқиқ, феҳристи адабиёт ва нашри таълифоти илмӣ дар мавзуи 

диссертатсия иборат аст. Ҳаҷми умумии диссертатсия 186 саҳифаи чопи 

компютериро ташкил додааст. 

БОБИ I 

 

ЗАМИНАЊОИ ИЉТИМОЇ ВА ТАЪРИХИИ ТАЊАВВУЛИ АФКОРИ 

АДАБЇ ВА ЭСТЕТИКЇ ДАР НИМАИ ДУЮМИ АСРИ ХIХ ВА 

ИБТИДОИ АСРИ ХХ 

 

1.1. Омилњои сиёсї ва таърихии таѓйир ёфтани афкори иљтимої 

 

Дар ҳаёти ҳалқњои Осиёи Миёна, бахусус халқи тоҷик ибтидои асри 

XX аз лиҳози ба вуҷуд омадани воқеаҳои сиёсию иҷтимоӣ ва ҳам дар 

масоили илму фарҳанг ва адабиёт аз давраҳои мудҳиштарин ба ҳисоб 

мерафт. 

  Чи хеле ки сарчашмаҳо ва мадракҳои таърихӣ хабар медиҳанд [149], 

сиёсати пеш гирифтаи ҳукумати подшоҳии Россия нисбат ба Осиёи 

Миёна қашшоқӣ ва беҳуқуқии халқҳои ин кишварро боз бештар 

меафзояд. Бо вуҷуди дар Осиёи Миёна нуфуз пайдо кардани капитализми 

саноатӣ ва монополияи молию пулии империяи Россияи подшоҳӣ 

иқтисодиёти ин кишвар то андозае пеш меравад, вале мардуми меҳнаткаш 

ва бавижа, деҳқонону косибон хонахароб мегарданд. Чунин ҳолат дар 

натиҷаи ба дӯши онҳо бор кардани андоз ва закотҳои миёншикан ба 

вуҷуд меояд. Масалан, дар аҳди салтанати амир Абдулаҳад (1885-1910) аз 

соири маҳсули хоҷагии қишлоқ, чорпо, савдо, закот ва  хироҷ ба андози 

гӯшношунид ситонида мешуд, ки шакли судхӯрона ва ғоратгарона дошт. 

Бар замми ин, деҳқон муваззаф буд, ки дар замини бой бе дастмузд ва 

ройгон меҳнат кунад. Дар аморати Бухоро аз соли 1905 шуруъ карда, 

шакли нави андозситонӣ ҷорӣ карда шуд, ки тибқи он аз ҳосили ғалла, 

обчакорӣ ва чорпо закоти чорякӣ ва аз ҳар навъи хоҷагӣ андози молӣ, 

андозҳо аз осиёб, никоҳ, мурофиа, ҳезум, шамъ ва ғайра ситонида 

мешуданд. Дар Тошканд, Самарқанд, Андиҷон, Хӯқанд, Бухорои Нав ва 

ғайра  шуъбаҳои бонкҳои давлатӣ ва хусусӣ ифтитоҳ меёбанд [158, с.38 - 40], 

ки онҳо сармояи хешро дар соҳаҳои гуногуни саноатӣ, амсоли: 

сохтмонҳои роҳи оҳан, пахта, пӯсти қарокӯлӣ ва ғайра равона карда 

буданд. Деҳқонону косибон, коргарон ва дигар табақаҳои ҷомеаи онрӯза 

бо ҳар роҳу васила аз тарафи соҳибони бонкҳо бераҳмона истисмор 

мешуданд. Тавассути бонкҳо судхӯрӣ ба авҷи аълои худ расида буд. 

Ҳамчунин, бонкҳо ба ширкатҳо ва хоҷагиҳо, тавассути вакил ва миёнҷиву 

ҷаллоб ва даллол пул қарз дода, дар натиҷа фоизи зиёд мегирифт. 

Масалан, агар бонк 6-6,5% фоида қарз диҳад, пул то ба дасти 

истеҳсолкунанда расидан фоизи худро 10 баробар зиёд менамуд ва он ба 

50-60% мерасид, ки қарзгиранда ба қарз ғӯтида, онро дода 

наметавонист, дар натиҷа замини худро ба ивази он медод. Онҳое, ки 

аз замини худ маҳрум шудаанд, ба хотири раҳоӣ аз гуруснагӣ ба 

корхонаҳои саноатию заводҳои пахтатозакунӣ, заводи равғанбарорӣ, 

консервабарорӣ, чармгарӣ ва ғайра, ки шумораашон дар ибтидои асри 

XX  хеле зиёд шуда буданд, ба сифати ҳаммол муздурӣ мекарданд.  

 Масъалаи мазкур - ғоратшавии мардуми заҳматкаш аз тарафи 

бонкҳо дар  ашъори шоирони давр низ хеле барҷаста инъикоси худро 

пайдо кардааст. Зеро дар оѓози садаи бистум бонкњо наќши дузуду 

ѓоратгарро иљро кардаанд, ки мо инро дар шеъри «Хитобнома ба аҳолии 

Самарқанд»-и шоири ҳунарманд Иброҳим Ҷуръат дида метавонем:  

Гар банка ҳамин аст, аё аҳли Ватан! 

Аз зинда ватан рабояд аз мурда кафан!» [107, с. 201].     

Ё худ халқи муфлисгардида, дар натиҷаи қашшоқ гардидан ва раҳоӣ 

аз гуруснагиро дар фурӯхтани заминҳои худ дида, онро ба қаллобону 

муфтхӯрон бо нархи арзон савдо мекарданд. Устод С. Айнӣ дар ҳамин 

солҳо тавассути шеъри «Заминро бояд нафурӯшед» баромад намуда, 

мардумро барои нафурӯхтани замин ва муфт додани онро ба судхӯрону 

ҷаллобон интиқод намуда, заминро бо модари мушфиқу меҳрубон баробар 

медонад ва касе, ки ба чунин амал (фурӯхтани он - М.А.) даст мезанад, 

аблаҳ мешуморад, зеро он дар ҳама давру замон ва дар ҳама ҳолат қуввату 

дармон ва боиси маишату дармони соҳибзамин ба ҳисоб меравад: 

Эй қуввати ҷисму қути ҷонам, 

Осоиши ҷони нотавонам. 

Бишнав зи ман ин хуҷаста гуфтор, 

Мафрӯш замини хеш зинҳор! [ 3, с. 262-263]…. 

Ба ин масъалаҳо дар фаслҳои дахлдори диссертатсия руҷуи дигарбора 

хоҳем кард. Ин далели он аст, ки  шароити деҳқонон ва умуман аҳли меҳнат 

хуб набудааст, зеро Россияи подшоҳӣ Осиёи Миёнаро ба макони ашёи хоми 

саноати бофандагии худ табдил дода буд. Ин аст, ки дар оғози садаи XX 

дар ин сарзамин ба кишти пахта, бахусус кишти навъи пахтаи амрикоиро 

ба роҳ монд. Аз маълумоти муҳаққиқон бармеояд, ки дар ибтидои забт 

карда шудани Осиёи Миёна аз тарафи Русия 50000 пуд пахта аз Бухоро 

ирсол шуда бошад, соли 1914 он ба 2624000 пуд мерасад.  

Сохтмони роҳи оҳан барои кашонидани ашёи хом - пахта ва дигар 

молу амвол нақши калон мебозид. Аз ин рӯ, саноатчиёни рус барои 

кашидани хатсайр ба шаҳрҳои калонтарини Осиёи Миёна ҳавасманд 

буданд. Масалан, солҳои 1900-1906 байни Тошканду Оренбург чунин 

роҳи оҳан сохта мешавад, ки он Осиёи Миёнаро бо роҳи оҳани 

умумироссиягӣ пайваст менамуд. Ҳамчунин, дар байни солҳои 1900-1901 

байни Бухорои Нав (Когон) ва Бухорои Кӯҳна низ роҳи оҳане сохта 

мешавад. 

 Бо вуҷуди сохта ба истифода дода шудани роҳи оҳани Тошканд - 

Оренбург корҳои тиҷоратӣ дар Осиёи Миёна боло рафта, доду гирифт ва 

муносибатҳои молию пулӣ дар тамоми соҳаҳо - чӣ соҳаи саноат ва чӣ 

хоҷагии қишлоқ инкишоф ёфта бошад ҳам, вале зиндагӣ ва маишати 

деҳқонону косибон ва коргарон беҳтар нагардид, баръакс, боз ҳам бадтар 

шуд. Ба чунин вазъият дучор омадани мардуми меҳнаткаш, ин судхӯрӣ, 

фоидаталабӣ, мардумфиребии амиру умаро ва атрофиёнаш маҳсуб меёбад. 

Яке аз омилҳои сиёсӣ ва маънавии тағйир ёфтани тафаккури иҷтимоии 

ҷомеа дар нимаи дуюми асри ХIХ ва ибтидои асри ХХ ин пайдоиши 

шумораи зиёди корхонаҳои саноатӣ, заводҳои гуногун, фабрикаҳо маҳсуб 

ёфта, ба сифати коргари одӣ кор кардани деҳқонони ба мардикор 

табдилёфта мебошад. Ин падида дар сарзамини Осиёи Миёна ҳанӯз аз 

солҳои 80-90-уми acpи XIX ба пайдо шудани аввалин синфи коргар боис 

гардид. Тибқи омор соли 1905 шумораи коргарон беш аз 32000 нафарро 

ташкил додаст, ки 77% онро коргарони таҳҷоӣ ташкил медоданд. Бештари 

коргарони таҳҷоӣ аз мардикорон ва коргарони мавсимӣ иборат буда, онҳо 

дар конҳо, корхонаҳои саноатии вилоятҳои Самарқанду Фарғона, 

Тошканду Қӯқанд, инчунин дар сохтмонҳои роҳи оҳан корҳои вазнинро ба 

ҷо меоварданд.  

Дар Тоҷикистони имрӯза намояндагони синфи коргар дар Хуҷанд 

ташаккул ёфтааст, ки онро асосан, коргарони корхонаҳои ҳунармандӣ ва 

косибӣ ташкил медоданд.  

Дар қаламрави Тоҷикистони марказӣ ва ҷанубии он синфи коргар хеле 

суст ташаккул меёфт. Ин омил ба мавҷуд набудани корхонаю заводҳои 

саноатӣ сабаб гаштааст. Як тоифа мардуми ин сарзамин, бахусус мардуми 

водии Қаротегин ба шаҳру ноҳияҳои кишвари Туркистон, бавижа ба водии 

Фарғона рафта, дар заводу фабрикаҳо ва корхонаҳои хурди ҳунармандию 

косибӣ кор мекарданд. Ҳамчунин мардикоронро аз Кӯлобу Дарвоз, 

Масчоҳу Ҳисор, Вахшу Бадахшони Кӯҳӣ низ ба хотири пайдо кардани 

музди маош вохӯрдан мумкин буд. Мардикорон на танҳо дар корхонаҳои 

саноатӣ ва заводу фабрикаҳо, балки дар хоҷагиҳои заминдорони водии  

Фарғонаву дигар минтақаҳои Туркистон чун коргари кироя муздурӣ 

мекарданд. Зикр бояд намуд, ки онҳо кӯшиш мекарданд, ки барои пайдо 

кардани музди маоши нисбатан баланд дар заводҳои пахтатозакунӣ, 

равғанкашӣ ва ғайра кор пайдо кунанд. Дар ҳолати пайдо накардани кор 

маҷбур мешуданд, ки дар хоҷагиҳои заминдорон ба мардикорӣ машғул 

шаванд. 

Омили дигар, ин зуҳур ва пайдоиши буржуазияи миллӣ дар Осиёи 

Миёна ба ҳисоб меравад. Дар ин сарзамин дар охири асри ХIХ синфи 

коргар аз ҳисоби мардуми маҳаллӣ пайдо шуда, дар оғози садаи ХХ ба 

таври бояду шояд ташаккул меёбад, ки ин боиси ба вуҷуд омадани 

буржуазияи миллӣ мегардад. Оғози ташаккулёбии буржуазияи миллиро 

муҳаққиқон дар Осиёи Миёна ба солҳои 90-уми асри XIX мансуб медонанд. 

Ин ҳодиса, албатта, ба пайдоиш ва инкишофи  муносибатҳои молию пулӣ, 

ва дар ин замина ба пайдо шудани бонк ва сармояи бонкӣ вобаста мебошад. 

Ин аст, ки буржуазияи навпайдошудаи миллиро дар тамоми гӯшаву канори 

кишвари Туркистон  вохӯрдан мумкин буд. 

Муҳаққиқон зикр намудаанд, ки тарзи ташаккулёбии буржуазияи 

миллӣ дар водии Фарғона ва аморати Бухоро фарқ дошт: агар буржуазияи 

миллии Фарғона даромади худро дар бунёди заводу фабрикаҳои саноатӣ 

равона карда бошад, буржуазияи миллии аморати Бухоро даромади худро 

бештар ба ғун кардани тиллою нуқра ва дигар сангҳои қиматбаҳо сарф 

мекард. Аз ин рӯ, буржуазияи навпайдошудаи миллии аморати Бухоро 

ҳамчун буржуазияи тиҷоратӣ ва судхӯрӣ маҳсуб меёбад. 

Воқеаи дигари муҳимми сиёсие, ки дар оғози асри ХХ ба амал омада, 

ба тағйир ёфтани тафаккури иҷтимоии халқҳои Осиёи Миёна сабаб 

гардидааст, инқилоби якуми рус дар солҳои 1905-1907 маҳсуб меёбад. 

Инқилоби мазкур ҳангоме ба амал омад, ки Россияи подшоҳӣ нооромиҳои 

зиёде, монанди: буҳрони иқтисодии солҳои 1900-1906, хушксолии 1901, 

ҷанги русу япон (солҳои 1904-1906) ва ғайраро аз сар мегузаронид. Чунин 

вазъият боиси паст ва хароб гардидани иқтисодиёти мамлакат, вазнин 

шудани зиндагии мардум гардид ва он дар таърих бо номи «Якшанбеи 

хунин» машҳур аст. 

Инқилоби солҳои 1905-1907-и рус дар роҳи болоравӣ ва инкишофи  

ҳаракати миллӣ-озодихоҳии халқҳои Осиёи Миёна низ бетаъсир 

намондааст. Он дар таърихи халқҳои Осиёи Миёна, бавижа дар ҷунбишҳои 



19 

 

сиёсӣ, ҳаракатҳои коргарону деҳқонон дар маҷмуъ, бедории мардуми ин 

сарзамин нақши муассир гузоштааст.  

Байни халқҳои Осиёи Миёна, аз ҷумла халқи тоҷик зери таъсири 

инқилоби мазкур ҳаракатҳои инқилобӣ як дараҷа вусъат пайдо менамояд. 

Халқи меҳнаткаши Осиёи Миёна, аз он ҷумла халқи тоҷик бовар пайдо 

намуданд, ки руҳониёну бойҳои маҳаллӣ ва дар баробари онҳо амалдорони 

ҳукумати подшоҳии рус низ нисбат ба халқ ҷабру зулми зиёдеро раво 

мебинанд. Мардум дар натиҷаи чунин ҷабру зулми зиёд ба фиғон омада, ба 

шӯришҳо барои озодии худ даст заданд. Масалан, моҳи январ ва июни  соли 

1905 дар Тошканд ва Ашқобод, моҳи август дар Қизил Арвот, моҳи октябр 

дар роҳи оҳани Тошканд-Оренбург, моҳи октябр дар Андиҷон, дар моҳи 

ноябр дар округи ҳарбии Туркистон, декабри ҳамон сол дар байни аскарони 

Хуҷанд ва марти соли 1906 дар Чоркӯҳи Исфара ҳамин гуна ҷунбишҳои 

сиёсӣ ба вуҷуд меоянд. Шӯришгарон – деҳқонон заминҳои мардуми дороро 

ғасб намуда, аз супоридани андозҳо даст кашида, аз меҳнати маҷбурӣ 

саркашӣ менамуданд. 

Таъсири инқилоби мазкур (солҳои 1905-1907)-и рус ба халқҳои Бухоро 

ва атрофи он, бавижа Бухорои Шарқӣ низ чашмрас буд. Зери таъсири 

инқилоб коргарони заводҳои пахтатозакунии Бухоро, Самарқанд, Хуҷанд 

корпартоӣ мекунанд. Масалан, дар Бухорои Нав байни коргарони почтаву 

телеграф Комитети корпартоӣ ташкил карда мешавад.  

Ҳукумати подшоҳии рус низ аз ҳаракатҳои инқилобӣ ба воҳима 

афтода, доир ба ин масъала як қатор чорабиниҳо пешниҳод намуд. 

Масалан, 6 августи соли 1905 барои даъвати Думаи давлатӣ Манифест 

баровард; 17 октябри соли 1905 Манифесте баровард, ки дар он озодиҳои 

шаҳрвандиро эълон намуда, бо ин буржуазияи Русияро ба сӯйи худ ҷалб 

кард; 9 июли соли 1906 Думаи булигиниро пароканда карда, ибтидои соли 

1907 интихоби Думаи давлатиро гузаронд; аз паст шудани ҳаракатҳои 

инқилобӣ истифода намуда, 3 июни соли 1907 Думаи дуюми давлатиро 

пароканда кард, ки «Табаддулоти 3-юми июнӣ» ном гирифтааст, ки ин 

маънои ба итмом расидани инқилоби якуми рус, яъне шикаст хӯрдани онро 

ифода мекунад. Ҳукумати подшоҳӣ муқобилонашро бераҳмона таъқиб 

менамуд. Ҳукумати подшоҳӣ соли 1907 дар Осиёи Миёна шуъбаи 

мудофиавии ноҳияи Туркистонӣ ташкил кард, ки намояндаҳои он ҳамчун 

«идораи сиёсӣ» (охранка) дар сарзамини Бухорою Хева низ амал мекарданд. 

Инқилоби якуми рус, ки ба муқобили ҳукумати подшоҳӣ равона шуда буд, 

барои афзоиши ҳаракати зиддимустамликавии халқҳои Осиёи Миёна, аз 

ҷумла тоҷикон як такони ҷиддие гардид. 

Воқеаи дигари сиёсие, ки ба тағйир ёфтани тафаккури иҷтимоии 

халқҳои Осиёи Миёна боис шудааст, ин ҷанги якуми ҷаҳонӣ мебошад. Ҷанги 

якуми ҷаҳон, ки аз 19 июли соли 1914 то соли 1918 давом кардааст, зери 

таъсири ҳаракатҳои миллӣ-озодихоҳӣ дар Россия байни қишрҳои ҷомеаи 

Осиёи Миёна низ ҳаракати инқилобии нав пайдошудаистодаро пурзӯр 

намуд. Масалан, дар Кӯлоб (соли 1914), бекиҳои Кармина, Зиёуддин, 

Шаҳрисабз ва дигар мавеъҳои Осиёи Марказӣ шӯришу исёнҳо ба амал 

омаданд. 

 Шӯриши соли 1916 дар Хуҷанд қариб ки тамоми Тоҷикистони 

шимолиро фаро гирифта буд. Зулму истисмори халқҳои маҳаллӣ ва бар 

замми ин ҷанги якуми ҷаҳон боиси бадтар шудани  зиндагии мардум гардид, 

захираи мардум барои эҳтиёҷоти ҷанг ҷамъ карда шуда, андозҳо дучанд 

гардиданд, ба корҳои хоҷагии қишлоқ, бахусус пахтакорӣ зарбаи сахт 

расониданд. Бар замми ин, аз тарафи Ҳукумати подшоҳӣ нисбат ба мардуми 

заҳматкаш зулму таадӣ аз ҳад гузаронида шуд. Чунин муносибату амал 

норозигии халқро зиёд намуда, ҳаракатҳои инқилобиро байни омма ба 

вуҷуд овард. 

Ин буд, ки дере нагузашта шӯриши мардуми Хуҷанд ба ҷойҳои дигари 

Осиёи Миёна низ паҳн мегардад: дар Ургут, Самарқанд, Панҷакент, 

Тошканд, Фарғона, Ҷиззах, Ӯротеппа, Ашт, Бухоро, Қаршӣ, Қубодиён ва 

ғайраҳо. Ҳамаи ин исёну шӯришҳо ба муқобили зулму золимӣ ва истибдоди 

беҳудуди аморати Бухорою амалдорони он ва ба муқобили сиёсату режими 

сахти ҳукумати подшоҳӣ равона карда шуда буданд ва ҳамаи онҳо хусусияти 

миллӣ - озодихоҳӣ доштанд. 

Ҳамин тариқа, аҳолии меҳнаткаши Осиёи Миёна ба муқобили ҷабру 

ситами аз ҳад зиёди ҳукумати подшоҳӣ ва амалдорони маҳаллӣ ба исёну 

шӯришҳо бархоста буданд. Мавҷҳои ин шӯришу исёнҳои халқҳои Осиёи 

Миёна ҳанӯз хомӯш нашуда, дар Россия 27 феврали соли 1917 воқеаи 

бузурги инқилобӣ ба амал омада, коргару деҳқонон ва гурӯҳи инқилобии 

артиш дар Петербург ҳукумати подшоҳиро сарнагун карданд ва дар 

натиҷаи ин инқилоб ба сари давлат Ҳукумати муваққатӣ омад. Аз байн 

бардошта шудани ҳукумати подшоҳӣ дар Бухорои амирӣ низ тарсу ҳаяҷоне 

ба вуҷуд овард. Амир дар тарс афтода, аз он дар ҳарос буд, ки тахти ӯ низ 

мумкин аст, ба зудӣ сарнагун гардад. Амири Бухоро – амир Олимхон (1910-

1920) на танҳо аз хурӯҷи табақаҳои меҳнаткаши аҳолӣ, инчунин аз хурӯҷи 

ислоҳотталабон, ки бо номи «ҳаракати ҷадидия» маҳсуб меёбад, дар биму 

ҳарос афтода буд. Бинобар ин, амир маҷбур шуд, ки 7 апрели соли 1917 дар 

кори давлат ислоҳот гузаронида, лоиҳаи онро пешкаши мардум гардонад. 

Мувофиқи ин лоиҳаи ислоҳот бояд амир кори идоракунии дарборро дигар 

карда, ба амалдорон танҳо аз хазинаи давлат маош медод; закот, хироҷ ва 

андозҳои дигар ба тартиб дароварда шуда, ба худсарию бедодгарии 

амалдорон хотима дода мешуд; аз ҷумлаи ашхоси боилму маърифат ва 

донои Бухоро дар назди ҳукумат як маҷлиси машваратӣ ташкил меёфт; 

дахлу харҷи ҳукумат таҳти назорат гирифта мешуд; барои 

маърифатноккунонии мардум дар Бухоро як матбаа ташкил меёфт ва 

монанди инҳо. 

Ҷавонбухориён - ҷадидон ин лоиҳаи ислоҳоти амирро пазируфтанд ва 

8 апрел [193] намоиши шукрона ташкил намуданд. Вале диндорони 

мутаассибу иртиҷоъпараст бо гурӯҳи гумроҳи мардуми Бухоро ба муқобили 

намоиш баромаданд. Ин ҳолро дида, амир ва қушбегӣ нисбат ба ислоҳот 

сиёсати худро тағйир доданд.Аксулҳаракатчиён, ҷавонбухориёнро таъқиб 

мекарданд, аз ҷумлаи онҳо 150 нафарро дастгир карда, ҷазои сахт доданд. С. 

Айнӣ низ нисбати он намоиш гунаҳкор дониста шуда, 75 чӯб ҷазо дида буд. 

Дар охир ҳаминро ҳам бояд қайд кард, ки дар ибтидои асри ХХ дар 

сарзамини Осиёи Миёна, хусусан дар аморати Бухоро, ҳамчун маркази 

таассубу ҷаҳолати динӣ, ба одамони ба илмҳои дунёвӣ ва маданияти 

ҳозиразамонӣ хайрхоҳ бераҳмона ҷазо дода мешуданд; касе, ки дар бораи 

ягон унсури маданияти дунёвӣ фикри мусбат баён менамуд, кофир эълон 

карда мешуд. Дар як шароите, ки дар Осиёи Миёна дар маишат ва ҳаёти 

ҷамъият асосан, муносибатҳои феодалӣ ҷараён дошт, масъалаи муносибат 

ба илму маданияти тараққихоҳи дунявӣ масъалаи муҳим ва асосӣ маҳсуб 

меёфт, ки ин масъала ва масоили дигари марбут ба он асосан, аз тарафи 

маорифпарварон–ҷадидон ба миён гузошта шуда буданд. 

1.2. Омилҳои маънавї ва фарҳангии таҳаввули афкори адабї 

 

 Дар баробари ба вуљуд омадан ва тањаввулу таѓйир ёфтани омилҳои 

сиёсӣ ва тафаккури иҷтимоӣ дар нимаи дуюми асри ХIХ ва ибтидои асри 

ХХ дар шуури халќњои Осиёи Миёна, аз он љумла халќи тољик омилњои 

маънавї, фарњангию адабї низ ташаккул ёфта, тањаввулоти љиддиву 

чашмрасро аз сар гузарониданд. Зеро њама гуна ҳодиса ва воқеа дар ҷойи 

холӣ ба амал намеояд, пайдоиши омилҳои маънавию фарҳангиро бо 

далелҳои равшану раднопазир исбот намуда, заминаи бунёдӣ ва сабаби ба 

амал омадани онро аз сарчашмаву мадракҳои нимаи дуюми асри ХIХ ва 

њатто пеш аз он, њамчунин аз тазкираву рисолаҳои муаррихон, асарњои 

илмиву бадеии ин давра ҷустуҷӯ бояд намуд. Зеро барои муайян намудани 

инқилоби фикрӣ дар Осиёи Миёна, махсусан Бухоро, пеш аз ҳама 

заминаҳои иҷтимоӣ, сиёсӣ ва бунёдии ба амал омадани онро мавриди 

таҳлил ва баррасӣ  қарор бояд дод, ки ин масъала дар фасли аввал баррасї 

гардид. 

Ба якборагӣ ислоҳот хостани равшанфикрони Бухоро амали сангин 

ва маҳвкунандае буд, ки он омилҳои айнию зеҳнии худро дошт, зеро 

мардуми бесаводи мактабнодида ва асрҳо зери ҷабру зулми амирони 

мутаассиб мондаро ба ҳаракатҳои аксулинқилобию ислоҳотхоҳӣ ҷалб 

намудан, кори осон набуд. Барои омода намудани мардум ба ислоҳот 

солҳои зиёде лозим буд, то ки онҳо соҳиби хатту савод гашта, аз оламу 

одам воқиф шуда, баъд талаби ислоҳот аз ҳукумати Бухоро намоянд. Дар 

замони ҳукмронии амирони манғит илму дониш рӯ ба таназзул ва њатто ба 

маҳвшавӣ оварда, ҷабру зулм ба арши аъло расид. Мадрасаҳо касоду 

муллобачаҳо бедонишу тиҳимағз шуда, ҷаҳолат ҷойи донишро гирифта 

буд. Муллобачаҳо дар мадрасаҳо ба хондани тафсир, ҳошия ва китобҳои 

динӣ, машғул буданд, ки ин усули таълим онҳоро бесавод мегардонид. 

Бухорои замоне шуҳратёр нуфуз ва эътибори худро аз даст дода буд. 

Шумораи муллобачаҳое, ки аз ҳисоби миллатҳои тоҷику эронӣ, туркману 

тотор ва дигар халқу милллатҳо як замоне зиёд буд, сол ба сол кам 

мегардид. Замоне дар мадрасаҳои Бухоро мударрисони мактабдидаю 

босавод, соири фанҳои муҳимро ба толибилмон тадрис менамуданд. Доир  

ба ин масъала Садриддин Айнӣ таваҷҷуҳ намуда, навиштааст, ки: «Дар он 

замонҳо дар мадрасаҳои Бухоро илмҳои динӣ аз қабили: ҳисоб, ҳандаса, 

таърих, тиб, ҳикмати табиия, мантиқ, шеър, адабиёт низ омӯхта мешуданд. 

Дар қисми динӣ: Қуръон, ҳадис, тафсир ва усули фиқҳ барин қоидаҳои 

асосии шариат, дар қисми таърих: сияри набӣ (шарҳи ҳоли пайғамбарон) 

тарҷумаи аҳволи салаф (гузаштагон) ва табақот барои илмҳои ибратомӯз 

хононда мешуданд» [1, с. 9]. 

Табиист, ки шаклу низоми аз дидгоҳи илмӣ баррасишудаи фанҳои 

таълимӣ, аз ҷониби мударрисони босаводу дунёдида тадрис шуда, аз 

ҷониби онҳо ҳамвора омӯзиши илмҳои дунявӣ талқин мегардид. Чунин 

муносибат ба илм ва роҳу василаҳои гуногуни таълими илмҳои диниву 

дунявӣ муллобачагонро водор мекард, ки аз соири илмҳо огоҳ шуда, чун 

ашхоси воқеии мадрасадида дар ҳама ҷабҳаҳо шукӯҳу манзалати 

мадрасаҳои Бухороро ба мардум нишон диҳанд. Шахсони босавод, аз он 

ҷумла муллоҳои босавод ҳамеша манфиати фуқарою эҳтиёҷмандонро дар 

мадди аввал гузошта, аз рӯйи шариат ҳукми одилонае бароварданд. 

Ҳокимияти давр дар баъзе корҳои давлатдорӣ аз машварату маслиҳати 

уламо истифода намуда, андешаи онҳоро гӯш мекарданд. 

 Аморати Бухоро аз замонҳои қадим чун махзани илму дониш 

шуҳрати оламиён гардида буд. Аз ин рӯ, имконияти пайдо намудани 

китобҳои нодир ва камёфт дар китобхонаҳои Бухоро бештар буд. 

Махсусан, китобхонаи «Дор-уш-шифо», ки дорои китобҳои зиёди тиббӣ 

буд, аз китобҳои тиббӣ пур буда, ба алоқамандони илми тиб хизмати 

шоиста мекард. Дар замони салтанати Амир Насрулло дари китобхонаҳо 

баста шуда, ошиқони роҳи илм аз мутолиа маҳрум гардиданд. Аз баста 

шудани китобхонаҳо чароғи илм хомӯш, пеши чашми мардумро зулмот 

пахш намуда буд. Баста шудани китобхонаҳо ва дастраси пайдо накардани 

мардум ба омӯзиши илм ҳадафи амирони манғит буд. Онҳо хуб 

медонистанд, ки мардумро дар ҳоли бесаводию фақр идора кардану 

ҳукмронӣ намудан мумкин аст. Агар онҳо ба омӯзиш машғул шуда, 

чашмашон равшан гардад, талаби ислоҳот намуда, аз ҳуқуқу уҳдадориҳои 

худ бохабар мегарданд. Ин аст, ки амир ва чокаронаш мардумро дар ин 

ҳолат гирифтор намуда, ҳукмронӣ менамуданд. Яке аз омилҳои асосии 

сиёсӣ ва маънавии тағйир ёфтани тафаккури ҷомеа ба вуљуд омадани 

афкори тоза ва нав бо номи љараён ё худ нењзати љадидия дар Осиёи  

Миёна мебошад. 

Аз омилњои асосии тањаввул ва таѓйир ёфтани тафаккури љомеа ин 

пайдоиши афкори тозаю нав ва ё худ бо истилоњ афкори  љадидї дар 

љомеаи ибтидои асри ХХ аст, ки воќеан шарњу маънидод ва баррасии 

пањлуњои мухталифи воќеаву њодисањо, раванду љараёнњо ва таѓйироту 

тањаввулот дар адабиёт ба ин нењзат иртиботи ќавї дорад. Њаракат ё 

љараёни љадидї ин навфикрї ва озодихоњї буда, тавассути маориф ва 

маданияти пешќадам ба амал меояд (азбаски дар боби сеюм дар бораи 

афкор ва марому маќсади љадидон ва љараёни мазкур сухан меравад, ин љо 

танњо ба хотири кушодани омилњои тањаввули тафаккури љомеа, ки аз ин 

љараён баромадаанд, ба таври иљмолї андеша баён карда мешавад). 

Фаъолияти љадидон аз маорифпарварон маншаъ гирифта, марому маќсади 

онњо асосан, аз кушодани мактабњои усули љадид, бе музд хонондан ва 

саводнок намудани фарзандони мардуми мањаллї, нашри матбааву 

рўзнома ва маљаллањо, фош намудани моњияти зиддихалќии гуфтањои 

руњониёни мутаассиб, тарбияи халќ бо ахлоќи њамида, тарѓиби илму 

маданияти нави замонавї, эљод намудани асарњои публисистї, бадеї, 

драмавї, тарѓибу ташвиќи маданияти мутараќќии Аврупо, бахусус 

маданият ва забони русї ва амсоли ин ба шумор меравад. 

Инќилоби февралии соли 1905-и рус дар бедор шудани халќњои Осиёи 

Миёна наќши муњим бозида, ба њолати мисли ях шахшудаи мардуми ин 

сарзамин таъсир расонд. Мардумро ба тараќќиёти маданї, иќтисодї ва 

иљтимої даъват намуд ва дар Осиёи Миёна љараёне бо номи «љадидӣ» ба 



26 

 

миён омад, ки пайравонашро «љадид» (навпараст) ва тарафдорони сохту 

мафкураи феодалиро «ќадим» (кўњнапараст) меномиданд. Баъд аз ин 

муборизаи ќуввањои умумихалќї ва феодалї бо номи муборизаи  љадиду 

ќадим давом ёфт. Љадидњо ба муќобили ќадимињо барои тараќќиёти 

маданият мубориза мебурданд. 

Бо назардошти ин, андешањо он дар таърих бо «номи низои байни 

љадиду ќадим» маълум аст. Љунбиши фикрии љадидия дар Осиёи Миёна 

дар љои холї ба вуљуд наомадааст. Балки он дорои замина ва ё  худ 

омилњои  маънавии зерин буд: 

 Заминаи аввал - ин таъсири аќидањои маърифатпарварї ва 

ислоњотхоњии Аҳмади Дониш ва њаммаслакони ў Савдо, Шоњин, Њайрат, 

Возењ ва дигарон, ки оид ба таѓйир додани низоми идораи давлатї, риояи 

меъёрњои адолати иљтимої нисбат ба ањолї, таѓйир додани барномањои 

таълимї дар мадрасањои Бухоро, баробарии илмњои динї ба толибилмон 

омўзонидани илмњои дунявї, ба кишвари пешрафта табдил додани 

аморати Бухоро ва ѓайра мањсуб меёфт. 

Заминаи дуюм - ин таъсири ҳаракати ҷадидияи тоторҳо, ки ҳанўз 

солҳои 80-уми асри XIX ба вуљуд омада, инкишоф ёфтааст. Маркази 

асосии њаракати љадидияи тоторњо Боѓчасарои Ќрим ва шањри Ќазон 

мањсуб меёбад. Бинобар зиндагї ва фаъолият доштани тоторњо дар 

шањрњои Осиёи Миёна, аќидањои љадидони тотор дар байни тоторњои 

осиёимиёнагї ба зудї пањн гардида, таъсири худро ба мафкураи 

равшанфикрони бухорої низ расонид [202, с. 117]. 

Заминаи сеюм - таъсири инкишофи муносибатҳои нави молию пулӣ 

дар Осиёи Миёна (аз нимаи дуюми солҳои 60-уми асри XIX шуруъ 

мешавад). Зеро дар ин давра муносибатњои нави молию пулї байни 

кишварњо ривољ ва инкишоф ёфта, мавќеи муносибатњои феодалиро танг 

мекард. Ба вижа дар Осиёи Миёна мардум дар муддати кўтоњ шоњиди 

воќеањои ба вуљуд омадани заводу фабрикањои гуногун, сохтани роњњои 

оњан, пайдо шудани бонкњо ва ѓайра гардидаанд, ки онро дар фасли аввал 

https://tg.wikipedia.org/wiki/%D0%90%D2%B3%D0%BC%D0%B0%D0%B4%D0%B8_%D0%94%D0%BE%D0%BD%D0%B8%D1%88

матрањ намудем. Њамаи ин дигаргунињо барои бедорї ва таѓйир ёфтани 

афкори зиёиён бетаѓйир набуд [202, с. 117]. 

Заминаи чорум - таъсири матбуоти даврӣ ва дар шаҳрҳои гуногуни 

Осиёи Миёна ба вуҷуд омадани мактабҳои русии маҳаллї. Дар охири асри 

Х1Х, махсусан ибтидои асри ХХ ба Осиёи Миёна ворид шудан ва пањн 

гардидани маљалла ва рўзномањое, ки дар Эрон, Афѓонистон, Миср, Россия 

ва Туркия ба забонњои форсї, тоторї, русї ва туркї нашр мегардиданд, 

зиёд шуд. Зеро маводи ин рўзномаву маљаллањо на танњо зиёиёнро аз вазъи 

иљтимої-сиёсии љањон ба мисли љанги русу япон, воќеањои Болќон, 

инќилоби якуми рус ва дигар њаракатњои инќилобї, балки аз дастовардњои 

илмиву фарњангї, пешрафти илму техника, њунари шањрсозї, тиљорату 

саноат ва ѓайра огоњ менамуд [202, с. 117]. 

Нињоят, љадидон бањри хушбахтии мардум ва рушди соњањои 

иљтимої-сиёсї ва иќтисодию фарњангии аморати Бухоро дар назди худ чун 

маќсаду маром, иљрои вазифањои зерин: барњам додани бесаводї тавассути 

таъсис додани мактабњои усули нав, ислоњи низоми таълим дар мадрасањо, 

пањн намудани адабиёти нав, рўзнома ва маљаллањои тозанашр, бо роњи 

тарѓибу ташвиќот ба мардум фањмонидани разолатњои њукуматдорони 

амирї, барњам додани исрофкорињои зиёди амир, ањли дарбор ва мардум 

њангоми баргузории љашну маросимњо, муњайё намудани шароиту 

имкониятњо барои рушди тиљорат, бунёди роњу пулњо, таъмин намудани 

дахлнопазирии моликият ва дар чорчўбаи ќонун њифз кардани он аз 

њаргуна ниятњои бадќасдонаи маъмурини дарбор, ба тартиб даровардани 

таќсимоти об ва амсоли инњоро пеш гузоштаанд. 

Яке аз омилњои маънавӣ ва фарҳангии таҳаввули тафаккури адабӣ ин 

кушода шудани як қатор матбааҳои литографӣ (сангӣ) аз соли 1868 дар 

шаҳрҳои Самарқанду Тошканд, Бухорои Нав, Фарғонаю Андиҷон, 

Ќўќанду Хуљанд ва дигар шањрњои Осиёи Марказї, ки ба чопи китобу 

дастур ва дигар маводњои матбуот машѓул буд, мањсуб меёфт. Зеро 

тавассути таъсиси матбааву ташкилотњои гуногун зиёиёни пешќадам, 

озодихоњону ислоњталабон барои таблиѓи ѓояњои пешќадами худ ва бедор 

кардани мардуми мањаллї, дар шањрњои бузургтарини Осиёи Миёна 

ташкили матбаањоро  аз воситањои муњим ва зарурї дониста, барои 

кушодани он аз тамоми воситаву василањо истифода кардаанд. Ин буд, ки 

дар ибтидои асри ХХ дар он шањрњои зикрёфта ширкат ва матбаањои 

«Ширкати Бухорои шариф», «Баракат», «Умед», «Тараќќипарвар», 

«Матбааи Исњоќия», «Нашриёти Бењбудия», «Нашриёти  Шакурї», 

матбааи «Газаров» (Самарќанд), таъсис ёфта, дар кори таъсисёбии онњо 

Саидрасул Азизї, Мањмудхоља Бењбудї, Абдуќодир Шакурї, Мунввар 

Ќорї, Абдулло Авлонї, Абдулвоњид Мунзим, Садриддин Айнї, Њамдї, 

Мењрї, Хоља Муин Шукурулло, Исматулло Рањматуллозода, Саидањмад 

Васлї ва дигарон сањми муносиб гузоштаанд. 

Матбаањо на танњо асарҳои адибони давраи классикї, аз ќабили 

Њофизу Бедил ва нахустин луѓати тољикию русї аз тарафи Шоњайдар 

Њотамтоев (соли 1899) инчунин, осори адибони ваќт, ба монанди тазкираи 

Қорӣ Раҳматуллоҳи Возеҳ – «Туҳфат-ул-аҳбоб фӣ тазкират-ил-асҳоб», 

тазкираи Афзал Махдуми Пирмастӣ – «Афзал-ут-тазкор фӣ зикр-иш-шуаро 

в-ал-ашъор», сафарномаи Мирзо Сироҷи Ҳаким – «Туҳафи аҳли Бухоро», 

асари мансури Шамсиддини Шоҳин – «Бадоеъ-ус-саноеъ», девонҳои 

ашъори Аҷзии Самарқандӣ, достони Фитрати Зардӯзи Самарқандӣ – 

«Толиб ва Матлуб», асари таърихии Сайид Шариф Роқими Самарқандӣ – 

«Таърихи касира», њамчунин дар чоп ва дастрас намудани китобњои дарсї 

ва дастурњои таълимї-дидактикии Саидањмад Васлї - «Баёни њуруф» ва 

«Муќаддимаи сарфу нањви арабї њам намунаи сарфу нањви форсї», 

Мањмудхољаи Бењбудї - «Алифбои мактаби исломї», «Асбоби савод», 

«Мунтахаби љуѓрофиёи умумї», «Китоб барои атфол», «Амалиёти 

исломия», «Мухтасари таърихи ислом», Абдулќодир Шакурї ва Хоља 

Муин - «Роњнамои савод», Исматулло Рањматуллозода - «Роњбари мактаб ё 

худ алифбои тоза ба тарзи усули савтия», «Илми њисоб», «Ќоидањои 

форсї», «Таълими љуѓрофиё», «Таърихи ислом» ва «Роњбари мактаб» ва 

Садриддин Айнї - «Тањзиб-ус-сибён», «Заруриёти диния» ва «Тартил-ул-

Ќуръон» ва ѓайра наќши муассир гузоштаанд. 

Омили дигар ва муњимми маънавию фарњангии таҳаввули тафаккури 

адабї дар ибтидои асри ХХ дар Самарқанду Тошканд ва Фарғонаю 

Андиҷон, умуман дар Осиёи Миёна ба забонҳои форсии тоҷикї ва ӯзбекӣ 

ба роњ мондан ва чоп кардани рӯзномаю маҷаллаҳо ба њисоб меравад. 

Вобаста ба њамин андеша Х. Мирзозода навиштааст, ки: Зеро дар кори 

бедории адабї ва фикрии ањолии Туркистон, аморати Бухоро ва хонии 

Хева ѓайр аз омилњои њаёти дохилї ва хориљї боз омилњои дигар-таърихи 

ѓоявию мафкуравї низ мављуд буд, ки он омил китоб ва матбуот аст. 

(Мирзозода Х. Чанд масъалаи таърихї-ѓоявї ва эстетикии афкори 

љадидияи тољик дар ибтидои асри ХХ. Мусаввада, сањ.137 ). Ин буд, ки дар 

нимаи дуюми асри ХIХ дар бедории мафкура ва тафаккури адабї ва њисси 

миллии халќњои ин сарзамин воридоти рўзномаву маљаллањо ба Осиёи 

Миёна, масалан маљаллаи илмию адабии «Сирот-ал-мустаќим» аз Туркия, 

рўзномаи «Тарљумон» аз Ќрим, «Ваќт» ва маљаллаи «Шўро» аз 

Тотористон, маљаллаи њаљвии «Мулло Насриддин» аз Озарбойљон, 

маљаллаи форсии «Чењранамо» ва «Парвариш» аз Миср, рўзномаи «Сирољ 

ул-ахбор» аз Афѓонистон, «Њабл-ул-матин» аз Њиндустон ва ѓайра наќши 

мондагор гузоштаанд. Масалан, Садриддин Айнӣ доир ба моњият ва 

ањаммияти вижаи рўзномаи «Тарљумон» дар байни мардум, ки воќеан, 

наќши муассир гузоштааст, андешањои муњим баён кардааст. 

Рўзномањои фавќуззикр ба тамоми мавзуъҳо дахл намуда, аз њаводиси 

олам хабарҳои сиёсӣ ва фарҳангию иқтисодӣ ва иттилоотӣ дарҷ намуда, 

миёни мардум нуфузу эътибор пайдо мекард. Вуруди рӯзномаҳои тозанашр 

дар таҳаввули тафаккури адабии мардум ҷунбишеро бедор намуда, 

заминаи мусоид дар бедории онҳо фароҳам овард. 

Дар баробари рўзномаву маљаллањои дар фавќ зикр гардида, дар 

њудуди Осиёи Миёна рўзномаву маљаллањо ба забони мањаллї (тољикиву 

ўзбекї) монанди «Њуррият» (1906), «Тараќќї» (1906), «Шуњрат» (1907), 

«Туљљор» (1907), «Бухорои Шариф» (1912), «Тўрон» (1912), «Самарќанд» 

(1913), «Туркистон вилоятининг газетаси» (1914), «Садои Туркистон» 

(1914), «Садои Фарѓона» (1914), маљаллањои «Оина» (1913), «Ал-ислоњ» ва 

монанди инњо нашр шудаанд. 

Рўзномаву маљаллањои мазкур шахсї буда, харољоти онњо аз њисоби 

муассисон ва шахсони алоњида буд. Ин аст, ки онњо баъзан, аз набудани 

маблаѓ, бо сабаби ба табъи њокимону ќуввањои иртиљої маъќул 

нагардидани маводњо, баста мешуд. Бо вуљуди ин, рўзнома ва маљаллањои 

мазкур дар бедории умумии ањолии Осиёи Миёна хизматњои шоистаеро 

анљом додааст. Доир ба ин масъала устод Айнї дар шеъри «Ёди мозї», ки 

њарчанд хусусияти тарљумањолї дорад, хеле равшан аз забони 

равшанфикрон изњор кардааст: 

Ёд бод он дам ба ѓафлат истироњат доштам, 

Не ѓами ислому не парвои миллат доштам… 

Шод будам, то зи ањли илм будам бехабар, 

Бо љањолатпешагони дањр улфат доштам… 

Буд љойи рўзнома «Замчинома» бар кафам, 

Бо камоли шавќ «Абумуслим»1 ќироат доштам. 

Рўзгор охир зи хоби ѓафлатам бедор кард, 

Чун ба худ дидам, зи њоли худ хиљолат доштам. 

«Тарљумон»2 -ӣ кард «Ањволи замон»3 аз њоли ман4 

«Ваќт»-ро дар пеши худ «Миръоти ибрат» доштам [3, с.225]. 

      11 марти соли 1912 аввалин рўзнома ба забони тољикї бо номи 

«Бухорои Шариф» ба табъ расид. Муассисони рўзнома Мирзо Муњиддин 

Мансуров ва шоир Мирзо Сирољи Ҳаким буда, бо маблаѓгузории мудири 

матбааи Когон Левии яњудї бо муњарририи Мирзољалоли Юсуфзода ба 

табъ расидааст. Оид ба заминањои ба вуљуд омадани рўзномаи «Бухорои 

Шариф» ва дар бедории мардуми он њисса гузоштани рўзномаи мазкур 

адабиётшинос Валї Самад дар чунин аќида аст, ки: «Фикри дар Бухоро 

таъсис намудани рўзнома ва ба ин васила дар бедории мардуми Бухоро 

                                                           
1 «Замчинома». «Абумуслим нома»-ќиссањои машњуре буданд, ки ќиссадўстон мутолиа мекарданд. 
2 «Тарљумон» - ишора ба газетае, ки дар Ќрим нашр мешуд.  
3 Ишора ба рўзномаи «Тарљумон» 
4 Рўзномаи тоторї, ки дар Оренбург нашр мешуд. 

њисса гузоштан аз Ањмади Дониш сар задааст. Баъд, баъзе њамфикрон аз 

пайравони Ањмади Дониш барои амалӣ шудани ин орзуи ў кўшиданд. Ин 

шахс дўсти њамдарду њамфикри Дониш Шариф Махдуми Муътасим аст» 

[164, с.144]. Бинобар зиёд будани муштариён аз ҳисоби халқи ӯзбек ва 

хоҳишу дархости онҳо аз 14 июли соли 1912 рӯзномаи «Турон» низ бо 

забони туркӣ ҳафтае ду маротиба ба чоп мерасонад. Нашри газетаҳо дар 

ҷаҳонбинӣ ва тафаккури мардум дигаргунии куллӣ ворид намуда, назари 

онҳоро ба тамоми масоил ҷиддӣ намуд. Газетаҳои мазкур зуд дар Бухоро 

шуҳрат ёфта, диққати тамоми мардуми Туркистонро ба худ ҷалб намуд. 

Чопи ин ду газетаи ҳаётан муҳим дараҷаи дониш, нигоҳи ҷавононро 

ба омӯзиш куллан дигар намуда, масъалаи  таълиму тарбияи фарзандон, ки 

вазифаи асосии волидайн аст, дар мақолаҳои ҷудогона дарҷ гардидаанд. 

Рӯзнома дар мағзи ҷавонон аввалин талаби дигаргун сохтани ҷадвалҳои 

дарсии мадрасаҳоро ба миён гузошта, дар нашрҳои охири рӯзнома, талабу 

дархостҳои ҷавонон оид ба дигаргун сохтани раванди таълим пешниҳод 

гардидааст. Чуноне ки дар боло ишора кардем, нашри газетаҳо бо 

забонҳои мухталиф, ҷаҳонбинӣ ва нигоҳи ҷавононро равшан намуда, 

онҳоро баҳри омӯзиши ҳарчи бештари илмҳо даъват менамуд. Ба раванди 

тадриси мактабҳои усули ҷадид муллоҳо ҳамеша зиддияти худро нишон 

дода, намегузоштанд мактабҳои усули нав нуфуз пайдо намуда, обрӯи 

мадрасаҳоро ба якборагӣ аз байн бибарад. Ҷавононе, ки то ин замон 

соҳиби хату савод гардида буданд, ба маҳдудияти эҷоднамудаи амир дар 

роҳи ислоҳот ва кушодани мактабҳо нигоҳ накарда, барои таҳсили илм 

роҳи Туркияро пеш мегирифтанд. Ҳатто солҳои минбаъда кор ба дараҷае 

расид, ки толибилмони даҳ-дувоздаҳсола таҳсили илмро дар Туркия 

интихоб мекарданд. Ҷамъияти махфӣ ва аъзоёни он, ки дар миёни 

ҷавонони боистеъдоди Бухоро таъсис дода шуда буд, барои дар амал 

татбиқ намудани ғоя ва идеяҳои созандаи ҷамъият дар миёни ҷавонон 

корҳои таблиғотию ташвиқотиро ба роҳ монда, барои дар амал татбиқ 

намудани ғояҳои созанда ва ислоҳотталабонаи худ, аз ҳисоби аъзоёни 

ҷамъият фонди хайриявӣ таъсис дода шуд. Дар соли 1914 ҷамъияти махфӣ 

ба кушодани «Китобхонаи маърифат» ва «Ширкати Баракат» иқдом 

намуд. Робитаи аъзоёни ин ҷамъият ба толибилмони дар Туркия 

таҳсилдошта зич буда, сари ҳар моҳ газетаҳои дар Туркия, Боку ва 

кишварҳои Россия нашр шуда, пинҳонӣ дастраси аъзоёни ҷамъият 

мешуданд. 

Омили дигари таѓйир ёфтани  тафаккури љомеа  ин ифтитоњи 

мактабњои усули љадид (нав) маҳсуб меёбад. Тазаккур бояд дод, ки дар 

шаҳрҳои калонтарини Осиёи Миёна аввалин мактабҳо ба забони русӣ 

солњои 80-уми садаи ХIХ ифтитоњ ёфтааст. Масалан, соли 1884 дар шаҳри 

Тошканд аввалин мактаби русии мањаллї кушода шудааст, ки 39 нафар 

талаба ба тањсил фаро гирифта шуда будааст. Дар хулосаи омори вилояти 

Самарќанд (соли 1896) гуфта мешавад, ки дар мактабњои русии мањаллии 

Хуљанд ва Уротеппа  41 нафар талаба тањсил доштааст. Дертар шумораи 

чунин мактабњои русии мањаллї дар ибтидои садаи ХХ хеле зиёд шудаанд. 

Чунончи, соли 1911 дар шаҳрҳои Хуҷанду Панҷакент, Уротеппаю 

Конибодом ва Исфара беш аз 10 адад чунин мактабҳои маҳаллии русӣ 

амал доштаанд. Дар ин мактабҳо бачагони аз 8 то 20-сола қабул карда 

шуда, онҳо бидуни забони русӣ, ҳисоб, таърихи Россия, тиб, ҷуғрофиё, 

асосҳои дини насронӣ ва исломро њам таълим мегирифтанд. Тибќи 

маълумот дар ќаламрави аморати Бухоро аввалин мактаби русӣ дар 

Бухорои Кӯҳна соли 1894 ифтитоњ ёфтааст. Мувофиќи маълумоти мављуда 

дар назди њамаи мактабњо барои ањолии мањаллї оид ба омўхтани забони 

русї курсњои шабона њам ташкил карда шуда будаанд. 

Тазаккур бояд дод, ки дар Туркистон, аз он љумла дар њудуди 

Тољикистон ташкил гардидани мактабњои русии мањаллї ба таълими 

фанњои дунявї ибтидо гузошт ва дар кори дастраси умум гардонидани 

забон ва маданияти рус хизмати калон кард. Доирањои пешќадами ањолии 

мањаллї ба мактабњои русии мањаллї бо эътиќод ва эњтиром нигоњ 

мекарданд, инчунин барои инкишофу мустањкам гардидани онњо 

њамаљониба ёрї мерасонданд, зеро ки онњо дар зери таъсири одамони 

пешќадами Осиёи Миёна, аз он љумла бо шарофати чунин 

маърифатпарварон ва маорифпарварон: Сиддиќии Аљзї, Тошхољаи 

Асирї, Абдулќодир Шакурї, Исматулло Рањматуллоев, Садриддин Айнї, 

Њайрат, Абдулвоњиди Мунзим ва дигарон тарзи таълими схоластикии 

мактабњои мусулмониро бо чашми худ медиданд ва наѓз медонистанд, ки 

ин мактабњо ба кўдакон ѓайр аз ќоидањои дини исломро азёд кунонидан, 

дигар чизе намедоданд. Бинобар ин, ба ањолии мањаллї мактабњои русии 

мањаллї бештар маъќул будааст. 

Рољеъ ба гузаронидани ислоњот дар мактабу мадрасањо ва ташкили 

мактабњои усули нав Садриддин Айнї, Мирзо Абдулвоњиди Мунзим (дар 

Бухоро), Абдулќодири Шакурї, Сиддиќии Аљзї, Исматулло Рањматуллоев 

(дар Самарќанд), Тошхоља Асирї, Њасанхон Эшонов, Њољї Юсуф Файёзов 

(дар Хуљанд), Салоњиддин Маљидї, Шукурљон Ниёзмуњаммадов, 

Ќоризокир Ањмадов (дар Конибодому Исфара) ва чанде дигарон 

махсусан, наќши калон бозидаанд. 

Суръати кушодашавӣ ва зиёд шудани миқдори мактабҳои усули 

навро инқилоби буржуазӣ-демократии солҳои 1905-1907 хеле тезонидааст. 

Вале дар аморати Бухоро ва умуман, дар хоки Осиёи Миёна руҳониёни 

мутаассиб ва иртиҷоъпараст ба кушодани мактабҳои усули нав зиддияти 

сахт нишон дода, онҳоро мактаби кофирӣ ва омӯзгорашро кофир эълон 

мекарданд. Дар навбати худ, љадидон-маорифпарварон кӯшиш мекарданд, 

ки ин андешаи ѓалату ботили онњоро исбот намуда, зарурати мављудияти 

ингуна мактабҳоро исбот намоянд. Ин гуна мактабҳо соли 1898 дар 

Қӯқанд, соли 1899 дар Андиҷон ва Тошканд ба вуҷуд омадаанд, ки таълим 

дар онҳо ба забони ӯзбекӣ сурат мегирифт. 

Аввалин мактаби усули нав ба забони форсии тоҷикӣ соли 1901 дар 

Самарқанд аз тарафи А. Шакурӣ ташкил ёфтааст. А. Шакурӣ дар соли 

1903 дар гузари Қушҳавз ва баъдтар дар деҳаи Раҷабамини Самарқанд низ 

ҳамин гуна мактабҳо бино кардааст. Миқдори мактабҳои усули нав дар 

кишвари Туркистон сол аз сол меафзуд.  

Дар аморати Бухоро нахустин кӯшиши ташкил намудани мактаби 

усули нав ба ному кори Ҷӯрабойи Пирмастии тоҷир вобастагї доштааст. Ӯ 

аввалҳои соли 1900 дар гузари Пӯстиндӯзони шаҳри Бухоро мактаби усули 

нави хусусӣ ифтитоњ мекунад, баъдтар, яъне соли 1902-1903 Каипов ном 

тотор мактаби худро ба мактаби усули нав табдил медиҳад. Вале онњо бо 

сабабњои объективию субъективї зуд баста мегарданд. 

Соли 1908 бо ташаббуси Абдулвоҳиди Мунзим ва Садриддин Айнӣ 

дар ҳавлии Мунзим аввалин мактаби усули нави форсии тоҷикӣ кушода 

мешавад.  

Садриддин Айнї ва Мунзим бањри боз њам љалб намудани 

толибилмон ба мактаб ва тарбияти онњо дар муќоиса бо мактаби кўњна, 

хусусияти синнусолии дабистонњои усули љадидро тавсиф намуда, 

мактабро љои тарбияти ибтидоии шахс муаррифї менамояд.  

Дар замони зулму истибдоди амирони манғит, равшанфикрон ягона 

роҳи ворастан аз ҷабру зулмро дар омӯзиш медонистанд. Дониш аслиҳаи 

пуриқтидору тавоноест, ки метавонад, роҳи хунхортарин душманро 

гирифта, мардумро аз ҷабру зулм раҳоӣ бахшад. 

Дар арафаи Инќилоби Октябр ва баъд аз он њам дар Осиёи Миёна 

якчанд љараёнњо ва љамъиятњое амал мекарданд, ки байни онњо 

муборизањои идеологї мерафт. Ин љо таъсири љараёнњои панисломизм, 

пантуркизм, љавонбухориён (љадидизм)-ро махсусан, ќайд бояд намуд. 

Онњо мувофиќи маќсад ва вазифањои сиёсии худ аз њамдигар фарќ 

мекарданд. 

Баъд аз инќилоби соли 1905 њаракати љадидї њамчун љараёни 

мустаќил баромад кард. Ин љараён дар њудуди аморати Бухоро бо номи 

«љавонбухориён» машњур буд. Вале њаракати љадидї љараёни ягона набуд. 

Гарчанде љадидњо аз байни табаќањои оппозитсионии буржуазияи майда 

баромада бошанд њам, дар байни онњо интеллигентсияи пешќадам њам 

буд. Чуноне ки профессор Х. Мирзозода ќайд мекунад, њаракти љадидї 

љараёни ягона набошад њам, «…дар майлњои он хислатњои демократї ва 

њатто руњияи на он ќадар равшани инќилобї низ вуљуд дошт» [121, с.101]. 

Бинобар ин, онњо барои муташаккил намудани амалиёти худ љамъиятњои 

гуногун ташкил мекарданд. Њамин тавр, дар Бухоро аввал љамъияти 

«Рафоќати Бухорои шариф» ва баъдтар, яъне  соли 1910 љамъияти 

«Тарбияи атфол»  ташкил карда шуд. 

Чунон ки С. Айнї ќайд мекунад: «низомномаи љамъияти «Тарбияи 

атфол» барои эњтиёт масъалањои илмиро ба худ инъикос карда, ба 

масъалањои сиёсат дахолат  накарданро шарт дониста бошад њам, аъзоёни 

он халќро ба ислоњоти умумї ташвиќ менамуданд. Пайваста фисќу фасод 

ва тарзи идоракунии аморати Бухороро фош намуда, мардумро ба 

мубориза ба муќобили золимони аморат даъват мекарданд. 

Аъзоёни љамъияти «Тарбияи атфол» ва «Рафоќати Бухорои шариф» 

бо таълиму тарбияи љавонон бештар машѓул мешуданд. Дар ваќташ аз 

байни ањолии Бухоро љавонони боистеъдодро интихоб намуда, барои 

тањсил ба Истамбул, шаҳрҳои Оренбург, Қазон, Уфа, Қрим ва Аврупо 

(Олмон)  ва шањрњои дигар мефиристоданд. 

Бо маќсади кори њаррўза ва фаъолияти пайдарпайи љамъият аз 

њисоби моҳонаи одамони тараќќипарвар пул љамъ карда мешавад, ки 

маблаѓи љамъшуда ба манфиати кори љамъият сарф карда мешуд. 

Бо маќсади бењтар ташвиќ намудани  афкори маорифпарварї 

аъзоёни љамъияти мазкур соли 1912 бо номи «Бухори Шариф» ва «Турон»  

рўзномањо ташкил мекунанд. Ѓайр аз ин, дар Туркистон маљаллаи «Оина» 

ва рўзномаи «Самарќанд» низ амал мекард. Дар сањифањои ин рўзномањо 

бештар аз хусуси њаёти маданї, корњои зироат, мушкилињои иќтисодї, 

ањволи мактабу мадраса ва монанди инњо хабару маќолањо чоп мешуданд. 

Бо ташаббус ва таъсири рўзномањои мазкур дар Бухоро ва дигар 

шањрњои Осиёи Миёна ширкатњо ва китобхонањо, ба мисли «Маърифат» 

ташкил карда мешаванд. Вазифаи ин китобхона дар байни ањолї китоб, 

њар гуна газетаю журнал ва дигар адабиётро пањн кардан, ташналабони 

илмро бо навигарињои њаррўза мунтазам шинос намуда истодан буд. 

Аз омилњои дигари муњими маънавї ва фарҳангии тањаввули 

тафаккури адабї дар ибтидои асри ХХ барои ин мактабҳо иншо намудани 

китобњои дарсї ва дастурҳои таълим мањсуб меёбад. Мактабњои услули 

љадид ба хотири њар чи тезтар босавод кардани толибилмони худ ва дар 

назди љомеа пешќадам ва навгаро будани усули таълим тањия ва иншои 

китобњои дарсї, дастурњои таълимӣ, китобњои ќироатї, њисоб, љуѓрофиё 

ва амсоли инро аз вазифањои аввалиндараљаи худ медонистанд. Ин аст, ки 

аз охирњои асри ХIХ сар карда, дар кишвари Осиёи Миёна баробари чопи 

асарњои бадеї, динї ва тарљумавї ба нашри китобњои дарсиву ќироатї ва 

дастурњои таълимӣ барои мактабњои усули љадид шуруъ намуданд. Соњиб 

Табаров ба њамин пањлӯи фаъолияти равшанфикрон-љадидон, ки дар 

назди худ маќсадњои бузург гузошта буданд, ишора намуда, навиштааст, 

ки: «Дар Осиёи Миёна чунин китобњои дарсї ва дастурњои таълимї барои 

талабагони мактабњои љадидия бештар дар матбаањои Тошканд, 

Самарќанд, Ќўќанд, Когон ва баъзе дигар шањрњо аз чоп мебароварданд» 

[5, с. 3]. 

Тазаккур бояд дод, ки  таъсири илм ва маданияти рус ба илму 

маданияти халќњои Осиёи Миёна вобаста ба вазъияти иљтимої ва 

иќтисодии Россия  дар нимаи дуюми асри ХIХ ва ибтидои асри ХХ, 

бахусус пас аз инќилоби соли 1905, бештар ќувват гирифт. Дар ин раванд, 

хусусан ба муносибати дар ин кишвар ташкил  ёфтани мактабњои русї ва 

русии мањаллї як ќатор асарњои классикони рус ба забонњои тољикї ва 

ўзбекї тарљума карда шуданд. 

Тарљумаи баъзе аз ин асарњо дар Туркистон ва тобеи аморати Бухоро 

ба кушода шудани мактабњои русии мањаллї ва мактабњои усули нав 

вобаста буд. Китобњои дарсии педагогњои машњури рус К.Д. Ушинский 

«Родное слово», С. Граменицкий «Книга для чтения» ва асрњои бадеии 

А.С.Пушкин, И.А. Крилов, Н.А. Некрасов ва Л.Н. Толстой, ки барои ин 

мактабњо истифода мешуданд, заминаи асосї барои иншо шудани 

китобњои дарсиву ќироатии тољикї мањсуб меёфт. 

Зиёиёини пешќадам-педагогњои мањаллї ањаммияти  тобеъ шудани 

Осиёи Миёна ба Россия ва илму маданияти русро дидаву санљида, 

муњаббату эътиқодашон ба мактабњои русиву забони русї зиёд мегардад, 

ба андешае чунин «мактабњои русии мањаллї, ќатъи назар аз маќсадњои 

њаќиќии худ, барои дар байни ањолии мањаллї пањн намудани саводи русї, 

забон ва маданияти рус ёрї дода, ба таври объективӣ нисбат ба мактаб ва 

мадрасањои консервативї барои тараќќиёти њаёти мадании халќњои 

Туркистон то як андозае  наќши мусбат бозидааст» [98, с.65-66]. 

 Камбудии асосї ва бадбахтї дар он буд, ки дар мактабу мадрасњои 

кўњна забони  модарї ба сифати фанни таълимї омўхта намешуд, бинобар 

ин, яке аз сабабњои асосии пеш аз инќилоб бесавод будан ва мондани 

аксарияти мардумони Осиёи Миёна, аз он љумла халќи тољик, ба забони 

модарии онњо таълим дода нашудани савод буд. Вале њаёт бо исрор талаб 

менамуд, ки доир ба масъалањои саводомўзї ва аз бар намудани ќонуну 

ќоидањои забон ва адабиёти тољик барнома ва китобњои дарсиву ќироатї 

таълиф гардад. 

Шароити таърихї, маданияти рус маорифпарварон-љадидонро водор 

менамуд, ки дар бораи таќдири ояндаи фарзандони халќ фикр кунанд. 

Онњо иљрои ин вазифаи мушкил, вале нињоят пуршарафро ба ўњда  

гирифтанд. 

Баробари дар Осиёи Миёна ташкил ёфтани мактабњои нахустини 

русии мањаллї ба забони русї аввалин китобњо таълиф шуданд. Баъдтар 

аз фанни забони русї барнома ва китобњои дарсї тањия гардида, чоп 

шуданд. Вале дар мактабњои тољикии ин сарзамин, аз он љумла дар 

аморати Бухоро ин вазъият тамоман ранги дигар дошт. Дар ибтидои асри 

ХХ мактабњои тољикї барнома ва китобњои дарсї надоштанд. Муаллимон 

тибќи китобњои мактаби кўњна кор мекарданд. Бинобар мављуд набудани 

барнома ва китобњои дарсї дар мактабњои тољикї устодон маљбур буданд, 

ки аз шањру вилоятњои Ќазон, Уфа, Ќрим, Оренбург, Боку баъзе китобњои 

ба забонњои форсї, тоторї ва озарї чопшударо оварда, аз онњо истифода 

баранд. Азбаски ин китобњо ба забонњои бегона ва нофањмо барои 

муњассилини тољик навишта шуда буданд, на фаќат барои талабагон, 

балки барои омўзгорон низ душворї мекарданд. 

Аз рўйи сарчашмаву маъхаз ва њуљљатњои таърихї маълум мегардад, 

ки навиштани алифбо барои мактабњои тољикї соли 1903 дар Самарќанд 

оѓоз ёфтааст. Аввалин китобњои тољикї барои синфњои тољикии 

мактабњои русии мањаллї ва баъдтар барои мактабњои усули љадид 

навишта мешаванд. Омўзгорони синфњои тољикї дар ин масъала бештар 

ба таљрибаи методистон-муаллифони мактабњои русї такя менамуданд. 

Маълум мегардад, ки як зумра равшанфикрону зиёиёни пешќадами 

ваќт барои мактабњои усули љадидия  китобњои дарсиву ќироатиро тањия 

ва иншо намудаанд, ки ба ин китобњои дарсї ва ќироатии ба забони туркї 

ва тољикї эљодшудаи «Адиби аввал. Алифбо», «Адиби сонї», «Адиби 

толиб», «Чароѓи диния», «Таљвид»-и  Мунавварќорї, «Носењ-ул-атфол»-и 

Ањмадхоља-эшон (љузъи якум), «Носењ-ул-атфол»-и Муъминљон (љузъи 

дуюм), «Дар хусуси муомилоти савдо ва тиљорат»-и Мулло Мањкам, 

«Таърихи муќаддас»-и Шокирљон, «Алифбои мактаби исломия» (1906), 

«Мухтасари таърихи ислом», «Амалиёти исломия», «Мадхали љуѓрофияи 

имронї», «Мухтасари љуѓрофияи Русї»-и Мањмудхољаи Бењбудї, 

«Рањбари форсї», «Мунтахаб-ул-гулистон ё худ ќироати форсї»-и Мулло 

Муњаммад Расулї, «Рањнамои савоб», «Љавомеъ-ул-њикоёт»-и 

Абдулќодири Шакурї, «Меъёр-ул-ахлоќ» ва «Таърихи файзи ом»-и Сайёњ 

Абдурањмони Тошкандї, «Мавлуди шариф ё худ Миръоти хайр-ул-

башар», «Мухтасари таърихи ислом»-и Абдуррауфи Фитрат, «Рањбари 

хат»-и Мунзим, «Тањзиб-ус-сибён», «Тартил-ул-ќуръон» ва «Заруриёти 

диния»-и Садриддин Айнї ва дигарњоро дохил намудан мумкин аст, ки 

онњо дар мактабњои љадидї таълим дода мешуданд.  

Масъалаи дигаре, ки дар ҳаёти мадании ибтидои асри ХХ Осиёи 

Миёна ба назар мерасад, дар ҳаёт бештар роҳ ёфтани забони русист. Ба ин 

забон дар Осиёи Миёна, хусусан дар кишвари Туркистон мактабҳои русӣ 

кушода мешаванд. Чунонки дар боло ишора рафт, дар як қатор шаҳрҳои 

калонтарини ин кишвар дар соли 1910 10 адад мактаби русӣ амал мекард. 

Кушодани мактабҳо ба забони русӣ аз он ҷиҳат зарурат дошт, ки 

амалдорони ҳукумати подшоҳӣ барои бо мардуми маҳаллӣ бемалол 

муомила карда тавонистан ба тарҷумонҳо эҳтиёҷи калон доштанд. Аз ин 

рӯ, ба ҳукумати подшоҳӣ лозим омад, ки аз ҳисоби талабагони маҳаллӣ 

тарҷумонҳо тайёр карда шаванд. 

Дар ибтидои асри ХХ шавқу ҳаваси аҳли илму адаб ва мардуми 

босаводи кишвар ба гузаштаи таъриху маданият ва адабиёти ғании худ ва 

бо тарзу усулҳои нав таҳқиқ намудани он хеле зиёд мешавад. Муҳаққиқони 

рус дар бобати омӯзишу таҳқиқ намудани маданияту санъат, иқтисодиёт, 

мардумшиносӣ, таърих, забону адабиёт, боигариҳои табии зеризаминӣ ва 

ғайра дар Осиёи Миёна хизмати калоне кардаанд. Мутафаккирону 

адибони зиёди ин сарзамин аз намояндагони зиёии пешқадами рус сабақ 

омӯхтаанд. Алоқамандона ба ин, дар байни мардум ҳисси миллӣ ва 

ватандӯстиву ватанпарварӣ боз ҳам бештар мегардад. 

Хулоса, пажуњиш ва баррасии боби аввали диссертатсия, ки дар он  

заминањои иљтимої ва таърихии тањаввули тафаккури адабї ва эстетикї 

ва омилњои фарњангї дар нимаи дуюми асри ХIХ ва ибтидои асри ХХ 

мавриди арзёбї ќарор гирифтааст, нишон медињад, ки дар таѓйир ёфтани 

тафаккури иљтимоии халќњои Осиёи Миёна омилњои сиёсї, маънавї ва 

фарњангие мављуд будаанд, ки онњо боиси ташаккулу тањаввул дар љомеа 

гардида, дар бедории тафаккур ва шуури мардум наќши вижа гузоштаанд. 

БОБИ II 

 

 НАЌШИ АЊМАДИ ДОНИШ ВА ОСОРИ Ў ДАР ТАFЙИРИ ЉАРАЁНИ 

АДАБЇ ВА АФКОРИ АДАБЇ-ЭСТЕТИКИИ МАОРИФПАРВАРОН ВА 

ЉАДИДОН 

 

2.1. Наќши Аҳмади Дониш ва осори ў дар таѓйири љараёни адабї 

 

Вазъияти сиёсию иљтимої ва муњити фарњангии нимаи дуюми асри 

ХIХ дар Мовароуннањр бо тањаввулоти куллии худ аз нимаи аввали аср бо 

тобеъ гардидан ба Россия тафовут дошт. Баробари таѓйироти мусбати 

љиддї дар њаёти љомеа, њаёти илмиву адабї ва фарњангии ин сарзамин низ 

тавассути шаклу равияњои тоза ва пурќувват зоњир шудан гирифт. 

Заминањои пайдоиши онро аз як тараф, ба амал омадани буњрони маънавї, 

сиёсиву иќтисодї ва фарњангї дар аморати Бухоро, аз љониби дигар нерў 

ва ќувват пайдо кардани равшанфикрон ва шиносоии онњо бо маданияти 

русу Аврупо љустуљў бояд кард.  

Зуњуроти нави таърихии нимаи дуюми асри ХIХ-ро мушобењи Эњёи 

асримиёнагии миллати тољик – Эњёи Аљам ќаламдод намуда, талошњои 

равшанфикрону равшанназарони ин давраро баъди ошної ва њатто 

сафарњои эшон (Мирзо Сирољ, Аљзї ва диг.) барои барќарор ва зинда 

намудани анъанаву суннатњои гузашта ба мушоњида гирифтан мумкин аст. 

Дар саргањи њамин љараёни тамаддунхоњї ва ислоњотталабї 

мутафаккир ва мутабањњири шинохта Ањмад Махдуми Дониш, мулаќќаб ба 

Ањмади Калла (1826-1897) меистод, ки бо андешаву мулоњиза, пешнињоду 

хулосањои љадиди худ на танњо дар давлатдории «њокимони аљнабии 

сањронишин», балки дар дигаргун ва таѓйир додани маљрои адабии 

њазорсола наќши муассиру босазое гузоштааст. 

Дар адабиётшиносии тољику рус ба маќому манзалат ва мавќеъ, 

назару хулосањо, ба вазъи иљтимоии давру замон, тањлили осори 

гаронбањои Ањмади Дониш аз солњои сиюми асри ХХ рисолаву маќолањои 

зиёде навишта шуда бошад њам, вале ба таври мушаххас оид ба нақши 

Аҳмади Дониш дар тағйири маҷрои адабӣ дар рисолаву маќолањои фавќ 

оид ба ин масъала баъзе ишорањо рафта, вале  то солњои 90-уми асри ХХ ва 

оѓози садаи ХХI маќолаву рисолаи алоњидае, ки ин масоилро ба таври 

густарада ва бо як назму низоми муайян  њал намояд, рўйи кор наомада 

буд. 

 Баъди шикастани завлонањои низоми абарќудрати Иттињоди 

Шуравї ва бозсозии горбачёвї ва дар ин замина Истиќлолият пайдо 

кардани Љумњурињои собиќ Шуравї ва аз он љумла Тољикистон аввалин 

фикру мулоњизањо оид ба масъалаи бознигарї ва «дарёфти фањмишњои 

нав» ва дар баробари ин муайяну мушаххас кардан ба ќисмату «марзњои 

адабиёт» андешаву маќола ва рисолањо иншо шуданд. М. Шакурї дар 

маќолаи «Аз пайи дарёфти фањмиши нав» [217, с. 105-113] ва Худої 

Шарифов дар маќолаи «Марзњои адабиёт» [215, с. 114-120 ] дар ин масъала 

ба истиллоње аз «пионерони» ин падидаи нав буда, «барои љустани 

консепсияи нави таърихи адабиёт» (М. Шукуров) ва «барои таѓйири ќатъие 

дар пешрафти адабиёт ба вуљуд овардан дар навбати аввал аз консепсияи 

кўњнашуда» (Х. Шарифов) даст кашиданро ба миён гузоштанд. 

Аз солњои 90-уми асри ХХ  барои ба вуљуд овардани консепсияи нави 

фањмиши адабиёт ва фањмишу диди тоза оид ба бисёр масъалањои 

адабиётшиносие, ки њатто ќаблан мавриди тањќиќ ќарор гирифта буданд, 

маќолаву рисолањо рўйи чоп омада, конфронсу симпозиумњо (1990, 1993) 

доир гаштанд. Манзури муњаќќиќону хонандагон гаштани маќолањои  аз 

диду нигоњи тоза иншогаштаи М. Шакурї, Х. Шарифов, А. Сатторзода, Х. 

Асозода, А. Набавї, М. Раљабї, С. Амирќулов, М. Мирзоюнус ва С. 

Аъзамзод ва дигарон оид ба пањлуњои мушаххаси таърихи адабиёти 

классикиву муосир  маљрои тањќиќи адабиётро таѓйир дод. Бахусус, ин љо 

оид ба маќолањо ва рисолањои М. Шакурї «Садри Бухоро» [206] , «Нигоње 

ба адабиёти тољикии садаи бист» [218], «Пантуркизм ва сарнавишти 

таърихии тољикон», «Фитнаи инќилоб дар Бухоро» Аббос Алиев [209], А. 

Набавї «Нарзуллои Бектош ва илму адаби тољик» [136], силсилаи 

маќолањои М. Раљабї оид ба масъалањои мафкура ва њофизаи таърихии 

љадидия, назарияи инќилоби љањон ва эљодиёти С. Айнї, мулоњизањо 

атрофи реализм, романтизм, методи реализми сотсиалистї ва љараёни 

адабї [160], Субњон Амир (Субњон Амирќулов) «Фирдавсї ва мактаби 

адабии Ањмади Дониш», «Нигоње ба инкишофи таърихи адабиёти  тољик 

дар Мовароуннањр (ќарни ХIХ)» [173] ва зумраи дигарро махсус ќайд 

кардан зарур аст. Зеро эшон дар он навиштањои худ ба масъалањои 

худшиносї ва њуввияти миллї, њаќиќат ва воќеият дар адабиёт ва амсоли 

инро бо назари тоза мавриди баррасї ќарор додаанд. 

Дар ин  росто, рисолаву маќолањои профессор Субњони  Амир оид ба 

Фирдавсї ва мактаби адабии Ањмади Дониш, масъалањои самтгирии илмї 

дар тањќиќи эљодиёти Ањмади Дониш ва мактаби адабии ў  маќоми вижа 

доранд. Субњони Амир дар мақолаҳои «Фирдавсї ва мактаби адабии 

Ањмади Дониш», «Масъалањои самтгирии илмї дар тањќиќи эљодиёти 

Ањмади Дониш ва мактаби адабии ў», «Фирдавсї ва Шоњин», «Таљдиди 

назар ба равияи нави адабиёти нимаи дувуми асри ХIХ», «Нигоње ба 

мабнои аќоиди адабї-эстетикии Ањмади Дониш», «Сайре дар коргоњи 

эљодии Ањмади Дониш», «Устод Айнї ва шинохти Ањмади Дониш», 

«Даврабандии илмии таърихи адабиёт: марњилаи гузариш дар таърихи 

адабиёти тољик», «Равияи «Пайравгарии эњёї» дар адабиёти нимаи дуюми 

асри ХIХ»ва ѓайра масъалањои љиддии адабиёти нимаи дуюми асри ХIХ, 

бахусус ба нақши Аҳмади Дониш ва осори ў дар тағйири маҷрои адабӣ  

наздик шуда, онро бо муњокимаву пешнињодњои тозаи љолиби назарияву 

амалї манзури муњаќќиќину хонанда менамояд. 

Ањмади Дониш бо таъбири Садриддин Айнї ин «доњии модарзод» 

тавассути асарњои вижааш «чунончи осораш далолат мекунад, дар муњити 

Бухоро ба инќилоби илмї, адабї, иљтимоию сиёсї рањбар ба шумор 

меравад» [8, с.200] рафта, бо нубуѓи зотиву фитрии худ дар дигаргун 

кардани на танњо насри тољикии форсї, балки дар таѓйири маљрои адабии 

нимаи дуюми асри ХIХ инќилоберо ба вуљуд оварда, барои ояндагон роњу 

равиши тозаеро дар ин самт ба вуљуд овард. Таѓйири маљрои адабї ва 

тањаввулоту дигаргунињое, ки Ањмади Дониш, пеш аз њама тавассути 

таълифоти насрии худ, ки онро «дар пояи мартабаи шеърї ќарор дод»,  ба 

вуљуд овард. Аз ин дидгоњ, масъалаи таѓйироти маљрои адабиро, ки аз 

масоили љанбањои назарї ва љилвањои њунарии Ањмади Дониш мањсуб 

меёбад, љустуљўй бояд кард. 

Садриддин Айнї чун яке аз мухлисон ва пайравони Ањмади Дониш 

оид ба наќши адиб дар иншои асарњои насрї ва дањою маќоми ў дар 

адабиёт бањои воќеї дода, навишта буд, ки: «...Ањмад махдуми Дониш... 

дар  боби адабиёти мансура хеле роњи наву услуби тозаро бо илњоми 

дањову истеъдоди фитрии худ эљод карда... » [8, с.353] аст. Аз њамин дидгоњ, 

барои муайян ва мушаххас намудани љањонбинї, маќоми иљтимоии 

Ањмади Дониш, ки ѓояи аќоиди адабию эстетикии ўро ташкил дода, ба 

салафи худ (намояндагони адабиёти классикї) иртиботи бевосита дорад, 

алоќаманд аст. Аз ин рў, барои муайян намудани аќидањои пешќадами 

Ањмади Дониш ва таѓйири маљрои адабии нимаи дуюми асри ХIХ, ки ба 

эљодиёти ин адиби мутабањњир иртиботи ќавї дошта, аз се сарчашмаи  

моддї ва маънавї маншаъ гирифта, саросари эљодиёти ў аз онњо танида 

шудааст, муайян бояд намуд. 

Вазъияти сиёсию иљтимоии нимаи дуюми асри ХIХ  аз аввали он 

дида, бо баъзе хусусиятњои худ фарќ намуда, як навъ пешравї дар тамоми 

самтњо-сиёсати иќтисодиву мадании љомеа мушоњида мешавад. Лекин бо 

вуљуди пайдо шудани падидањои нав ва афкори љадид, зиндагї ва ањволи 

мардуми камбаѓали Осиёи Миёна ба мисли солњову асрњои ќаблї рў ба 

бењбудї наовард, њамоно вазнин ва сахт буд. Албатта, ба чунин ќашшоќию 

хонахаробии умум ашхоси фарњангї, зиёиён ва ањли илму адаб чашм 

пўшида наметавонистанд ё худ бетафовут набуданд. 

Ањмади Дониш баъд аз сафарњои худ ба Россия ва шиносої бо тарзи 

зиндагї, давлатдорї ва фарњангу маданияти рус ва муќоиса бо аморати 

Бухорову сохти давлатдории он ба хулосањои љиддие расида, аз нодонию 

безаковатї, бехирадию хомтамъии онњо ба фиѓон омада «њайф, афсӯс ки 

дар ин аср гўши шунаванда ва дидаи нигаранда нест. Љуз ин ки њар чи 

маълуми хеш гардад, ба сањифа наќш кардану худ хондан ва худ гиристан, 

дигар илоље надорад» [21, с.97] гуфта буд. 

Дар чунин шароити бўѓранљ  на танњо тамоми самтњои зиндагии 

љомеа, балки вазъияти сиёсї, иќтисодї ва маданию фарњангии Осиёи 

Миёнаро низ аз ҳар ҷиҳат чунин ақибмондагї фаро гирифта буд. Аввалин 

сабабҳои ақибмонии ин кишвар дар Осиёи Миёна мављуд набудани 

маркази пурқуввати сиёсї мањсуб меёбад ва кишвари Осиёи Миёна ба 

хонигарињои Бухоро, Қӯқанд ва Хоразм (Хева) тақсим гардида, њар яке ба 

сари худ мустаќил буданд. Дар баробари ин, Кӯлоб, Ќаротегин ва шоњии 

Дарвоз чун мамлакатњои майдаи мустаќил фаъолият доштанд. Байни 

хонигариҳои зикршуда ва майдањукуматњо мудом раќобату душманї ва 

муборизаҳои тунду тез давом мекард. Чунин раќобату душманиҳо бештар 

авќот боиси хунрезињо ва талаву тороҷ гардидани мардум мегардид. Бар 

замми ин, чангҳои байнихудии њокимони мањаллї бори андозу хироҷҳоро 

хеле вазнин карда, барои ҷисман ба ҳалокат расидани мардум сабаб 

мегардид, заминҳои зироатӣ ба чӯлҳои бекасу беоб табдил меёфтанд, 

шаҳрҳо тороҷ гардида, барои аз байн рафтани осори маданӣ сабаб 

мегардиданд. Ањмади Дониш дар харобии назми аморат дар замони амир 

Дониёл ва тарзи салтанати амир Шоњмурод махсус таваљљуњ намуда, 

масъалаҳоро чун донишманди мутаббањиру зуфунуни замони худ, бидуни 

истињола ва рўйпўшї намудан, ба анборхонаи баќќоллон ва кањдон табдил 

ёфтани њуљраи мадрасањо ва аз ављ гирифтани бозори хамру ќимор ва 

фисќу фасод, ки боиси харобии кишвар гаштаанд, кушоду равшан ба миён 

мегузорад. 

Авзои баамаломада ва таҳмилӣ аҳволи мардумро танг карда, бо рушди 

..... ҳаёти онҳо монеа эҷод кардааст. Ањмади Дониш дар замоне ба майдони 

адабиёт ворид гардид, ки давраи тањаввулот ва бархӯрди ќавму миллатњои 

гуногун, муколамаи тамаддунњои ќадимии абарќудрат ва фарњангу 

таърихи онњо ба миён омада буд. Ањмади Дониш њамчун фарзанди замони 

худ  њарчанд дар саргањи «шароити таърихии эњёзо» истода бошад њам, 

вале онро ба таври худ, аз нигоњи як шахси фарњангие, ки ба бисёр воќеаву 

њодисањои замони амирони манѓит бо нигоњи манфї бањо дода, бештари он 

воќеаву њаводисро на танњо  аз забони ќањрамони асарњои худ, балки аз 

забони шахси аввал бањогузорї ва маънидод кардааст. 

Ањмади Дониш дар саргањи нави муколамаи фарњангии давраи 

гузариши Шарќи нимаи дуюми асри ХIХ, бавижа Осиёи Марказї њамчун 

фарди донову огоњ аз фарњанги пешраву рушди мамлактњои Русу Аврупоро 

дар симои як базме, ки дар он ширкат варзида, аз  он муносибату муомила, 

рафтору кирдор ва нишасту хези иштирокдорон моту мањбут ва мутањайир 

гардида, нисбат ба њолу ањволи худу дигар даъватшудагонро «ѓулон», 

«девон», «ифротиёни одамсурат», «одамиёни њайвонсират», «бехирадон», 

«безабонон» ва «аз сањро расида говон» таъбир намудааст. 

Чунин андешањои бикр, ки дар он аз як тараф њисси нафрат ба 

кундию карахтї ва аз њар љињат аќибмонда будани мардуми Осиёи Миёна 

эњсос шавад, аз тарафи дигар дар «Рисолаи таърихї» бо њазор афсӯсу 

надомат  Моваруннањрро, ки марказаш «Бухорои Шариф» буда, маркази 

илм ва дину диёнат мањсуб меёфт ва ба «арсаи шањристони Лут» ва боло 

рафтани «бозори фисќу фуљур» табдил ёфта буд, монанд намудааст.  

Ањмади Дониш чун фарзанди фарзона ва њомии тамаддуну фарњанги 

миллати хеш дар баробари боварї ба ќазову ќадар ва сарнавишт, фалаљ 

гардидани маънавиёт ва таназзул ёфтани маънавиётро аз омилњои дигар, 

алалхусус, дар сари ќудрат будани аљнабиён, яъне манѓитиён донистааст. Ў  

аз безабтии салтанат ва бетфовутии њукумат коњиш ёфтани мадрасаву 

масљидњо, ба «коњхонаи хари обкашу ѓалладони баќќол табдил ёфтани 

њуљраи мадрасањо», ба анъана табдил ёфтани «бозори хамру ќимор ва 

фисќу фасод» дар байни њокимону амиронро дар замони салтанати 

амирони манѓит (амир Дониёл ва амир Шоњмурод-А.М.)-ро бо як сўзу 

гудоз зикр намудааст.   

Мулоњизаву андешањои воќеан љиддиву истиќлолхоњии Ањмади 

Дониш ва навиштањои ў аз як тараф шуњрати шањомати ўро  аз њар љињат 

мумтоз гардонида, дар нуктапардозї ва фасоњату балоѓатягонаи замон  

буданашро муаррифї  карда бошад, аз љониби дигар бедорї ва руњи 

милливу истиќлолхоњии адибро  ба таври мушаххасу комил нишон 

медињад.  

Ањмади Дониш аз њамин дидгоњ, яъне руњи худшиносї ва 

ватанхоҳиву  истиќлолталабї рў ба рўй бо маданияти Аврупову Ѓарб 

истода, ба он бо чашми тањайюр менигарад ва ба худу њамнаслон ва 

ояндагонаш суол медињад, ки: «Ва сабаб чист, ки њама донишу фарњанг 

махсуси њукамои фаранг шуда? Ва иллат чї, ки њама доноёни мо гарангу 

данг?!» [22, с.123]. Дар баробари ин, дар яке аз сафарњое, ки Ањамади 

Дониш дар Россия буд, бо таклифи мизбонон сайри чањорбоѓи император 

дошт, байни эшон ва мизбон суњбате атрофи масъалањои фарњангу адабиёт 

ва зиндагии мардуми Аврупову Осиёи Миёна ба амал омадааст ва аз 

забони мизбон оид ба беназмии давлату чаласаводї ва бедонишии умарову 

њокимон ва олимони давлати манѓитиён андешаеро оварда, дар хиљолат ва 

зери обу араќ мондани худро чунин тасвир мекунад: «Мизбон… бе муњобо 

ба тавсифи давлату шавкати расї (русї-М.А.) ва фарангї лаби изњор 

кушода, дафтари таърифу њикмату санъати эшон дар миён нињод ва 

безабтии давлату низоми узбакия ва бевуќуфии донишварони ин билодро 

сармояи зињку афсўс гардонид, ки маљлисиён ѓарќи араќи инфиолу хиљолат 

гардиданд…» [22, с.123]. 

Ањмади Дониш њарчанд дар се сафари кўтоњмуддати худ бо љузъиёти 

зоњирии зиндагї ва фарњангу маданияти рус ошної пайдо карда бошад 

њам, вале њамин сафарњои кўтоњ дар љањонбиниву андешањои ватандориву 

ватанхоњии ў таѓйироти љиддии мафкуравии ѓоявиро ба вуљуд овардааст. 

Маќсаду мароми аслии адиб аз тасвир ва тавсифи њаёту маданияти рус ва 

Аврупо ќабл аз њама дар он инъикос ёфта буд, ки њамватонон ва 

њамзамонони худро бо тамаддун, инкишофу тараќќиёти илму техникаи 

пешрафтаи ин мамлакатњо шинос ва назару љањонбинї ва завќу салиќа ва 

чашми  мардумро ба ин корњо бедор намояд. 

Пањлўи дигари ин масъала дар он инъикос меёбад, ки Ањмади Дониш 

мехост, тавассути инъикос намудани тартиботи давлатдории рус ба 

амирони манѓит панд дињад, ки онњо низ дар низоми давлатдорї ва сохти 

он таѓйироту дигаргунињо ба вуљуд оваранд. Чунин љасорати Ањмади 

Дониш ба хотири пешрафту тараќќиёти мењанаш равона шуда, барои 

барњам додани ќашшоќї ва аз љањолату нодонї, бесаводї наљот додани 

мардум равона карда шудааст. Ин аст, ки масъалањои зиёде њангоми сафар 

таваљҷуњ ва диќќати Ањмади Донишро ба худ љалб намуда буданд ва чунин  

њисси муњаббату ѓамхорї нисбат ба халќу мамлакати худ дар эљодиёти кам 

адибони њамзамони адиб ба назар мерасад. 

Ањмади Дониш дар баробари бо як муњаббати хосса ба зисту 

зиндагонї, урфу одати халќ ва усули давлатдории Россия ҳусни таваҷҷуҳ 

зоҳир карда, вазъияти илм, муваффаќиятњои олимони рус ва инкишофу 

пешравии онро ба њолати илм ва таълиму тадрис дар мадрасаву мактабњои 

мутавасситаи Бухорои онрўза муќоиса намуда, ба хулосае омада, ки барои 

идораи мамлакат, инкишоф ва ривољу равнаќи он илмњои гуногун, бавижа 

илмњои дунявї шарту зарур аст.  

Ањмади Дониши ташнаи илму дониш баробари зикри тараќќиёти 

Россия, аз дастовардњои олимони рус дар тааљљуб шуда, аз ду курае, ки 

ноиби вазири Россия П.Н. Стремоухов ба ў њадя фиристода буд, хеле 

хурсанду шодмон гардида, бо як њисси ќаноатмандї чунин менависад: «Ва 

ман дар муќобилаи он атия чизе наёфтам лоиќ, ки муовазат кунам магар ба 

ду-се байти мадњ, ки: 

Астармахуф, кони мањак, зевари улум, 

Дар ќабзу басти амр  Осафи замон. 

Диданд халќ шеъраму њељам надодаанд, 

Ў шеъри ман надиду ато кард бекарон. 

Ањли карам ба ањли њунар симу зар дињанд, 

Ў гирд карду дод ба ман илми «кунфакон» [22, с.152-153]. 

Ин шеър чун ба вай расид, назди њар мулоќот рўю дањони маро 

мемазид ва илхоњ мекард, ки «он чи туро ба кор ояд аз асбоби илмия, ба 

ман гўй, муњайё медорам» [22, с.152-153]. Ањмади Дониш аз чунин 

муносибати ин шахс, ки ба илму адабиёт иртиботе надошта, дар мансаби 

давлатї ифои вазифа менамуд, ба ањли илму адаб ва шеъру шоирї  

эњтироми зиёд доштааст ва дар баробари ин, аз беќадрии илму адаб дар 

кишвари худ ба фарёд омада, зикр мекунад, ки дар Бухоро чунин шеърњо  

ќадру ќимате надорад.  

Ба андешаи мо, аз тасвиру наќли воќеањои доирањои гуногуни 

ќишрњои љомеа ва илмии Россия, ки муттасил ба омўзишу тањќиќ банд 

буда, пайваста дастовардњои олимону ихтирокорони ватани худро 

дастгирї ва ќадрдонї мекарданд, Ањмади Дониш дар кишвари худ-Бухоро 

низ ба роњ мондани илмњои дунявї ва шинос кардани онњо ба он 

дастовардњои миллати русу аврупоро талќин кардааст. Ањмади Дониш дар 

навиштањояш аз мазмуну муњтавои дарсњои мактабу мадрасањои Бухоро ва 

муллову муллобачањо ва мударрисони он изњори таассуфу норозигї 

намуда, назари интиќодии худро хеле возењу равшан ва ошкоро баён 

намудааст.  

Фикрҳои бебокона ва далеронаи Дониш амир ва лаганбардоронашро 

ба воҳима андохта, аз пайи дур кардани ӯ аз Бухоро мешаванд ва миёни 

солҳои 1880-1882 ӯро аз дарбор дур намуданд. Аҳмади Дониш дар Бухоро 

ба корҳои эҷодӣ машғул гардида, дар ин солҳо асари машҳури худ 

«Наводир-ул-вақоеъ»-ро таълиф намуд. 

Аҳмади Дониш салоҳи корро танҳо дар нигоштани асарҳои пурбаҳо 

дида, бар он мекӯшид, ки миёни мардум чароғи илму донишро фурӯзон 

гардонад. Ӯ бо ихлосмандӣ ва боварии том иқдом ба навиштани асарҳо 

намуда, умед бар он дошт, ки ин шоҳасарҳояш хираду маърифати оммаи 

халқро боло бардошта, онҳо рӯзе аз амиру муқараббонаш талаби ислоҳот 

хоҳанд кард. Аҳмад-махдум дар «Наводир-ул-вақоеъ» ба фарзандонаш 

панд дода, доир ба касбу пешаҳо изҳори ақида намуда, хубию зиштии ҳар 

якеро муфассал баён намудааст. 

 Аҳмади Дониш ба воситаи суханони ҳикматбори худ ба амир 

Музаффар панд дода, роҳи дурусту беғалат ҳукмравоиро дар асарҳои 

ҷудогона навиштааш таблиғ намудааст. Ӯ қаноатро ягона василаи расидан 

ба адлу додгустарии сартосарӣ дониста, шикастани нафсро амали басе 

савоб маънидод намудааст. 

Аҳмад–махдум муносибати ноодилонаи амиру мансабдорони 

дарборро нисбат ба пешаи омӯзгорӣ дида, дар қиёс суханони паёмбари 

акрам Муҳаммад саллалоҳу алайҳи вассаламро пеши назар оварда, 

меафзуд, ки паёмбар илмро «иззати дунёву шарафи охират» хонда буд, 

мурод аз ин кадом илм бошад? Ӯ бо чашми сар ҳоли табоҳи омӯзгоронро 

дида, дилаш аз таълиму тадрис мемонд. Ба андешаи Дониш, дар баробари 

ба қадру манзалати пешаи омӯзгорӣ нарасидани амиру мансабдорони 

дарбор, боз ин пеша дар худ мушкилӣ ва монеаҳои зиёдеро дорад. Рағбати 

ҳокимони давр ба илму ҳикмат зудуда буда, дар ривоҷи мактабу мадраса 

ва таъмини маоши омӯзгорон ҳеҷ амри хайреро арзонӣ намекарданд. 

Аҳмад – махдум ранҷу заҳматҳои омӯзгоронро дида, дилаш аз пешаи 

омӯзгорӣ мемонад ва доир ба машаққатҳои ин пеша чунин нуқтаи назар 

намудааст: «Ва устод аз бисёрии сухан кардан дилмурда бошад... ва 

дандонҳо суст шуда, ба дандон шикастан натвонад ва ба хӯрдан… Шаб 

китоб бинад, рӯз ғавғо орад. Ва сайри беруну дарун натвонад ва ба таом 

хӯрдан ва мубошарат кардан фурсат наёбад...» [ш, с.193]. 

Аҳмади Дониш бо ҳисси дилбастагӣ нисбат ба халқу раият подшоҳро 

ба адлу дод даъват менамуд ва дар корҳои давлатдорӣ ба машварату 

маслиҳат амал карданашро амри зарурӣ медонист. Дар корҳои давлатдорӣ 

бояд подшоҳ аз маслиҳату машварати вазири бофарҳангу некманиш 

истифода намуда, ҳаддалимкон барои баррасӣ намудани корҳои сиёсӣ ва 

дахлу харҷи дарбор ду вазир ба мансаб барнишонад ва аз ҳоли лашкар ва 

молиёти давлат ҳамвора огоҳ бошад. 

Аҳмад – махдум бар он назар аст, ки дар қаламрави шеъру шоирӣ ва 

дабирию котибӣ ашхосе муваззаф карда шавад, ки сараро аз сақат ҷудо 

карда тавонад. Дар ин маврид, шоирони мумтоз ва ҳунармандони моҳир аз 

миёни беҳунарон ҷудо карда шаванд ва дар ҳаққи онҳо ҳеҷ зулме 

намеравад, агар он ҳама баҳодиҳию баҳопардозӣ аз рӯйи инсофу диёнати 

ашхоси муваззаф бар пешаи шоирию дабирӣ сурат гирад. Дар ҳар шаҳру 

вилоят инсонҳои соҳибфазлро ба роҳбарии шоирон ва дабирону мирзоён 

бояд гузид, то битавонад истеъдодҳои аз назари мардум пинҳонро кашф 

намуда, дар таҳкими илму дониш заминаи хубе гузоранд. 

Дар мансаби раиси аҳли қалам танҳо шахси донишманду олимро метавон 

баргузид, зеро ӯ ба қадри илму олим ва машаққатҳои сангин мерасад ва дар ҳар 

шароит ба аҳли фазл дасти мадад дароз намуда, ҳунару илмро қадр мекунад. 

Подшоҳро лозим аст, ки ҳунару истеъдоди ашхоси ба вазифаҳои давлатӣ 

номзадро санҷидаю дониста, сипас онҳоро ба хизмат бар нафъи миллату давлат 

баргузинад. Ҳунару истеъдоди шахс ва илму дониш ва одобу ахлоқаш ба дараҷаи 

боло расида бошад, онро метавон ба сафорат дар дигар мамолик баргузид, зеро 

сафир чеҳраи пинҳони подшоҳ дар хориҷ аз кишвар аст. Сафири бодониш ва 

ботадбиру рой метавонад, бо донишу маҳорат ва истеъдоди доштаи худ обрӯй ва 

нуфузу маданияти халқи хешро баланд бардорад. Ҳайати сафоратро месазад, ки ҳар 

яке дар донишу маърифат ва фаҳму фаросат, яккатози замони худ бошанду бо илму 

амали шоиста соҳиби мартаба ва эҳтироми мамолики хориҷ гарданд. Аҳмад - 

махдум суботи сартосарии мамлакатро аз сиёсати муваффақонаи подшоҳ ва 

лашкариёни бо истеъдод ва шуҷоу далер вобаста медонад. Дар интихоб ва омода 

намудани аскарони бонизом подшоҳро месазад, ки аз оғоз истеъдодҳои чобук ва 

ҷавонони боистеъдоду қавиҷуссаро баҳри ҳимояи марзу бум ба аскарӣ баргузинад, 

зеро ин ҷавонон метавонанд ватанро аз набардҳои дохилӣ ва ҳамлаҳои пайвастаи 

душманони хориҷӣ муҳофизат намоянд: «Подшоҳ сарчашма аст ва тобеи дигарон 

ҷӯйе чанд, ки аз сарчашма ҷорӣ шавад. Ломуҳолатан, агар оби чашма ширин бошад, 

оби ҷӯйҳо ширин аст ва агар талх, «ан- носу алодини мулукиҳум» [23, с.146]. 

 Чунин мулоњизаву андешањое, ки воќеан, барои ба вуљуд омадани «тамоюли 

тамаддунхоњї ва ислоњотталабї» дар адабиёти нимаи дуюми асри ХIХ ба вуљуд 

омадааст, заминањои таърихии  эњёї дошт.  

Вобаста ба он андешањои фавќ, ки оид ба наќши эњёии Ањмади Дониш дар 

адабиёти нимаи дуюми асри ХIХ ба таври иљмолї баён шудаанд, навиштаву 

гуфтањои њамасрон – муаррихону тазкиранигорон ва адибони њамзамонашро оид ба 

фаъолияти ин нобиѓаи нотакрор, ки воќеан, дар тањаввулоту таѓйироти маљрои 

адабии давр наќши фавќулодда доштааст, баррасї намудан низ бамаврид аст.   

2.2. Зикри Ањмади Дониш дар тазкирањои нимаи дуюми асри ХIХ ва 

ибтидои асри ХХ ва ашъори назмиву насрии адибони муосираш 

  

Дар муайян намудани афкори адабию эстетикии намояндагони 

љараёни маорифпарварї ва љадидї тазкирањои нимаи дуюми асри ХIХ ва 

ибтидои асри ХХ наќши муассир ва муњим доранд. Дар илми 

адабиётшиносии нимаи дуюми асри XIХ ва ибтидои асри ХХ ба вуҷуд 

омадани тазкираҳои Қорӣ Раҳматуллоҳи Возеҳ, Ҳоҷӣ Абдулазими Шаръӣ, 

Мирсиддиқи Ҳашмат, Афзал Махдуми Пирмастї, Абдуллоҳхоҷаи Абдӣ, 

Ҳоҷӣ Неъматуллоҳи Муҳтарам, Садри Зиё, С. Айнї ќобили таваҷҷуҳ аст. 

Аз нимаи дуюми асри XIХ  шуруъ карда, баробари ќувват гирифтан 

ва ба ҷунбиш омадани ҳаёти адабӣ дар аморати Бухоро ва шуҳрат пайдо 

кардани Бухоро ҳамчун маркази қувваҳои асосии адабӣ анъанаи 

тазкиранигорӣ низ аз нав ба љунбиш омада, суннати тазкиранависї эҳё 

мешавад. 

Доир ба фаъолияти эљодї, шахсият ва маќому манзалати Ањмади 

Дониш «чун падидаи нодири давраи гузариш» дар адабиёти бадеиву илмии 

нимаи дуюми асри ХIХ ва ибтидои асри ХХ дар тазкирањо, девони ашъор, 

баёзњо, асарњои таърихї ќайдњо ва навиштањои зиёдеро дучор мешавем, ки 

онњо аз дањои ин абармарди илму адаби тољик башорат медињанд. Қайдњо 

ва хотирањо дар бораи Ањмади Донишро, ки арзиши адабӣ-эстетикӣ доранд, 

ба ду ќисмат људо карда, мавриди баррасӣ қарор додан аз аҳаммият холӣ 

нест: Ќисмати аввал дар шакли ёддошту хотирањо дар тазкирањо ва 

асарњои насрї ва қисмати дувум дар шакли маълумоти манзум–дар шеъру 

ќасида, мухаммас ва марсияњо [66, с.136-143] дар њаќќи адиб иншо 

шудаанд, ки воќеан, аз он симои воќеии Ањмади Донишро хонанда дарк 

карда метавонад. 

2.2.1. Зикри Ањмади Дониш дар тазкирањои нимаи дуюми асри ХIХ 

ва ибтидои асри ХХ 

 

 Шахсият ва фардияти эҷодии Ањмади Дониш шуруъ аз замони 

зиндагиаш, мавриди таваљљуњи њамзамононаш-олимону шоирон, амирону 

вазирон ва ањли дину таќво ќарор гирифта буд. Онњо ба шахсияти Ањмади 

Дониш таваљљуњ карда, њар яке аз маќоми иљтимоии худ ба донишу биниш, 

рафтору кирдор, муносибату муомилаи ў бањо додаанд. Масалан, устод С. 

Айнї дар «Намунаи адабиёти тољик» ба њамин пањлўи масъала дахл 

намуда, зикр карда буд, ки: «Ањмад- махдуми Дониш мулаќќаб ба «Ањмади 

Калла» шахсест, ки агар мо дар бораи адибон њељ гуна маълумот доданро 

илтизом намекардем њам, дар хусуси ин шахс пургўӣ карданро лозим 

медонистем» [8, с.200]. 

Муњаќќиќони адабиёти асри ХIХ ва ибтидои асри ХХ:  Х. 

Мирзозода, Н. Маъсумї, Р. Њодизода, У. Каримов, С. Сиддиќов, С. 

Амирќулов, И. Эшонќулов њангоми маълумот додан ба тазкирањои нимаи 

дуюми асри ХIХ ва ибтидои асри ХХ онњоро ба ду гурўњ људо намудаанд. 

Ба гурўњи аввал тазкирањои «Туҳфат-ул-аҳбоб фӣ тазкират-ил-асҳоб»-и 

Қорӣ Раҳматуллоҳи Возеҳ, тазкираи Ҳоҷӣ Абдулазими Шаръӣ, «Тазкират-

уш-шуаро»-и Мирсиддиқи Ҳашмат ва «Тазкори ашъор»-и Садри Зиё, ки 

бидуни супориш, бо ихтиёри худ иншо кардаанд. Ба гурўњи дуюм, 

тазкирањои «Афзал-ут-тазкор фӣ зикр-иш-шуаро в-ал-ашъор»-и Афзал 

Махдуми Пирмастӣ, «Тазкират-уш-шуарои мутааххирин»-и 

Абдуллоҳхоҷаи Абдӣ ва «Тазкират-уш-шуаро»-и Ҳоҷӣ Неъматуллоҳи 

Муҳтарам, ки супоришї буда, бо хоњишу дархости амир Абдулањад иншо 

шудаанд, дохил мешаванд. 

Дар тазкирањои мазкур  бинобар мавќеи иљтимоиашон ба шахсият ва 

фардияти Ањмади Дониш бањои гуногун  дода шудааст. 

А) «Туњфат-ул-ањбоб фи тазкират-ил-асњоб»-и Ќорї Рањматуллоњи 

Возењ. Зикри Ањмади Дониш бинобар сабабњои номаълум аз тазкираи 

«Туҳфат-ул-аҳбоб фӣ тазкират-ил-асҳоб»-и Қорӣ Раҳматуллоҳи Возеҳ 

берун мондааст, ки нисбат ба ин масъала дар адабиёти илмиву тањќиќї низ 

ишорае ба он нарафтааст. 

Б) «Тазкират-уш-шуаро»-и Њољї Абдулазими Шаръї. Яке аз 

тазкирањои «пурфоидаи» (таъбири Садри Зиё- А.М.) нимаи дуюми асри 

ХIХ «Тазкират-уш-шуаро» Њољї Абдулазими Шаръї буда, ба ќавли 

Абдуллохољаи Абдї: «Бисёр суханшинос ва маънирас буд, бинобар ин, 

даъвии мутасаддии «Тазкират-уш-шуаро» гардида, чанд љузъ дар он боб 

тартиб намуда, аммо шеваи таассуб ва њиљоро пеш (гирифта), аксар аз 

фозилонро  ќадњ намуда, лињозо ба њукми ман оба уйиба гардида, тазкираи 

он аз зикру хотирњо фаромўш гардид... Он ќадњ дар вай, ки аз ў содир аст, 

он њам аз њиддти зењн ва имтиёзи ўст» [1, с.140]. 

Њољї Абдулазими Шаръї дар «Тазкират-уш-шуаро»-и худ Донишро 

чун нодираи замон ва «нуктапардоз ва таќриророи фасењ ва малењ» 

муаррифї карда, оид ба маќому манзалат ва дањои Дониш мулоњизаи 

љолиб баён доштааст. Ин љо ќайд бояд намуд, ки қисмати боқимондаи 

«Тазкират-уш-шуаро»-и Шаръӣ барои омӯхтани адабиёти нимаи дуюми 

асри XIХ аҳаммияти вижа дорад. Як хусусияти муҳимтарини тазкираи 

Шаръӣ аз он иборат аст, ки муаллиф дар хусуси адибони намоёни давр, 

амсоли Аҳмади Дониш, Шамсиддини Шоҳин, Абдулқодирхоҷаи Савдо, 

Қорӣ Раҳматуллоҳи Возеҳ ва ғайра ахбори муфассал медиҳад. Илова бар 

ин, муаллифи тазкира дар хусуси ҳар як шоир ва эҷодиёти ӯ мулоҳиза ва 

муҳокимаҳои интиќодии худро ҳам муфассал баён мекунад. Дигар вижагии 

муҳимтарини тазкираи Шаръӣ боз дар он аст, ки муаллиф аз намунаҳои 

эҷодиёти шоирон бештар ғазалиёт ва намуди дигари ашъори онҳоро 

овардааст. Аз ин ҷост, ки тазкираи Шаръӣ барои омӯхтани ҳаёту эҷодиёти 

шоироне, ки девони ашъорашон то ба дасти мо омада нарасидаанд, бештар 

аҳаммият пайдо мекунад. Чунончи, дар тазкира ба фазлу дониш ва маќому 

манзалати Ањмади Дониш бањо дода, навиштааст, ки: «Фењриси маљмуаи 

камолу биниш, нуќтаи интихоби манзумаи фазлу дониш, дебочаи сањифаи 

фунуни њикам, унвони љаридаи илм, билќалам, нуктапардоз, маънитироз, 

адофањми хушмуњовара, хурдадони некўмуњозара, аз фузалои беназири 

рўзгор ва нодираи адвор, дар љамеи фунуни адабия мумтоз ва ба тамомии 

санооти ќаламия беанбоз аст... дар ин диёр дар ќуруни њолия чун ў 

соњибкамоле ба олами эљод ќадам нанињода, модари дањр чун ў фарзанди 

комиле назода, дар њандаса Уќлидуси замон аст ва дар њайат Чаѓминии 

даврон, дар насри муњозирот Вассофи сонї ва дар назму ќасоид Камоли 

Исфањонї ба њиддати табъ ва сафои фикр Фахри Розї ва Насри Тўсиро аз 

абнои замон мешуморад ва ба камоли фазоил ва истеъдоди том Форобї ва 

Буалиро ќарин ва мувассал меангорад... » [50, с.43]. 

Ањмади Дониш дар «Наводир-ул-ваќоеъ» ва дигар асарњои худ  бо як 

њисси ватандўстиву ватанхоњї, нотарсона ва далерона андешаву ѓояњои 

тозаву пешќадамеро пешнињод кардааст, ки бар зидди мафкура ва 

идеологияи давр равона шуда буданд. Њољї Абдулазими Шаръї дар 

«Тазкират-уш-шуаро»-и худ ба њамин пањлӯњои масъала дар эљодиёти адиб 

ишора намуда, дар ибтидо аз  «нуктапардозу» «маънитироз», дар 

њандасаву њайат ва назму ќасоид Уќлидуси замон, Чаѓминии даврон ва 

Камоли Исфањонї будани ўро васф намуда, аз «Наводир-ул-ваќоеъ»-и ў 

сухан ба миён оварда, ин асарро дар ахлоќу њикмат нодира ва фарзонаву 

суханвари даврон ба ќалам додааст: «Аз љумла мусаннафоти мудавванаи 

комилаш яке «Наводир-ул-ваќоеъ» ном китобе аст, ки аксари авбоб ахлоќ 

ва фунуни њикамия ва муњосиротро муносиби маќом басту ташрењ ва зебо 

намуда буд. Фарзонагї ва суханвариро дар он љо додааст. Лоиќи мутолиа 

ва муколима аст ва он чи дар боби таќдири мањќуќ, оёт ва ањодиси 

воридаро тафсиру таъвили лоиќ намуда…» [50, с.44]. Шаръї дар баробари 

ин, хеле далерона мулоњизаву интиќодњои Ањмади Донишро «мутолиа» ва 

«муколима» - кунанда ба ќалам дода, ислоњу тасњењи онњоро адиб зарур 

донистааст. Андешањои Шаръї воќеан, дар бораи Ањмади Дониш ва зикру 

шарњ ва тафсири матолибу мазомини воќеаву њодисањо, рўйдодњои љомеаи 

онрўза тозаву љиддї мањсуб меёбад. Њамин маъниро Шаръї бо як 

мањорати ба худ хос тавзењ дода, адибро  ягонаи даврон ва ўро «дар 

нуктапардозї ва таќриророї фасењ ва малењ, дар ин ќарн якто ва дар 

таъбири мазомин ва дар ташрењи матолиби мутаназзир беназиру бењамто» 

[50], ба ќалам медињад, ки чунин бањодињии воќеї на ба њар њамзамони 

муаллиф ва тазкиранависон муяссар гаштааст. 

Бо вуљуди чунин бањои њаќиќию воќеї додан ба Ањмади Донишу 

эљодиёташ назари адиб дар бораи Њољї Абдулазими Шаръї ва тазкираи ў 

манфї будааст. Садри Зиё дар тазкираи худ «Тазкори ашъор»  ба Ањмади 

Дониш маќбул наомадани онро махсус таъкид кардааст: 

Ба тазкори љумњурї њар тоифа, 

Китобе намудаст пурфоида. 

Валекин Ўроќи Дониш хитоб, 

Писандаш наёмад магар он китоб, 

Ки гуфтааст дар ќадњи он тазкира, 

Ду-се байти зебову хубу сара [34, с.121]. 

Доир ба ин масъала муаллифони пешгуфтори «Тазкират-уш-шуаро»-

и Њољї Абдулазими Шаръї низ ба хулосањои дуруст омада, дар ду маврид 

ин тазкираро мавриди накўњиш ќарор додани Ањмади Донишро зикр 

намудаанд. Њаљвияи аввал: 

Бо бехирадон нозу наим аст, љањон, 

Бар доноён нори љањим аст, љањон. 

Сар то по як нусахи бемаънї гир, 

Чун тазкираи Њољї Азим аст, љањон [50]. 

Дар њаљвномаи дуюм низ адиб забон ба таъна кушода, чунин 

навиштааст: 

Њољии Шаръї намуд тазкирае, 

То ки ёбад зи чархи давр футуњ. 

Нуктањо аз салолатї макдуњ, 

Ќиссањо аз саломатї маљруњ. 

Андар он зикр карда љумла харе, 

Њама аз љањл толиби салтуњ [50]. 

Ањмади Дониш дар њаљвияи дуюми худ хеле сахту љиддї аз 

соњибтазкира ранљидани худро кушоду равшан баён намудааст ва сабаби 

чунин њаќоратнома навиштани Ањмади Донишрро метавон чунин њадс зад, 

ки замоне миёни ў ва муаллифи тазкира нофањмие рух дода будааст. 

Њарчанд ки дар миёни адибоне, ки дар асар зикр шудаанд, номи Ањмади 

Дониш њам њаст ва чандин сањифаи тазкираи Шаръї ба ў ихтисос дорад, 

боз њам Дониш бадгўї кардааст. Мутолиаи ќисмати ба Ањмади Дониш 

бахшидаи муаллифи тазкира нишон медињад, ки воќеан, чунин њолат байни 

Шаръї ва Ањмади Дониш аз хабаркашии  ашхоси иртиљої рух зада, чунин 

нуқтаи назари манфиро нисбат ба муаллифи тазкира ба миён овардааст. 

Њамин маъниро Шаръї дар тазкира шарњ дода, дар охир аз ба вуљуд 

омадани њусни тафоњум байни ўву Ањмади Донишро махсус таъкид 

кардааст:  «Фаќир мутасаддии рафъи шубуњот ва дафъи эътирозоташ 

гардидам ва он чи мутобиќи аќоиди ањли њаќ буд, мунсифона баён ва 

њамли сањењ-ул-бунён намудам. Он аљвиба аз он асвилаи он бузурги 

ҳозирро писанду матбуъ афтод  ва он ёри азиз ба асъои калимаи њаќ аз сари 

он мољаро даргузашт ва њаќќирро, ки истиноде ба он муаллифи рисола 

доштам, мамнуни эњсон гардонид» [50, с.9]. 

В) «Тазкират-уш-шуаро»-и Мирсиддиќхони Њашмати Бухорої. 

Тазкираи дигаре, ки дар он зикри ному шахсият ва фаъолияти илмиву 

адабии Ањмади Дониш бо як эњтироми хосса мавриди таваљҷуњ ќарор 

ёфтааст, «Тазкират-уш-шуаро»-и Мирсиддиќхони Њашмати Бухорої 

мањсуб меёбад. Дар бораи рўзгор ва осори Њашмат ва тазкирањои ў 

адабиётшиноси љавон Илњом Эшонќулов дар рисолаи пурарзиши хеш дар 

асоси сарчашмањои муътамади илмии нимаи дуюми асри ХIХ маълумоти 

зарурї ва кофї пешнињод кардааст. 

Дар бораи муносибати Њашмат ба Ањмади Дониш ва иртиботи 

маънавии онњо муњаќќиќи эљодиёти Њашмат И. Эшонќулов  андешањои 

муњим баён кардааст. Маълум мегардад, ки Мирсиддиќхони  Њашмат бо 

Ањмади Дониш муносибати самимї ва иртиботи маънавї доштааст.  

Доир ба иртибот ва муносибати Њашмат бо  Ањмади Дониш ё худ 

Њашмат ба Ањмади Дониш дар маќолаву пажуњишњо ишорањо рафта 

бошанд њам, вале онњо ба таври мушаххас тафсилоти масъалаи дар кадом 

сатњ ќарор доштани муносибати Њашмат ба Ањмади Донишро маврди 

тањќиќи љиддї ќарор надодаанд. 

Дар бораи муносибати Ањмади Дониш бо Њашмат, пеш аз њама осори 

худи Дониш баъзе маълумоти муњими ибтидої медињад. Ањмади Дониш 

дар ќисмати «Аз дафтари «Хотирот»-и худ, ки намунаи асарњои то њол 

нашр нашудаи адиб мањсуб меёбад, њангоми суњбат бо яке аз дўстонаш оид 

ба «итлоќу адвори одамї» аз рафтори  шогирде, ки аз  вайрон кардани 

муносибаташ ба маликзодае хабар медињад. Ба андешаи мо, аз муњтавои 

матни мазкур ба хулосае омадан мумкин аст, ки маликзода ин њамон 

Мирсиддиќхони Њашмати Бухорої буда, «домуллои шогирд» бошад, 

Афзал Махдуми Пирмастї бояд бошад. Ањмади Дониш зери ибораи 

«маликзода» танњо ва танњо Њашматро дар назар дорад, на дигар арбоби 

давлату мамлакатро. Чунин андешаро аз навиштаи Ањмади Дониш оид ба 

хоњиши маликзода (Мирсиддиќхони Њашмат-А. М.) дар бораи китобат 

кардани «Наводир-ул-ваќоеъ» ба хубї пай бурдан мумкин аст. Ањмади 

Дониш менависад: «Ваљњи хусумати домулло њељ маълуми ман нашуд, љуз 

ин ќадар ки баъд аз китобати «Наводир-ул-ваќоеъ»- аз муаллафоти ман, ки 

ба фармуди маликзода кардаам, ба љои он ки љои ман бишносад, бештар 

нашнохт ва хусумат овард, бинобар он ноќисфитратони табаќаи ањли 

ќалам ба мустаидони ањолии худ душман шаванд, аз он ки маъшуќаи 

маонию маориф дар канори мисли худ дидан натавонанд» [66, с.136-143]. 

Аз ин порчаи иќтибос бармеояд, ки байни Ањмади Дониш ва 

Мирсиддиќхони Њашмат иртиботи маънавии љиддие барќарор будааст, 

њатто Њашмат бо вуљуди дар њабси хонагї ќарор доштан ба Дониш кумаки 

молиявї низ мерасонидааст. 

Муайяну мушаххас намудани ин масъала аз доираи пажуњиши мо 

берун буда, тањќиќи вижаи њашматшиносонро таќозо дорад. 

Аз рўйи тањќиќи Илњом Эшонќулов бармеояд, ки  Мирсиддиќхони 

Њашмат «Тазкират-уш-шуаро»-и худро дар се љилд иншо намудааст ва 

зикри Ањмади Дониш дар љилди сеюми он ки иловаи ду љилди тазкирањои 

Њашмат мањсуб меёфтаанд ва зери раќами 2729 дар фењристи хаттии АФ 

Узбекистон ќайд ёфтааст, маълумот додааст. [48] Њашмат дар ин навиштаи 

худ Ањмади Доинишро бо тамоми муњассаноташ ба ќалам дода, ўро 

«Батлимуси замон ва суќароти овон», «муњандиси олимаърифат», «афзали 

хаттотон», «пурдастмояи аъдали мунаҷҷимон», «устоди рафиъмиқдор», 

«манбаъулафзол ва маъдани ахбор» медонад:  «Дониш тахаллуси Батлимуси 

замон ва суқароти овон. Муҳандиси олимаърифат мукаммили ҳар санъат ва 

сифат, афзали хаттотон, пурдастмояи аъдали мунаҷҷимон, фалакпояи ҳукми 

олам ва нозими  манозими солимқиёсони навобит ва сайёр ва росиббандон, 

устоди рафиъмиқдор, манбаъулафзол ва маъдани ахбор …., ки Абдулҳамиди 

котиб назди макотиби он ҷаноби рақамшинос иншои таълим гирифтӣ ва адиби 

босаҳам, ки Афлотуни Филзавӣ дар дабистони ҳикматаш хаддоми асосӣ ва аҷри 

асосӣ пеш овардӣ, тарзаш ҳакимона буд ва донишаш адибона, бештарин 

авқоташ ба таълиму густурдани бисоти тақвим…. ва бо иҷобат ва башошат 

мулоқот кардан ва худ ба худ ба шуғли муътод бар разм будан ва рӯй овардани 

аҳли мусиқӣ ва хаттотон, таъхири чанде аз аҳли кайфи хашхош низ аз тавсаъа 

ва фароҳавсалагии бикр ва ҷамъ намуда, ҳама ба китобхонӣ ва мубоҳиса… 

асаламон сарои ҳикмати асосӣ мебуданд, ғариби феълӣ ва аҷиби ихтилоотӣ аз 

он ҷаноб расидагони суҳбати фазл менамуданд, худ чун навоқин танбурро ба 

камол расонида буд, ҷамъе, ки  аҳли мусиқӣ буданд, ҳар ҳафта чанд рӯзе гирд 

меомаданд ва аз хони навояш дил мерабуданд ва мақоме ба поён мерасониданд, 

дар мушкилот усли нигаҳдори худ он хуҷастаи атвор буд ва дар ҷадвал ва лавҳи 

витрини кутуб дасте дошт. Нақошони банди рӯй ва тарҳи катиба аз он устод 

мехостанд, чун маркази забардасти он пуркор ва он шайхи бузургвор буданд. 

Чанде барои истифсори ахбор ва савониҳӣ, ки дар пардаи рахте буд, дар бахш 

ва бархи барои нархи ашё дар тафаҳҳус ва тафаррус аз ин ҷиҳатҳо ҳама вақт 

асбоби моиҳтиёҷ муҳайё ва ранҷураш равон маҳсо луъбату вусъатҳавсала ва 

фазои боғи он ба нахли дониш бештарин хубони гулрухсор моили ришхурди 

суҳбати асироне буданд, чун дар сафар ба тарафи Россия он ҷанобро ихтиёр 

уфтода буд. Ба бештарин мусофирини он тараф ва аз равияи он давлати кафара 

воқиф аз ин ҷиҳат низ як ҷамоа ба салому мулоқот мерафтанд ва умарову 

салотинро эътиборе бар вифқи маром муяссар буд» [49, бидуни сањифа].   

г) «Афзал-ут-тазкор фї зикр-иш-шуаро в-ал-ашъор»-и Афзал Махдуми 

Пирмастї. 

Афзал Махдуми Пирмастї агар дар тазкираи худ «Афзал-ут-тазкор 

фӣ зикр-иш-шуаро в-ал-ашъор» ба шахсияту эљодиёти адиб дар ибтидо 

бањои  сазовору арзанда дода, навиштааст, ки: «Дониш ном номии он 

нодираи ҷаҳони хилқат ва офариниш ва унвони саҳифаи басират ва биниш, 

сархили офоқ ва ҷомеи макорими ахлоқ Мулломир Аҳмади Махдуми авроқ аст, 

ки фазоилу камолоташ ниҳоят афзун ва аз ҳаду ҳаср берун аст  [49, бидуни 

сањифа]. Баъд дар бораи фазилатњои адиб ва мањорати эшон дар наќќошиву 

намудњои гуногуни хат махсус таваќќуф намуда, ўро Бењзоду Монї ба ќалам 

медињад: «Аҳволаш дар илми ҳандасаву нуҷум, суғору куборро каш-шамс-фи-

васатил наҳор мубарҳан ва маълум ва дар ҷамеи иттиҳоди анвои нақшу тасвир 

ва хомаронӣ то хутути насх ва настаълиқ ва сулсу тавқиъ ва таълиқ ва муаллақӣ 

ва кӯфӣ ва зулфи райҳонӣ бо назири замон валосониву носихи нуқуди Беҳзоду 

Монӣ ва дар ироди таҳрири баму зери шуари мусиқӣ, захмааш дилпазир ва 

тараннумаш сомеагузин ва нақилҷумла дар ҷамиоварии камолоти расмӣ аз ҳар 

қисми ҳиш аз ҳиш афзуда ва арбоби ҳар фан ва асҳоби ҳар қонунро зердасти 

яди байзо намуда [49, бидуни сањифа]. Муаллифи тазкира, гўё аз мењрубонињои 

амир Музаффар нисбат ба Ањмади Дониш ва сафари ў ба Россия, аз дўстии ў ба 

яке аз намояндањои маъмури умури хориљии рус Остреомухов, ки ба нишони 

эњтиром ба Дониш ду кура (кураи замину осмон) туњфа карда буд, бо кинояе 

(«ўро (Остреомуховро-А.М) ба суханњои санљида сайди худ сохта») андеша 

баён мекунад:  «... дар замони ҳукумати Султон Ризвон ошиён Саид Амир 

Музаффархон алайҳирраҳма валғуфрон басе меҳрубониҳо дида ва ба мароҳиму 

макорими хусравонӣ борҳо фоиз омада ва бо амри олиишорати он подшоҳи 

ғуфронбашорат ба расми сафорат вориди вилояти Россия шуда ва бо яке аз 

руасои он вило бо Астромухуф мусаммо буда, тарҳи муҳовира ва ихтилот 

андохта, ӯро ба суханҳои санҷида, сайди худ сохта, гӯянд қавоиди  дӯстӣ бо ӯ 

асоси маҳкам ниҳода, авроқи мазкурро ду адад курра, ки дар яке сурати осмон 

ва бар дигаре нақшаи замин сабту мусаввар буд, ба расми ҳадоё ба ӯ дод, 

чунончи дар он маврид ситоиши Астарамухуфи мазбурро чанд байте аз ӯ 

байнинос машҳур аст [49, бидуни сањифа]. 

Азбаски Афзал Махдуми Пирмастї дар ибтидо аз шогирдони А. Дониш 

мањсуб меёфт, вале бо мурури замон, баъд аз ба дарбор кашида шуданаш чун 

яке чоплусони амир дар њаќќи устоди хеш беэњтиромию носипоисњое зиёде 

кардааст, ки ин аз тарафи мунавварфикрони замонаш ба интиќоди сахте дучор 

гардид. Њатто дар ин тазкираи худ забон ба дашном кушода, беэњтиромона 

устоди худро «ношукр» ба ќалам медињад: «Ва дар авохир аз он ҷо ки забон ба 

ношукрї мекушод, аз назари отифати подшоҳи замон баруфтод. То ба аҳди 

салтанати қавишавкати бобаракатї ҷаноби ҷаҳонпаноњї ва халиќауллоҳї, ки 

ӯро бинобар кӯҳансолӣ ва соҳибкамолӣ ба китобхонадории Ҷаъфархоҷаи Нақиб 

сарафзорї бахшида, бенасиб нагузоштанд ва аз он туғрои дебоча  рассомии 

қасида бо камоли зебоӣ дар мадҳи амири мағфур мастур аст... » [49, бидуни 

сањифа]. 

Садри Зиё дар тазкираи «Наводири Зиёия»-и худ нисбат ба 

бењурматию бетамизии Афзал-махдуми Пирмастї оид ба Ањмади Дониш 

андешаи муњимме баён намуда, зикр кардааст, ки: «Афзал-махдуми 

Пирмастї-муаллифи «Тазкират-уш-шуаро» аз талозими (шогирдони) ўст. 

Аз он љо ки бетамизї ва бепарњезї дар нињоди ў (Афзал) муставлї (ѓолиб) 

буд, њуќуќи собитаи ўро, ки «кона ламякун» (буд, набуд) ангошта, ду нафар 

хидматгорони ўро, ки яке Ќорї Каромати танбурї, дигар Ќорї Неъмат 

ном дошт, ки њар кадом мањбуби ањли љањон ва марѓуби замон буданд, 

унвон намуда, бад-ин рубої њаљв намуд (рубої): 

Машњур бувад ба мардумон иффати ту, 

Чун иффати ту Каромату Неъмати ту, 

Гар он бошад, Каромату Неъмат ин, 

Шошам ба Каромати туву Неъмати ту [35, с. 47 - 48]. 

 Чун ин маънї дар байни ањли маънї иштињор ёфт, Афзал-махдумро 

њама њадафи тири маломат карданд. Фузало аз њар тараф сар бардоштанд 

ва забон ба таъну лаъни (нафрину маломати) ў кушоданд...» [35, с. 47 - 48]. 

Ҳатто дар бораи хислатҳои манфии Афзал Махдум – ман-манӣ, худписандиву 

мағрурӣ ва бахусус, дар пояи шеъру шоирӣ мақоми суст доштанаш 

Мирсиддиқхони Ҳашмати Бухороӣ дар «Тазкират-уш-шуаро»–и худ чунин 

андешаи муҳим баён кардааст: «Ба андак пояи шеър қаноат намуда, даъвии 

Хоқонӣ ва Хусравӣ дар табъ дорад... » [35, с.86]. 

Ин аст, ки худи Ањмади Дониш дар бораи чӣ гуна пайдо шудани он 

андешањо изњори андеша намудааст «... Баъд аз китобати «Наводир-ул-

ваќоеъ» аз таълифоти ман, ки ба фармудаи маликзода (Мирсиддиќи 

Њашмат-бародари амир Абдулањад-М.А.) кардам, ба љои он ки љои ман 

бишносад, бештар нашинохт ва хусумат овард (ишора ба Афзал махдуми 

Пирмастї-М.А), бинобар он ки ноќисфитратони табаќаи ањли ќалам ба 

мустаидони  ањолии худ душман шаванд, аз он ки маъшуќаи маонию 

маориф дар канор мили худ дидан натавонанд, - дар он асно ки вай ба њиљо 

ва мазаммати ман тарзабон буд, китоби мазкурро яке дигар аз фузало 

(ишора ба Шамсиддини Шоњин-М.А.) барои мутолиа бурда, баъд аз 

истилоъ ќасидае дар мадњи ман карда овард. 

Дигар аз шуаро (ишора ба мухаммаси Музтариб-М.А.) он дида 

тахмис намуд ... ва номи домуллои њиљогўйро аз он љињат ки шунида ва 

дониста буд,  дар зайли он ќасида набишта ва мазаммат намуд» [66, с.136-

143]. 

 Дар љойи дигар, Ањмади Дониш ба њамин масъала боз возењтар 

равшанї андохта, аз бадгўињои шогирди хеш сухан ба миён овардааст, ки 

«домуллои шогирд... дар айёми ќатъ ба њиљо ва мазаммати ман кўшидаанд 

ва дар айёми васл ба бадгўї ва сухансанљї ба ќатъи идрори ман хурсанд, 

бо он ки аз ман ѓайри некї надидаанд ва ман аз он љаноб ѓайри бадї ва 

бадхоњї... ». 

Д) Зикри Ањмади Дониш дар «Тазкират-уш-шуаро»-и Абдуллохољаи 

Абдї. Тазкираи Абдуллохољаи Абдї низ бо супориши амир Абдулањад 

иншо шудааст. Дар тазкираи мазкур њам, ба мисли тазкирањои Афзал ва 

Муњтарам ѓоя ва андешаву аќидањои амир ва њукмронони замонаш 

инъикос ёфтааст. Чи тавре ки муњаќќиќон зикр кардаанд, Абдї низ 

њангоми иншои тазкира шоиронеро интихоб намудааст, ки онњо бо 

адабиёти дарбор иртибот доштанд. Дар тазкираи мазкур эътибори 

шоирони пешќадами давр, амсоли Ањмади Дониш, Шамсиддин Шоњин, 

Ќорї Рањматуллоњи Возењ, Абдулќодирхољаи Савдо, Садриддин Айнї ва 

дигарон дар тазкираи Афзал махдуми Пирмастї возењ баён наёфтааст. 

Ба хотири мушаххас нишон додани ќазияи мазкур зикри Ањмади 

Дониш дар тазкираи Абдї дар кадом сатњ инъикос ёфтааст, овардани як 

порча аз онро  зарур донистем: «Дониш-тахаллуси фозили моҳири фунуни 

комил, вофири қонуни олам, омил ба усули риёзӣ, ҳандаса, ҳайат, мусиқӣ ва 

ҳисоб, балки аз фуруоти он низ хабардор, ки мунҳасир ба дувоздаҳ, балки 

зиёдааст ва дар илми нуҷум каш-шамси-фи-васатин наҳор аст ва дар 

наққошӣ аз Мониву Беҳзод чобукдаст ва нозуккор ва низ дар санъати 

ҷадвал ва лавҳ ангуштнамо ва ниҳоли фазлу камоли ӯ явман фаявман 

нушъунамо, Мулло Аҳмади Махдум мулаққаб ба калла аст...» [1, с.89]. 

Абдї низ дар тазкираи худ ду курра туњфа кардани Остреомуховро 

зикр намудааст: «Астарамухуфи мазкур икроман ва инъоман ду кура, ки 

яке аз он кураи осмон ва дигаре он кураи замин буда, таслими 

мушориилайҳӣ намуда, бинобар изҳори хурсандӣ ин абётро дар он мавқеъ 

гуфта, ки: 

Астарамухуф кони маҳаки зевари улум, 

Ар файзи баст амри кафи осафи замон...  [1, с.90].  

Баъд аз эљодиёти Дониш як ќасида ва як ѓазалро оварда, дар вафоти 

адиб як таърихро зикр намудааст: «Таърихи фавти Аҳмади Махдум 

муҳандис аз Њайрат ва боз як таърихи дигари суриву маънавӣ: 

Кардам суоли соли вафоташ зи пири ақл, 

«Гӯё бирафт равнақи илми нуҷум» - гуфт... 



64 

 

Сурии маънї чун камоли ӯ бубин таърихи ӯ, 

«Бо як ҳазору се сад бо чордаҳ рафт, оҳ, ӯ» [1, с.93]. 

Е) Зикри Ањмади Дониш дар «Тазкират-уш-шуаро»-и Њољї 

Неъматуллоњи Муњтарам 

 Зикри Ањмади Дониш дар тазкираи Муњтарам низ ба мисли 

тазкирањои Афзалу Абдї бо тавсифи  Ањмади Дониш оѓоз ёфта, дар илми 

њандасаву нуљум, наќшу наќќошї, дар хатти настаълиќу сулс, зулфи 

райњонї ва дар мусиќї низ балад будани ўро наќл мекунад: «Ва дар анвои 

авфоқ ва ашколу нуқуш ва тасовири хомаронии саршикани килки Беҳзод ва 

хомаи Монӣ ва дар таҳсини хутути настаълиқ ва сулс ва тавқеъ ва муақалӣ ва 

куфӣ ва зулфу райҳонӣ иқдоммулмутаахирин вало сонӣ буд,... ҳамеша чун 

кучак ва дида бар гирди  танбӯрнавозӣ маҷлисаш ба дугоҳи шом ва саҳар пур аз 

муқомшиносон ва маҳфилаш ба чоргоҳи фасл мамлӯ аз фазл асосан» [31, с.123].    

Як вижагии хоси тазкираи Муњтарам дар он аст, ки муносибати  даѓал ва 

кўрнамаконаи Афзал махдуми Пирмастиро, ки устоди хеш-Ањмади Донишро 

дар як  рубоиаш њаќорат намуда буд, ба зери интиќод мегирад ва ўро «намакро 

хўрда, намакдонро шикаста» [31, с. 125] медонад. 

Сипас, дар бораи љавоби њаммаслакони Ањмади Дониш дар њаќќи 

Афзалро зикр намудааст, ки як навъ њамрайъии Муњтарам ба он љавобњо низ 

эњсос карда мешавад: «Аз ин ҳаҷви ракик дили  ҳузорро беҳузур ва ҳар кадоми 

эшонро аз худ дар нуфур намуд. Аммо Дониш ба ҷавоб иқдом нанамуда, вифқи 

ахроҷро ба амал оварда, ки Афзал тоқати таҳаммул ва тамакун ба дорулфохира 

наёварда, хориҷ гардида, аз ин амали Афзал ба мазмуни зод фиттанбури нағмаи 

ухро ба иғвои шайтонӣ ҳаҷви тулонӣ дар ҳаққи ӯ карда, аз он ҷо ки аксари 

фузало ва шуаро бар дониш маҳшул ва мухталат будаанд, ба ҳукми қавлуҳу 

таоло, ҷазоу сайиатӣ сайиатун - аксари шуаро, мисли Шоҳин ва Музтариб ва 

Дилкаш ва ғайруҳум Афзалро ҳиҷо гуфта, Донишро сутудаанд, чунончӣ, 

Шоҳин дар байте аз қасидааш мегӯяд: 

Байт: 

Гар лофи Афзалӣ ба ту зад аблаҳе чӣ бок [31, с.125].   

Танбӯри эътибори туро ӯ бувад харак.  

Ӯро китобе аст, мурассаъ ба анвои саноеъ мусаммо ба «Наводир-ул-

вақоеъ», чунонч Шоҳин ба ӯ ишорат намуда, чунин мефармояд: 

Байт: 

Дидам наво дар туву хондам ба сад хиёл?! 

Кардам насоеҳи ҳукамои гузашта ҳак [31, с.125].    

Ё) Зикри Ањмади Дониш дар «Наводири Зиёия»-и Садри Зиё    

Тазкираи «Наводири Зиёия»-и Садри Зиё дар омўзиши масъалањои  

сиёсиву иќтисодї ва махсусан, адабиву фарњангии нимаи дуюми асри ХIХ 

ва баъзе намояндагон ва чењрањои адабиёти ин давра низ маълумоту 

асноди тозаи адабї медињад, ки мо онро аз дигар сарчашмаву асарњои 

таърихӣ пайдо карда наметавонем. Асари мазкур маљмуаи  асарњои Садри 

Зиё буда, панљ асари ўро фароњам овардааст ва муаллиф дар муќаддимаи 

он ба муњтавои китоб ишора намуда, навиштааст: « Њар гоњ њикояте хуб аз 

касе мешунидам ё ривояте марѓуб ба љое медидам, либоси таъбир 

мепўшидам. Гоње муфассалро муљмал (мухтасар) ва гоње мухтасарро 

мутавассил мекардам, то дар санаи 1322 (1904-1905) мусаввадањоро ба як љо 

љамъ карда, китобе мураттаб сохтам ва онро «Наводири зиёия» ном 

нињодам. Уќало мазоминаш (оќилон мазмунаш)-ро меписандиданд, зурафо 

(хушзавќон) латоифашро механдиданд... » [35, с.9]. 

       Дар тазкираи мазкур Садри Зиё воќеан, ба маќому мартабаи 

Ањмади Дониш дар љомеаи онрўза ва наќши ў дар адабиёт, ки тавассути он 

маљрои адабии ин давраро ба сўйи тањаввулу интиќод ва таѓйир додани 

равиши љомеа равона карда буд, андешаву мулоњизањои муњим баён карда, 

ўро дар «љамеи улум якто»ва «дар тамоми њунарњо бењамто» номидааст: 

«Ањмади-махдуми Уроќ ал-мутахаллис ба Дониш ал-машњур ба Ањмади 

Калла шахсе буд дар љамеи улум якто, дар тамоми њунар бењамто... » [35, с. 

47]. 

Зикр бояд намуд, ки худи Ањмади Дониш дар «Наводир-ул-ваќоеъ» 

кушоду равшан оид ба ин масъала, яъне ба дигарон монанд ва шабоњат 



66 

 

надоштани  хешро махсус гўшзад кардааст, ки ин мулоњизањо бори дигар 

андешањои Садри Зиёро таќвият  мебахшанд. Садри Зиё, ки мухлиси 

ашаддии Ањмади Дониш буд, борњо оид ба ягон «олиму љоњил» монанд ва 

«мувофиќат надоштан»-и ўро  ќайд намуда, эшонро «нодири даврон», 

«фарид-уд-дањр», «соњиби заковат» тасвир намуда, љилвањои њунарї ва 

фазилатњои шахсии адибро хеле муњаќќиќона ва олимона ба тањќиќ 

гирифта, аз бузургию дањои Ањмади Дониш  ба њамзамонон ва ояндагон 

башорат додааст: «Дониш Ањмад-муњандиси уроќ, нодир-ул-асл в-ад 

даврон, фарид-уд-дањр в-алавон, муаллифи «Наводир-ул-ваќоеъ» ва чанде 

дигар аз муаллафот аст, ки мақбули ањли замон ва мустањсани фозилон 

аст...» [172, с.101].  

Садри Зиё чун сиёсатмадор ва дар айни замон, чун маорифпарвар ва 

равшанфикру њомии ањли илму адаб ба наќши Ањмади Дониш, ки мехост, 

дар фазои сиёсату мулкдории кишвар таѓйирот ба амал оварда шуда, 

амиру вазир ва ќозию дигар маъмурони давлат аз ањволу зиндагии мардум 

огоњ ва бохабар бошанд, мулоњизаву мушоњидањои худро хеле љасурона 

баён кардааст, ки: «Ањмад-махдуми Уроќи муњандиси Доништахаллус 

тамоми умраш сарфи ин шуд, ки шояд амир ё вазир ё ќозикалон ё дигар 

кордорон мутаннабењ шуда, бар сари инсоф омада, дар боби насињатгарї 

бад-он бечора ёрмандиву ионатрасонї кунад, то ки идораи њозираашро 

таѓйир дода, баъзе бидъатњои хонумонсўзро бартараф карда...» [35, с.80]. 

Дар иртибот ба гуфтањои фавќ, Садри Зиё дар давоми андешањояш аз 

пешнињоду андешањои Ањмади Дониш оид ба умури давлатдорї, ки ба 

умарову вузаро  пешнињод намуда буд, љавоби «Бо аксар њуккому  

мутасаддиёни дарбор» навиштаам. Дар љавоб чизе нашунидам, илло сукут 

ва сухане, ки дар саволам аслан, љавоб шудан надорад...» [20, с.97] таќвият 

бахшида, он мулоњизаву мушоњидањои Ањмади Донишро пурра намудааст: 

«Њељ ањаде  њарфе аз вай нашнид, ночор китоби «Наводир-ул-ваќоеъ»-ро, 

ки чанд фаслу бобаш иборат аз усули мулкдорї ва тартиби раиятпарварї 

ва муомилоти хадаму њашам ва давоии харобии вилоят ва асбоби ободии 

мамлакат, аз худдоми  атабаи илия  шоистаи эътимодї ва мењрубонї кист 

ва эњтирозу иљтиноб  аз кадом тоифа лозим буданро  бо ибороти соддаву 

равшан мубайян намуда....». Садри Зиё  низ бо афсусу надомад аз амалї 

нагаштани пешнињоду мулоњизањои Ањмади Дониш изњори таассуф  

намудааст, ки «во њасрато, ки ин њам... ба гўши касе надаромад, ба 

таќдире, ки даромада бошад, њазорпо шуда баромада, сабаби озори он кас 

шуда, натиљае мутараттиб нагашт» [35, с.80]. 

Муаллифи «Наводири Зиёия»  аз насињатњо ва пешнињодњои Ањмади 

Дониш ба унвони амир Музаффар ва Абдулањад, ки ба хотири аз нону 

намаки дарбор бањраманд буданаш разолату ќабоњати дарбориён ва 

усулњои дигар кардани давлатдориро пешнињод намуда буд, ба 

хандахариш ва истењзои онњо дучор гардидани адибро зикр намудааст, ки 

«Пеш аз таснифи «Наводир-ул-ваќоеъ» чанд маротиба ба амир 

Музаффархон ва амир Абдулањадхон аз роњи хайрхоњию оќибатандешї 

ќабоње бењудагињои кордоронро аввалан билљамол, сониян битафсил арз 

карда, оќибати вахимаи онро ба назарашон нишон дода, вазифаи 

намакхорагї ва дилсўзиро камоянбаѓї адо намуд. Аљабо, натиља сухрияву 

истењзо буд...». Садри Зиё ќайд мекунад, ки махсусан баъд аз таълифи 

«Наводир-ул-ваќоеъ» ва пешнињоди асар ба дарбор Донишро ањмаќу 

кофир хонданд ва ба њар роњу васила кўшиш намуданд, ки адибро аз 

дарбор дур намоянд: «Баъд аз таснифи «Наводир-ул-ваќоеъ» њукм ба 

тањмиќу такфираш карданд. Маазолик чанде ба маљолису мањофили 

акобир, ки раъсулќавми ин тоифаи дания ва ин љамоаи разиланд, расида 

ќабоењи корашонро ягон-ягон шумурда нишон дода, ки оќибати ин корњои 

бењуда ба куљо меанљомад.... Дар њар дараља, њазрати шариатпаноњ дар њар 

мартаба љаноби осафљоњ табассуме мекарданд ва саре мељунбонданд, 

«оре», «бале» мегуфтанду мегузарониданд. Аммо дар ѓайбаш 

механдиданду мегуфтанд: «Девона шудааст» [35, с.80- 81]. 

Хулоса, Садри Зиё чун яке аз мухлисон ва мубаллиѓони эљодиёти 

Ањмади Дониш  ва ба ќавли устод Айнї «ошиќи асарњои Ањмад-махдум» 

[7, с.547] дар асарњои худ барои пањн намудан ва ба мардум расонидани 

ѓояву аќидањои ин абармарди илму фарњанг, ки  дар тањтушшуури як гурўњ 

зиёиёни равшанфикр «инќилоби фикрї»-ро бедор намуда буд, корњои 

арзандаву муассирро ба анљом расонидааст. Воќеан, Садри Зиё зимнан 

њангоми тањлилу бањо додан, ба маќому манзалати Ањмади Дониш дар 

адабиёти нимаи дуюми асри ХIХ ва ибтидои асри ХХ андешаву 

мулоњизањои шахсии худро дар бораи љомеаи онрўза ва њатто пеш аз он ки 

дар тамоми самтњо ва аз он љумла, дар адабиёту фарњанг низ як буњрони 

љиддии таназзул ёфтани шуури диниву дунявї, боло рафтани љањолат ва 

хурофот, фасод гардидани ахлоќ ва беадолатињо ба вуљуд омадан ё худ 

зуњур ёфтани шахсиятњое чун Ањмади Донишро ба миён овард, ки эшон дар 

тањаввул ва навсозии шуури динї, интиќоди љиддии дастгоњи сиёсии 

аморати Бухоро бо як эњсосу тафаккури баланд ва љасорати бењамтои хеш 

бањри таѓйир додани онњо, њамчунин дар таѓйир додани маљрои адабї 

мактаби илмиву адабии худро таъсис додааст, ки минбаъд пайравону 

шогирдони ў онро идома додаанд, баён кардааст.      

Ж) Зикри Ањмади Дониш дар «Намунаи адабиёти тољик» ва 

«Ёддоштњо»-и Садриддин Айнї 

     Аз тазкиранависони асри ХХ сардафтари адабиёти муосири тољик 

устод Садриддин Айнї доир ба зиндагинома ва фаъолияти илмиву адабии 

Ањмади Дониш ва дањои ў маълумоти бештар додааст. Шинохт ва 

андешањои устод Айнї оид ба Ањмади Дониш ва асарњои ў њанўз солњои 

навадуми асри ХIХ њангоми ба Бухоро омаданаш оѓоз ёфта, баъдтар, яъне 

њангоми аз тарафи Садри Зиё ба ѓалатгирии «Бадоеъ-ул-ваќоеъ» кашида 

шуданаш вусъат пайдо карда бошад њам, вале фањмиши илмиву назариявии 

устод  доир ба шахсият ва фардияти Ањмад-махдум солњои бистуми асри 

ХХ, бавижа дар асарњои илмї ва бадеї-таърихии «Таърихи инќилоби 

Бухоро» (1920), «Таърихи амирони манѓитияи Бухоро» (1923) ва «Намунаи 

адабиёти тољик» ва дертар дар «Ёддоштњо» (1954) инъикоси воќеии худро 

пайдо кардааст. 

Садриддин Айнї агар дар «Таърихи инќилоби Бухоро» дар зерфасли 

«Хотирањоям дар бораи Ањмад – махдум» ба таври иљмолї ошноии 

ѓоибонаи худро аз соли 1885 (1310 њиљрї) доир ба Дониш, яъне «марди 

болобаланду каллакалон» ва дар ибтидо ба суњбати муллоњо бовар намуда, 

«аз бехабарї Ањмад-махдумро кофир гумон намудан»-аш ва баъд аз 

шиносої бо «Наводир-ул-ваќоеъ» ба сабабњои кофир хондани Ањмад-

махдум сарфањм рафтан ва дар «сояи мутолиаи ин китоб» дар тафаккуру 

шуури нависанда ба вуљуд омадани таѓйиротро хеле воќеъбинона тасвир 

намудааст: «…аз мухлисони Ањмад-махдум, яке аз уламои тараќќипарвари 

њозираи  Бухоро ќозї Мирзо Муњаммадшарифи Садр китоби «Наводир-ул-

ваќоеъ»-и Ањмад-махдумро китобат кунонида, тасњењ ва муќобилаи онро аз 

рўйи дастхати худи муаллиф ба ман ва ба шаркидарсам Абдуловињиди 

Мунзим супорид. Ба ин муносибат ман китобро аз аввал то охир хонда 

баромадам ва аз он лаззати зиёд гирифтам ва такрор хондам. Баъд аз он 

фањмидам, ки чаро Ањмад-махдумро кофир мегуфтанд. Ў дар ин китоб 

муллоњои расмиро берањмона танќид карда, фасоди байни умаро ва 

уламоро кушода, нуќсонњои усулњои дарс, беарзиш ва нодаркор будани 

аксари чизњои дар мадраса хондашавандаро нотарсона навишта будааст. 

Ана барои њамин ўро кофир мегуфтаанд! Баъд аз ин кї будани Ањмад-

махдумро шинохтам ва назарам ба муллоњо ва дарсњои мехондагиам дигар 

шуд…» [4, с.23] гуфта бошад, дар «Намунаи адабиёти тољик» ба таври хеле 

муфассал (бархилофи анъанаи тазкиранависии гузашта) оид ба шарњи њол, 

осор ва шахсияти адиб ба таври хеле густарда изњори андеша намуда, дар 

муњити онрўзаи Бухоро «сарвари илмї, адабї, иљтимоию сиёсї» ба шумор 

рафтани Ањмади Донишро, бавижа таъкид намудааст. Аз ин рў, зуњури 

шахсият ва фардияти эљодии Ањмади Дониш аз назари С. Айнї падидаи 

фавќулода ва ѓайричашмдошт мањсуб меёбад. 

Устод Айнї дар «Намуна…» баробари маълумот оид ба тарљумаи 

њол, шахсият ва шарњи осори Ањмади Дониш пеш аз њама назари худро бо 

љумлањои кўтоњу муъљаз адибро чун «доњии модарзод» таъбир мекунад ва 

дар он замон мављуд набудани андешаву аќидањои нав, яъне љадидро  дар 

Бухорои онрўза таъкид намуда, ба андешаи муњимме расидааст, ки: «ин 

доњии модарзод њамаи афкорашро аз ѓайри талќини касею китобе мањз аз 

тадаббуру  тафаккури худ маишату дунёро ҳосил кардааст» [8, с.201]. Дар 

баробари ин, дар тазкира мулоњизањои С. Айнї оид ба назарияи Ањмади 

Дониш ба касбњою пешањо, оила ва оиладорї, муносибати модаршўю арўс 

мушоњидањояшро баён карда, аќидањои адабию эстетикии адибро нисбат 

ва шеъру шоирї, ба вижа оид ба шеъру сабки Бедил, ки воќеан, дар замони 

муаллиф фањмидаю нафањмида ба як равияи махсус табдил ёфта буд ва аз 

муборизаи Ањмади Дониш ба муќобили ин равияро шарњу тавзењ медињад, 

зеро ба андешаи муаллиф «Ањмади Калла бо вуљуди ихлосу камолу 

аќидааш дар бораи Бедил дар таќлиди услуби Бедил мубориза эълон карда, 

худ осори манзумаву мансураашро дар камоли содагию равонї 

навиштанро илтизом кард» [8, с.201]. Ва устод Айнї зикр намудааст, ки 

Ањмади Дониш аз њаммаслакони худ ва дигар равшанфикроне, ки дар 

муњити адабии онрўза ба шеъру шоирї машѓул буданд, даъват ба амал 

овардааст, ки аз чунин таќлиду таќлидкорї даст кашанд. Устод Айнї баъд 

аз овардани намунањо аз эљодиёти Ањмади Дониш дар анљом ба як хулосаи 

бисёр муњимму љиддї омада, таъкид кардааст, ки «Аз осори Ањмад-

махдуми Дониш ба намунанигорї дил ташнашикан намешавад» [8, с.201]. 

Мушоњидаву мулоњиза ва назари даќиќи Садриддин Айнї дар бораи 

Ањмади Дониш, шахсият ва фардияти пањлӯњои эљодии ў дар «Ёддоштњо» 

ба таври васеъ ва фароху густарда ба тањлил омадааст. Мувофиќи 

мушоњидаву пажуњишњои М. Шакурї (М. Шакуров) оид ба шахсият ва 

фардияти эљодии Ањмади Дониш устод Айнї дар «Ёддоштњо» (ќисмњои 

2,3,4)  њашт бобро махсус ба ў бахшида, дар баъзе бобњои дигар низ ба ин ё 

он муносибате аз адиб ёдоварї намудааст, ки онњо воќеан, дар муайян 

намудани љањонбинї, нубуѓи адиб, аќидањои илмиву адабии ў доир ба 

масъалањои сиёсиву иљтимої, ахлоќї ва фарњангї ва бахусус дар таѓйир 

додани маљрои нави адабї ва ѓайра  наќши муассиру вижа доранд. 

Зикр бояд намуд, ки устод Айнї ошноии аввалини худро дар бораи 

Ањмади Дониш дар боби «Одами аљиб», ки аз суњбати муллоњои мадраса 

њосил шуда, ба ў як дунё таассуроти неке бахшидааст, бо як њарорати сўзон 

наќл мекунад, ки: «дар он ваќт муњаббат ва тарафдории ман Ањмад-махдум 

виљдонї буда, ин натиљаи акси таъсире буд, ки ба сабаби њуљуми 

бемантиќонаи муллоён ба ў дар дили ман пайдо шуда буд. Вагарна ман дар 

он ваќт ва дар он синну сол аз маслак ва маќсади Ањмад-махдум хабардор 

набудам ва хабардор шуданам мумкин њам набуд» [7, с.173]. Ба чашми 

њайрат ва кунљковона љустуљў намудани умќи воќеањои онрўзаи Бухорои 

пуртазод ва бавижа аљобат ва ѓаробати ин «одами аљиб», яъне шахсияти 

Ањмади Дониш, ки дар як рўзгор байни уламову табаќаи ашроф ба таври 

мутазод бањогузорї мешуд, ба устод Айнї зуд ва ба таври осон ин муаммо 

ошкор нагардидааст.  

Андешањо ва таассуроти С. Айнї оид ба Ањмади Дониш баъд аз 

ворид шудан ба дарбори Шарифљон-махдуми Садри Зиё ва ширкатњояш 

дар мањфилњои адабии ин даргоњ ба куллӣ таѓйир ёфтааст: «Азбаски ман аз 

рўйи дарёфти худ ањли маљлисњои Шарифљон-махдумро одамони 

дурусткирдор медонистам, аз рўйи гуфтањои онњо муњаббатам дар њаќқи 

Ањмад-махдум рўз то рўз зиёдтар ва њавасам аз фањмидани хусусиятњои 

ањволи ў соат ба соат афзунтар мегардид. Бинобар ин, дар мавридњои 

муносиб аз њар кадоми онњо дар бораи Ањмад-махдум чизњо мепурсидам» 

[7, с.283].  

Чунин бањодињї ва таъбири С. Айнї ба дањои  Ањмади Дониш 

воќеан, асосњои љиддии илмї дошта, аз дарки амиќу сањењ ва шинохти ин 

нобиѓаи даврон  аз љониби сардафтари адабиёти муосири тољик башорат 

медињад. Зикр бояд намуд, ки эљодиёти Ањмади Дониш тавассути 

истеъдоди фитрї ва заковати худодод нисбат ба илмњои расмию 

ѓайрирасмї, амсоли њандаса, нуљум, њайат, њисоб, мусаввириву наќќошї, 

инчунин китобату хаттотї, дабирї ва дар баробари ин ва пеша аз њама ба 

Ќуръону тафсирњои он, ањодиси набавї, шеъру адабиёт ва таъриху 

љуѓрофиё ва ѓайра пайдо шуда, зина ба зина ташаккул ва инкишоф  

ёфтааст, ки ба таъбири устод Айнї: «ба туфайли заковат ва истеъдодаш 

дар њар як аз ин илмњо тахассус пайдо карда буд» [4, 20]. Ва вобаста ба ин, 

устод Айнї  ба чунин илмњо майлу раѓбат пайдо кардан ва онњоро аз худ 

намудани Ањмади Дониш ва нисбат ба чандин фанњо тахассус пайдо 

карданашро дар «замоне ки аз асбобу анљом ва адабиёти нави илмї дараке 

набуд», махсус таъкид мекунад.  

Баробари мулоњизаву мушоњидањои фавќии устод Айнї андешањо 

оид ба љараёни маорифпарварї ва њамчун сардафтари адабиёти 

маорифпарварї эътироф шудани Ањмади Дониш баъзе мулоњизаву 

мушоњидањои љадид ба миён меояд, ки: «дар шароити замони зиндагии 

Ањмади Дониш барои ба амал омадани љараёни маорифпарварї ва чун 

маорифпарвар ташаккул ёфтани ў (Ањмади Дониш-М.А) заминае мављуд 

набуд» [61, 125]. Ин андешаи муњим давоми андешањои профессор Х. 

Мирзозодаро [146, с.197-229] оид ба масъалаи мазкур, яъне дар эљодиёти 

Ањмади Дониш ва баъзе пайравонаш њоло чун «маорифпарвар» сабзида 

нарасидани унсурњои ин љараёнро  таъкид намуда, ўро њамчун 

«маърифатпарвар» ба ќалам дода буданд, тақвият мебахшад. Устод Айнї 

вобаста ба адабиёти маорифпарварї ва шароиту њудуди ба вуљуд омадани 

он ки оѓози онро «адабиёти нави тољик» мањсуб донистааст, онро ба таври 

мушаххас чунин шарњ мекунад: «Њарчанд Ањмад-махдуми Дониш (1242-

1314) дар боби адабиёти мансура хеле роњи нав ва услуби тозаро бо илњоми 

дањо ва истеъдоди фитрии худ эљод кард, лекин ин равиш то 1905 мелодї, 

яъне то Инќилоби нахустини Русия шоеъ нашуда буд... Бинобар ин, мо 

сари таърихи адабиёти нави тољикро 1905 ќарор додем» [8, с.353].  

Ањмади Дониш ва эљодиёти ў аз назари С. Айнї ба ягон љараёни дар 

он замон амалкунанда ва ё шаклгирифта ва ё шаклгирифтаистодаи 

фарњангиву иљтимої иртиботе надоштааст. Баръакс, вазъияти носолим ва 

оммавии њамаро фарогирандаи маънавиёт ва иљтимоиёти на танњо 

кишвари Бухоро, балки тамоми Фарорўд, тафаккуру шуури Ањмади 

Дониш ва нерўи зењнию аќлї ва фикрии ўро ба тањаввул ва ба исён оварда 

буд. Дар натиљаи чунин тањаввулоти фикрї дар нињод ва вуљуди Ањмади 

Дониш як нерўе ба миён омад, ки он ба дигаргун кардани низоми 

давлатдорї ва таѓйир додани маљрои адабї равона шуда буд. Нигоњ ва 

диди фарохи устод Айнї ба маќому манзалати Ањмади Дониш дар дарбор 

ва бахусус муносибати амиру умаро ба ў, ки бо вуљуди кору вазифа ба 

муносибату рафтор ва корњои ањли дарбор ба чашми интиќод муносибат 

кардааст, таваљљуњ намудааст. Аз рўйи таъбири устод Айнї, Ањмади 

Дониш «ба сифати мунаљљим шуњрат ёфт. Амир ўро чун мунаљљим њурмат 

мекард» ва аз њамин мавќеъ, назари заррабини Айнї шахсият ва фардияти 

Донишро барои ояндагон чун шахси оќилу доно, «фозил ва олими дараљаи 

аввал» ба тасвир овардааст ва дар навбати худ  «Ањмад-махдум сардори 

норозиёни дарбор» мањсуб ёфта, аз «фасоди замона гап мекушод». Чунин 

тасвирњо ва таъбирњои воќеан, табиї ва мушахасси  устод Айнї дар бораи 

Ањмади Дониш ва ќазияву андешањои салими ў оид ба буњрони љомеаи 

онрўзаи Аморати Бухоро, ки дар замони салтанати Музаффар ба амал 

омада буд, симо ва шахсияти ин «доњии модарзодро» чун шахсият ва 

«одами наљиб» ошкор намуд. 

С. Айнї дар асарњои дар фавќ ишора кардаи худ, баробари муайян ва 

мушаххас намудани симои ин «одами аљиб» ба мушоњидаву пешнињодњои  

Ањмади Дониш оид ба муњорибањои артиши Россия бо билоди 

Мовароуннањр, бавижа аморати Бухоро, кундзењнию нобаладии умарову 

вузаро ва сарлашкарон, ки ба љойи љустуљўи тадбирњои мушаххас ба айшу 

ишрат ва фисќу фасод машѓул шуда, ягон тадбир ё чорае пешнињод карда 

натавонистанд ва њатто аз пешнињоду тадбирњои манзурнамудаи ашхоси 

равшанбину ботадбир, ба мисли Ањмади Дониш «бењтар будани роњи 

мусолиња ва мадоро бо ин душманони бонизоми ќавї»-ро ќабул 

накарданд. 

Мулоњизаву мушоњидањои устод С. Айнї дар масъалаи сода кардани 

забон аз тарафи Ањмади Дониш воќеан, диќќатљалбкунанда аст. С. Айнї 

дар бораи назму насри Ањмади Дониш сухан ронда, онњоро хеле содаву 

равон ва дар ин самт моњир ба ќалам медињанд, ки «Ањмад-махдум дар 

навиштани назм ва насри сода хеле моњир буд» [4, с.21]. Ў  њам дар 

«Намуна…» ва њам дар «Ёддоштњо» дар нимаи дуюми асри ХIХ дар  

њавзањои адабии Мовароуннањр ва аз он љумла, дар Бухоро  таъсири зиёд 

доштани ашъори Бедил ва пайравию таќлид ба ашъори ў ва забони бисёр 

мураккаби аз њад зиёд арабишудаи ин даврро махсус иброз дошта, наќши 

Ањмади Донишро дар содакунї ва даст кашидан аз ин равияро борњо 

таъкид мекунад.  

Яке аз роњњо ва усулњои таѓйир додани маљрои адабї дар нимаи 

дуюми асри ХIХ, ки ба ному кори Ањмади Дониш иртиботи ќавї дорад, ин 

пешнињодњо ва роњњои пешгирифтаи Дониш оид ба сода кардани забон ва 

аз пайравию таќлид даст кашидани  шоирону адибони нимаи дуюми асри 

ХIХ аз услуби Бедил мањсуб меёбад. Ба њамин муносибат, устод Айнї дар 

«Намуна…» ба масъалаи мазкур дахл намуда, шуњрат доштани назму 

насри Бедил ва њар шахсе, ки ба даст ќалам мегирифт, пайравї кардан ба 

Бедилро ба худ шоиставу шараф медонистааст, интиќод кардааст [8, с.201]. 

ва дар ин замина, мулоњиза ва нуќтаи назари Ањмади Донишро нисбат ба 

ин масъала баён карда, нисбат ба таќлиди услуби Бедил мубориза эълон 

кардани адиб ва содаю равон навиштанро ба ҳамзамонону ояндагон 

мукарраран, талќин мекунад [8, с.201].  

Ањмади Дониш дар баробари рўй овардани худ ба сода навиштану 

сода баён кардан ва ба мардум фањмо шудани навиштањояш ба 

њаммаслакону мусоњибони хеш низ мутассил таъкид ва талаб доштааст, ки 

ба содаю фањмо будани навиштањояшон диќќат дињанд ва аз услуби Бедил, 

ки хоси вижаи иншои шоир аст, зеро: «Мусоњибони худро низ аз таќлиди 

Бедил манъ мефармуд. Услуби Бедилро махсуси истеъдоду маслаки бедилї 

медонист. Ба амсоли Ќозї Абдулвоњид Садри Сарир, домулло Абулфазли 

Сират ва Исомахдуми Муфтї, ки муосиру мусоњибони Ањмад-махдум 

буданд, ин талќинот беасар намондааст» [8, с.201]. Таъсири гуфтаву 

навиштањои Ањмади Дониш оид ба масъалаи соданависию аз таќлид даст 

кашидан барои муосирони адиб ва ояндагон, бавижа адибони 

маорифпарвар бе таъсир намондааст.  

Дар баробари ин, С. Айнї дар ќисми чоруми «Ёддоштњо»  доир ба 

масъалањои зиёде, ки аз «Наводир-ул-ваќоеъ» барои худ  сабаќ  гирифта, ба 

устод «таъсири аљибе кардаанд» [7, с.548] наќл намуда, ба хулосањои бисёр 

муњим мерасад ва таъсири ин асарро дар зиндагии хеш чунин ба ќалам 

медињад: «Љойњои таъсирбахши «Наводир-ул-ваќоеъ» он љойњо буданд, ки 

ман он њодисањоро дар зиндагї дида будам ва аз он ањвол дилтанг 

мешудам, аммо њељ гоњ ислоњ кардан ва ислоњ шудани он ањвол дар 

хотирам намегузашт ва гумон мекардам, ки «дунё њамин тарз њам меравад, 

чї бояд кард?» [7, с.548].  

С.Айнї бобњои таъсирбахши асари Ањмади Донишро, бахусус 

масъалањое, ки ба ањволи оилавї-њуќуќњои зану модар, талоќ, васияти 

фарзандон, одоби никоњ ва хусумати  модаршўй, тасвири ногувори 

таълиму тадрис ва ањволи устодони мактабу мадраса «Рисолаи Тамаддун 

ва таовун», ки оид ба бетартибињои дарбори амири Бухоро ва талаби 

ислоњи онњо аз тарафи амир, њамчунин тасвири ањли бозор ва роњњои 

сарватѓундорї ва бахусус тасвирњо ва наќли яке аз сафарњои Ањмади 

Дониш ба Россияро, ки назари хўрдабини Ањмади Дониш ба љамъияти 

дворянї ва аристократии Россияро, ки муњити маънавию фарњангии 

љомеаи аристократии Россияро инъикос кардааст ва ба Айнї писанд 

афтода, назари жарфбини ўро ба куллӣ дигаргун сохтааст, тасвир 

менамояд.  

Хулоса, тасвири зиндагинома ва эљодиёти Ањмади Дониш аз нигоњи 

Садриддин Айнї дар асарњои илмї ва бадеї-таърихии «Таърихи инќилоби 

Бухоро» (1920), «Таърихи амирони манѓитияи Бухоро» (1923), «Намунаи 

адабиёти тољик» ва «Ёддоштњо» (1954)  бахусус, интихоб ва интиќоли 

порчањо ва шарњу тавзењи онњо аз «Наводир-ул-ваќоеъ» дар «Ёддоштњо» 

нишон медињад, ки њарчанд онњо дар услуби эљодї ва гузориши масъала 

дар мавќеъњои мухталиф ќарор дошта бошанд њам, устод Айнї барои ба 

хонандагон муаррифї намудан ва нишон додани шањомат ва дањои Ањмади 

Дониш, баъдан барои муайян кардан ва бањо додан ба шахсияти эљодї ва 

фардияти ў усули тањќиќ ва хотироту ёддоштнависиро  истифода бурда, 

муайян ва мушаххас намуд, ки Ањмади Дониш чун ситораи дурахшоне дар 

осмони торики Бухорои нимаи дуюми асри ХIХ  љилвагарї намудааст.  

2.2.2. Ањмади Дониш дар ашъори шуарои муосираш  

 

Муњаќќиќони эљодиёти Ањмади Дониш зикр кардаанд, ки ашъоре, ки 

бахшида ба дањои ин «доњии модарзод» иншо шудаанд, аз љињати њаљму 

миќдор зиёд нестанд, вале аз нигоњи мазмуну муњтаво ва мундариља ќобили 

таваљљуњ мањсуб меёбад. Ашъори мазкури адибон дар анвои гуногуни 

назм, амсоли ќасида, мухаммас, марсия ва ќитъа иншо шуда, тамоми 

хислатњои наљибаи ин «ягонаи фазл»-ро як-як маънидод кардаанд. 

Шамсиддини Шоњин, Абдулмаљиди Музтариб, Мирсиддиќхони 

Њашмат, Абдурањмони Тамкин, Тањсин, Садри Зиё, Њайрат, Анбар ва 

дигарон дар шеърњои худ хислатњои наљибонаи Ањмади Дониш ва 

пањлӯњои гуногуни фаъолияти илмиву адабї, наќши ў дар адабиёти давр ва 

дар маљмуъ, маќому мартабаи адиб дар адабиёти нимаи дуюми асри ХIХ-

ро дар марсияву таърихњои хеш хеле барљаста тасвир кардаанд.  

Дар байни ашъоре, ки дар васфу маќом ва манзалати Ањмади Дониш 

чун фозилу донишманд мулоњизањои љолиб баён шудааст, ќасидаи 

Шамсиддини Шоњин ва мухаммаси Музтариб ба ин ќасидаи Шоњин 

мебошад.  Сабаби асосии иншои шеърњои мазкурро худи Ањмади Дониш  

шарњу эзоњ додааст.  

Ањмад Махдуми Дониш дар муњити онрўзаи аморати Бухоро чун 

мутафаккири мутабањњир ягонаву танњо набуд. Шогирдону дўстон, 

мухлисону  хайрхоњон ва пайравони Ањмади Дониш  дар чунин 

вазъияти ба амал омада, адибро танњо нагузошта, дар атрофи ў муттањид 

гардида, тавассути навишатањояшон ўро њимоя намудаанд, ки яке аз онњо 

Шамсиддин Махдуми Шоњин мебошад. Шоњин дар ин ќасидаи худ 

Донишро бар раѓми Афзал Махдуми Пирмастї «паямбари охирзамон», 

«гуњарсанљ»-у «сухандон» таъбир намудааст: 

 Эй як вараќ зи дафтари фазли ту нуњ фалак, 

 Сити камоли ту зи само рафта то самак. 

 Њар даъвие, ки аз ту ба фазлу камол рафт, 

 Бирљис муњр карду Аторуд навишт чак. 

 Авзои њафт ахтару атвори нуњ сипењр, 

 Бар дониши баланди ту пайдост як ба як. 

 Эй фитратат ба сина, чу дар обгина май, 

 В-эй нуктаат ба хома, чу дар нобзан газак. 

 Нисбат туро ба Ањмади мурсал њамин бас аст, 

 К-ин номи нек байни туву ўст муштарак. 

 Чун иттињоди исму мусаммо муќаррар аст, 

 Гар хонамат паямбари охирзамон, чї шак? 

 Дидам «Наводир»-и туву аз сафњаи хаёл, 

 Кардам ваќоеи њукамои гузашта њак. 

 Бар ганљи сењр мењри гуњарсанљи ту калид, 

 Бар наќди фикр табъи сухандони ту мањак. 

 Гар лофи афзалї ба ту зад, аблање чї бок?! 

 Танбури эътибори туро, к-ӯ бувад харак?! 

 Арбоби фазл бо ту наёрад њамсарї, 

 К-он љо уќоб њамла барад, чун кунад чапак 

 Шеъри малењ гар кашамат сад љамоза беш, 

 Сањл аст, бо ту, чун ба ќароќўлиён намак. 

 Шоњин, ки хомааш зи Аторуд ќасаб рабуд, 

 Чархаш занад ба азми мадењи ту њайта лак! [52, с.300-301]. 

      Дигар аз адибон ва њаммаслаконе, ки Донишро аз њадафи 

маломату тањќири Афзал Махдуми Пирмастї њимоя намудааст, шоир 

Музтариб мебошад. Музтариб дар мухаммаси худ ба ѓазали Шоњин аз 

фазлу камолоти Дониш, шахси донишманду баландмартаба буданаш сухан 

ба миён оварда, ўро «афзал-ул-афозил» ва «расул-ул-муњандисин» ва 

мунтаќиди ўро, ки мункири фазлу камолоти шоир аст, «нокас», «хабис»  ва 

њатто ба мисли «хасе» заррае эътибор надоштанашро (Афзал Махдуми 

Пирмастиро дар назар дорад- М.А.) ба ќалам дода, нафрати беандозаи 

худро нисбат ба Афзали Пирмастї  баён ва дуо кардааст, ки «ба як нони 

љав» муњтољ бошад. Устод Айнї дар «Намунаи адабиёти тољик»  аз ин 

мухаммаси Музтариб ёд карда, изњор намудааст, ки: «Шамсиддин 

Махдуми Шоњин, ки дар шеър аз љумлаи наводири ањди худ буд... Ањмад – 

махдумро ба ќасида мадњ кардаву Мулло Абдулмаљиди Музтариб, ки 

муосиронаш аз ќалами њиљонависи ў ба љон омада буданд, ин ќасидаро дар 

мадњи мушориилайҳ мухаммас кардааст». Матни пурраи мухаммасро С. 

Айнї ба пуррагї дар «Намуна...» овардааст ва мо низ ба хотири ошноии 

хонанда (њарчанд ки хеле дароз аст) лозим донистем, ки  мухаммасро ба 

таври пурра ин љо биёварем: 

                                          1 

Бе занну вањму бе ламу бе лову райбу шак, 

Бошад туро вуќуф зи омадшуди малак. 

Табъи ту ангубини каромотро чалак, 

Эй як вараќ зи дафтари фазли ту нуњ фалак. 

Сити камоли ту зи само рафта то самак, 

                                         2 

Бошад савоб, он чи туро дар хаёл рафт, 

Рафтї ба манзиле, ки дар ў Дониёл рафт. 

Дар сидќи ин маќол басе ќилу ќол рафт, 

Њар даъвие, ки аз ту ба фазлу камол рафт. 

Бирљис муњр карду Аторуд навишт сак, 

                                         3 

Зоти ту њаст мухбири асрори нуњ сипењр. 

Пай бурдаї зи илм ба асрори нуњ сипењр, 

Донистаї маротиби адвори нуњ сипењр. 

Авзои њафт ахтару атвори нуњ сипењр, 

Бар дониши баланди ту пайдост як ба як. 

                                             4 

Эй дафтари румузи њикамро намуда тай,  

Дар шоњроњи олами асрор бурда пай. 

Овозаи камоли ту бигрифт Руму Рай, 

Эй фитратат ба сина чу дар обгина май. 

В-эй нуктаат ба хома чу дар бобзан газак, 

                                               5 

Њар кас ки њаст мункири фазли ту, нокас аст. 

Дар чашми эътибор вуљудаш кам аз хас аст, 

Њон, суратат ба гавњари маънї муљаннас аст. 

Нисбат туро ба Ањмади Мурсал њамин бас аст, 

К-ин номи нек байни туву ўст  муштарак. 

                                    6 

Азбаски покдинию ќалбат мутањњар аст, 

Номи хушат ба манзили маќсуд рањбар аст. 

Некии ном фазли Худованди акбар аст, 

Чун иттињоди исму мусаммо муќаррар аст. 

Гар хонамат паямбари охирзамон, чї шак, 

                                      7 

Аз нудрати саноии ту аќл гашта лол. 

Њар як зи њам аҷиб бувад, кимёмисол, 

Дода Худой зоти туро ин њама камол. 

Дидам «Наводир»-и туву аз сафњаи хаёл, 

Кардам ваќоии њукамои гузашта њак. 

                                       8 

Аз руќъањои васфи ту офоќ пурнавид, 

Созад Худой њикмати ту дам ба дам мазид. 

Аз туст роњи њикмати юнониён падид, 

Бар ганљи сењр фикри гуњарсанљи ту калид. 

Бар наќди фикр табъи сухандони ту мањак, 

                                    9 

Он к-ў набуд ба мартаба наъли туро широк. 

Ту дар фазои чархиву вай дар нишеби хок, 

Нисбат дар ин миён зи само буд то самоќ. 

Гар лофи афзалї ба ту зад аблање, чї бок? 

Танбӯри эътибори туро к-ӯ бувад харак. 

                                    10 

Н-орад ба рўйи кор чу ту чархи чанбарї, 

Љоми Љамию лавњи сафои сикандарї. 

Хатм аст бар ту фазлу ба њазрат паямбарї, 

Арбоби фазл бо ту наёранд њамсарї. 

К-он  љо уќоб њамла барад, чун кунад чапак? 

                                     11 

Арбоби фазлро зи канори ту сина реш, 

Бинњода борњо мањаки имтињон ба пеш. 

Гардида мунфаил зи хиљолат ба фикри хеш, 

Шеъри малењ гар кашамат сад љамоза беш. 

Сањл аст бо ту чун ба ќарокўлиён намак, 

                                     12 

Ба њирзи шеър аз тани хуршед таб рабуд. 

Бањромро тапонча ба рух зад, салаб рабуд, 

Аз чанги Зуњра олати лањву тараб намуд. 

Шоњин, ки хомааш зи Аторуд ќасаб рабуд, 

Чархаш занад ба азми мадењи ту њайта лак. 

                                     13 

Мадњи ту нест дархӯри њар марди булфузул, 

Анќо куљо ба доми кабӯтар кунад њулул. 

Аз чанбари хаёл бипечад сари нузул, 

Мадњи ту чун кабӯтари ёбої аз катак. 

                                     14    

Эй афзалулафозилу раъсулмуњандисин, 

Фазли Худо њамеша ба зотат бувад ќарин. 

Ояд бари ту туњфа зи њуккоми Руму Чин, 

Ё Раб, фурӯѓи зоти ту монад бар замин. 

Љовид чун талиаи хуршед бар фалак. 

                                    15 

Дар олами фано нахурад аз њаёт бар, 

Якборагї зи дафтари њастї шавад назар. 

Руњи хабиси ў ба љањаннам кунад маќар, 

Њар хирасар, ки бо ту шарирї кунад чу хар. 

Њар тирадил, ки бо ту бахилї кунад чу саг, 

                                    16 

Дар солу моњу њафта набинад рухи палав. 

Умраш шавад тамом ба тањсили нони љав, 

Доим бисоти хонаи ў бод дар гарав. 

Аз табъи сарди хеш шавад њамчу хар катав, 

В-аз хўи гарми хеш кунад њамчу саг тулак [8, с.202-205].   

      Дар бораи Ањмади Дониш ва маќому манзалату дањои ў аз њама 

хубтару бештар хонандаву муњаќќиќ аз навиштањои сиёсатмадор, олиму 

шоир, муаррих ва њомии ањли илму адаби охири асри ХIХ ва ибтидои асри 

ХХ Шарифљон Махдуми Садри Зиё (1867-1932) маълумоти зарурї ва 

муњим пайдо карда метавонад, зеро «Ањмади Дониш дар суњбатњои хонаи 

Садри Зиё њамеша ѓоибона њозир буд» [35, с.106]. Устод Айнї дар бораи 

муњаббати сўзони Садри Зиё ба Ањмади Донишу асарњои вай борњо изњори 

андеша карда, дар тарѓибу ташвиќи ѓояњои Ањмади Дониш наќши 

муњимму муассир гузоштанашро махсус ќайд кардааст. Ў дар ќисми 

чоруми «Ёддоштњо» муносибати беолоиш ва эњтироми баланд, 

ќадршиносии Садри Зиёро нисбат ба Ањмади Дониш ва гуфтаву 

навиштањояш махсус таъкид намуда, навиштааст, ки: «Яке аз дўсторони ў, 

ки ба аќидаи ман, аз њама бештар ба ў (Ањмади Дониш-М.А) бањои баланд 

медод, Шарифљон-махдум буд...» [7, с.544]. Њамчунин, Садриддин Айнї 

наќши Садри Зиёро дар пањн намудани нусхањои «Наводир-ул-ваќоеъ»-и 

Ањмади Дониш, ки њатто њангоми дар ќайди њаёт будани адиб байни ањли 

илму адаб шуњрати калон дошт ва дастрас набудани нусхањои мутааддиди 

онро зикр кардааст  [7, с.547]. Аз тарафи Садри Зиё барои дар ѓалатгирии 

ин асари муњим рањнамун шуданашро бо як њисси ифтихор ќайд мекунад: 

«Аммо баъд аз тамомияти китобат Шарифљон – махдум маро љеѓ зада 

оварда, воќеаро (махфї будани онро ќайд карда) ба ман њикоя намуд ва 

илтимос кард, ки дар тасњењ ва татбиќи нусхаи Мирзо Абдулвоњид бо 

нусхаи аслии дастнависи муаллиф иштирок намоям ва ин корро бо 

њамроњии Мирзо Абдулвоњид ба анљом расонам» [7, с.547-548]. 

Садри Зиё, пеш аз њама дар манзумаи «Тазкори ашъор» Ањмади 

Донишро ба некї ёд карда, ўро дар илму њунар беназиру бењамто, хусрави 

мулки донишварї, машњури офоќ, накўном тавсифу таъбир намуда, зикр 

кардааст, ки азбаски адади васфи ў хеле зиёд аст, кадомашро васф намоям. 

Садри Зиё «Наводир-ул-ваќоеъ»-и адибро аз муњимтарин асарњои адабиёти 

давр донистааст. Дар тазкира боби Ањмади Донишро Садри Зиё «Зикри 

фаридуддањр вал офоќ Мир Ањмади Махдуми Муњандиси мунаљљими 

хаттот авроќ» унвон гузоштааст, ки он аз 56  байт иборат буда, чи тавре ки 

дар фавќ ишора намудем, аз фазилатњои неки адиб ёдовар мешавад:  

Дигар фозиле буд муѓтанам, 

Ба назди њасад пешгоми муттањам. 

Мусаххар варо буд мулки сухан, 

Бигўям ман инро ба сирри амн. 

Ки буд он ки машњури офоќ буд, 

Накўном Мир Ањмади Ӯроќ буд. 

Ба дониш мусаллам шуд андар љањон, 

Варо Дониш омад лаќаб бањри он.  

Чу ў хусрави мулки донишварї, 

Надидаст одам на ҷину парї. 

Касеро, ки халлоќи Эзид таъол, 

Карам кард з-ин гунаи фазлу камол. 

Чї сон кард мадњи варо сарсарї, 

Киро месазад даъвии њамсарї.... 

Ва дигар аз он фозили мустатоб, 

Муаллаф шуда чун «Наводир» китоб. 

Ки дар ќарнњо њамчу ў хушбаён, 

Китобе наёмад зи кас дар љањон [34]....  

 Дар баробари зикри чунин фазилатњои неки Ањмади Дониш ўро 

дар шарњу баён ва тафсилоти сухану суханварї дар мањфилу анљуманњо 

бењамто ва беназир ба ќалам медињад: 

Яќинам, ки дар шарњу басти сухан, 

Назираш набошад дар ин анљуман [34]... 

Садри Зиё дар ин шеъри худ аз он вазоифе, ки Ањмади Дониш дар 

давраи салтанати амир Музаффар дошт, як ба як ёдоварї намудааст, ки ў 

дар вазифањои китобдори китобхонаи Љаъфари Наќиб, пас аз чанд муддат 

ба вазифаи ќозии Нањрпай, Хузор таъйин гардидан ва бинобар бофарњангу 

огањї доштан аз њунарњои зиёд ба њайати сафорат шомил шудани ў, аз 

тарафи императори рус навозишњо дидани Ањмади Донишро  бо нудрат 

ќайд мекунад: 

Зи љинси њунар буд чунон бохабар, 

Ба назди шањи Рус  шуд муътабар. 

Варо импротур навозиш намуд, 

Дари лутфу эњсон ба рўяш г ( к) ушуд [34].    

Ҳамчунин, пас аз ба тахт нишастани амир Абдулањадхон ќозии 

Вобканд таъйин гардиданашро муфассал зикр намуда, пас аз се моњ маъзул 

шудан ва бо њамин аз сиёсат дур гардидану машѓули касби илму адабиёт ва 

бо фозилону донишмандони њаммаслаки хеш аз пайи суњбатњои адабиву 

илмї будани Донишро нишон додааст:   

Шабу рўз дар маљлисаш як тараф, 

Муњайё будї тору танбуру даф. 

Ба тарфи дигар чангу уду рубоб, 

Мураттаб зи њар гуна нуќлу кабоб. 

Ба тарфи дигар фозилони замон, 

Яке шеъргўву яке шеърхон. 

Фариќе паи касби илму адаб, 

Шабу рўз машѓули љидду талаб.  

Гурўње муќайяд будандї мудом 

Ба шатранљбозиву шурби мудом... [ 34, с. 85-87]. 



84 

 

 Аз шоирони дигари нимаи дуюми асри ХIХ, ки чанд муддат дар 

дарбори амир Абдулањад ифои вазифа намудааст, Абдурањмони Тамкин 

(1851-1915) мебошад. Ањмади Дониш дар радифи дигар донишмандони 

њамзамонаш ба эљодиёти Тамкин низ бањои сазовор додааст.  Дар ашъори 

Тамкин мавзуъњои иљтимої воќеан, мавќеи муњим дорад. Зеро шоир баъд 

аз нокомињои зиёд, њасудию бахилии ањли дарбор ба хулосаи муњим 

расида, «фањмид, ки худи амир аз љињати идрок, бадахлоќї, љањолат ва 

нобакорї аз њамон муллоњои фосид аќимондагї надорад» [36, с.8]. Чунин 

нафрату надомат ва њисси бадбиниву беадолатињои замона, ки дар ашъори 

Тамкин моломол аст, Ањмади Донишро водор намудааст, ки ба чунин 

хулоса биёяд. Чунин руњу равон шояд боиси њамаќида будани Донишу 

Тамкин гашта бошад. Ин аст, ки баъд аз дастрас шудани ашъори 

интиќодии Афзал Махдуми Пирмастї нисбат ба Ањмади Дониш  ва ѓазали 

љавоби Шоњину мухаммаси Музтариб бар ѓазали Шоњин ба Тамкин њисси 

хайрхоњї ва эътирофи ин алломаи даврон дар нињоди ў низ нафрату адоват 

ба Афзал Махдуми Пирмастї  пайдо гардида, барои саркӯб кардани ў 

ќасидае иншо намуд, ки дар он аз ягонаи фазлу камол буданаш, эътироф 

гардиданаш аз љониби аврупоиёну русњоро хеле самимонаю дилчасп ба 

ќалам додааст: 

Дури муњити камолї, ягонаї дар фазл,   

Вале адонї надонанд ќиматат афсўс! 

Зи истилоњи ту кай пай барад њарифи њасуд, 

Як аз луѓоти фасењи ту гулшану ќомус... 

Њар он ки лофи саноатварї занад наздат, 

Масал чу нисбати кукуи мокиён ба хурўс! 

Муќими маркази таслими шуњраи асрї, 

Муаррифанд ба њикмат туро фарангу рус. 

Чу офтоби камоли ту њаст, нест ѓаме, 

Муњок гашт агар  кавкаби муњаќќиќи Тус. 

Сазад, ки хонамат арши улумро Љабрил, 

Чаро ки кам наї дар аќлу илм аз номус. 

Шунида номи ту аз њар диёр меояд, 

Ба остони шарафтавъамони ту љосус. 

Ба рутбаи ту муќаллид куљо расад ба њавас, 

Ки дар њумо нарасад љањди парриши Ќақнус. 

Ба љуз љаноби ту Тамкин касе намегирад, 

Ба зери оси мулавван ба як пахоли сабўс [66, с.140].   

Адибон ва њаммаслакон, мухлисону пайравон ва дўстони Ањмади 

Дониш баъд аз вафоти ў дар марсия ва таърихњои худ бо афсӯсу надомат, 

сўзу гўдоз, бо як эњтироми хосса нисбат ба даргузашти ў эътиќоду 

самимияти худро ифода кардаанд. Мирсиддиќхони Њашмат баробари 

дареѓу афсўс, аз фозили донишманд, олими комил, обид, зоњид, шиносои 

фанњои зиёд, дар њар санъат дарёи дониш, муњандис, мунаљљим, дар наќшу 

тасвир ва тањрир аз Бењзоду Монї баландтар будани ўро зикр намудааст: 

Чї шуд он олими комил, ки фозил буд, њам зоњид, 

Чї шуд он омили моњир, ки обид буд, дењќоне. 

На бар як фасл буд ўро шиносої, на бар як фан, 

На бар як санъатон дарёи дониш буд-Уммоне, 

Ба њар фан буд комил аз дигар фан бегумон Дониш, 

Чунон комил нарўяд дар њазорон даври кайвоне, 

Муњандис буд-сайри собиту сайёрро мекард, 

Мунаљчим буд-бо хуршеду моњаш гармљавлонї, 

Ба тарроњї, ба тасвиру ба тањзибу ба таќрираш 

На њамто буд Бењзоду на њамтарњаш бувад Монї [220].    

Муњаммадсиддиќи Њайрат доир ба Ањмади Дониш ва вафоти ў ду 

шеър эљод карда, бисёр пањлӯњои дигари фаъолияти адибро кушода 

додааст, ки хеле воќеию самимї баён шудааст. Мураттиби «Ашъори 

мунтахаб»-и Њайрат профессор Р. Њодизода дар тавзењот ба ин ќитъа 

навиштааст, ки: «Ба вафоти Аҳмади Дониш»-ин ќитъа, ки бахшида ба 

вафоти Ањмади Дониш навишта шудааст, дар «Ёддоштњо»-и С. Айнї дарљ 

ёфтааст (Куллиёт, љилди 7, сањ. 464). Назар ба нақли С. Айнї, Њайрат ин 

ќитъаро пас аз шиносоиаш бо «Наводир-ул-ваќоеъ»-и Ањмади Дониш, 

баъди се-чор соли вафоти муаллиф назм кардааст. Дар мисраи охирї, бо 

калимањои ба нохунак гирифташуда соли вафоти Дониш (1314 њиљрї 

мутобиќ бо 1897 милодї) оварда шудааст» [46, с. 237].    

Дар ќитъаи мазкур, эњсосоти пур аз ѓаму ѓусса, дарду алам, оњу фиѓон 

ва афсўсу надомати њаммаслакону њамнишинони адиб ба миён омадаро бо 

ифодаву иборањои љонсўз  тасвир кардааст: 

Фарёд, к-аз самуми бановақти рўзгор, 

К-аз боѓи сина ѓунчаи олам вошукуфт. 

Яъне, ба дањри фазлу њунар он, ки тоќ буд, 

Дањре ба марги ў ба ѓаму дард гашт љуфт. 

Мир Ањмади мунаљљими Уроќ, он ки з-ў, 

Разми фунуну фазл набудеш дар нуњуфт. 

Сард аз бањори олами ошуб кард дил, 

Њам дар Ҳамал ба мањмили танги лањад бихуфт. 

Гар з-ин фироќ чок занам пирањан, сазост, 

Fофил шудем, доманаш аз даст рафт, муфт. 

Кардам суол соли вафоташ зи пири аќл, 

«Гўё бирафт равнаќи илми нуљум»,-гуфт» [46, с. 144].     

  Ќитъаи дигари таърих, ки «Дар вафоти Ањмади Дониш» унвон 

дорад, баъд аз шиносоии шоир бо «Наводир-ул-ваќоеъ»-и Ањмади Дониш 

навишта шуда, афсўсу надомати на танњо Њайрат, балки тамоми ашхоси 

равшанфикри замони шоирро ифода мекунад: 

Оњ, аз љањон, эй дўстон, Мир Ањмади Уроќ рафт, 

Он к-ў ба анвои њунар фикраш њамебишкофт мў. 

Буд ў мунаљљим бегумон, буд ў муњандис бил-аён, 

Карда ба таслимаш равон  гарданфарозон сар фурў. 

Сурии маънї чун камоли ў бубин таърихи ў: 

Бо як њазору сесаду бо чордањ рафт, оњ, ў » [46, с. 145].    

Аз намояндагони дигари адабиёти охири асри ХIХ ва ибтидои асри 

ХХ  Анбар дар марсияи худ, ки як навъ ситоишномаеро мемонад, ба 

монанди шоирони дигар бо таассуфу надомати зиёд аз даргузашти ин 

«донои вологавњар», мумтози давр, дар илму фан забардаст, пеши бузургон 

муњтарам ёдовар шудааст: 

Афсўс дори пурљафо бирбуд он соњибвафо, 

Зоте, ки дар њар муддао донои вологавњаре. 

Фоиќ ба љамъи илму фан, мумтоз дар давру замон, 

Лаълаш ба њангоми сухан месудмушку азфаре. 

Дар њар улум аз кайфу кам, воќиф зи асрори њака,  

Пеши бузургон муњтарам, бо љумла аќрон сарваре, 

Сити камолаш шуд мањак, фањми Фалотун карда њаќ 

Њалли рамузи нуњ фалак аз килки ў як дафтаре [46].     

Хулоса, зикри Ањмади Дониш ва дањои ў дар тазкирањои нимаи 

дуюми асри ХIХ ва ибтидои асри ХХ ва њамчунин, дар ёддошту хотирањои 

њаммаслакони эшон чун мутафаккири бузург, олими мутабањњир, адиби 

забардаст, дар байни ањли адаби замонаш соњибэњтиром муаррифї шуда, 

ва ба ќавли Садриддин Айнї: «...дар муњити онваќтаи Бухоро ба инќилоби 

илмї, адабї, иљтимої ва сиёсї роњбар ба шумор» мерафт.  

БОБИ III 

 

 АФКОРИ АДАБИЮ ЭСТЕТИКИИ НАМОЯНДАГОНИ АДАБИЁТИ  

МАОРИФПАРВАРЇ ВА ЉАДИДА 

 

3.1. Љанбаҳои назарии афкори адабии маорифпарварон ва љадидони Осиёи 

Миёна 

 

      Афкори маорифпарварӣ дар Осиёи Миёна асосан, дар нимаи 

дуюми асри ХIХ ба таври ниҳонӣ рушд намуда, заминаи бунёдии худро аз 

маорифпарварони асри ХIХ–и рус ва тотор гирифтааст. Маорифпарварии 

Осиёи Миёна бар поя ва ҳаракати озодихоҳонаи мардуми рус нарасида 

буд, аммо дар он руҳияи озодихоҳонаро метавон мушоҳида кард. Барои 

беҳтар намудани сохти сиёсии замон ва дигаргун сохтани ҳаракатҳои 

иҷтимоӣ бояд заминаи бунёдӣ мавҷуд бошад ва афкору назари 

маорифпарварони пешқадами давр ҳамвора мавриди назар ва бозомӯзии 

мардум қарор гирад. Маорифпарварони Осиёи Миёна худ аз табақаи 

миёнаҳоли аҳолӣ буда, дар маҷмуъ манфиатҳои синфи ҳоким ва дигар 

табақаҳои иҷтимоиро ҳимоя менамуданд. Онҳо дар тамоми фаъолияти худ 

ба масъалаи беҳ гардонидани зиндагии мардум талош варзида, 

манфиатҳои иҷтимоии мардумро дар мадди аввал мегузоштанд. 

Андешаҳои созанда ва бунёдкоронаи маорифпарваронро дар асарҳои 

ҷудогонаи онҳо метавон мушоҳида намуд.  

     Аҳмади Дониш сараввал дар асари машҳури худ «Наводир-ул-

вақоеъ» дар бобҳои алоҳида доир ба афкори пешқадам ва зиндагии 

шоистаи мардуми Аврупо мисолҳо оварда, мардумро ба зиндагии шоистаи 

мардуми рус ошно намуд, ки мо инро дар бобҳои «Дар ҳикояти 

фаромӯшхона», «Дар ҳикояти Абулқосим-бӣ ва сафари Русия», «Дар 

сафорати Абулқосимбек ва баёни аҷобати базм ва ҷашни Русия» мушоҳида 

карда метавонем. Дониш ба таври пардапӯшона андешаҳои худро рӯйи 

сафҳа оварда, то андозае диққати ҳаводорон ва дӯстдорони илму адабро ба 

омӯзиши илм ва дигаргун намудани сохти иҷтимоӣ ва сиёсии замон равона 

карда буд. Ба ҷуз аз Аҳмад – махдум, Қорӣ Раҳматуллоҳи Возеҳ ва 

Шамсиддини Шоҳин дар пайравӣ бо ӯ, сохти пӯсидаи аморатро дар 

асарҳои худ мавриди мазаммат қарор дода, чун табақаи бомаърифати 

замон омӯзиши илму донишро таблиғ намуда, тарафдори барҳам додани 

сохти пӯсидаи аморати Бухоро буданд. Агар дар маҷмуъ назар афканем, 

Возеҳ ва Шоҳин дар танқид ва фош намудани ғояҳои сохти феодалии давр 

хидмати шоиста карда бошанд, аммо нисбат ба Аҳмади Дониш ва 

андешаҳои созандаи ӯ дар зинае поёнтар қарор доштанд. Қорӣ 

Раҳматуллоҳи Возеҳ ва дигар ҳамасрони ӯ тобиш ва рангу бӯйи бадеӣ ва 

ҷанбаҳои созандаю бунёдгароёнаро маҳз аз асарҳои Дониш андӯхта, 

онҳоро мавриди корбурд қарор дода, дар жанрҳои ғазал, қасида, рубоӣ 

мавриди истифода қарор доданд ва дар ин бобат, назари созандаи худро 

иброз намудаанд. Яке аз маорифпарварони пасин Қорӣ Раҳматуллоҳи 

Возеҳ чун пайрави асили Дониш ба майдони фарохи илм баромада, барои 

таблиғ ва омӯзиши илмҳои созандаи замон талош намудааст. Возеҳ аз 

овони таҳсил дар мадраса  истеъдоди баландро соҳиб буда, омӯзиши илмро 

ҳадафи асосии худ қарор додааст. Ӯ чун адиби сухандӯсту нуктапардоз 

ҳамвора омӯзиши забонҳои мухталифи оламро ба манфиати илм дониста, 

бо истеъдоди фитрии худ ба омӯзиши забонҳои форсӣ,  арабӣ ва туркӣ 

машғул гардидааст. Қори Раҳматуллоҳи Возеҳ пас аз омӯзиш ва аз худ 

намудани вижагиҳои забонҳои мухталиф ба саёҳати дуру дарози олам 

баромада, ба урфу одат ва фарҳангу маданияти халқҳои олам шинос 

гардидааст. Дар робита, ба омӯзиши забонҳои олам, бо се забон шеър 

иншо намудааст. Дар ин бобат, Возеҳ чунин нигоштааст: 

Дар луғати форсиву туркиву лафзи араб, 

Бурдам аз майдони маънӣ гӯйи сабку бартарӣ. 

Ҳар қадар шеъре, ки бошад, худ дар ин се забон, 

Андар ин даврон накарда ҳамчу ман гирдоварӣ. 

Шеър гуфтам низ дар ин се забон дар ин замон, 

Шоиреро нест ҷуз ман ҷуръати нутқоварӣ [161, с.84]. 

     Возеҳ дар омӯзиши забон маҳорати воло дошта, истеъдод ва 

дониши худро ба таври ошкоро нишон дода, афзудааст, ки нест, касе ки 

ҳамсони ман ба се забони олам шеър иншо карда бошад. Ҳақ ба ҷониби 

шоир аст, зеро ки кам истеъдодҳое ба майдони фарохи назм қадам 

мегузоранду аз уҳдаи нигоштани шеъри вижа ба се забон ба хубӣ баромада 

тавонад. Дар баробари иншои шеър, шоир аз осори шуарои форсу араб ва 

турк ба хубӣ огоҳӣ дошта бошад ва таъкид бар он медорад, ки ҳама 

ашъори шуарои дар ин замон нигоштаро бо ин се забон гирдоварӣ 

намудам. Возеҳ омӯзиши забонро ягона роҳи раҳоӣ аз тангдастию 

бечораҳолӣ дар ғурбат дониста, омӯзиши забонҳои шуҳратёрро ба ҳадафи 

худ қарор додааст. Аз андешаҳои дар фавқ овардашуда ба мо маълум 

мегардад, ки шоир аз фарҳангу адабиёти миллатҳои мухталиф огоҳии 

комил дошта, дар гирдоварии осори шоирони машҳур ҳиссаи худро 

гузоштааст, ки мо инро дар мисраъҳои дар боло овардашуда, ба хубӣ 

мушоҳида намудем. Дар баробари шоирӣ ва донандаи хуби забонҳои 

мухталиф буданаш дар фазлу ҳунар низ яккатози замон буда, дар ин бобат 

чунин нигоштааст: 

Гуфтамаш: «Фазлу ҳунар дорам ба ҷои симу зар, 

Нест дар ин шаҳр чу ман гар ба диққат бингарӣ. 

Ҳар кӣ дар як илму фан филҷумла дорад шуҳрате, 

Бандаро дар ҳар ҳунар бошад каломи бартарӣ»  [161, с.84]. 

      Қорӣ Раҳматуллоҳи Возеҳ ҳунарро аз симу зар авлотар дониста, 

амсоли худ ҳунарманди чирадаст дар шаҳри худ касеро намедонад ва 

таъкид бар он медорад, ки агар инсонҳо дар як ҳунар маҳорат дошта 

бошанд, ӯ саропо ҳунару истеъдод аст. Шоирону олимоне, чун Возеҳ 

ҳамвора, дар пайи омӯзиши илм буда, барои беҳ гардидани зиндагии худ ва 

миллати азияткашидааш ҷаҳду талош мекунад ва амиру мақаррабони 

дарборашро ба адолату раиятнавозӣ даъват менамояд. Шоир дар замони 

зиндагӣ ва фаъолияти эҷодиаш зиндагии бечораҳолона дошта, аз гардиши 

рӯзгор ва аз нобасомониҳои давр ҳамвора шиква намудааст, ки мо инро 

дар мисраъҳои зерин мушоҳида карда метавонем: 

Эй чарх, басе ситам ба ҷонам кардӣ,  

Аз фоқаву фақр саргаронам кардӣ. 

Афкандӣ ба кунҷи узлат охир имрӯз, 

Муҳтоҷ ба як порча нонам кардӣ [161, с.84]. 

        Возеҳ аз гардиши ноҳамвори чархи даввор шиква намуда, 

сарсониву саргарониҳои худро ба он алоқаманд медонад. Аз мисраъҳои 

овардашуда ҳувайдост, ки шоир зиндагии сангину тоқатфарсо дошта, 

барои пайдо намудани қути лоямут ҳамвора сарсону саргардон буда, ба як 

пора нон муҳтоҷ будааст. Ашхоси поктинату  соҳибфазл ҳамвора дар ҳама 

давру замон гӯшанишиниро ихтиёр менамуданд ва баҳри расидан ба 

дидори маъшуқ ҷаҳду талош меварзиданд, аммо ин гӯшанишиниҳо ҳеҷ ба 

муроди дили ӯ анҷом накард ва аз пештар дида, ба гирдоби фақру 

тиҳидастӣ ӯро ғӯтавар намуд. Возеҳ дар ғазали дигар аз тирагии рӯзгор ва 

ба машаққатҳои сахти рӯҳию равонӣ дар ватан гирифтор шудани худро 

иброз намуда, чунин нуктапардозӣ мекунад: 

Аз даҳр кас надида бад-ин сон ҷафо, ки ман, 

Ҳар дам ба доми ранҷу бало мубтало, ки ман. 

Охир куҷост?! Ғамзадаи тирарӯзгор, 

Андар ватан зи васли азизон ҷудо, ки ман… 

Возеҳ, кадом сӯхтаҷону ситам насиб, 

Хун хӯрдаву кашида басе ранҷҳо, ки ман [161, с.86].  

       Возеҳ бар он назар аст, ки дар олам касе нест, ки амсоли ман, аз 

чархи каҷрафтор азобу уқубатҳои сангину тоқатфарсо кашида бошад ва 

ҳамвора шоҳиди ранҷу мубталоҳои нав ба нав шуда бошад. Шоир, аз 

таъқиби амиру мансабдорони замон дар кулбаи худ кунҷи узлатро ихтиёр 

карда, дар ҳоли табоҳ умр ба сар бурдааст. Ӯ бар он назар аст, ки дар 

домони Ватан истиқомат кардану бо аҳли аёлу азизон нишастан, барои ҳар 

инсон амали хушу хотирмон аст, аммо шоир дар ватан аз суҳбати ёрону 

дидори дӯстон маҳрум будааст. Мавзуи дигаре, ки Возеҳ ба он мароқ  

зоҳир намудааст, ин руҳониёни мутаассиби динӣ ва суфиён буда, эшонро 

барои рибохӯрию мардумфиребиашон сахт дар зери тозиёнаи танқид 

гирифтааст: 

Ин нокасон, ки даъвии роҳи Худо кунанд, 

Андар либоси зӯҳд басе ҳилаҳо кунанд [161, с. 97]. 

      Шоир дар ин мисраъҳо муллоҳои ҷоҳилу бехирад ва суфёни 

разили ба ном суфиро танқиду мазаммат намуда, онҳоро нокасу ҳилагар 

гуфта, ҳамагонро бар он ҳушдор медиҳад, ки аз фиребу найранг ва макру 

дасисаҳои онҳо худро канор гиранд, то дар доми найранги онҳо наафтанд. 

Возеҳ худ шоҳиди ҷаҳолату тирамағзӣ ва мардумфиребию риёкории 

муллоҳои бесаводу шариатфурӯш буда, ин табақаи муфтхӯри даврро дар 

шеърҳояш мавриди танқиду мазаммати сахт қарор додааст.  

Мавзуи дигаре, ки шоир ба он таваҷҷуҳ зоҳир намудааст, ахлоқу 

тарбия буда, доир ба ин масоил андешаҳои ҷолиб иброз намудааст. Шоир 

ба он назар аст, ки бояд инсон дар ҳама давр дар маҳфили аҳли сухан 

нишинад ва аз хирвори маърифату фазли эшон баҳраёб гардад: 

Боадаб бош, эй дил, андар маҳзари аҳли сухан, 

Чашми худ ҷое макун, ҷуз манзари аҳли сухан… [161, с.97- 98]. 

Возеҳ ҳамагонро бар он панд медиҳад, ки дар ҳамнишинӣ бо аҳли 

сухан ҳамеша боадабу нармгуфтор бояд буд ва яке аз вазифаҳои асосии 

инсони хираддӯсту илмталаб ҳам бояд ин бошад. Адиб бар он назар аст, ки 

инсон тамоми илму дониши дунёро аз ҳамнишинӣ бо аҳли сухан пайдо 

карда метавонад ва ба ин васила, дар ду олам ҷойгоҳу мақоми вижа касб 

мекунад. Шоир таъкид бар он медорад, ки ҳеҷ гоҳ инсон хостгори давлати 

фонӣ набояд бошад ва бар он бикӯшад, ки сазовори неъмати ҷовид гардад. 

Инсони комил бояд ҳамвора дар нишасти инсонҳои соҳибфазл бинишинад 

ва қалби худро чун оина софу муҷалло гардонад  ва дилро аз кинаву буғз 

софу пок гардонад. Возеҳ омӯзиши илму донишро ба ҳамагон зарур 

дониста, ҳамнишин будан бо аҳли илму ҳунарро дар ин кор хеле муҳим 

дониста, таъкид бар он медорад, ки аз суҳбати ин гуна инсонҳо бебаҳра 

нахоҳӣ монд. Қорӣ Раҳматуллоҳи Возеҳ амсоли шоирони пешин ба мавзуи 

ишқ мароқ зоҳир намуда, дар ҳар мисраи ҷудогона тараннуми ишқи заминӣ 

намудааст: 

Надидам чун ту шӯхе, офати рӯйи заминастӣ, 

Балои ҷони ошиқ, фитнаи дунёю династӣ….  

Зи мо бечорагон ҳам ёд овар гоҳ, эй ҳамдам, 

Чу дар базми тарабхуш бо ҳарифон ҳамнишинастӣ [50, с. 78]. 

     Возеҳ ҷамоли оинасону қомати мавзуни нигори худро ба риштаи 

тасвир кашида, дилбарро бо ибораҳои «балои ҷон», «фитнаи дунёю дин» 

қиёс намуда, бо тамоми ҳастӣ ба мавзуи ишқу муҳаббат мароқ зоҳир 

намуда, ҳисси дилбастагӣ ва муҳаббати бекарони худро нисбат ба 

парирӯёни дилрабо ба риштаи тасвир кашидааст. Возеҳ садои маъшуқро ба 

навои ҷонбахши булбул қиёс намуда, таъкид бар он медорад, ки агар 

булбул дар гулистон, муштоқи рӯйи гул бошад мани ошиқ пазмони рӯйи 

нигорам. Адиб  дар кӯйи ишқ худро ҳақиру нотавон дониста, бо оҳанги 

имдодталабона аз маъшуқ хоҳиш мекунад, ки дар базми ҳарифонаи худ аз 

мо бечорагон ёд овар ва бо лутфу марҳамат назаре сӯйи мо намо ва моро 

шод гардон.  

Дар баробари Қорӣ Раҳматуллоҳи Возеҳ шоири тавонои ҳамасраш 

Шамсиддини Шоҳин низ дар майдони фарохи илму адаб қувваозмоӣ 

намуда, бо ашъори рангин ва каломи муассиркунандааш мардумро ба 

омӯзиши илм ва беҳ гардонидани зиндагии шоиста даъват намудааст. 

Ҳарчанд Шоҳин аз овони хурдӣ аз таълиму тарбияи падар маҳрум гардида 

бошад ҳам, аз замоне ки худро ҳамчун инсони комил шинохт, ба омӯзиши 

илм ҷиддӣ пардохта, то охирин нафас баҳри халқу миллати азизаш 

хидматҳои арзанда намудааст. Шамсиддини Шоҳин, ки худ таҳсилдидаи 

мадрасаҳои Бухуро буд, аз тарзи таълиму тадриси мударрисони мадрасаҳо 

қаноатманд набуда, дар шеърҳои ҷудогонааш мударрисони бесаводу 

тиҳимағзро зери танқиду мазаммати сахт қарор додааст. Шоҳин аз он 

замоне ки ба ашъори баландмазмуни Аҳмади Дониш ошноӣ пайдо 

мекунад, фикру андеша ва ҷаҳонбинию донишаш афзун шуда, баҳодиҳиаш 

нисбат ба тадрис ва илми мударрисони мадраса дигаргун мешавад. Шоир 

мударрисони мадрасаро дар ҷаҳолату нодонӣ ва бесаводию гумроҳӣ аз 

дигар табақаҳои ҷомеа пешгомтар медонад. Ба андешаи адиб, тамоми 

қабоҳат ва разолатҳо танҳо аз рӯйи тирамағзӣ ва бесаводии мударрисон 

аст, ки онҳо боилм кифоя набуда, муллобачаҳоро таълиму тадрис дода, 

онҳоро низ чун худ гумроҳу нодон ва ҷоҳилу мардумфиреб тарбия 

мекунанд. Ба ин маънӣ, Шоҳин дар ғазали зерин чунин нуктапардозӣ 

мекунад: 

Худоро, улуме, ки мо хондаем, 

На илм аст, дар хутба дармондаем… 

Зи асҳоби ӯ боди сиблат бубин, 

Зи сират мапурс зи сурат бубин [161, с.129]. 

Шоҳин бар он назар аст, ки илмеро мударрисон ба мо тадрис 

мекарданд, ин илм буда наметавонад ва мо ҳамвора ба номи амир ва дигар 

ашрофони замон хутба мехондем ва моро Худованд хайру баракат ато 

кунад, ки ҷуз хутба хондан ҳеҷ манфиате бар мо набуд. Шоир бар он гила 

мекунад, ки ҷуз муқоваи китоб мо доир ба фаслу бобҳои он ҳеҷ маълумоте 

надоштем ва агар он садри китоб аз сафҳа пок бигардад, надонем, ки номи 

он китоб чӣ буд ва мурод аз таълими ин илм дар чист? Шоҳин 

мударрисонро ба чашмаи оби зулол ташбеҳ дода, шогирдонро чу 

сабӯбадастоне, ки бар талаби об мераванд, монанд кардааст. Ӯ бар он 

назар аст, ки мударрис он ҷуй аст, аммо ҷӯйи хушк ва шогирдон сабӯ дар 

даст бар талаби об мераванд, аммо он оби ҷӯй хушк аст ва ҳамвора фиреб 

хӯрда, вақти зиёд масруф мекунанд ва аз он ҷӯйи хушк чизе бо худ гирифта 

наметавонанд ва сабӯ тиҳӣ боз мегарданд. Адиб бар он назар аст, ки  

мударрис дар оростаю пероста ва босалобат гардонидани ришу фашаш 

соатҳои зиёдро масруф намуда, зоҳиран худро зебо намуда, диққати 

ҳамагонро ба худ ҷалб месозад, аммо дар ботин чу инсони тиҳимағзу разил 

ва бехираду бедониш аст, ки кам касон аз бедонишию тиҳимағзиаш огоҳ 

шуда метавонанд. Шоҳин дар ашъораш мударрисони риёкору 

зоҳирпарастро танқиду мазаммат намуда, хислатҳои ниҳонии онҳоро фош 

намудааст. Шоир бар он назар аст, ки мударрисон аз илм баҳрае надоранд, 

шогирдон низ чу устодони худ бедонишу бехираданд ва аз ин тоифа умеди 

хайру баракат ва нишоне аз илму амал нест. Шоҳин ин тоифа мударрисони 

ҷоҳилу беилмро эҳтиром накарда, онҳоро дар тиҳимағзию масруф 

намудани вақти муллобачаҳо айбдор намудааст. Ба андешаи ӯ, муллоҳои 

бедониш дар баробари ин, ба ҷоҳилию мутаккабирӣ ном бароварда, ба 

тавре худро «алломаи давр» мепиндоштанд. Шоҳин ин ҳама разолату 

қабоҳати онҳоро бо чашми сар дида, нисбат ба ин тоифа нафрати бекарон  

пайдо намуда буд ва дар ҳар мисраи шеъраш онҳоро мазаммат кардааст. 

Шоҳин дар баробари омӯзиши илм ва шуҳратёр гардиданаш ба дарбори 

амир низ алоқа пайдо намуда, ӯро ба таври иҷборӣ бар рикоби амир баҳри 

хидмат таклиф намудаанд. Шоир бо андӯҳи гарон ва синаи сӯзон ҷабру 

зулм ва носипосию қадрношиносии амирро нисбат ба худ дар ашъораш ба 

риштаи тасвир кашидааст. Ӯ бар он назар аст, ки инсони бедордил ва 

бодонишу хирдадманд набояд рикоби амирро ихтиёр кунад ва худро як 

умр дар банди зиллату хорӣ гирифтор намояд: 

Макун суҳбати подшоҳон тамаъ, 

Ки ҳам зар ба ғорат равад, ҳам вараъ!...  [161, с.145].   

      Шоҳин инсонҳои хирадмандро бар он панд медиҳад, ки суҳбати 

амир ва зимомдорони даврро ҳеҷ гоҳ ихтиёр накунанд ва то тавонанд, аз 

суҳбати онон бипарҳезанд. Шоир дар ҳирсу тамаъ ва оз синфи ҳукмрони 

даврро танқиду мазаммат намудааст. Ба андешаи шоир, амиру атрофиёнаш 

дар гирду ғун намудани молу сарват яке аз дигаре камӣ надоранд ва 

ҳамвора дар пайи гирду ғун намудани молу сарватанд. Онҳо ба ҳар роҳ 

халқи мазлумро ғорат намуда, бойигариашонро аз они худ менамоянд ва 

мардумро дар кӯйи фақру бенавоӣ ва муҳтоҷию тиҳидастӣ  мубтало 

месозанд. Шамсиддин Шоҳин аз синфи ҳукмрони давр норизо буда, барои 

беҳтар гардонидани зиндагии созанда ҳамагонро ба омӯзиши илм даъват 

намудааст. Ӯ таъкид бар он медорад, ки дар суҳбати аҳли хирад бинишин 

ва бо эшон суҳбат намо ва аз ҳамнишинии ноаҳлон парҳез бикун: 

Ба нодон хамӯшу ба доно сарой, 

Ки он хирарӯй асту в-ин чирарой. 

Шикоят макун аз бузургони дин! 

Махон осмонро ба ғафлат замин! 

Ба шоҳон сухан аз сари кин магӯй, 

Тазарвию пархоши шоҳин маҷӯй [161, с.147]!   

      Шоҳин таъкид бар он медорад, ки аз суҳбати инсонҳои бедонишу 

кинаварз дурӣ биҷӯй ва ҳамнишину ҳамдами  инсонҳои хирдманду 

некманиш бош. Адиб бар он назар аст, ки аз бузургони дин набояд шикоят 

кард, балки аз илми созандаи онҳо бояд чизе омӯхт. Зеро омӯзиши илм 

инсонҳоро ба кӯйи мақсуд мерасонад.  

Инсони бедордил набояд ба шоҳон аз рӯйи кинаву адоват сухан 

бигӯяд, балки ӯ бояд дар суҳбат нармгуфтору хушмуомила бошад. Ҳар 

шахси бедордил бояд вобаста ба мақом ва манзалати худ ва илму амали 

созандааш сухан бигӯяд ва ҳамқадами ашхоси бедордил бошад. Мавзуи 

дигаре, ки Шоҳин ба он мароқ зоҳир намудааст, инъикоси ҳиссиёти ошиқу 

маъшуқ аст. Шоир дар мисраъҳои шеърӣ ва ғазалҳои ҷудогонааш ишқи 

лоларухони моҳталъатро тасвир намудааст: 

Имшаб чӣ шаб аст, ки ту дар оғӯши ман астӣ, 

Дар сина чу дил, балки чу ҷон дар бадан астӣ… 

Беҳуда қадам во магузор аз дили Шоҳин, 

Азми сафарат чист, ки хуш дар ватан астӣ [161, с.153]. 

      Шоҳин ба висоли маъшуқ расиданро дар мисраъҳои ҷудогона 

тасвир намуда, ҳисси дилбастагии худро нисбат ба маҳбубаи худ иброз 

намудааст. Ӯ бар он назар аст, ки расидан ба висоли маъшуқ чӣ шодию 

нишоти бекаронро ба миён меорад ва толибони роҳи васлро комгору 



97 

 

муваффақ мегардонад. Шоир ҳастии дилбари худро ба ҷони дар бадан 

монанд намуда, партави рӯйи нигорро ба шамъ ва худро ба парвона қиёс 

кардааст.  

     Мавзуи дигаре, ки дар эҷодиёти Шоҳин мавқеи вижаро соҳиб 

гаштааст, баррасии масоили иҷтимоист. Масоили иҷтимоӣ дар ашъори 

шоир дар доираи навмедию яъс ба назар расида, соҳибсухан гоҳ аз зиндагӣ 

шикваҳо намуда, гоҳе яъсу навмедиро дар худ эҳсос карда, аз ҳокимони 

давр ва табақаи ҳукмраво шиква намудааст: 

Шикастахотиру ранҷуру нотавон шудаам, 

Биё, бубин, ки дилат ҳар чи хост, он шудаам. 

Ба ғайри хору хаси меҳнатам наёмад пеш, 

Ба ҳар тараф, ки чу оби равон равон шудаам. 

Маро чу шохи суман кард тарбият айём, 

Вале чӣ суд, ки маҳруми бӯстон шудаам… [161, с.156]. 

      Шоҳин аз зиндагии ношоиста ва чархи каҷрафтор шикваҳо 

намуда, шикастахотирию ноҷурӣ ва нотавонии худро ба риштаи тасвир 

кашида, рақибро бар он даъват намудааст, ки дили ту хостгори заифию 

нотавонии ман буд ва биёву ҳоли табоҳи маро бубин, ки аз меҳнату ранҷи 

шабонарӯзиам ҷуз хори ғам чизе ба душ надорам. Ӯ таъкид бар он 

медорад, ки гардиши айём ва нобасомониҳои давр маро тарбият намуд ва 

ҳамвора чун оби ҷӯй дунболи амир ва дигар муқаррабонаш равон будам. 

Шоҳин аз рӯзгори хотирмон гузарондаи худ ёдовар шуда, худро ба шохаи 

суман монанд карда, аз он таассуф мехурад, ки амсоли гул асту аммо аз 

наҳсии рикоби амир аз таровати гулҳои  бӯстон ҷудову  маҳрум аст. Шоир 

иброз медорад, ки ба касе майли суҳбат намоям аз ман канор меҷӯянд ва аз 

нобасомониҳои рӯзгор амсоли барги шабнам гирифта вазнину саргаронам. 

Ҳамнишинони Шоҳин бар он назаранд, ки шоир  дар рикоби амир асту 

соҳиби эҳтирому қадршиносии хосса, аммо шоир таъкид бар он медорад, 

ки қадру манзалат ва муносибати ноодилонаи амир нисбат ба ӯ аз қишри 

поёни ҷомеа камтар аст.  

Барои он ки ҷараён ва ё ҳаракати наве дар ҷомеа пайдо шавад, асос ва 

заминаҳои пайдоиши худро бояд дошта бошад. Заминаи ба вуљуд омадани 

ин љараёни фарњангиву сиёсиро Бертелс Е.Э. аз Ањмади Дониш дониста, 

ќайд мекунад, ки дар натиљаи сафарњои ў ба Россия (ба Петербург) 

рисолањои арзишмандаш ба миён омада, боиси пайдоиши њаракати мазкур 

дар Осиёи Миёна гаштааст. Дар натиљаи ин сафарњо љањонбинї, диди 

зебоишиносї ва назари эстетикии Дониш ба куллӣ таѓйир ёфта, ба Амир 

Музаффар ислоњот дар сатњи давлату давлатдориро пешнињод намуд. Ў аз 

корхонаю  коргоњњо, театру осорхонањои Россия дидан намуда, онҳоро ба 

Шарќи мусалмонї, бавижа Бухоро муќоиса кард. Дар баробари Ањмади 

Дониш, устод Садриддин Айнї низ дар ќисмати дуюми «Ёддоштњо» рољеъ 

ба барномањои хушку бемантиќи мударрисони мадрасањои Бухоро бо 

таассуф чунин изњори назар мекунад: «Мутолаакунандагони ин порчањо 

хоњанд пиндошт, ки талабагони мадрасањои Бухоро модом, ки 19 сол бар 

болои як программаи мањдуд кор мекардаанд, бояд дар илмњои дар он 

программа зикрёфта мутахассиси замони худ шуда, мебаромада бошанд. 

Афсўс ин гуна гумон кардан нодуруст ва пиндори хушк аст» [7, с.136].  

     Љараёни љадидия дар оѓоз њамчун як нењзати фарњангї байни 

мардум муаррифї шуда, бо гузашти ваќт он барои дигаргун сохтани 

давлатдорї ва сарнагун кардани аморат иќдом намуда, љавонони 

озодандешро муттањид  намуд. Њаракати љадидия дар Осиёи Миёна бо 

роњи таблиѓу ташвиќ ва љалб намудани љавонон ба омўзиш ва аз худ 

намудани илм оѓоз ёфтааст. Љадидон фаъолияти таблиѓотии худро дар 

Бухоро њамчун рамзи марњилаи нав дар байни љавонон ташвиќ мекарданд. 

Онњо боварї доштанд, ки дар як муддати кўтоњ мардумро соњиби хату 

савод ва илму дониш мегардонанд. Воќеан, ин љараён тавонист, дар 

фурсати кўтоњ мардумро китобомўзу љаридахон намуда, дар њаёти сиёсии 

мамлакат тањаввулоти сиёсиро ба миён оварад. Сарвари љадидони Осиёи 

Миёнаро Мањмудхољаи Бењбудї ва Абдулќодири Шакурї, дар Тошкант ин 

масъулиятро Мунавварќорї Абдурашидов ба зимма доштанд. Зикр бояд 

кард, ки Мањмудхољаи Бењбудї пас аз хатми мадраса ба кишварњои 

гуногун барои дидани оламу одам ва тарзи зиндагиву маишати онњо 

сафарњо намудааст. Масалан, солњои 1903-1904 ба Ќазон, Уфа, Оренбург 

сафар намуда, аз тарзи тадриси мактабу мадраса дар ин шањрњо огоњї 

пайдо мекунад. Ин буд, ки ибтидои асри ХХ дар Осиёи Миёна, бахусус 

Бухоро ба кушодани мактабњои усули нав мепардозад ва њомии чунин 

мактабњо дар ин сарзамин мегардад. Мардум дар ибтидо ба мактабњои 

усули нав мароќ зоњир накарданд. Дар чунин мактабњо фарзандони 

равшанфикрон, тољирон ва мардони озода ба тањсил фаро гирифта шуда 

буданд. Баъд аз андак муддате маълум гардид, ки мактабњои усули нав дар 

муддати шаш моњ толибилми хешро соњиби хату савод мекардааст. 

Натиљаи тадрис ва омўзиши ин мактабњои усули љадид сокинони Бухорою  

Самарќандро водор намуд, ки ба тањсили фарзандон дар чунин мактабњо 

шароит фароњам оваранд. Агар дар мадрасањои Бухоро муллобача дар 

муддати нуздањ сол соњиби хату савод гардад, пас дар мактабњои усули нав 

толибилм дар муддати беш аз шаш-њафт моњ соњиби хату савод шуда, озод 

љаридањои даврро мутолиа мекард. Дар Бухоро љадидон бо мушкилї ва 

машаќќат мактабдорї мекарданд. Яке аз чунин мактабњои усули нав бо 

ташаббуси устод Айнї ва Абдулвоњиди Мунзим соли 1908 дар Бухоро 

ифтитоњ ёфтааст. Садриддин Айнї ва Абдулвоњиди Мунзим ба таълиму 

тадрис ва кушодани мактабњо даст ёфта, дар он  баробари илмњои динї 

омўзиши илмњои замони навро ба толибилмон маќсади худ ќарор дода 

буданд, зеро, тарзи тадрис ва омўзиши мадрасањо, омўзиши якмаром ва 

њифзи ќориёнаи муллобачањо, шаллоќу чўбзанињои мударрисон, зулму 

озори пайвастаи муллобачањоро, ки устод бо чашми худ дида буд, боиси 

нафрати эшон гашт. Њамин тарзи тадрисро Садриддин Айнї дар «Мактаби 

кўњна» тасвир намуда, аз сабаќи хеш ёдовар шудааст. Тарзи нави таълиму 

тадрис китобњои дарсиро таќозо мекард.  Ин буд, ки устод Айнї дар як 

муддати кўтоњ барои шогирдон китоби ќироатии «Тањзиб-ус-сибён», 

«Таътил-ул-Қуръон», «Заруриёти диния» ва ѓайраро иншо намуд. Айнї 

пеш аз он ки мактаби усули љадидиро ифтитоњ намояд, барои омўзиши 

усули таълим як муддат њамроњи Саидрањмони тотор кор мекунад. Ў дар 

ин мактаб вазифаи тарљумониро иљро мекард. Дарсњои омўзгорони 

тоторро барои толибилмони тољик баргардон менамуд, аз таљрибаи онњо 

бањра мебардошт, ки ин барои ташкил намудани мактаби усули љадид 

замина гузошт. Мактаби усули нави устод Айниву Мунзим, ки дар љодаи 

тадрис ба комёбињо ноил гардида буд, аз чашми муллоњои љоњилу бесавод, 

хурофотпарасту тангназар дур намонд. Тавассути дасисаи онњо амир 

салоњи корро дар бастани мактабњои усули нав дид. Бо фармони амир соли 

1909 ин мактаб баста шуд. Толибилмони босавод тавонистанд дар ибтидо 

озодона ва баъдтар ба таври пинњонї љаридањои гуногунро њам бо забони 

туркї–ўзбекї ва њам бо забони тољикї мутолиа намоянд. 11 марти соли 

1912 бо ташаббус ва дастгирии Мирзо Сирољи Њаким аввалин шумораи 

рўзномаи «Бухорои  Шариф» ба нашр расид. Дар ин рўзнома, муаллифон 

рољеъ ба мавзуъњои мубрам ва муњимми рўз ибрози андеша мекарданд. Дар 

шуморањои гуногун рољеъ ба илм, фарњанг, љуѓрофия ва дастовардњои 

гуногун дар соњаи илму техника маълумоти зарурї дода мешуд. 

Муаллифон дар маќолањои хеш доир ба зарурати омўзиши илму дониш 

маълумот дода, кушодани мактабњои усули навро таблиѓу ташвиќ 

мекарданд.  

Боиси зикр аст, ки аввалин тарљумањои осори адабони рус 

Л.Н.Толстой ва А.М. Горкий дар рўзномаи «Бухорои Шариф» ба нашр 

расида буданд. Мубаллиѓон ва сарварони ин љараён: Мањмудхољаи 

Бењбудї, Абдулќодири Шакурї, Мунаввар Ќорї, Сиддиќии Аљзї, 

Садриддин Айнї, Абдулвоњиди Мунзим, Ањмадљон Њамдї ва дигарон дар 

кушодани мактабњои усули нав сањми хешро гузоштаанд. Донишмандон ва 

мунавварфикрони ибтидои асри ХХ дар асарњои худ, ки бо диду нигоњи 

тоза иншо меёфт, њаёти нав, омўзиши пайвастаро тараннум кардаанд. 

Инсон табиатан, зебоидўст аст, ин зебої барои инсон модарзодї нест, онро 

аз муњити ињота намудааш ба даст меорад ё зиндагї ба ў медињад. Олам 

саросар пур аз зебоист, ин њама зебоињоро инсони комил бо чашми сар 

мебинад ва дар тарозуи аќл бар мекашад ва онро дар њаёти худ тадбиќ 

мекунад. Завќи эстетикї њангоми муошират, тарзи пўшидани либос, 

ороиши манзили зист, аз худ намудани дониш ва ѓайра зоњир мегардад. 

Љадидон дар асарњояшон тарзи таълиму тадрис, сабаќгирии толибилмон, 

тозаю озода нигоњ доштани китобњои дарсї, муомилаю муоширати 

муадаббона бо њамсабаќон ва дигар хислатњои наљиби инсониро талќин 

мекарданд. Омўзиши забони русро љањолатпарастон ширк дониста, онро 

манъ мекарданд. Баробари вусъат пайдо кардани маорифпарварї ва ба роњ 

мондани њаракати маорифпарварї ва равобити фарњангї ва тиљоратї бо 

кишварњои Аврупо, омўзиши забони русї таълимоти диниро дар ин бобат 

рад намуд. Ин буд, ки омўзиши забони русиро Аљзї зарур ва судманд 

дониста, навиштааст: 

Мусулмонон чаро дар мактаби рус, 

Намехонанду месозанд номус?! 

Забони ў туро н-орад ба љуз суд, 

Расї аз илми русї сўйи маќсуд [130, с.40]. 

 Њангоме ки дар бораи зебої ва арзишњои он сухан меравад, бояд ду 

навъи он ба назар гирифта шавад: зебоии ботинї ва зебоии зоњирї. Дар 

сурати тавъам гардидани ин ду зебої инсони комилро дарёфтан мумкин 

аст. Маорифпарварон баробари таблиѓи онњо њиссиёти ватандўстиро дар 

навиштањои хеш ташвиќ мекарданд. Ба андешаи онњо муњаббат ба Ватан 

бояд дар лавњи хотири њар инсони нексиришт маскан гузида бошад. Ба 

њамин маънї, Мирзо Сирољи Њаким ин матлабро чунин баён кардааст: 

Ободии ин Ватан ба мо фарз, 

Бошад, ки адо кунем ин ќарз. 

Кошонаи худ кунем обод, 

Рўњи падарони хештан шод [127, с.25]. 

     Ба андешаи Холиќ Мирзозода «Завќи эстетикї дар њиссиёти 

њама њаст, вале мумкин каму зиёд бошад, тарбияи бо шууронаи зебої 

метавонад дараљаи онро баланд кунад, ки яке аз воситањои он адабиёти 

бадеї  ва образњои ибратбахши он мебошад» [127, с.18]. Ин њиссиётро шахс 

метавонад тавассути тарбияи бошуурона инкишоф дињад. Љадидон дар 

баробари маќсадњои дигари хеш њамин матлабро низ њадафи худ ќарор 

дода, дид ва завќи зебоипарастиро ба воситаи асарњои бадеї таљассум 

намудаанд. 

3.2. Назаре ба аќидањои адабї-эстетикии Ањмади Дониш 

 

Муайян ва мушаххас намудан, бањои воќеии илмї додан ва ба 

хонанда пешнињод кардани афкори адабї-эстетикии классикони адабиёти 

тољик аз вазоифи муњимми илми адабиётшиносии муосири тољик мањсуб 

меёбад. Чи тавре ки дар муќаддимаи рисола низ зикр намудем, оид ба 

аќидањои адабию эстетикии чанд нафар классикони адабиёти форсии 

тољикї як зумра адабиётшиносон, аз ќабили А. Мирзоев [91], Х. Шарифов 

[214], Р. Мусулмонќулов [137; 138; 139], А. Сатторов [167; 168; 169; 167; 171], 

М. Шарифов [213], С. Амирќулов [61] ва дигарон андешањо баён кардаанд. 

Њангоми мутоила ва баррасии мероси бойи мутафаккирони бузурги 

Шарќ: Абунасри Форобї, Абуалї ибни Сино, Носири Хусрав, Насруддини 

Тусї, Шамси Ќайси  Розї, Муњаммади Родуёнї, Њусайн Воизи Кошифї, 

Абдурањмони Љомї, Мирзо Абдулќодири Бедил, Ањмади Дониш ва 

дигарон хонанда баробари дигар масъалањои иљтимої  ба назарияи каломи 

бадеъ, бавижа илми шеъру шоирї ва санъати мусиќї ошної пайдо 

мекунад. 

Аќидањои адабиву эстетикии Ањмади Дониш тибќи «фалсафаи хоси 

дунёгароии маънавї - ба њикмати тамаддун ва таовуни анъанавии форсии 

тољикї» бунёд ёфта, дар чањорчубаи фалсафи ислом танзим ва тадвин 

гардидааст. Аз ин нуќтаи назар, њикмати тамаддун ва таовун, ки 

љањонбинї ва аќоиди адабиву эстетикии Ањмади Дониш бар мабнои он 

бунёд гардидааст, наќши шахс ва саъю талошњои ў дар љањду аз худ 

кардани касбу пешањо воќеият пайдо мекунад. 

Истеъдоди фитриву модарзодї ба Ањмади Дониш имконият додааст, 

ки ба масъалаи шеъру шинохти он, хаттотиву дабирї, пайдо кардани 

маънои чизњои хондааш, омўзиши луѓат ва ќиёсу муќобалаи он аз давраи 

туфулият сару кор гирад. Аз рисолаву дафтарњои мусаввадаи Ањмади 

Дониш бармеояд, ки ин «доњии модарзод» [8, с.201] аз давраи ба мактаб 

кашида шуданаш, яъне аз синни 7-8 - солагї дар баробари хондану 

навиштан, ба машќи шеър ва дарку маънии он завќу њаваси хосса доштааст 

ва дар ин маврид, гуфтаи ў ба ин далолат мекунад: «… Пеш аз он ки маро 

ба дабиристон барои таълиму тааллум нињанд, дар хона ба њузури атфол 

пеши модар ба муколамаи абљад ва тахтаи лавњ вуќуфе ба хат ва хондани 

он ва гоње ба мавзун сохтани ќофия-бе он ки ўро маъние бошад-бинобар 

истеъдоди фитрї бањосил будааст...Дар ин њол, аз авохири Мусњафи Маљид 

то рубъ љузве боло рафта ва аз «Чањор китоб», ки таламмузи он мутадовил 

байни сибъён аст, рубъи аввала хонда. Ва нафси ман ќонеъ набудааст, ки 

ба алфози зоњираи оёт ва сувар ќаноат кунам. Аз тафсири «Мавлоно 

Яъќуб» маонии он чи хонда, мељустам. 

Ва луѓатро ба њамдигар татбиќу ќиёс мекардам, ки маънии «ќола»-

«гуфт» ва маънии «яќулу» - «мегўд» ва маънии «ќул»-бигў ва маънии 

«ањад»-«танњо», маънии «самад» - «бениёз»... Ва ин њолат наздик ба 

марњалаи нуњуму дањум аз умри ман воќеъ шуда» [19, с.182-183].  

Аз ин гуфтањои Ањмади Дониш маълум мешавад, ки истеъдоди фитрї 

ва азалї ба ў имкон додааст, аз даврае, ки худро шинохт  дар муњити 

хонаводагї ба фазои илму маърифат кашида шавад, зеро ба таъбири шоир 

Музтариб «Зоти ту њаст мухбири асрори нуњ сипењр, Пай бурдаї зи илм ба 

асрори нуњ сипењр» [8, с.202]. Зиндагонии минбаъдаи А. Дониш то лањзањои 

вопасини умраш, - њарчанд  беќадрии шеъру шоир, хушомадгўйии шуароро 

бо чашмони хеш дида, ба онњо нафрат пайдо намуда, аз он даст кашид: «ва 

ман медидам, ки аксаре арбоби шеъру ќофия маѓрур ва мутакаббир буданд 

ва шеъри номарбути худро фазилате аъло эътиќод мекарданд ва ба њар 

дари касу нокас ба мадњу ќасида мерафтанд ва таваќќуи  силаву љоиза 

мекарданд ва ѓайри шуароро аз њаййизи эътибор соќит медонистанд…Бас, 

ман дар эњрози асбоби он аз вазну ќофия ва арўз њељ кўшиш накардам, 

балки надида ва нашунида, ки шеър чунин рисолањо ва чунин мизонњо 

дорад. Ва он чи бар забони ман вуруд ёфта, дафъї ва бе такаллуф буда, ки 

дар маворид ва мавќеъ навиштаам ва беш дар ин санъат шуѓл нанамудам» 

[19, с.208] гуфтааст, вале аз шеъру шоирї даст накашидааст, баръакс, 

шеъри гузаштагон мањаки эљод ва сарчашмаву манобеъи афкори илмиву 

андешањои интиќодии нобиѓаро оро додаанд. Ин аст, ки Ањмади Дониш 

чун яке аз саркардагони љунбиши адабї ва интиќодї шинохта шуда, асоси 

воќеии осори бадеии ў, ёддошту хотирот ва њикояњояш ба ташаккули 

адабиёти миллии тољикони Мовароуннањр мусоидат кардааст.    

Ахмади Дониш дар рисола, дафтарҳои мусаввада, осори  манзум ва 

хусусан, рисолаи љомеи «Наводир-ул-ваќоеъ» рољеъ ба як зумра масоили 

муњимми љомеа нукоти арзишманд ва љолиби таваљљуње оид ба шеър ва 

маќоми шоир баён кардааст. Аз љумла, «Дар васоёи фарзандон (ва баёни 

њаќиќати касбу пешаҳо)» ном бахши ин асар дар бораи масоили шинохти 

шеър ва хусусиятњои он бањсу баррасї ва мунозира менамояад.     

    Аз муњимтарин пешањое, ки Ањмади Дониш шарњу баррасии онро 

ба фарзандон муњим ва донистанашро вољиб мешуморад, шеър аст. 

Андешањои марбут ба наќди шеър аз љониби Ањмади Дониш бо чунин 

матолиб оѓоз меёбанд: «Дигар пеша, ки ањли ќаламро бад-он мубоњоту 

ифтихор  ояд ва маншаи тафаввуќ ва тафаззул гардад, муќовалаи ашъори 

мавзун ва гуфтани шеърњои бомазмун бошад…» [23, с.59].  

    Дар ин матлаби А. Дониш оид ба пешаи шеъру шоирї се нуктаи 

муњим таъкид ва таъйид шудааст, ки аз он нуќтаи назари адабиву 

эстетикии Ањмади Дониш дар бораи маќому мартабаи шеър дар зиндагиву 

љомеа ба мушоњида мерасад: 

1. Шеър ба ањли ќалам мояи мубоњоту (фахру) ифтихор аст; 

2. Шеър ба ањли ќалам бартариву фазилат мебахшад; 

3. Маншаи ин ду – муќовалаи  ашъори мавзун ва гуфтани шеърњои 

бомазмун аст. 

Ањмади Дониш дар раванди чунин андешањои муњимми худ шеър 

гуфтану офаридан, агар он дорои ситоишу сифатњои нек ва дурусту аз 

панду насињат саршор бошад, аз хислатњои њамида ва санъати писандида 

медонад «…алњаќ, шеър кардану гуфтан хислате њамида ва санъате 

писандида аст, агар муњтавї бувад, бар њамду наът ва сифати њаќ ва 

мавъизаю насињат» [23, с.59]. Дар баробари ин, ба андешаи Ањмади Дониш 

шеърњои шоироне, ки зишту носазо ва аз сухани бењудаву бемаънї, 

инчунин дар ситоиши давлатмандону амирон гуфта шуда бошад, хислати 

баду бемаънї аст, зеро «Агар муштамил бувад бар фањш ва лаѓву њиљо ва 

мадњи аѓниё ва умаро бад хислатест ва номањмуд сифате…» [23, с.59].    

 А. Дониш барои собит сохтани чунин андешањои муњимму мубаррои 

хеш аз ашъори гузаштагон далоили ќотеъ ба хонанда манзур месозад. Дар 

ин маврид низ барои субути андешањояш аз «Нукот»-и Абулмаонї Бедил 

порчаи шеъриеро далел меоварад, ки ба њамин мавзуъ бахшида шудааст:       

 Эй басо маънии равшан, ки аз њирси  шуаро, 

 Хоки љавлонгањи асб (у)  хари ањли љоњ аст. 

 В-эй басо нусха, ки дар мактаби ташвиши  тамаъ, 

 Русиёњи абад аз мадњи амиру шоњ аст. 

Силамуштоқи гадотабъ зи мазмуни баланд, 

Гар њама пой бар афлок нињад дар чоњ аст. 

Марљаи маънии ин сустхаёлон дарёб, 

То бидонї чи ќадар фитраташон кўтоњ аст. 

 Модењи асли сафо бош, ки дар илми яќин,  

Васфи ин тоифа тафсири Каломуллоњ аст [23].    

Ањмади Дониш дар баробари баёни чунин мулоњизањои судманд оид 

ба маќоми шеър дар бораи рисолат ва таањњуди фарди ќаламкаш ва 

ќаламкеш андешањои муњим баён намуда, даъкид бар он дорад, ки мумкин 

нест, ки домони поки ќаламро ба нопокї кашид, зеро: «Покии домони ѓино 

зеби кисвати тамкиннисбате, ки бо њарзатозии афсуни тамаъ, хоки роњи 

аѓниё  бар фарќи номуси сухан набехт ва сафои гавњари бениёзї тирози 

фитрати дарёњиммате, ки ба талотуми амвољи эњтиёљ обрўйи маънї дар 

пойи ситоиши дунон нарехт» (Њамон асар, сањ. 60). Аз ин хотир, вай фањму 

дарки маъние, ки нишотовар ва осоишангез  нестанд, як илми шайтонї ва 

бењудаву њарза медонад. Зикр бояд кард, ки саросари андешањои Ањмади 

Дониш мадњгўиву мадњиянависии шуаро сахт мазаммат ва накуњиш 

шудааст. Дар ин маврид низ  адиб барои исботи мулоњизањои худ ба Мирзо 

Бедил такя кардааст:  

Эй ки таърифи салотин кардаї, 

Машќи таълими шаётин кардаӣ. 

 Чист таълими шаётин?- Њубби љоњ, 

 Эй шаётин муршидат, рӯят сиёњ. 

Фахри табъат мадњи шоње беш нест, 

 К-он њама  тахту кулоње беш нест [23, с.59]…    

Ањмади Дониш барои исботи андешањои худ ин абёти Абулмаониро 

оварда бошад њам, вале  нисбат ба он чизе намегўяд, ки ин маънои 

њамфикр будани адиб ба он андешањоро мефањмонад. Адиб ба њар роњу 

васила кӯшиш кардааст, инкишоф ва ривољи илму маърифат, ки аз рукнњои 

асосии мамлакат аст, ба амир фањмонад. Ин аст, ки А. Дониш дар як 

ќасидаи ба амир Музаффар бахшидааш, бархилофи шоирону адибони 

маддоњи дарбор, ки ба хотири нек шудан назди амир ва ба даст овардани 

фоидае салтанату давлатдориро бардурўѓ таърифу тавсиф менамуданд, 

эњтирому таќдир намудани ањли илму њунар ва дар ин замина, аз вазъияти 

ногувори худ сухан ба миён меорад: 

Шунидаам зи њакиме, ки подшоњонро, 

Ба чанд тоифа бояд кушуд роњи висол. 

Њама њунарвару донишпажуњу динпарвар, 

Њама суханвари санљидаи малењмаќол. 

Нахуст олими доно ба илми дин зи усул,  

Фуруъро бишиносад ба љумлаи ањвол [8, с.205]…      

Ањмади Дониш њарчанд шеъру шоириро пешаи худ ќарор надода 

бошад њам, вале барои субути андешањо, тасдиќу баёни хулосањои худ чун 

адиби нуктадону маънифањм аз абёти классикон ва њамзамонони худ дар 

рисолањояш фаровон истифода намудааст. Дар баробари ин, дар лањзањои 

лозим ва зарур шеъру ѓазал, ќасида, рубоиву фардбайтњое гуфтааст, ки аз 

онњо шоири тавонову муќтадир ва мусаллању донандаи вазну аркони 

шеърро мушоњида метавон кард. Ин масъаларо адиб дар боби «Дар 

сафорати Абдулќодирбек ва баёни аљоиботи базм ва љашни Россия»-и 

рисолаи «Наводир-ул-ваќоеъ» хеле батафсил наќл намудааст, ки аз он ба 

мањорат, табъи шоирї ва дар љодаи шеъру шоирї шахси тасодуфї 

набудани адиб бармало мушоњида мешавад. Аз мутолиаи сатрњои дигари 

андешањои А. Дониш бармеояд, ки ў бинобар кўфтагии роњ, таѓйири 

макону манзил чанд рўз баъд, дар натиљаи бозпурсињои мутарљим 

Козимбек оид ба иншои шеър ба хулосае меояд, ки «Ман гумон кардам, ки 

мабодо маро имтињон кунад ва ољиз ёбад» [22, с.172] ба масъала ранги 

љиддї дода, аз пайи навиштани муввашањ мегардад. Баъди  муайян 

намудани исми арўсу домод (Алфред ва Морї) «њар нуњ њарфро ба аввали 

нуњ байт мувашшањ намуда, ба дасташ додам…»: 

Моњи бурљи шараф, эй духти шањи оламгир, 

Кард бо муштарии саъд ќирон аз таќдир. 

Ин на он аќди никоњ аст, ки аќли даррок, 

Њусни анљоми варо кард тавонад таќрир. 

Рангњо љумла намуданд зуњур аз макман, 

Бўйњо љумла гирифтанд буруз аз тастир. 

Як љањон љамъ шуда њуру парї дар мањфил, 

Њама дар њусну сабоњат дуввум бадри мунир, 

Чашми анљум зи хами тоќияи чархи масир. 

Лаби соќї зи маи лаъл шуда шаккаррез, 

Чашми шоњид зи карашма ба љигарњо зада тир. 

Фалак анбошта аз бањри муборакбодї, 

Зи савоќиб ба сари халќ гуњарњои хатир. 

Рафт овозаи ин базм ба аќтои љањон, 

Кард кар гўши фалак ѓулѓулаи ною нафир. 

Дида бар ќомати ў дид саводи таърих, 

Худ куљо рафт аз он ќадди фатонаттахмир [22, с.172].    

гуфтани Ањмади Дониш ва таъкиди «мабодо маро имтињон кунад ва 

ољиз ёбад»  аз он гувоњї медињад, ки воќеан, ин «доњии модарзод» дар 

тамоми анвои шеъри адабиёти тољикии форсї наќши муаассиру мондагор 

доштааст. 

      Шеършиносони форсу тољик то замони Дониш низ ба таърифи 

шеър ва таъйини наќши он даст доштанд. Ин масъала аз назари Дониш низ 

љолиб аст: «Шеър турфа мањакест, ки сара ва ѓаши нафсеро биайнињӣ (он 

чї айнан њаст – М. А.) изњор мекунад ва нафосату њабосати гавњари 

инсониро маълум мегардонад» [22, с.60].     

    Дониш бар он аќида аст, ки барои дарку кашфи њаќиќат њар 

нуктаро ноќидона бояд арзёбї кард, боварии кўр-кўрона ва муњокимањои 

мухталиф касро ба сарманзили маќсуд намерасонад. Аз диди вай, олим 

бояд наќдбин бошад, аз гузаштаи муќаддамот мањз натиља маќсуди ў 

бувад, на муќаддима. … љоњил хирворе аз хазафреза дар анбон гирд орад, 

барои он ки  5-6 адад љавоњиррезаи аслї аст. Олим бояд љавоњирмайдаро 

баргузинад  ва бидуни онро дарандозад. 

     Дониш дар  баёни фасоњату балоѓат низ љонибдори андешаи 

Мирзо Бедил аст, ки мегўяд:  

Фасоњат нест љуз фањми мизољи мустамеъ, в-арна, 

Ба ќубњу васфи номафњум дашноме намебошад [22].    

    Фасоњату балоѓат каломи мавзун гуфтан ва ба маонии борик 

расидан аст. Фасоњат натанњо баёни сухани пурмаънї, балки шинохтани 

мизољу хислати  гўянда дар каломи ўст. Ин нукот дар шинохти арзиши 

адабию зебоишиносии афкори адиби маърифатпарвари  тољик дорои  

ањаммияти вижаанд. 

Мусаллам аст, ки  Ањмади Дониш  на танњо дар  насри фанниву 

бадеї, балки дар назму шеърпардозї низ истеъдоди  нодир ва карењаи 

бепоён доштааст. 

Аз муњтавои «Девони ашъор»-и Ањмади Дониш бармеояд, ки ў дар 

офаридани ашъори ѓиної низ мањорати бењамтое дошта, дар анвои 

гуногуни жанри лирикї ќувваозмої кардааст, ки аз лињози мазмуну 

мундариља метавон онро ба чор гурўњ људо кард: а) шеърњое, ки оњанги 

иљтимої  доранд; б) шеърњои ишќї; в) шеърњои њаљвї ва танзомез; г) 

мухаммасњои адиб. 

 Дар шеърњое, ки оњангњои иљтимої доранд, Ањмади Дониш аз 

беќадрии ањли илму адаб, нооромии замона ва нуќсонњои замонаш ва 

ислоњи онњо, аз умри сарфкардаи худ дар роњи њаќу њаќпарастї бо таассуф 

изњори норизої мекунад, ки он махсусан, дар ѓазалвораи «Ислоњот»   хеле 

хубу  равшан арзёбї шудааст: 

Сурати ислоњ дур уфтода аз тањрири мо, 

Хомаи Монї надорад тоќати тасвири мо… 

Мо зи саргардонии худ сар ба сар дар њайратем, 

Њељ дасторе нашуд њосил њам аз таќвири мо… 

Мо ситампарвардагон бо мањди роњат кай расем. 

Ояд аз пистони гардун хун ба љои шири мо?... 

Меваи ин Дониши мо сар ба сар афсурдагист, 

Тозагї њаргиз набошад дар љавон то пири мо… 

Умрњо сарфи талаб кардем андар роњи њаќ, 

Дар нишон њаргиз наёмад, Дониш, охир тири мо [27, с.34-36].      

Воќеан, Ањмади Дониш дар чунин шеърњояш вартаи халосї аз  

нобасомонињои рўзгорро пайдо накарда, ба яъсу ноумедї меафтад ва 

нисбат ба беќадрии илму фазл дар замонаш  изњори назар мекунад: 

Амалро  сањфа тай кардам, назар бо фазли вай кардам, 

Амалро пой пай кардам, ки медонї замонамро   [27, с.45].     

Бо вуљуди чунин андешањои  ноумедона, Ањмади Дониш дар 

ашъори назмиааш низ ба шўр омада, далерона аз тираву торикии 

замонааш ва эњтиром надоштани фарзонагон - ањли илму донишро 

зикр намуда, замонро њезпарвар ба ќалам медињад: 

Њезпарваранд ањли ин замон аз тирагї, 

Кай шиносанд з-ин миён фарзонаи озодаро?... 

Ришу сиблат њар киро диданд, мехонанд мард, 

Фарќ натвонанд кардан шери нар то модаро [27, с.49].      

Ё худ дар љойи дигар аз беќадрии илму дониш, ки дар замони 

адиб манзалату маќоме надошт, таъкид шуда, маѓрур нашудан аз 

онро чун насињат зикр менамояд: 

Ба илму фазлу њунар, эй писар, машав маѓрур, 

Ки илму Дониши ин давру ин замон њама њељ [27, с.80].     

Аз ѓазалу ќасида, мухаммасу дигар анвои шеърии А. Дониш, ки 

дар «Девони ашъор» омадааст, хонанда ба куллӣ эњсос мекунад, ки 

адиб дар иншои анвои шеърї муќаллид нест, андешањояш тоза буда, 

дар истифодаи ибораю вожањо  навгониву навоворињои зиёде дорад, 

худ ба ѓазалњои хеш, ќасида, ќитъа, фард меофарад, аз шеърњои 

муламмаъ, ки бо арабию тољикї иншо кардааст, мањорат ва донишу 

тасаллути ўро ба забони тољикиву арабї мушоњида метавон кард. 

Зикр бояд кард, ки А. Дониш дар истифодаи санъатњои лафзиву 

маънавї ва баёни онњо, истифодаи маънињои бикру љадид аз 

гузаштагони адабиёти тољикиву форсї камие надошта, аз 

њампешагони муосири худ бо андешаву омол ва маънињои барљастаи 

хеш муќаддам аст. Чунончи, дар як ѓазали худ, «Татаббуъ бар ѓазали 

худ» унвон дорад,  ва њикмати  «сабр калиди пешравї»-ро хеле 

шоирона тасвир намуда, ба лабрез шудани он «сабр» ишора мекунад: 

Сабраш ба њад расидаву  тоќат шудаст тоќ, 

Бишкаста тори чангу  шикаста рубобњо. 

Бесабрие, ки доштам, охир натиља дод, 

Инак, маро расонд ба манзил шитобњо... 

Осудагї ба хотири Дониш намондааст, 

Валлоњу аълам аст ќариб инќилобњо  [27, с.25].  

Ё худ дар ѓазали дигари худ бо образњои шоирона аз гузашти 

умру ваќт ба мисли њосили нопухта ва ба ѓизои мўру малах шудани 

он, ѓалларо дарав ва аз коњаш људо накарда, талаву торољ 

гаштанашро бо як сабку мањорти хоси худ чунин ба ќалам медињад: 

Ќисса кӯтањ кун, ки рўз охир шуду авќот рафт, 

Момазо бигзашт, њол аз њол шуд, офот рафт.... 

Кишти мо нопухта шуд сармояи мўру малах, 

Хирмани мо кањ људо нокарда, бе ѓаллот рафт... 

Аз китоби умри мо маънї њама маъдум шуд, 

Рамзи мазмуне, ки бошад, љумла дар абёт рафт... [27, с.66].         

Ањмади Дониш дар ашъори лирикиаш дар баробари мавзуъњои 

иљтимої ба масъалањои одобу ахлоќ, мењмону мењмондорї, суњбатњои 

хоссаву расмї изњори андеша намуда, мавќеъ ва маќоми онњоро дар 

љомеа нишон медињад. Масалан, оини мењмон шудан дар хонаи касе ё 

давлати дигареро хеле зираку борикбинона чунин тасвир мекунад: 

Агарчи хона васеъ асту мизбон хушдил. 

Сабук нишастану бархост њусни мењмон аст [27, с.63].  

Аз муњтавои ѓазалу мухаммасњои ин адиби модарзод бармеояд, 

ки девони ашъори классикон, бавежа Њофизу Бедил ва дигарон дар 

зиндагиву рўзгор ва эљоди асарњои мондагораш мудом њамдаму 

њамнафаси ў будааст ва ба руњу арвоњи ин бузургон ниёиш намуда, аз 

файзу баракати ашъори онњо мадад љустааст: 

Касе надорад аз ин гуфтугў хабар, Њофиз, 

Бикун ба Дониши бе болу пар назар, Њофиз. 

Ки аз забони ту хуш гўяд ин хабар, Њофиз, 

«Њасад чї мебарї, эй сустназм бар Њофиз, 

Ќабули хотиру лутфи сухан худодод аст!» [27, с.70].     

Ё худ: 

Ба ин афтодагї хоњам расидан то куљо, Бедил? 

Ба маќсад чун шавам восил мани бе дасту по, Бедил? 

Ба саргардонии ман нест санги осиё, Бедил? 

«Замингирам ба афсуни дили бемуддао, Бедил? 

Дар он водї, ки манзил низ меафтад ба роњ он љо» [27, 

с.54].     

Дар як мухаммаси дигари худ аз нобасомонињои давр, 

намондани ќадру манзалати сухан, бефазливу беэътибории он, 

беэњтиромї нисбат ба  фузалои давронро таъкид намуда, аз Њофизу 

Љомї, Бедил, Фирдавсиву Низомї ва Хоќониву Нозими Њиравї ёд 

мекунад ва аз фаро расидани замоне ки суханони ин бузургон ќадру 

ќиммат ва арзише намондааст, ёдовар мешавад: 

Њофиз наво накарда ба фасли бањору дай, 

Љомї зи љоми фазл нахўрдаст ќатра май. 

Бедил зи љон гузашта, накардаст сањфа тай, 

Фирдавсиву Низомиву Хоќонї ло ба шайъ, 

Нозим ѓалат навишта, хато карда соњибаш. 

 

Аз ќадру манзалат ба сухан заравор нест, 

Ин фахлро чї шуд, ки дар ў эътибор нест...5 

 

Дониш, ту саъй карда давидї ба њар тараф, 

Њаргиз наёфтї зи касе њурмату шараф, 

Биншин ба гўшае, њамаро соз бартараф, 

Бархезу хеш зуд рањо кун аз ин канаф, 

Ин аст дар љањон њамагї аз ѓаройибаш  [27, с.107-108].     

Дар осори назмии Ањмади Дониш шеърњои  њаљвї мавќеъ ва 

маќоми муайяне дорад. Маълум мегардад, ки адиб дар офаридани ин 

намуди ашъор малакаву мањорати хубе дошта, њарчанд баъзе аз онњо 

аз доираи одоб берун аст, вале нуќсонњои давру замонро фошофош 

зери танќиди тезу тунд гирифтааст, устод С. Айнї ба њамин пањлуи 

эљодиёти адиб ишора намуда, навиштааст, ки: «он гуна шеърњо дар 

замони Дониш танќиди тезу тунд буданд» [27, с.291].  

Муњаќќиќи эљодиёти А. Дониш адабиётшинос Р. Њодизода 

њангоми баррасии осори манзуми А. Дониш ба масъалаи шеърњои 

њаљвии адиб таваќќуф намуда, зикр кардааст, ки: «Шеърњои њаљвии 

Ањмади Дониш дар дафтарњои мусаввадааш, инчунин дар баъзе љоњои 

асарњояш дар мавридњои муносиб ба шакли ќитъаву абёти људогона 

                                                           
5 Аз навиштаи тањиягар бармеояд, ки се мисраи дигар  тоза шудааст. 

ба назар мерасад» [200, с.142].   Дар «Девони ашъор»-и А. Дониш чанд 

шеърњои њаљвию мутоибавии адиб омадааст, ки дар онњо низ тезу тунд 

фош гардидани воќеаву њодисањои замон, ѓорат гардидани халќ, дуздиву 

ѓоратгарии табаќањои боло, љањлу љањолат, табаќањои муфтхуру  

фитнаангези замонашро  чун «хирссурату» «хуксират» зимни танзи малењ 

ба ќалам медињад. Чунончи, дар ѓазале, ки ба тариќи танз гуфта шудааст, 

бо истењзо дар ин аср аз набудани «гўши шунаванда ва дидаи нагиранда» 

(таъбири А. Дониш) ва њамчунин, «дар гўши ањли ѓафлат» садои халќи 

оддиву  зањматкаш асаре надоштанаш, ки онро бо кинояњои обдор баён 

кардааст, аз мањорати адиб дар ин самт ва ќалами буррои њаљвнигории ў 

башорат медињад: 

Як ќатра з-оби лутфаш дар коми мо чаконад, 

Дўзах фурў нишонад тољи нигинаи мо. 

Њамранги мо бароянд дар кўњу дашти имкон, 

Шерони нар даронанд, чанги палангаи мо. 

Дар гўши ањли ѓафлат њаргиз асар надорад, 

Сад сол агар навозанд, гўши гарангаи мо. 

Ин зоѓсиратонро гунљишк бемаљол аст, 

Бошад фиреб њарчанд, мурѓи кулангаи мо. 

Дар дида мўри ланге, дар ѓайб чун паланге, 

Ё Рабб, чї њол дорад, ќавли дурангаи мо? 

Лутфаш магар ба ранге,  созад салоњи коре, 

Дар ў асар набошад, захми фарангаи мо. 

Дар љўйи зиндагонї як ќатра обрў нест, 

Дар рутбаи адам рафт номусу нангаи мо... 

Њарчанд шер бошад, бояд њазар намояд, 

Дониш, баробарї кард, бо мўри лангаи мо [27, с.50].   

Ё худ, дар ѓазали дигараш, ки ба тариќи танзу њазл гуфта шуда, он бо 

оњанги иљтимої омехта тасвир ёфтааст, дар ин сабк мањорату салиќаи 

шевои тасвиргарии адибро мушоњида кардан мумкин аст. Дар ин шеър, 

њарчанд чанд тан аз ашхоси замонаш–Шокир, Њољї Валї ва Абдуќодиру 

Абдувоњид зери тозиёнаи танќид гирифта шуда бошанд њам, вале тавассути 

иборањои халќии рехта, ба зимомдорони замон ишора намуда, онњоро 

«сагон», «ѓўл», «ѓўли хаданг», «харон», «дузд», «нархар», «авлоди лўливу 

мазанг», «гургон», «хирссурат», «хуксират» ва ѓайра ба ќалам медињад, ки 

аз он њисси нафрату адовати адиб  дар маљмуъ, ба тамоми ќишри муфтхӯри 

љомеаи онрўза равона карда шудааст. Ба хотири таассуроти пурра пайдо 

кардани хонанда нисбат ба андешаву аќидањои адабии Ањмади Дониш дар 

офаридани шеърњои њаљвиву мутоибавї ва танзї, ки аз омилњои асосии 

назари адабиву этетикии адиб мањсуб меёбанд, зарур донистем, ки чанд 

байти ин шеърро  дар ин љо пешнињод намоем: 

Гови чанбаршохи Шокир хуш биѓуррад чун паланг, 

Абдуќодир хирси худ донам ба сањро чун маланг. 

Чун Сулаймон њукмашон љорї бар њар деву парї, 

Чўбњои ман бихўрданду манам чун мўри ланг. 

Њокими эшон бувад гўсолаи Њољӣ Валї, 

Њамчу ў њаргиз намебошад яке хуки каданг. 

Аз мусулмонї надорад зарре њаргиз хабар, 

Хешро одам шуморад аз сари љањлу љаланг... 

Дар куни эшон манори Вобканд то шуд адам, 

Кай кунад таъсир бо ин нархарон чўби пашанг. 

Њар куљо чўбу дарахте дида: «Аз мо» гуфтаанд, 

Бе далелу бе санад бобояшон буда нањанг... 

В-аз миёни ин љамоат Абдувоњид бедиранг. 

Абдуќодирро намедонам, ки дар ањвол чист? 

Аз нигоњаш фитна меборад, чу неши пеши ханг. 

Он дигар хурдон, ки бинам аз бароњимзодагон, 

Хирссурат, хуксират гўиё з-ањли Фаранг. 

Он яке моро ба хори сурх хўрдан рўй кард, 

Аз сари хонаш нахўрдастем як пои куланг. 

Донишо, бар мо далерї ин сагонро бањри чист? 

Нест љуз беорагї моро дигар шўру шаранг [27, с.114].     

Масоили муносибати њаммаслакону њамзамонон ва шогирдони  А. 

Дониш доир маќому мартабаи ў дар муайян намудани аќидањои адабиву 

эстетикии адиб наќши муњим дорад. Дар замони Ањмади Дониш воќеан, 

бозори фазлу њунар касод шуда, мартабаи «ноќисфитратони табаќаи ањли 

ќалам» боло рафта, ба њар роњу восита ба Дониш барин «доњии модарзод» 

тавассути василањои гуногун эроду хусумат гирифта, мекўшиданд, ки 

маќому мартаба ва обрўи онњоро паст зананд. Яке аз чунин шахсони 

«намакхўрдаи намакзада» шогирди худи Ањмади Дониш  Афзал Махдуми 

Пирмастї буд, ки баъд аз ворид шудан, ба доираи дарбор бо чанд «шеъру 

ќофия маѓрур ва мутакаббир»-и худ шуда, ба интиќоди устоди хеш даст 

задааст. Доир ба ин масъала, А. Дониш андешањои муњимме баён намуда, 

навиштааст, ки: «Ваљњи хусумати домулло њељ маълуми ман нашуд, љуз ин 

ќадар ки баъд аз китобати «Наводир-ул-ваќоеъ» аз муаллафоти ман, ки ба 

фармуди маликзода кардаам, ба љои он ки љои ман бишносад, бештар 

нашнохт ва хусумат овард, бинобар он ки ноќисфитратони табаќаи ањли 

ќалам ба мустаидони ањолии худ душман шаванд, аз он ки маъшуќаи 

маонию маориф дар канори мисли худ дидан натавонанд» [25, с. 291].     

А. Дониш нисбат ба «Ќасидаи Шоњин тахмиси Музтариб» нуќтаи 

назари худро баён кардааст, ки аз он нуктадонї ва ба шеъру шоирї, 

воќифии тамом аз санъатњои бадеї,  иртиботи ќавиву бевосита доштани 

адибро мушоњида метавон намуд. Дониш баъд аз иќтибоси ќасидаи мазкур 

зикр мекунад, ки: «Ин ќасида агарчи бар услуби забони омма воќеъ шуда, 

аз аљобат холї нест. Мурооти истилоњоти тавоифи халќ ва татабуи луѓати 

омма аз саноеи бадеаи шеър аст…» [25, с.294]. Њамчунин, доир ба мадњияе, 

ки Тамкин ба Ањмади Дониш бахшидааст, эрод гирифта, дар ибтидо ќайд 

мекунад, ки соњиби шеър: «матлаъро муносиб наоварда»-аст ва дар њошияи 

байти «Зи истилоњи ту кай пай барад њарифи њасуд, / Як аз луѓоти фасењи 

ту «Гулшан»-у «Ќомус» бо ибораи «хуб гуфтааст» нуќтаи назари худро 

баён мекунад. 

Бањои А. Дониш ва нуќтаи назари ў ба шеъру шоирї, дар маљмуъ ба 

фазлу њунарро дар тамоми навиштањояш мушоњида намудан мумкин аст. 

Баъд аз ёддошти мадњияи Тамкин А. Дониш назари худро доир ба ин 

масъала баён сохта, беќадрии ањли илму њунар ва фазлу донишро бори 

дигар хотиррасон мекунад: «Дар он замон ки мо будем, бозори фазлу њунар  

нороиљ ва касод буд» [27, с.295]. Шоирони муќтадири давр будани Шоњин, 

Музтариб ва Тамкинро бавижа таъкид намудааст, ки «Шоњин ва Музтариб 

ва Тамкин аз шуарои муќаддами он замона буданд ва њељ кадомро ба ин 

њаќир мухолатат ва муљоласат наяфтода, магар ба нудрат гоњ-гоње. Ва он 

чи гуфта ва набиштаанд, њам аз забони омма буда ва баъд аз мулоќот аз 

дилу љон эътироф менамуданд» [27, с.296].  

Дар бахшњои дигари  «Наводир-ул- ваќоеъ» наќду назари муаллиф 

пурањамиятанд. Аз љумла, дар бахши «Дар наводири њолати касоне, ки  аз 

љанги сибоъ (ва аз дасти дуздон) рањої ёфтаанд», мехонем: «муњаррири 

сутур гўяд, (ки) «ман дар ин њикоёт инкоре доштам, ки як мард, агар њама 

аз фўлод бувад, асберо бад-ин ранг натавонад бардошт, магар  ки 

муболиѓа бошад ва ифтиро. То дар «Унсур»-и бедилї дидам, ки 

Мирзоќаландар, амми Бедил, асби савории худро назди кўфтагї  ва 

мондагї  аз як сои кўњистон  бардошта гузаронида.  Он  гоњ  эътиќод 

кардам, ки дар бани навъи инсон  амсоли инчунин зўроварон  ба њар давре 

ва ќарне  ба вуљуд  меомадаанд, аљоиби ќудратро». 

     Бахши дигари муњимми рисолаи Ањмади Дониш, ки сирати 

наќќодии ўро намоён мекунад, шарњу тафсири  адабии Мирзо Бедил аст. 

Ин бахш «Дар тањрири маонии баъзе адабиёт, ки баъзе афозили (аср)  

итидъо намуда буданд», унвон дорад.  Ањмади Дониш аз боби барњам  

хўрдани роњњои шинохти шеър дар замонаи худаш изњори ташвиш 

менамояд. Њимматњо ба љои «дарёфти маонии абёти даќиқа» «њама 

масруфи тањсили обу нон шуда». Ба њамин љињат, «гоње ки мардуми 

маънирас ба њамдигар бармехуранд, имтињонро аз њамдигар  чизе аз 

маонии байтњо мепурсиданд, ба фикри он, ки бубинам, то чї мегўяд». 

 Ба ин тарз, шарњу тафсири адабиёти гузоштагон дар асар 

мавќеи намоён дорад. Маслан, дар шарњи ќитъаи Наљмиддини Кубро-

шоир ва мутафаккири мутасаввири форсу тољик:  

Марди дарвеш, ки барои ситами фоќа кашад, 

Ба дами марг њамоно, ки сабукбор ояд. 

В-он ки дар роњату осонию осоиш зист, 

Мурданаш з-ин њама шак (к) нест, ки душвор ояд [27]. 

чунин менигорад: «Агар ба маргу мурдан тарку узлат гирї, муносиби 

маќом ояд. Ва роњату осоиш, ки шоир ба марди мутамаввил нисбат дода, 

ба муќтазои табъу басирати авом аст ва илло машаќќату тааб, ки арбоби 

дунё дар касбу љамъи он мекашанд, агар ташхис кунанд ва тааммуќ 

намеояд, азоби охират намунае аз он аст». Муњаќќиќон ин бахши 

назарияњои Ањмади Донишро мавриди тањќиќ ќарор дода, ба натиљањои 

муҳим расидаанд. Дар рисолаи Р. Њодизода фасли алоњидае «Бедил ва 

Ањмади Дониш» унвон дорад, чунин бармеояд, ки Ањмади Дониш мухлис 

ва тарѓибгари бе назири афкору осори Мирзо Бедил аст. Вай дар замимаи 

фањмиши дуруст ва сињатии моњияти љањоншиносии Бедил ва пешгирии 

таќлид пайравињои пучу ботили муосиронаш ба осори Бедил саъйю 

кўшиши фаровоне кардааст. 

Дар ин маврид, ба бахши марбут ба Ањмади Дониш аз китоби 

«Намунаи адабиёти тољик»-и устод Айнї, ки дар шинохти ин 

маорифпарвари бузурги тољикон ќадами арзишманд гузоштааст [8, с.201].           

Устод Айнї аз таъсирот ва сабаќи ин амалкарди Дониш ба 

њамзамонаш ихлосмандона њарф зада, навиштааст, ки: «ба амсоли Ќозї 

Абдулвоњиди Садри Сарир, Домулло Абулфазли Сират ва Исо Махдуми 

Муфтӣ… ин талќинот беасар намонд. Эшон баъд аз ин ки дар авоили њол 

дар назм ва наср Бедилро таќлид карда буданд, дар овони охирї 

соданависиро машќ менамуданд» [8, с.201]. 

Хулоса, Ањмади Дониш дар саросари навиштањо, фаслу бобњои 

нотамоми дафтарњои мусаввада ва ёддошту хотирањояш чун як ихлосманди 

осору афкори Бедил аз ў иќтибоси фаровоне мекунад, дар исботи 

андешањояш далел ва аснод меоварад.   

Муњимтарин кори вай дар вараќу сафњањои парешон, шарњу тафсири 

байту мисраъњои шоир аст. Инњо баёнгари онанд, ки аз тамоми гузаштагон 

ба  Мирзо Бедил њусну таваљљуњи бенињоят калон ва иродати комиле 

доштааст. Вай то ба охири умр бо Мирзо Бедил буд, Мирзо Бедилро 

мехонд ва тани сардашро бо даму нафаси Мирзо Бедил гарм мекард. 

Метавон гуфт, ки Ањмади Дониш як умр осори Мирзо Бедилро рўйнавис 

мекард ва дар бештари маврид раъю фикри ў бо андешаи Мирзо Бедил 

мувофиќат мекард ва онњоро ба кор мегирифт. 

Дар яке аз таълифоти охири Ањмади Дониш «Меъёр-ут-тадайюн» 

муњимтарин пањлуњои наќди адабии ин маорифпарав дар шинохти љойгоњи 

андешамандони гузашта, аз љумла, Мирзо Бедил љой гирифтаанд. Вай 

Мирзо Бедилро ба радифи андешамандони бузург, шоирони барљаста ва 

назарияпардозони амиќназари фалсафаву тасаввуф гузошта, маншаи 

таълифоти ўро љустуљў мекунад: 

Фитратат, Бедил, њамон оинаи муъљизнамост, 

 Њар  сухан к-аз хомаат мељўшад, илњом асту бас [142, с. 12].    

Дар ибтидои  ќарни бист дар байни зиёиёни Осиёи Миёна, бахусус 

фарњангиёни тољик љустуљўи љиддие барои офаридани тарњу усулњои 

«адабиёти нав» (С. Айнї) оѓоз гардида, ба ташаккули љараёни љадиде боис 

гардид. Муҳтавову мундариљаи ин љустуљӯро ислоњотталабї, 

ватанпарварї, шинохти миллї, мазњабї  ва баёни равону содаи бетакаллуф 

ташкил менамуд. Натиљаи ин тозаназарї буд, ки адабиёт тавсифи 

«љадида»-ро гирифт. Љадидизм дар њамаи риштањои њаёти љомеа зуњур 

карда, баробари мураккабии савияи сиёсї ва миллиаш чун ягона нењзати 

пешќадами миллатгаро шинохта шуд, ки таѓйири иљтимоии кишварро ба 

роњи љомеаи мутамаддин чун њадафи воло ќарор дод. 

Аз андешањои фавќ бармеояд, ки Ањмади Дониш дар таърихи 

адабиёти тољики нимаи дуюми асри ХIХ тавассути асарњои насриву 

назмиаш тавонист, нисбат ба воќеаву њодисањои замонаш - нооромии давр, 

ќашшоќии мардум, талаву торољ гардидани халќи бечора, беадолативу 

љоњилї ва љаллодии зимомдорони замон, муфтхўриву порагирии ќозиву 

муфтї ва дигар анбои замон, дар баробари ин аз беќадрии илму дониш ва 

паст рафтани маќому манзалати шеъру шоирї мушоњидаву мулоњиза ва 

андешањои тозаву бикри худро баён намудааст. Аз аќидањои адабиву 

эстетикии адиб бармеояд, ки гуфтањои ў, ки гўё камтар ба шеъру шоирї 

машѓул будааст, як навъ аз шикастанафсии А. Дониш буда, воќеан, «аз 

ќоидаву зобитањои шеър ва назарияи назми классикї ба хубї воќиф 

будааст. Аз тарафи дигар, манзумоти Дониш ба хубї собит мекунад, ки ў 

дар шеър низ сухани матину зебо ва санъати баланде доштааст» [200, с.143]. 

Дар њамин вазъият, назму насри Абдуррауфи Фитрат, Сиддиќии 

Аљзї, Садриддин Айнї, Мирзо Сирољи Њаким, Тошхоља Асирї, маќолот, 

намоишнома ва китобњои дарсии Мањмудхоља Бењбудї ва Абдулќодир 

Шакурї ба миён омаданд, ки аз тасвири воќеї, оњанги баланди иљтимої ва 

њаљвиву мутоибавї бархурдор буданд. 

 

 

3.2.1. Тарѓиби илм ва мактабу маориф аз нигоњи Тошхоҷаи Асирї 

 Омўзиши илм, тарѓиби мактабу маориф яке аз рукнњои асосии 

аќидањои адабиву эстетикии адибони ибтидои асри ХХ мањсуб меёбад. Ин 

масъала дар эљодиёти Тошхољаи Асирї низ маќому манзалати хоссаро 

доро аст. Тошхоҷаи Асирӣ яке аз адибони намоёни охири асри XIX ва 

ибтидои асри XX ба шумор рафта, зодаи шаҳри бостонии Хуҷанд ва 

солҳои 1864 - 1915 зиндагӣ ва  эҷод кардааст: «Адиб  аз овони наврасӣ ба 

омўзиш машғул буда, дар назди хаттоти машҳури хуҷандӣ Мирсалими 

Муҳркан машқи хат мекунад ва ин санъатро ба осонӣ соҳиб мешавад» [10, 

5]. Адиб дар мадрасаи «Шоҳӣ»-и шаҳри Хуҷанд таҳсил намуда, аз илмҳои 

маъмули замонаш бархурдор гардидааст. Асирӣ аз донишҳои гирифтааш 

қаноатманд нашуда, баҳри такмили дониш ба шаҳри Хуқанд сафар 

мекунад ва дар мадрасаи Хоним муддати ҳашт сол ба омўзиш машғул 

мешавад. Ў тавассути рўзномаҳои машҳури вақт, монанди «Тарҷумон» ва 

«Вақт», ки аз Туркистон ба аморати Бухоро пинҳонӣ ворид мешуданд, 

дастрасӣ пайдо карда, ҳамчун шахси маорифпарвар ғоя ва ақидаҳои 

пешқадамро дар аввал пинҳонӣ ва баъд ба таври ошкоро таблиғ намудааст. 

Андешаву аќидањои адабиву эстетикї ва маорифпарварии Асирӣ дар 

шеърҳои «Ба тараққиёт руҷуъ кунед», «Эҷоди ҳадиқа», «Насиҳат ба 

фарзанд», «Мазаммати мактаби кӯҳна» ва ғайра хеле хуб инъикос ёфтааст. 

Адиб ба воситаи қосидон ва сайёҳон, доир ба тараққиёти бемайлони илму 

техника пайваста  воқиф будааст. Асирӣ дар радифи маорифпарварони 

замонаш  Саидаҳмадхоҷа Сиддиқии Аҷзӣ, Муҳаммадсиддиқи Ҳайрат, 

Мирзо Сироҷи Ҳаким, Абдулвоҳиди Мунзим, Абдуррауфи Фитрат ва 

дигарон кушодани мактабҳои усули ҷадид ва омўзиши илмҳои дархури 

замон, бавижа забони русиро дар асарҳояш таблиғ намудааст. Андешаҳои 

адабӣ-эстетикии адиб дар ниҳоди аҳли савод тавассути нашр дар 

ҷаридаҳои онрўза, эшонро  водор мекард, ки ҳампояи мардуми Аврупо 

бошанд ва илмҳои ба манфиати оммаи халқ зарурро омўзанд. Асирӣ 

тараққиёти бемайлони ҷомеаи  Аврупоро дида, дар қиёс миллати худро (аз 

ҷиҳати илм) садсолаҳо қафомонда маънидод карда, ҷавонони бедордилро 

ба омўзиш ва ривоҷ додани илм, омўзиши забонҳои гуногун даъват 

намудааст, ки мо инро дар шеъри «Ба тараққиёт руҷуъ кунед» мушоҳида 

карда метавонем: 

Чу омад асри нав, кўшиш намоед, 

Мутобиқ бар ҳамин ҳиммат физоед. 

Кушода чашми худ бар илми дунё, 

Бинокории нав созед эҳё [17, с.402]. 

 Асирӣ ҷавонони дар вартаи ҷаҳолату нодонӣ қарордоштаро ба 

омўзиш даъват намуда, аз сар дур намудани андешаҳои кӯҳнаро талқин 

мекунад. Ба андешаи шоир, омўзиши илм инсонро аз ҷаҳолат дур андохта, 

сатҳу сифати зиндагии онҳоро шоиста месозад ва ҳаёти орому осударо ба 

онҳо эҳдо мекунад. Адиб ақида дорад, ки ҳар аср ба худ талабот ва 

пешравиҳои ҷадидро тақозо мекунад, зеро ин дархост ва матлаби аҳли 

замон аст. Лозим аст, ки ҷавонон аз илмҳои маъмули замон воқиф гашта, 

ба навоварию ихтироъкорӣ машғул шаванд ва сатҳи зиндагии халқро 

дигаргун созанд, зеро танҳо омўзиши илм чашми инсонҳоро кушода, 

онҳоро ба бунёдкорию созандагӣ раҳнамун месозад. Ў таъкид мекунад, ки 

ҷавонони ватандўсту ватандор бояд арзишҳои меъморию фарҳангии 

гузаштагонро бо ҷон ҳифз намуда, ба омўзиши илм ва бунёди мактабҳо 

иқдом намуда, ҳунари шаҳрсозию меъмориро ба талаботи асри нав 

мутобиқ кунанд ва вориси арзандаи ниёгон будани худро собит созанд. 

Асирӣ пайваста таъкид менамояд, ки ба омўзиши илм ҷадал бояд кард ва 

баҳри аз худ кардани илми нав ба Чин ва ё Маскав сафар намуда, аз илми 

мошинсозию меъморӣ ва дигар илмҳо, ки дар ин мамлакатҳо ривоҷ 

ёфтаанд баҳраёб бояд гардид:  

Сари кори наве бояд гирифтан, 

Ба роҳи тоза шояд пеш рафтан! 

Агар Чин аст ё Маскав, ба ҳар ҳол, 

Сазад рафтан паи таҳсили икмол [17, с.403]. 

Адиб таъкид бар он медорад, ки насли замони нав бояд  роҳи тозаи 

омўзиши зиндагиро ихтиёр намуда, бо ин роҳ пеш раванд. Асирӣ чун 

маорифпарвари асил ба масъалаҳои дархури замон монанди обу замин, 

масъалаҳои обёрӣ ва ғайра, хеле таваҷҷуҳ доштааст. Масъалаи обу замин 

дар аморати Бухоро яке аз соҳаҳои муҳим маҳсуб меёбад. Ин соҳаи 

муҳимро ашрофону давлатмандон соҳибӣ карда, намегузоштанд як порча 

замини ҳосилдеҳ ва боғҳои меҳнаткашон ва деҳқонон аз об шодоб гардад. 

Ин буд, ки ҳосили ба ҳазор заҳмату ранҷ парвадаи барзгарон дар фасли 

гармо аз беобӣ сўхта маҳв мешуд. Адиб ин ҳолатро чун шоҳиди воқеии он 

рўзгор дониста, онро чунин тасвир кардааст: 

Хушку беобу ҷамъ пажмурда, 

Сабзаҳо шуд ба марг чун беда. 

Севуним моҳ шуд сабза ба хок, 

Ҳоли ҳам як буғм наёзида. 

Киштаҳо хушк шуд, надодӣ об, 

Бод умрат чу кишти хушкида [115, с.125]! 

Аз порчаи мазкур маълум мегардад, ки деҳқонон моҳҳо аз об маҳрум 

буда, дар ҳолати дастрасӣ пайдо накардан ба об, аз ризқу рўзии худ ва 

аёлашон маҳрум мешуданд. Дар ибтидои асри ХХ деҳқонон ва 

муҳандисони рус ба сохтмони канали Мирзочӯл – ҷўйи Бекобод иқдом 

намуда, музофоти Хуҷандро ба об таъмин намуданд. Асирӣ пеш аз бунёди 

ҷўйи Бекобод бо итминони комил суханронӣ намуда, ҳосилхез будани 

заминҳои Осиёи Миёнаро ёдовар мешавад, вале аз нарасидани об ва 

нодонии аҳолӣ шиква намуда, ин иқдомро яке аз комёбиҳо дар соҳаи 

зироатпарварӣ медонад: 

Хусусан, Азяи Вусто- замин аст, 

Замини пурбаҳо ганҷофарин аст... 

Арозӣ қобили заръ асту камбоб, 

Аҳолӣ камсаводу чашм дар хоб...  [115, с.123]. 

Шоир доир ба ҳосилхез будани заминҳои Осиёи Миёна андеша 

ронда, заминҳои ин сарзаминро қобили кишт донистааст. Ба андешаи 

Асирӣ, ин гуна заминҳои ганҷофарин дар олам андак буда, соҳибони ин 

замин аз илму ирфон бебаҳра мондаанд ва усули кишт кардану ҳосил 

ғундоштанро намедонанд, зеро онҳо аз илм бархурдор нестанд ва дар хоби 

ғафлатанд. Асирӣ таъкид мекунад, ки ҳама ҷавонони мо дар хоби 

ғафлатанд ва аз омўзиши илм ва касби камолот фарсахҳо дур. Ба андешаи 

адиб, уламои тангназар, ҷоҳилу бесавод, пастфитрату дунҳиммат, раиятро 

мутеи худ намуда, пешрафт, навоварӣ ва ихтироъкориро бидъату куфр 

дониста, мардумро ба вартаи ҳалокат раҳнамун месохтанд. Назари кӯҳна, 

дониши нокифояи исломӣ, бухлу ҳасудӣ, худнамоии муллоҳои ба ном 

шариатдўст, ки бо бастани саллаи калон тақвою диндор будани худро, гўё 

нишон медоданд, зери тозиёнаи танқид гирифта, дар шеъри «Саллаи панҷ 

карат бузург» онҳоро фош мекунад: 

Бад-ў гуфтам: «Ба сар ин борат аз чист?» 

На салла, қуллае, ин корат аз чист? » 

Ҷавобам дод, к – ин таъби киром аст, 

Шиори суннати хайруланом аст [17, с.405].  

Диндорони ҷоҳил ба дигар муллоҳои дар донишу ҷаҳонбинӣ ҳампояи 

худ такя намуда, ҳадису фатвоҳои бофтаю ғалатро бо лаҳни гўшхарош, ба 

сомеон мерасониданд ва гўё, бо ин роҳ таблиғи дини мубини ислом 

мекарданд.  

Мавзуи дигаре, ки дар эҷодиёти адиб мавқеи муҳим дорад, ин 

танқиду мазаммати синфи ҳоким аст. Асирӣ ба амирони мутаассибу 

тангназар, ҷоҳилу бесаводи манғит бо чашми нафрат нигариста, амалҳои 

зишту касифи онҳоро фош менамуд. Зеро Асирӣ ба ҳаммаслакони худ 

маорифпарварони тоҷик қиммату манзалати амирро аз як мирӣ ҳам 

пасттар дониста, ҳатто ба мисли як дона ҷав арзиш надоштани ўро тасвир 

месозад ва таъкид мекунад, ки ҳеҷ гоҳ мутеъ, ниёзманд ва фармонбардори 

чунин амирони тангназару тиҳимағз нестам ва нахоҳам шуд:  

Ман амиратро ба як мирӣ намегирам, бирав! 

Илтифоти ў надорад қимати як дона ҷав, 

Гарчи номи ман Асирӣ, хуш асираш нестам, 

Варна медод ў азоби беҳисобам нав ба нав [10, с.6].  

Асирӣ чун падари дилсўз меҳрубон ба фарзандаш дар шеъри 

«Насиҳат ба фарзанд» бо ихлосмандӣ омўзиши илмҳои асри навро талқин 

намудааст: 

Биё, эй нури чашму ҷону дида,  

Зи ман бишнав яке панди ҳамида. 

Зи илму касби обо тўша андўз, 

Дигар илми замони аср омўз! 

Ҳамон илме, ки дунё созад обод, 

Туро созад зи банди ҷаҳл озод... [17, с.409]. 

Адиб омўзиши илмҳои муҳимми асрро тақозо намуда, меафзояд, ки 

он илмеро бояд омўхт, ки инсонро аз нодонӣ раҳоӣ дода, ўро аз банди 

ҷаҳолат озод намояд, зеро:  

...Зи ман омўз илми ин саноат, 

Ба хондан бо риёзат кун қаноат, 

Ба илми дунявӣ кўшиданат беҳ! 

Аз ин оби бақо нўшиданат беҳ... [17, с.409]. 

      Асирӣ аз фарзандаш талаб мекунад, ки пайваста риёзат дар 

омўзиш ва қаноат дар нафсро пешаи худ созад. Зеро риёзат ва қаноат 

инсонро ба қуллаи мақсуд мерасонад. Адиб дар шеъри «Мазаммати 

мактаби кўҳна» чун маорифпарварони замонаш мактабҳои усули кӯҳнаро 

танқиду мазаммат намуда, усули қадимаи таълимро ба зери интиқод 

гирифта, таҳсил накарданро дар чунин мактабҳо афзалтар медонад: 

Махон ту мактаби деринаро мумидди камол, 

Ҳазор мартаба з - ин роҳ фаротар асту баид... [117, с.126]. 

     Асирӣ мактабҳои усули кӯҳнаро ба маҳбас монанд карда, аз илму 

маърифат ва донишҳои навин дур будани онҳоро таъкид мекунад. 

Мударрисони мадрасаҳо ягона роҳи ҳифзи сабақро дар зулми атфол 

медиданд, ки ин амалашон ба нафъи омўзиш набуда, баръакс роҳҳои 

илмомўзии толибилмонро баста мегардонад ва яъсу навмедӣ ва тарсро дар 

дили онҳо ҷой мекард. Ин ба ҳолати равонии толибилм таъсири манфӣ 

мерасонад. Асирӣ таъкид мекунад, ки ҷараёни таълиму тарбия ва 

илмомўзии чунин муҳассилин бар зарари мардум ва ҷомеа аст. Адиб дар 

ҷойи дигар ҷиҳатҳои хуби мактаби навро таъкид намуда, усули ҷадиди 

омўзишу парваришро беҳтару хубтар медонад: 

Зиҳӣ тариқи муқаддас раҳи усули ҷадид, 

Паи вусули мақосид чу саъи роҳи ҳамид. 

Зи ҳусни тарбияташ дар тамоми як – ду моҳ, 

Закову ҳадс фазояд ба кўдакони балид. 

Зи қайди ҷаҳду сафолат наҷот мебахшад. 

Ба боби маърифату илму дониш аст калид, 

Ба илми ҳандасаву ҳайат устод шаванд. 

Кунанд марказу ақтори арзро таҳдид [115, с.125], 

Адиб ба мактаби кӯҳнаи динӣ ба назари нафрат нигоҳ намуда, тарзи 

тадриси чунин устодонро бе мақсуд медонад. Мавзуи ишқ ва ошиқӣ дар 

ашъори Асирӣ моҳияти вижа дорад. Шоир ба олами пурфасонаи ошиқу 

маъшуқ ва шару шўри он мароқ зоҳир намуда, дар ашъораш ишқи поку 

самимиро ба риштаи тасвир кашидааст: 

Дидам ҷамолат девона гаштам, 

Рухсори шамъат парвона гаштам. 

Бас ки лаби ту шириншакар, 

Як бўса кардам, мастона гаштам. 

Аз ишқи Лайлӣ расвоӣ Маҷнун, 

Бар халқи олам афсона гаштам [10, с.88]. 

      Ба андешаи шоир, ошиқи ҳақиқӣ онест, ки бо нигоҳе дил аз даст 

медиҳад ва чеҳраи маъшуқ дар пеши назараш ҷилвагар мегардад ва то 

охирин нафас дамсозу ҳамрози дилдодааш гашта, чун қиссаи Лайлию 

Маҷнун афсонаи оламиён мегардад. Асирӣ ҷамоли маҳбубаашро ба офтоб 

қиёс намуда, аз ў хоҳиш мекунад, ки ҳиҷоб аз рўй бардорад:  

Аз офтоби чеҳра барафкан ниқобро, 

Бардор моҳи ман зи миён ин ҳиҷобро. 

Дар ҷону дил зиёда макун меҳнати фироқ, 

Вайрон чӣ мекунӣ, дилу ҷони харобро [10, с.83)?! 

Шоир аз маҳбубааш хоҳиш дорад, ки дар дилаш азоби фироқ 

наандозад ва дилу ҷони абгори ўро наёзорад. Аз дурии маъшуқ ошиқ ранҷ 

мекашад, дарду алами ҳиҷрон боло мегирад, ҷисму ҷонаш ранҷур мешавад 

ва ўро дилхастаю афгор месозад. Асирӣ амсоли гузаштагон ба мавзуи 

табиат ва зебоиҳои он мароқ зоҳир намуда, фасли фараҳфизои баҳорро бо 

тамоми нозукиҳояш ба риштаи тасвир кашидааст: 

Биё, ки фасли баҳори фараҳфизо инҷост, 

Замони сайри гулу вақти дилкушо ин ҷост . 

Ба ёди сарвқадони гузашта афғон кун, 

Ба доғи лоларухони боғ шав, ғизо ин ҷост [10, с.75]. 

Ў аз омадани баҳор шодмонӣ карда, нигорро ба сайри боғу чаман ва 

ба хуш гузаронидани вақт даъват намудааст. Тамоми чакидаҳои хомаи 

Асирӣ накҳати баҳор дошта, инсонро ба офариниши зебоӣ ва накў 

доштани баҳор даъват намудааст. Тошхоҷаи Асирӣ ҳамчун шоири 

навовари маорифпарвар ба тамоми мавзуъҳои муҳим мароқ зоҳир намуда, 

дар ашъораш кушодани мактабҳои усули ҷадид, тавсифи тараққиёти 

бемайлони илму техника, васфи баҳор ва зебоиҳои онро инъикос 

намудааст. Ақидаҳои маорифпарварӣ ва ҳисси зебоиписандии ўро аз ҳар 

мисраи ашъори шоир метавон дарёфт:  

Магӯ ҷадиду макун эҳтироз аз дарсаш, 

Ки дилситони қадим аст, дар либоси ҷадид [10, с.70]. 

Магў, сиқоти Бухоро ҷадидро бастан, 

Зи хавфи он ки насозад қадимро танқид [10, с.71]. 

     Асирӣ аз ҳамиллатони худ тақозо менамуд, ки аз бастани 

мактабҳои усули ҷадид озурда нашаванд, зеро ин амали диндорони 

шариатфурўш буда, ҳадафашон аз байн бурдани мактаби усули нав 

мебошад. Адиб ба омўзиши илмҳои дақиқ ҷавононро ҳидоят намуда, аз 

онҳо даъват ба амал меорад, ки  дар ҷодаи омўзиши донишҳои асри нав 

ҳампояи мардуми Аврупо бошанд ва бо ихтироъҳои ҷадиди худ мардумро 

аз вартаи ҷаҳолату нодонӣ раҳоӣ бахшанд. Тошхоҷаи Асирӣ чун 

маорифпарварони замони хеш бо ихлосмандӣ ва самимияти зиёд нисбат ба 

фарҳангу адабиёти қадимаи миллати кӯҳанбунёди худ таваҷҷуҳ намуда, 

усули таълими ҷадидро мавриди  ташвиқу тарғиб қарор додааст. Ҳадафи 

асосии Асирӣ кушодани мактабҳои усули ҷадид буда, дар баробари ин аз 

бар намудани илмҳои нав ва омўзиши забонҳоро яке аз ҳадафҳои асосии 

хеш қарор додааст ва ба андешаи мо, адиб дар роҳи расидан ба ҳадафҳои 

созандаю бунёдкоронаи худ муваффақ гардидааст. 

3.2.2. Аќидањои адабиву эстетикии Мирзо Сирољи Њаким  

 

     Мирзо Сироҷи Ҳаким адиби забардасти замони худ буда, солҳои 

1878 - 1914 зиндагӣ ва ба фаъолияти эҷодӣ машғул гаштааст. Шоир аз 

синни панҷсолагияш ба омӯзишу парвариш фаро гирифта шудааст, ки дар ин 

бора дар «Туҳафи аҳли Бухоро» маълумоти хубу равшане овардааст: 

«Махфӣ мабод, ки ин банда дар овоне, ки панҷсола будам, падарам маро 

ба дабистон ниҳод, то ба синни даҳсолагӣ саводи форсиам баромада, ҷузъи 

хату саводи форсиро доро шудам» [47, с.10]. Аз андешаҳои фавқ маълум 

мегардад, ки падари бузургвор ба таълиму тарбияи фарзандаш таваҷҷуҳи 

махсус дошта, ҳатто барои омўзонидани баъзе аз илмҳои муҳимми давр ба 

хона омўзгор даъват кардааст чунончи: «Баъдҳо қариб ба ду сол дар 

манзили худ пеши як нафар муаллими босавод, баъзе мутолиаи кутуби 

форсии ахлоқӣ тавориху ашъор ва ҳисобу луғати арабӣ ва ғайра 

менамудам» [47, с.10]. Пешаи аҷдодии Мирзо Сироҷиддин саррофӣ буд. Бо 

тавсияи падар чанде дар дукон ба тиҷорат машғул будааст. Завқи баланд ва 

шавқу истеъдоди волояш ўро ба омўзиши илм ва хондану навиштан 

раҳнамун сохт. «... Ағлаби шабҳо дарс мегирифтам ва бар аксари газетаҳои 

русӣ ва туркӣ обуна (муштарӣ) гардида, туркиро ҳам хуб балад шудам» [47, 

с.10]. 

Дар аќидањои адабї-эстетикии шоир омўзиши забон мавќеи муњим 

дорад. Ў ба омўзиши забонҳои гуногун таваҷҷуҳи хосса дошта, омўзиши 

забонҳои русӣ, туркӣ, фаронсавиро ба наслҳои оянда таблиғ намудааст. 

Мирзо Сироҷиддин забондонии худро баён намуда, ба ин роҳ таблиғи 

омўзиши забони давлатҳои мутараққї намудааст. Илму ихтирооти тозаи 

халқи рус дар Осиёи Миёна ўро ба омўзиши забон водор намудааст. Мирзо 

Сироҷиддини Ҳаким пас аз омўзиши забонҳои маъмули замон, сараввал 

шаҳрҳои Осиёи Миёна, аз ҷумла Фарғона, Тошканд, Хўқанд, Чимканд ва 

Андиҷонро  саёҳат карда, доир ба ҳар шаҳру навоҳӣ мушоҳидаву 

андешаҳояшро баён намуда, оид ба забти шаҳри Хўқанд, ки пойтахти 

Фарғона будааст, ишора мекунад ва оид ба тавонои миллати рус андеша 

баён намуда навиштааст, ки: «Дар паҳлуи Хўқанд рус шаҳри тоза ба таври 

дилхоҳи худашон, мутобиқи нақшаи плони ҷадид сохтаанд. Хеле ҳам 

махориҷот намуда, хуб обод кардаанд, ки садчанд аз шаҳри аввалӣ  беҳтар 

аст ва муртар» [47, с.11].  

Адиб тиҳимағзӣ бесаводӣ, худхоҳу тангназар будани амирони 

манғитро аз ҷаҳолати онҳо дониста, бе ягон истиҳола ба зери интиқод 

мегирад. Иллати табоҳӣ, тангдастӣ ва дарвешии халқи мазлумро Мирзо 

Сироҷ дур будан аз омўзиши илм дониста, бар он назар аст, ки косибону 

ҳунармандони Фарғона заҳмати  зиёд мекашанд, вале беилмӣ садди 

амалҳои созандаю бунёдкоронаи  онҳо гардида, эшонро танбалу танпарвар 

намудааст: Адиб ҳангоми сафари худ аз омўзиши илм даст накашидааст ва 

бахусус ба омўзиши илми тиб таваҷҷуҳ намуда, баъди бозгашт ба Бухоро 

ба муолиҷаи ҳамватанонаш машғул шудааст, ки дар ин бора адабиётшинос 

Расул Ҳодизода навиштааст: «Мирзо Сироҷиддин дар вақти сафарҳояш 

низ аз омўхтани илмҳои гуногун боз наистод. Вай дар вақти дар Теҳрон, 

Тифлис ва Сабзавор буданаш илми тибро ҳам ба усули фанҳои шарқ, ҳам 

ба тарзи нави аврупоӣ омўхта, табиби хеле бомаҳорат шуд... Аз ин ҷо ў бо 

лақаби «Ҳаким» ва «Доктор Собир» низ машҳур аст» [201, с.407 - 408].  

Мирзо Сироҷиддини Ҳаким ба ҳар кишваре, ки расида истиқомат 

ихтиёр мекард,  зиндагии мардуми он маҳалро ба риштаи тасвир мекашид 

ва аз илмҳои маъмули давр воқиф мегардид. Ў санъати меъморӣ, наққошӣ, 

тарҳи кўчаю бозорҳоро ба мушоҳида гирифта, назофату тозагии ҷўйҳои 

дохилишаҳрӣ ва обҳои заҳбуру заҳкашҳоро бе каму костагӣ ба қалам 

медод. Адиб чун сайёҳони Аврупо ҳамеша ба санъати меъморию 

шаҳрсозии халқу миллатҳои олам ба чашми заррабин нигариста, ба 

хулосањои муњим расида дар ёддоштњояш сабт мекунад.Мирзо Сироҷ 

фавоиди сафар ва ҷаҳон диданро дар як шеъри худ хеле нозук ба риштаи 

тасвир кашидааст: 

Чист сафар мояи илму ҳунар, 

Чист сафар таҷрибаи хайру шар. 

Ҳаст сафар мояи анҷомҳо, 

Ҳаст сафар пухтакуни хомҳо. 

Ҳар ки сафар кард, хўрд заҳру қанд, 

Ҳар ки сафар кард, шавад ҳушманд [47, с.25]. 

Шоир сафар карданро сароғози пухташавии хомҳо ва омили 

пойдории илму фазл медонад. Ба андешаи ў, сафар баҳри инсони бедордил 

таҷрибаи хуби зиндагист ва сайёҳ дар ҳар мулк метавонад, ба аҷобатҳо 

дучор шавад. Сафар кардан, камию норасоиҳои сайёҳро мукаммал 

гардонида, ба шодию нишоти оламиён ҳамтақдир мешавад ва дар ин радиф 

инсони ҳушманд мегардад. Мирзо Сироҷиддин дар аснои сафар, дидаву 

шунидаҳояшро бе каму кост дарҷ менамуд. Дар бештар маврид таҷрибаи 

сайёҳони Аврупоро сармашқи сафари худ намудааст.  Мирзо Сироҷиддин 

яке аз омилҳои тараққиёти халқи рус ва Аврупоро  аз аҳолии бомаърифат 

ва сайёҳони нуктасанҷ медонад. Адиб сабаби ба саёҳати дуру дарози 

мамолики Аврупо баромадани худро дар доштани дўстони залилкунандаю 

қадрношинос ва рақибони сангдилу разил донистааст: «... он чи аз неку бад 

дар аснои ин сафар дида мулоҳиза кардам, баъзеро ба тафсил, бархеро бар 

сабили иҷмол дарҷи ин авроқ намудам» [47, с. 26]. Мирзо Сироҷиддини 

Ҳаким аз шаҳри Красноводск дидан намуда, баъди роҳпоии ҳабдаҳсоата ба 

Бодкуба (Боку) расидааст. Адиб хусусиятҳои ҷуғрофии шаҳри номбурдаро 

шарҳ дода, маҳалли ҷойгиршавии аҳолӣ, захираҳои табиии онро шарҳ 

додааст.  Адиб ободкор будани мардуми Бодкўбаро дар сабзу хуррам 

гардонидани боғҳои миллӣ медонад. Пас аз сайёҳати шаҳр ба роҳ 

баромада, баъди як шабонарўз ба Тифлис мерасад: «Тифлис шаҳрест обод 

ва хушбоду ҳаво ва сабзу хуррам. Боғу бўстонҳои бисёр дорад. Яке аз 

шаҳрҳои қадимаи Қафқозия маҳсуб аст» [47, с.30]. Мирзо Сироҷ бо тафсил 

ҳудуди ҷуғрофии Қафқозро баён намуда, тамоми пешравии ин минтақаҳоро 

аз баракати илми рус медонад. Маҳз халқи кабири рус дар Қафқоз кўҳҳоро 

сўрох карда, аз миёни он роҳ бароварданд ва роҳҳои оҳани хуб сохтаанд.  

Шоир ва сайёҳ  пас аз тамошои шаҳри Ботум ба параход савор шуда, 

озими Истамбул мегардад. Ў бо ихлосмандӣ ин шаҳри қадимаро васф 

намуда, нуктаҳои муҳимми аз ин шаҳр дидаю бардошт намудаашро рўйи 

сафҳа овардааст. Пас аз тамошои Истамбул озими Фаронса шуда, аз шаҳри 

Порис боздид кардааст. Мирзо Сироҷиддин бо аламу андўҳ ҳангоми 

тамошои шаҳри Париж ободии ин мамоликро дида, ҳамвора қашоққию 

бенавоии миллати худро пеши назар оварда, бо афсусу надомат 

навиштааст: «Афсўс бар мо! Афсўс бар мо! Банда ҳар қадар Порисро 

сайругашт мекардам, бисёртар ватани азиз ба хотирам расида, ҳама вақт 

ашк аз чашмонам мерехт....маъюс ва муқаддар шудам, ки чаро аз чунин 

маҳалли ираммонанд хориҷ гардида, аз инчунин мардумони бо илму 

ботарбият, ки тамоми аҳли олам, ки рашки онҳоро доранд, дур мешавам ва 

меравам, миёни як ҷамоа мардуми бетарбият ва биноҳои касиф ва хонаҳои 

маҳруба. Ва орзу мекардам, ки эй кош, мо ҳам андак тарбият шуда, аз 

фалокат ва накбат халос мегардидем» [120, с.125].  

Мактабу маориф яке аз вижагињои аќидањои адабиву эстетикии 

шоирро ташкил медињад. Ў бо таассуф ва дилмондагӣ иброз медорад, ки 

агар мо соҳиби илму дониш мебудем, ҳеҷ гоҳ дар чунин вартаи ҳалокатбор 

зери таънаю маломат намемондем. Баъд аз саёҳати Порис озими 

Шветсария шуда, аз мактабҳои бо  усули ҷадид сохташудаи ин мамлакат 

дидан намуда, ба хулосае  меояд, ки чунин мактабҳои типи нав дар дигар 

давлатҳо мавҷуд нест.  Мирзо Сироҷ ҳамвора мекўшад, ки ҳамиллатонаш 

соҳиби хату савод бошанд. Кушодани мактабҳои усули навро ягона роҳи 

халосӣ аз муфлисию тиҳимағзӣ медонист. Ба андешаи ў, мардумро бояд 

соҳиби илму дониш кард ва ягона роҳи ҳалли мушкилоти замонро дар 

босавод гардонидани аҳолии осоишта бояд донист ва таҷрибаи мардуми 

Аврупоро сармашқи зиндагии худ бояд кард. «Дар аксари Аврупо таҳсили 

ибтидоӣ маҷбурӣ аст. Аҳде аз раоё наметавонанд, фарзанди худро ба 

мактаб диҳанд» [120, с.125]. Мирзо Сироҷи Ҳаким ба масъалаи ахлоқ низ 

дахл намуда, ахлоқи волои мардуми Шветсарияро тараннум ва вайронии 

ахлоқи ҷомеаи Бухоро, умуман мусалмононро аз бемаданиятӣ медонад.   

Шоир макру фиреб дурўягию мардумфиребии ҳаммилатони худро 

дида, дар қиёс мардуми Шветсарияро, ки ғайридинанд, хеле боинсофу 

бодиёнаттар тасвир намудааст. Хулоса, Мирзо Сироҷиддин бардошти 

сафари тулонии худро рўйи сафҳаҳо дарҷ карда, ҳамзамонон ва ояндагони 

миллати худро панди судманде додааст, ки ба мисли халқу миллати Русу 

Аврупо ба омўхтани илм, кушодани мактабҳои ҷадид, омўзиши забонҳои 

русӣ ва аврупоӣ ҷидду ҷаҳд намоянд, то ки ҷомеаи онрўзаи Бухоро  ва 

соири кишварҳои мусалмонӣ ба зинаҳои баланди инкишофу тараққиёт 

ноил гарданд.  

Аќидањои адабиву эстетикии Мирзо Сирољро мо дар ашъори 

манзуми ў, ки аз љавонї ба он майлу раѓбати беандоза доштааст, боз 

бештару хубтар мушоњида карда метавонем. Аз муњтавои мероси манзуми 

шоир бармеояд, ки аз овони наврасиву љавонии худ ба иншои шеър њавасу 

раѓбати беандоза доштааст ва онњо дар матбуоти ваќт бо тахаллуси 

«Сирољї» ба табъ расидааст. Њољї Неъматуллоњи Муњтарам дар 

«Тазкират-уш-шуаро»-и худ ба њамин ишора намуда навиштааст, ки: 

«Сирољї тахаллуси сухансанљи сухандон, дар муомила чобук ва чистони 

мусаммо ба Мирхон, ки аз ањдофи Мирзо Хурдоди сарроф аст...» [31, 

с.168].    Аз муњтавои ашъори Мирзо Сирољ бармеояд, ки бо вуљуди мењру 

муњаббати беандоза ба мероси гаронбањои назмии гузаштагон ва эътиќоду 

самимият ба онњо чун фарзанди «сухансанљу сухандон»-и замони худ ба 

муќобили таќлиду таќлидкорї, истифодаи образњои кўњнаву обшуста ва аз 

бањри «узрову чашмони шањло» гузаштан баромад намуда, дигар кардани 

услуб ва ба вуљуд овардани ѓояи наву тозаро ба миён мегузорад: 

Мо љумлаи шоирон саросар, 

Аз пой фитодаем яксар. 

Дар васфи узору чашми шањло,  

Гуфтем ќасидањои ѓарро. 

Дар гўшаи ишќњои мавњум, 

Кардем басе рањи талаб гум. 

З-ин гуна абас ѓазалсарої, 

Мондем ба рўзи бенавої. 

Њастем кунун забонбурида, 

Дар гўшаи узлат орамида. 

Њолия  чу он рафиќи њамроз, 

Карданд њама дари сухан боз. 

Мо њам ба љавоби он хирадманд, 

Бишкаста ќалам кунем пайванд. 

Услуби дигар кунем бунёд, 

Созем равони Рўдакї шод. 

Равнаќ бидињем илму фанро, 

Обод кунем ин ватанро [201, с.409].     

Аз мазмуну маоли шеъри мазкур бармеояд, ки Мирзо Сирољи Њаким 

«аќидаи офаридани услуби тозаеро, ки дар равонию  салосат шабењи 

шеъри Рўдакї ва сабки хуросонї бошад, пеш рондааст» [79, с.69].   

Чунин андешањо оид ба таѓйир додани мазмуну муњтаво дар шеъру 

навиштањои адибони маорифпарвари ибтидои асри ХХ-и тољику афѓон ва 

эронї, амсоли Аљзї, Мирзо Сирољ, Фаёзи Хуљандї, Тошхољаи Асирї, М. 

Тарзї, А. Мустаѓнї, А. Довї, Н. Юшиҷ, Таќи Рифъат, Мирзодаи Ишќї, 

Маликушшуаро Бањор ва дигарон низ ба мушоњида мерасад, ки эшон 

назми даврони худро наздик ба воќеоти зиндагї ва саршор аз ѓояњои 

баланду олї дидан мехостанд. 

Мањз сафарњои зиёди Шарќу Ѓарб ва муќоисаи онњо ба Аморати 

Бухоро Мирзо Сирољро ба хулосањои љиддиву муњимме оварда буд, ки  

мардумро ба бедорию њушёрї ва бедор шудан аз хоби гарон даъват 

кардааст: То чанд ба хоби маст бошед? Танпарвару худпараст бошед?  

Ба њамин монанд, Мирзо Сирољ дар шеъри дигари худ бенизомию 

ѓафлатзадагии мардуми ватанашро аз нодонї, бесаводї ва дар хоби ѓафлат 

будан дониста бошад њам, вале сарчашмаи ба вуљуд омадани њамин 

нуќсону камбудї, нодонї ва ѓафлатзадагии њаммењанонашро дар ибтидо 

кушоду равшан  нагуфта, дар байти охир њамаи онро аз нодонию ѓафлат 

донистааст: 

Боиси ин дарди бедармон намедонам, кї шуд? 

Саъйи ин љумлагї нуќсон намедонам, кї шуд? 

Њодии ин роњи бепоён намедонам, кї шуд? 

Муќтадои ин њама нодон намедонам, кї шуд?   

Рост гўям, боиси ин љумла хусрон ѓафлат аст, 

Ин ќадар паст мондани ин ќавми нодон ѓафлат аст [47].      

 Мирзо Сирољ чун шоири тозагўю тозауслуб дар ашъори худ ба 

мазаммати шоирони кўњнапараст баромада, таъкид ба онњо дорад, ки  

маслаку пешаи шоирон дар ин замона аллаккай дигаргун гаштааст ва бар 

замми ин, шоир чун бохабар  аз авзон ва ќофияву саљъи русиву англисї, ки 

ба майдони адабиёт ворид шудааст,   аз онњо даъват ба амал меоварад, ки 

ба гуфтани шеъри софу равиши нав камар бубанданд: 

Кўњнапарстию таассуб бињил, 

Покзабон бошу каме покдил! 

Маслаки ашъор дигаргун шуда, 

Ќофияњо яксара ворун шуда. 

Ќофияи русию саљъи фаранг, 

Кард чу майдони сухан бо ту танг. 

Шеър бигў бо равиши гелакї, 

Нест туро нисбате бо Рўдакї [123, с.129].    

Профессор Х. Мирзозода ба њамин пањлуи масъала, яъне пайдо 

шудани нуќтаи назари нави эстетикї дар љомеа ишора намуда навиштааст, 

ки: «Дар адабиёт пайдо шудани нуќтаи назари нави эстетикї дар љамъият 

пайдо шудани одами навро ифода менамояд. Пас, санъат ва адабиёти нав 

дар њаёт зуњур кардани одами нав аст» [123]. Аз њамин дидгоњ, агар ба 

аќидањои адабиву зебоишиносии Мирзо Сирољи Њаким бањо дињем, воќеан 

ў чун одами нави љомеаи ибтидои асри ХХ ба тамоми воќеаву њаводиси 

љамъияти замонаш бо диду назари љадиду тоза бањо медињад ва дар осораш 

онњоро аз як тараф мавриди интиќоду накуњиш ќарор дињад, аз љониби 

дигар барои пешравию аз ѓафлату хоби гарон бедор шудани мардуми 

љомеаи онрўза андешаву мулоњизањои муњим баён мекунад.  

Дар аќидањои адабиву эстетикии Мирзо Сирољ ба масъалаи зебоињои 

табиат ва назокату латофатњои мамолики сафаркардааш, ки дар «Туњафи 

ањли Бухоро» (дар фавќ низ оид ба ин масъала ишора рафт- А. М.) бо як 

мањорати шоирона ба ќалам додааст, ки хонанда аз он як љањон лаззати 

маънавї мебардорад. Бахусус, аз андеша ва тасвирњои шоиронаи адиб 

мутоилакунандаи асар мутањаййир мешавад. Зеро хонанда аз тарзи баён, 

тасвири пейзаж, маълумоти мушаххасу даќиќ, асноди мудаллал, 

њунармандиву тарбияти воло ва ахлоќи накӯю дигар вижагињои мардуми 

Фаронса дунёе лаззати эстетикї мебардорад ва андешањояшро тавассути 

порчањои шеърї, байтњо таќвият мебахшад Ба њамин маънї, адиб зикр 

мекунад, ки: «Порис маъдани илм асту њунар... Порис корхонаи 

одамсозист, ки њайвонро мешавад тарбият намуд. Чї расад ба инсон... 

Он ки як бор дар ин шањр гузораш афтод, 

То ќиёмат наравад лаззати ў аз ёдаш [47, с.67-68]. 

Ё худ њангоми тасвири боѓи миллии Фаронса адиб чунон шефтаю 

мафтуни он гаштааст, ки худро дар олами дигаре медид «Ваќте инсон дар 

хиёбонњои он боѓ гардиш мекунад ва ба њар тарафи он назар меандозад, 

худро чунон моту мањви он гулњои ќашанг ва он обу њавои ираммонанд ва 

он имороти дилписанд ва он сарву ашљори сарбаланд медид, ки аз камоли 

ваљд ва сурур аз худ рафта, худро дар олами дигар медид... 

Таолиллоњ чӣ боѓи дилкушое, 

На боѓе, бал бињишти дилрабое. 

Њавояш босафо, абраш гуњаррез, 

Насимаш дилкушо, хокаш тарабхез. 

На обу хоки ў аз мову тин аст, 

Ки хокаш мушку обаш ангубин аст. 

Парирўён зи њар сў даста-даста, 

Камар бар куштани ушшоќ баста [47, с.71].  

Дар ин порчаи шеърї шоири маорифпарвар эњсосоти зебоипарастиро 

талќину ташвиќ намуда, ба ин восита ба ояндагон-њаммењанони худ аз 

мављуд будани чунин табиати гуворо, боѓу бўстонњои фарањафзо, зиндагии 

осоиштаи мардум, хоку оби мусоиду дилкаш ва амсоли ин дарак медињад 

ва ба андешаи мо, шоир њангоми тасвир ва навиштани ин андешањои худ 

шояд орзу њам карда бошад, ки дар Мовароуннањр низ замоне чунин 

боѓњои мусаффову дилкаш, гулњои рангорангу озодии мардону занон ба 

мисли мардуми фаронсавї рўзе ба миён меояд.   

Дар аќидањои адабию эстетикии Мирзо Сирољи Њаким, дар маљмуъ назми 

ибтидои асри ХХ бедориву худшиносї, ифтихор аз ватану ватандорї яке аз омилњои 

муњим мањсуб меёбад. Дар ашъори шоирони маорифпарвари ин марњала, дар 

баробари Мирзо Сирољ дар ашъори Аљзии Самарќандї, Абдуррауфи Фитрат, Љуръат 

ва соири дигар низ ин масъала хеле хубу барљаста инъикос ёфтааст. Ба андешаи мо, дар 

шеърњои Мирзо Сирољ ин масъала андаке ба гунаи дигар, яъне мафњуми ватан аз 

доираи мањаллу шањр - Бухорову Самарќанд - берун рафта, ба маънои васеи он-

кишвар, мамлакат истифода шудааст. Чунончи: 

Ободии ин ватан ба мо фарз, 

Бошад, ки адо кунем ин ќарз. 

Кошонаи худ кунем обод, 

Руњи падаронаи хештан шод [127, с.25].   

Мушоњидаву андешањои адиб воќеан, дар бораи ватану ватандорї ва ободии он 

дар адабиёти маорифпарвї ва љадидии ибтидои асри ХХ наќши муаассиру мондагоре  

гузоштааст, зеро аз рўйи фањмиши адиб: «Мо ќадри ватани азизи худро надониста ба 

ободї ва ислоњи он намекўшем. Айб дар ватани мо намебошад, айб дар худи мост... » 

[47, с.87].   

Хулоса, Мирзо Сирољи Њаким чун яке аз шахсиятњои бомаърифату ватандўсту 

ватанхоњ дар ашъори назмиву насриаш ба њама пањлуњои зиндагии љомеаи замони худ 

бо нигоњи наву тоза назар андохта, мехост, ки ватани ў низ мисли мамлакатњои Русу 

Аврупо  дар тамоми самтњо – забондониву забономўзї, техникаву технология,  

мактабу маориф ва дигар пањлуњои зиндагї пешрав бошанд ва мардум озоду аз он 

неъматњои бебањо ва фаровони табиати афсункори Ватани худ истифода намоянд.  

3.2.3. Аќидаҳои адабї-эстетикии Абдуррауфи Фитрат 

    Абдуррауфи Фитрат (1886-1938) яке аз чеҳраҳои намоёни љомеаи 

ибтидои асри XX маҳсуб ёфта, чун нависанда, муаррих, адабиётшинос, 

забоншинос, санъатшинос, сиёсатшинос ва арбоби намоёни давлатї ва 

љамъиятї эътибору шуњрат пайдо кардааст. Эҷодиёти ў густурдаву фарох 

буда, масъалаҳои муҳимми адабиёти классикиву муосир ва ҷомеаи 

онрӯзаро фарогир аст. Ӯ дар асарҳои назмию насриаш бо як ихлосмандӣ 

мардуми Бухороро, дар маљмуъ љомеаи замонашро ба омӯзиши илму 

маърифат даъват намуда, омӯзишро ягона василаи раҳоӣ ёфтан аз ҷаҳолату 

гумроҳӣ донистааст.  

Абдуррауфи Фитрат дар ашъори хеш, бавижа офаридани шеър, дар 

маљмуъ дар ашъори ғиноиаш њамчунин дар маќолаву асарњои бадеии худ  

низ бо мулоњизаву андешаҳои љадиду рангин, мавзуъњои муҳим ва 

мазмунҳои бикри вобаста ба замон андешаҳое баён кардааст, ки аз ҳузури 

аќидањои адабию эстетикии ў башорат медиҳад. 

Дар асарњои бадеиву илмї ва драматургияи  ба забони тољикї ва 

узбекї иншонамудаи А. Фитрат «Мунозира» (1909), «Сайња» (1911), 

«Баёноти сайёњи њиндї» (1911-1912), «Мавлуди шариф ё худ миръоти хайр-

ул-башар» (1914), «Роњбари наљот» (1915), «Мухтасари таърихи ислом» 

(1915), «Оила» (1916), «Шўриши Восеъ» (1927), «Аморати Бухоро» (1930),  

«Муњаббати самимї» (1919), «Ќиёмат» (1923), «Ошубгарони Њинд» (1920), 

«Абулфайзхон» (1924), «Арўз њаќида» (1936) ва маќолањои зиёдаш вобаста 

ба маќому манзалати шеър андешањои муњимму судманд баён шудааст. 

Маълумоти аввалинро оид ба тахаллус, ашъори ошиќонаву шеърњои 

миллї ва ватандўстонаву шўрангези  Фитрат ношири тазкираи «Туњфат-ул-

ањбоб фї тазкират-ил-асњоб» Ќорї Рањматуллоњи Возењ Мирзо Салимбеки 

Салимї соли 1914 њангоми чоп дар њошияи тазкираи мазкур овардааст, ки 

«Мумоилайњ  дар авоили њол «Миљмар» тахаллус карда, шеърњои ошиќона 

бисёр навишта. Алъон, тарки он карда. Шеърњои миллї ва ватании 

шўрангез менависад» [185, с. 152].    С. Айнї дар «Намунаи адабиёти тољик» 

баъди 15 соли чопи тазкираи мазкур  њамин андешањои Салимиро таќвият 

бахшида, навиштааст, ки Абдуррауфи Фитрат: «дар мактаби таљаддуду 

инќилоб тарбият ёфтааст.  Дар авоили њол «Миљмар» тахаллус мекард. 

Њарчанд  пеш аз давраи интибоњ њам ѓазалу ќасида месуруд, ин обутобу 

сўзу гудозро, ки њоло дорад, надошт...» [8, с. 307]. Пас, маълум мегардад, 

дар сарнавишти  Фитрат, ки «нињоят зираку пайгир ва рамузфањму 

шеършинос буд» (Валї Самад), муњити оила ва баъдтар мадраса наќши 

муассир гузоштааст.  

Аз рўйи маълумот ва пажуњишу  тањќиќи фитратшиносон 

Абдуррауфи Фитрат шеърњои давраи то соли 1913-и худро дар низоми 

шаклу поэтикаи адабиёти классикии тољикии форсї офаридааст, ки онњо 

дар «услуб, тарзи баён, ифодаи афкор» њамчунин, дар  «риояти вазну ќофия 

бар ваљњи акмал, муболиѓа, ташбењот ва саноеи лафзия айнан ба тарзи 

кўњна» офаридааст, ки ин хулоса ба ашъори баъдинаи адиб, яъне ба 

фаъолияти давраи пантуркистї, панузбакї ва љадидии ў низ тааллуќ дорад. 

С. Табаров ба њамин пањлуи эљодиёти адиб ишора намуда, навиштааст, ки: 

«...ибтидои эљодиёти шоирии ... Фитрат дар мадраса бо равия ва услуби 

маълуми назми классикии форс-тољик оѓоз ёфта, дар даврањои рушду 

камолоти фаъолияти шоириаш дар давраи њаракати пантуркистї ва љадидї 

хусусиятњои нав ва тару тозаи мундариљавї, тематикиву ѓоявї ва 

эстетикиву услубї пайдо кардааст» [185, с. 157].     

Дар бораи мавќеъ ва маќоми Фитрат дар адабиёт ва љомеаи ибтидои 

асри ХХ ќабл аз Салимбеки Салимї ва С. Айнї яке аз маорифпарварон ва 

шахсиятњои нодири ин давра Шарифљон Махдуми Садри Зиё дар «Тазкори 

ашъор»-и худ, дар боби «Зикри фозили комили саропо фитнат Њољї 

Абдуррауфи инќилобчї Фитрат» истеъдоди нодиру фитрї, ашъори нобу 

ватанхоњї ва миллии адибро, ки метавон онро ба ду ќисмат људо намуд: а) 

фаъолияти пешазинќилобии А. Фитрат; б) ва он корњо ва фаъолияте, ки А. 

Фитрат баъд аз ба љараёни пантуркистї гаравиданаш, яъне баъди соли 

1917-ро чунин тасвир намудааст: 

Зи шоирфанони замон Фитрат аст,  

Ки будаш ба ањли њунар ибрат аст. 

Ба зењни баланду ба табъи даќиќ, 

Ба аќсоми шеъру ба анвои фан. 

Назираш набошад дар ин анљуман, 

Ба иншои шеъру ба иншои наср. 

Фариди замон асту мумтози аср, 

Ба дарки ишороту фањми рамуз. 

Дар ин хитта мислаш накарда буруз, 

Талиќуллисону фасењулбаён. 

Адофањму ширинсухан, нуктадон, 

Ба таснифу таълиф Эзид таъол. 

Варо додон ќадр њусни маќол, 

Агар њар ќадар мекунї љустуљў. 

Наёбї, касе дар љањон мисли ў, 

Ба олам зи ањли фазоил басе. 

Бидидам, назираш надидам касе, 

Лаќаб Фитрату ном Абдуррауф. 

Ба абнои љинсаш рауфу атуф, 

Забардасти офоќ дар кулли боб. 

Ба фазлаш бувад муътариф шайху шоб, 

Ба талќи лисону ба њусни баён. 

Дар ин аср н-омад чу ў дар љањон, 

Аз ў гашт тасниф чандин китоб. 

Ба лафзу маонї њама лољавоб, 

Китобе, ки «Рањбар» бувад, бар «наљот». 

Бувад умда таълифи он некзот, 

Ба ашъори миллї, ба ањкоми дин. 

Ба эњсони суннат, ба рои матин, 

Ба аъдои миллат басе ќилу ќол.  

Намудӣ ба сад љањд дар бадви њол...» [34, с. 164-165]. 

Адабиётшинос А. Мањмадаминов дар муќаддима ба китоби 

«Мавлуди шариф ё худ миръоти хайр-ул-башар»-и А Фитрат њамин пањлуи 

эљодиёти адиб,  яъне ќисмати дуюми фаъолияти эљодии ўро хеле воќеиву 

муассир ба тањлил гирифта, зикр мекунад, ки: «баъди ба ботлоќи 

пантуркизм фурў рафтани А. Фитрат, аз роњи дину шариъат дур шуданаш, 

бо таъсири туркигарої бо халќи тољик ва забону адабиёти  он хиёнатњои 

азим карданаш ва ба аъмоли ношоиста даст заданаш аз љониби Шарифљон 

–махдуми Садри Зиё мавриди накўњиши сахт ќарор мегирад...» [42, с.15].    

Воќеан, Садри Зиё дар ин ќисмат аз фаъолият ва хизматњои 

ношоиста, фасод ва аз дину шариат дур шудани Фитратро барљаста  

муаррифї  кардааст, ки аз он хонанда  ба  маќому мавќеи ў бањо медињад. 

Ба хотири ошної пайдо кардани хонанда зарур донистем, ки ќисмати 

дуюми ашъори ба Фатрат бахшидаи Садри Зиёро, ки аз накўњишу накбат 

ва маломату афсўс иборат аст, ин љо биёварем: 

Пас он гањ зи роњи салоњу садод, 

Баромад, даромад ба роњи фасод. 

Фурў рафт андар хатои зилал 

Аз ин роњ омад ба динаш халал. 

Ба дунё зи дин барнагирад њисоб, 

Ба уќбо надонам, чї гўяд љавоб. 

Паси њикмате довари бениёз, 

Ки дорои халќ асту донои роз. 

Ба як лањза олам ба њам зад чунон, 

Ки њайрони ў гашт пиру љавон. 

Асоси њукумат ба шурои халќ, 

Бадал шудлибоси шањї њам ба далќ. 

Чу шуд андар ин сарзамин инќилоб, 

Ба олимаротиб бишуд комёб. 

Ба тањсилу молу ба такмили зар,  

Њамекард љањду њамебурд бањр. 

Чу Фиръавну Ќорун ба молу манол, 

Намедид касро  ќарину њимол» [34, с. 166].     

Андешаву афкори назариявии Абдуррауфи Фитрат рољеъ ба адабиёту 

санъат дар маљмуъ, аќидањои адабиву эстетикии ў бештар дар асарњои 

назмиву насрии адиб баён ёфта, маќоми вижае доранд ва онњо бо мазмуну 

мундариљаи худ ба инкишоф ва тараќќиёти  афкори эстетикиву бадеии 

њамзамононаш ва ояндагон наќши муайяне гузоштаанд. 

Фитрат чун аз «шоирфанони замон»-аш бо «зењни баланду табъи 

даќиќ», ки дар «аќсои шеъру анвои фан» дар замонаш беназир будааст, дар 

шарњу тављењи асосњои назариявии шеър фалсафаи гузаштагон, ба хусус 

«Поэтика»-и Арасту ва назариячиёни арабу форсу тољик: Халил ибни 

Ањмад, Абў Сибавайњ, Ал-Ахфаш, Ибни Сидќиӣ, Форобї, Ибни Сино, 

Берунї, Ибни Њољиб, Насируддини Тусї, Муњаммади Родуёнї, 

Рашиддадини Ватвот ва дигаронро омўхта, аќидаву андешањои хешро баён 

ва рисолањояшро дар заминаи онњо иншо кардааст.  

Фитрат бо вуљуди дар шеъру шоирї, назарияи шеършиносї 

донишманди мумтоз буданаш дорои як маљмуаи ашъор бо номи «Сайња» 

(Истанбул, 1329 њ.ќ.=1910 м) буда, ба андешаи устод Айнї: «... асар ба 

хонандагон чун ќувваи электр таъсири сареъ ва ќавї дошт, њаргиз 

муболиѓа накардаем...» [4, с.102]. Андешаву мулоњиза ва пажуњишњои 

Фитрат асосан, доир ба арўзии туркї-ўзбакї рўйи кор омадааст. Академик 

М. Шакурї ба њамин пањлуи эљодиёти Фитрат ишорае намуда, навиштааст, 

ки: «Аввали солњои сї Фитрат хоњише изњор кард, ки дар бораи арўзи 

форсї китобе бинависад. Нашриёти Тољикистон ин пешнињоди ўро низ 

напазируфт ва чунин китобе нонавишта монд. Њамон солњо Фитрат дар 

бораи арўзи туркї китобе навишт» [218, с. 203].     

Воќеан, Фитрат чун назариячии мусаллањ ва донандаи авзони шеъри 

арабию форсии тољикї ва туркї дар баробари иншои китобњои дарсиву 

таърихи адабиёти узбек, амсоли «Адабиёт ќоидалари», «Узбек адабиёт 

намуналари», «Ўзбек классик мусиќаси ва унинг тарихи» ва яке аз 

маќолањои дар ин самт машњурї ў «Шеър ва шоирлиќ» китоберо ба номи 

«Аруз њаќида» навишта, соли 1936 манзури хонанда ва муњаќќиќони узбек 

гардонид, ки он чун китоби дарсї барои мактабњои ўзбекї то имрўз 

чандин маротиба гаштаю баргашта, нашр гардидааст.  

Ба нашр тайёркунандаи рисолаи мазкур Њ. Болтабоев дар 

муќаддимаи китоб  мављуд набудани рисолањо дар бораи арўз ба забони 

узбакї, зарурат ва эњтиёљи мутахассисону хонандаи узбек ба чунин асари 

назариявї дар бораи арўзро махсус зикр намуда, менависад: «Бу даврда 

(солњои 20-30-уми асри ХХ- А. М) форс ва араб тилларида бир неча 

«рисолаи арўз» лар яратилган бўлса њам, аруз ќоидаларнинг туркий 

шеърда ќўлланилишга доир њељ ќандай ќайдларни учратмаймиз. Бундан 

ташќари, 20-йилларнинг бошларида авж олган арузга ќарши ялпи 

курашлар бир оз тийилиб, бу вазн ўзбек шоирларнинг тажрибасидан ќайта 

ўтгандан сўнггина Фитрат томонидан яратилган арузнинг «назарий 

ёќларидан сабоќ берувчи» бундай вужудга келишига эњтиёж туѓилди» [45, 

с.3-4]. Аз андешањои фавќ ва  дигар навиштањои ин муаллиф бармеояд, ки 

солњои 20-30-уми садаи ХХ дар атрофи шеъри узбекї ва авзони он 

«бармоќ» ва татбиќи авзони аруз ва воридшавии он ба шеъри туркї бањсу 

мунозирањои зиёде мављуд будааст. Чопи рисолаи Фитрат ба њамаи он 

бањсу талошњо як навъ хотима бахшидааст ва дар баробари ин: «Фитрат 

рисоласи нафаќат аруз тарихи ва техникаси, балки умуман, вазн назарияси 

ва унинг  ќўлланилиш тарихидан сабоќ берувчи  назарий  ќулланама њам 

њисобланади. Чунки олим ўз асарида шеър вазни масаласига шеърий 

асарни юзага чиќарувчи энг зарурий бадиий бирлик сифатида ќараган» [45, 

с.4].  

А. Фитрат дар муќаддима ба ин асари худ, ки: «Ёзувчидан бир-икки 

сўз» унвон дорад,  маќсад аз иншои ин рисоларо хеле мухтасар тавзењ дода, 

зикр кардааст, ки он барои хуб ошної намудани шоирони љавон ва 

нависандагон ба вазни арўз ва муњокимаи васеи хонандагони узбек равона 

шудааст, зеро шоирони узбек тамоми вазнњои арўзро истифода 

накардаанд.  

Аз муњтавои рисолаи «Аруз њаќида» бармеояд, ки ў ба таъбири  

Садри Зиё  чун «фариди замону мумтози аср» андеша ва аќидањои адабиву 

эстетикии назариячиёни Юнону араб ва форсу тољикро хеле хуб омўхта, 

онро дар заминаи шеъру адаби араб ва форсии тољикї дар шеъри туркї-

ўзбекї эљодкорона татбиќ ва љорї намудааст. Фитрат дар фасли «Аруз ва 

аруз вазни»  ба масъалаи «илм-уш-шеър» дар адабиёт таваќќуф намуда, ба 

хонандаи туркизабон моњияти онро тавзењ додааст, ки ин масъаларо 

назариячиёни араб ва форсу тољик ба се ќисм људо кардаанд: 1. Таърифи 

шеър 2. Вазни шеър  3. Ќофия дар шеър. Ва муаллиф вобаста ба ин доир ба 

истилоњи «арузи арабї» ва «арўзи форсї» андешањо баён намуда, дар охир 

ба хулосае меояд, ки: «Бу кун бизда аруз деганда араб, эрон шеърларидаги 

вазн системасининг ќоидалари (араб, эрон метрикаси) англашилгани каби 

араб, эрон вазнлари системасига кирган вазнларга «аруз вазни» исми 

берилган. Демак, бу кун бизда шеърнинг икки вазн системаси бор: 

1. «Бармоќ вазни» системаси. 2. «Аруз вазни» системаси»  [45, с.16].  

Фитрат ба хонандаи туркизабон пеш аз њама аз вижагињои вазни аруз 

ва фарќи он аз вазни бармоќ маълумот дода, маќоми њиљо ва фарќиятњои 

он дар вазни арузу  бармоќро бо тамоми нозукињояш дар асоси мисолњои 

мушаххас ва бо схемањоояш хеле содаву фањмо маънидод мекунад.  

Њамчунин, Фитрат дар фаслњои дигари китоби худ (Аруз вазнинг 

тарихий усушига бир ќараш, аруз вазнларининг тузулиш ќоидалари, аруз 

вазнлари ва намуналари, рубоъи вазни, ктобдаги аруз вазнлари) дар асоси 

маводи фаровони назариявї оид ба таърихи пайдоши вазни арўз дар 

адабиёти арабї ва форсї ва гузариши он ба шеъри туркї, бањсу 

мунозирањои шеършиносони ўзбек дар атрофи авзони арўз ва наќши он 

дар адабиёти узбек, мулоњизањо ва шарњу тавзењоти истилоњи «байт», 

«мисраъ»,«рукн», «рукнњои аслї», «рукнњои фаръї», «зињофот», бањрњо, 

њамчунин дар бораи наќши забон ва ќонуну ќоидањои он дар шеъри узбекї  

ва ѓайра андешањои муњим баён кардааст. 

Аз муњокимањо ва шарњу тафсилоти Фитрат оид ба авзони шеъри 

туркї бармеояд, ки замина ва асоси онро арузи араб ва форсии тољикї 

ташкил додааст. Ин масоил – шеър, авзони шеърњои арабї, форсию тољикї 

ва воридшавии он ба шеъри туркї ва дигар ќоидаву ќонунњои он дар 

аќидањои адабию эстетикии Абдуррауфи Фитрат наќши муњимму муассир 

дорад ва тањќиќи мавзуи наќши Фитрат дар баррасиву пажуњиши арузи 

туркї-узбекї, ки аз доираи пажуҳиши мо як андоза берун аст, вазифаи 

ояндаи пажуњишгарони љавон  мањсуб меёбад.  

Андеша, нуќтаи назар ва аќидањои адабиву эстетикии Абдуррауфи 

Фитрат дар баробари  дар асару маќолањои илмиаш чун шеършинос 

мунъакис  ёфтанаш, дар ашъори назмиву насрии адиб низ инъикоси 

барљастаи худро пайдо кардааст. 

Адиб дар давраи аввали фаъолияти худ, яъне то соли 1914 чун 

маорифпарвари асил тавассути шеърҳои нобу ҷаззобаш, ки дар маљмуаи 

шеърњои аввалину охирини ў «Сайња» (1910), ки дар Истанбул ба чоп 

расидааст, шуњрат пайдо мекунад. С. Табаров ба њамин пањлуи эљодиёти 

адиб ишора намуда, навиштааст, ки: «Фитрат ба эљоди шеърњо дар 

даврањои булуѓу рушди њаёташ, яъне  дар солњои љавониву тањсилаш дар 

мадрасаи Бухоро, ки ба давраи то сафараш ба Туркия (1909-1914) рост 

меомаданд, ба мисли њамаи шоирони давраи худ  њам ба равияи шуарои 

гузашта ва њам шуарои замонаш такя карда, бештар бо тахаллуси Миљмар 

ѓазал ва ќасидањо офаридааст» [185, с.153]. Аз рўйи бањои Садри Зиё, С. 

Айнї ва пажуњиши муњаќќиќони эљодиёти Фитрат бармеояд, ки чи ашъори 

ошиќона ва чи шеърњои миллї ва ватанхоњонаю шўрангези шоир то 

давраи ба љараёни пантуркистї гаравиданаш - дар истифодаи санъатњои 

бадеї ва низому ќоидањои поэтикї-вижагињои услубиву шаклї, тарзи баён, 

вазну ќофия ва ѓайра аз доираи назми классикї берун нарафтааст. Аз 

муњтавои ашъори давраи баъдинаи Фитрат (давраи ба љараёни 

пантуркустиї гаравиданаш-А.М.) маълум мешавад, ки онњо вижагињои 

тоза дар мазмуну мундариља мавзуву ѓоя ва услуб пайдо кардаанд.  

Дар љомеаи ибтидои асри ХХ, ки ба вуљуд омадани тањаввулоту 

инќилобњои бузург одам-инсони нав, яъне инсоне, ки љањонро бо нигоњи 

дигар, бо назари тоза медид,  ба вуљуд овард. Њамин омилњои тозаву нав  

дар адабиёт боиси пайдоиши  нуќтаи назари нави эстетикї гардид. 

Њангоми мутолиаи шеърњои А. Фитрат, бахусус шеъри «Хиттаи Бухор» аз  



145 

 

њиссиёти эстетикии шоир нисбат ба ватан, муњаббати беандозаи ў нисбат 

ба диёр, ки тавассути санъатњои бадеии ташбењ, тавсиф, кинояву маљоз, 

лутфу тазод дар маѓзи хонанда њиссиёти мушаххасу амиќеро пайдо 

мекунонад.  

А. Фитрат дар масъалаи муњаббат ба зодгоњ ба маънои васеъаш 

Ватанаш Бухоро, њиссиёти эстетикии хонандаро ба ин шањри ќадиму  

мутамаддини тољикон, маќому манзалати он равона карда, тавассути 

ташбењу тавсифњо ва дигар санъатњои бадеї диќќати асосиро ба он равона 

мекунад. Шоир зебоию нафосати Бухоро ва мояи ифтихор ва макони 

нусратбору файзбахш будани онро чунин ба қалам медиҳад:    

Эй модари азизи ман, эй хиттаи Бухор,   

Эй бо ту ифтихораму в-эй бо ту эътибор. 

Эй кӯҳи илм, баҳри шаҳомат, фазои файз, 

Саҳрои маҷд, боғи ҳунар, соҳаи виқор. 

Арши шараф, сипеҳри саодат, биҳишти адл, 

Лавҳи сафо, ситораи из (з), бурҷи иқтидор. 

Рӯҳӣ, чаро чу колбади мурда мондаӣ. 

Зери суми сутури ду се дуни нобакор ?! ... [37, с.21] . 

Адиб хиттаи Бухороро ба Модар қиёс намуда, ин макони муқаддасро 

чу модар азизу гиромӣ, онро чун кӯҳи илм, макони донишу фазои файз 

тасвир ва арҷгузорӣ мекунад. Ба андешаи Абдуррауфи Фитрат, Бухоро 

замоне  миъодгоҳи илму маънавияти оламиён буда, имрӯз ба ҳоли зоре  

гирифтор гардидааст: 

Аршї, вале хоки љањонї ба чашми ман, 

Имрўз дар заминату бинам фитода зор. 

Охир, на дар бинои адолат будӣ асос?  

Охир, на дар асоси мурувват будї мадор? 

Эй он, ки аз ту буд ќароре замонаро, 

Бањри чиат замона чунин кард беќарор?! 

Уммедгоњи халќи љањон будї, њол чист? 

Аз њар касе барои чї гаштї умедвор?! [37, с.21]  

Шоир дар ин шеър тавассути ибораву ифодањои шинаму љаззоби кўњи 

илм, бањри шањомат, фазои файз, сањрои маљд, боѓи њунар, соњаи виќор, 

арши шараф, сипењри саодат, бињишти адл, лавњи сафо, ситораи изз, бурљи 

иќтидор, бинои адолат, асоси мурувват, уммедгоњи халќи љањон њиссиёти 

эстетикии хонандаро нисбат ба зодгоњу ватан бедор намуда, «уммедгоњи 

халќи љањон» будани Бухорои онрўзаро махсус таъкид мекунад. 

Чунин тарзи нави ифодаву баён, яъне арљ гузоштан ба зодгоњу ватан 

ва муќаддасоти онро шоир дар таркиббанди дигари худ ифода  намудаааст. 

Ў бо мушаввашию  парешонҳолӣ, вале бо дили саршор ва ихлосу самимият 

даъват бар он намудааст, ки боре тавофи ватани ў намуда, ин саҷдагоҳро 

зиёрат кунанд:  

Бинмо саҳаре азми тавофи ватани ман, 

Ах - ах, чӣ ватан саҷдагаҳи ҷону тани ман. 

Ҳам маъмани осоишу иззу шарафи ман, 

Ҳам Каъбаи ман, қиблаи ман, ҳам чамани ман. 

Он к-аз ғами ошуфтагии ҳоли харобаш, 

Оғушта ба хун асту хароб аст, тани ман. 

То панҷаи зулми дигарон дод харошаш, 

Чок аст зи сарпанҷаи ғам пираҳани ман...[8, с.356]. 

  Дар таркиббанди фавқ, эҳтирому арҷгузорӣ, меҳру самимияти адиб 

нисбат ба Ватан инъикос ёфтааст. Фитрат Бухороро макони осоиш 

дониста, онро ба хонаи Каъбаю ба қибла ташбеҳ додааст. Ӯ, ки шоҳиди 

бевоситаи кашмакашу набардҳои амирони тиҳимағзу бедониши манғит 

буд, аз чунин ҳолат хешро ноҳинҷор эҳсос ва вуҷудашро харобу оғӯшта аз 

хун тасвир мекунад. Шоир бӯса задан ба хоки Бухоро ва ба дару 

деворашро бо арзи эҳтиром баён мекунад: 

Он к-аз пайи тахлиси гиребони ҳаёташ, 

Дераст фитодаст ба дӯшам, кафани ман. 

Рав, ҷабҳаи табҷил фурӯ мол ба хокаш, 

Зан бӯса ба девору дараш аз даҳани ман. 

Аввал бирасон аз тарафам арзи дуоро, 

В-он гоҳ бинамо лобаву баргӯй: «Бухоро!» [8, с.356-357]. 

 Аз мисраъҳои боло маълум мегардад, ки шоири дур аз Ватан, 

муттасил дар ёди Ватан будааст. Адиб аз шарикдарсу дӯсташ хоҳиш 

мекунад, ки сараввал, салом ва дуруди ӯро ба азизонаш  расонида, баъд аз 

дару девори он бӯсаҳо бизанад. Аз порчаҳои шеърӣ эҳтиром, арҷгузорию 

ватанпарастии шоири худогоҳу меҳандӯстро метавон эҳсос кард. Хонанда 

дармеёбад, ки каломи шоир мавзун буда, суханаш буррою таъсирпазир ва 

вуҷудаш саропо аз обу гили Ватан сириштаю парварда шудааст.  

Мавзуи дигаре, ки дар ашъори шоир мавқеи муҳим дошта, дар он 

аќидањои адбиву эстетикии адиб наќши муњим дорад, ин эҳтиром ба 

арзишҳои миллӣ мебошад. Фитрат эҳёи суннатҳо ва арзишҳои миллиро 

ягона омили худогоҳии шахс маънидод мекунад.  

Ба ашъори миллӣ, ба аҳкоми дин, 

Ба эҳёи суннат, ба рои матин. 

Ба аъдои миллат, басе қилу қол, 

Намудӣ ба сад ҷаҳд дар бадви ҳол... [34, с.164-165].  

Ӯ боварию эътиқодро дар омӯзиши урфу одат ва эҳёи суннатҳои миллӣ 

як шохаи расидан ба маънавиёт донистааст. Дар ашъори Фитрат мавзуи 

ғаму кулфат ва яъсу навмедӣ низ мақоми вижа дорад. Шоир замоне 

хошҳолу беғам зиндагӣ кардааст, аммо гузашти рӯзгор ва дами гарму 

сарди он ғубори ғаму кулфатро сӯйи ӯ овардаю қалбашро кабоб кардааст: 

Хуррам диле, ки дар шарори ғам кабоб шуд, 

Обод хонае, ки зи ҳасрат хароб шуд. 

Ҷоне, ки як дақиқа тапидаст, зинда аст, 

Биност дидае, ки шаби хасми хоб шуд. 

Дил нест санги кӯҳна, мазор аст, он чи ӯ, 

Ноошнои коргаҳи изтироб шуд. 

Ҷуз оҳи гарми сӯхтагони амал набуд, 

Нуре к-аз ӯ муҳити ту пуробутоб шуд. 

Моро сарои айш фазои маломат аст, 

Ҷоно, дигар магӯй, ки он ҳам хароб шуд [8, с.307].  

  Дур будан аз ёру диёр ва дӯстону наздиконро омили асосии ғаму 

андӯҳ медонад. Шоир андешаи онро дорад, ки диле агар баҳри ёру диёр 

наметапад, он монанд ба санги мазор аст. Фитрат бар он назар аст, ки 

сарои айш баҳри мо миодгоҳи ранҷу маломат аст ва дигар наметавонад, аз 

ин неъматҳои фаровони зиндагӣ истифода намуд, зеро он ҳама барои ӯ 

хароб шудааст. Фитрат ба мавзуи ишқ таваҷҷуҳи хосса зоҳир намудааст. Ӯ 

бо самимият ва ихлосмандии бепоён ишқро тараннум намуда, зебоию 

лаззати дунёро дар дӯст доштан донистааст. Зуд омадану рафтани 

дилдодаро адиб ба боди сабо қиёс намуда, навиштааст: 

Эй боди сабо, сӯи мани зор надидӣ,  

Якбора чӣ шуд, к-аз мани ғамнок рамидӣ? 

Ҷуз зикри накӯи ту набурдам ба забонам, 

Боре ту бигӯ, аз мани мискин чӣ шунидӣ ? 

Ту саҳнаи ҷавлонгаҳи ҳар хавфу раҷоӣ, 

Ту соҳаи мазруаи ҳар биму умедӣ. 

Бӯйе набарад аз гули мақсуд ба олам, 

Он кас, ки ту дар кохи димоғаш навазидӣ... [8, с.356]. 

      Шоир дар ин мисраъҳо ба маҳбубааш хитоб карда, аз чӣ ранҷидани 

маҳбубаашро пурсон мешавад, зеро ҳамвора номи накӯю хулқи зебояшро 

ситоиш кардааст. Фитрат орази зебои маҳбубаашро ба гул ташбеҳ дода, 

дидори ӯро мояи оромии ҷону тан медонад. Шоир дар мухаммаси дигаре, 

ки бар ғазали Ҳасрат бастааст, мавзуи ишқ ва ҷавониро пайгирӣ намуда, 

пойдору устувор мондани худро дар ин  ҷода, баён намудааст: 

Дилбохтаам, тарки муҳаббат киву ман кӣ, 

Фикри худу парвои саломат киву ман кӣ? 

Савдоии дардам, ғами сиҳҳат киву ман кӣ, 

«Кулфатзадаам, бодаи ишрат киву ман кӣ? 

Бемори ғамам, бистари роҳат киву ман кӣ... [8, с.306]?» 

Аз ин банд ва бандњои дигари мухаммас бармеояд, ки Фитрат «дар 

мисраъњои мухаммасбастааш њолати руњї, муњаббати пурсўзу гудоз, 

вазъияти пур аз фаќру ѓам ва эњсосоту эњтиросоти амиќи дардасару 

кулфатзада, дар маснади хорї мондаи ќањрамони лирикиро нисбат ба 

халќу ватани хеш баён менамояд» [185, с.191].  

Аќидањои адабиву эстетикии Абдуррауфи Фитратро дар шеърњое, ки ба 

табиат ва фаслњои сол бахшидааст, хонанда хеле хубу муассир ќабул 

намуда, дар љањонбинї ва лавњи хотири онњо воситањои њаётдўстиро бедор 

мекунад. Аслан, чунин шеърњои шоир баъд аз баргаштан  аз љараёни 

пантуркистї барои китобњои дарсї ва ќироати солњои сиюм иншо шуда, 

баъзе аз онњо дар рўзномаву маљаллањои ваќт нашр гардидааст. Чунончи, 

шоир дар шеъри «Бањор», ки он бо оњанги шўхе иншо шуда, дар ин фасл 

њар лањза таѓйир ёфтани обу њаворо хеле хушу гуворо тасвир кардааст, 

хонанда аз  тасвири сабуку равони ин шеър як љањон ѓизои маънавї 

мегирад: 

Омад бањорон, омад бањорон 

Бо абри гирён, бо барќи хандон. 

Шуд кўњсорон, њам љўйборон, 

Аз гул гулистон, аз атр бўстон («Рањбари дониш», 1930, №6-

с.18)  

Фасли тобистон-айёми хуби фаслњои сол мањсуб ёфта, табиат рангу 

намуди дигаре пайдо мекунад, ављи гармии њаво ва пухтани баъзе 

намудњои меваю сабзавот, њосилѓундории марди дењќон аз гандуму љави бо 

зањматњои зиёд кишт кардааш фаро мерасад. Фитрат низ дар шеъри ба ин 

фасл бахшидааш њиссиёти эстетикии хонандаро ба он равона карда, аз 

манзарањои диловез ва файзу баракати ин фасл, ки айёми гулгулшукуфии 

табиату сайругашт аст, ба хонанда маълумот медињад: 

Гузашт фасли бањору расид тобистон, 

Зи офтоб шуда синаи замин бирён. 

Зи ранги себу анору бињию зардолу 

Чї хуб љои тамошост боѓу њам бўстон. 

Расид гандуму љав, пухта мевањо яксар, 

Ки музди мењнати яксоларо барад дењќон  

Бирав, ба доманаи кўње канори оби равон, 

Ба сояйе биншину китоби хеш бихон  [33, с.38].                                

Муаллифони китоби «Таърихи адабиёти советии тољик. Назму насри 

солњои 20» (љилди 1) [112] њангоми баррасии шеърњои пейзажии адабиёти 

солњои бистум ба хулосае омадаанд, ки: «Фитрат ба сифати санъаткор ба 

дараљаи идеалњои олии љамътяти нав нарасида буд. Вай, ба эътибори 

идеали љамъиятию эстетикї  ва назариёти иљтимої аз бисёр љињатњо  њанўз 

ба дараљаи маорифпарварии кўњна меистод». 

Муаллифони мазкур, мазмуну муњтавои чунин шеърњои тасвирї-ба 

васфи табиатбахшидаи шоирро, ки хеле равону сабук буда, ба фањмишу 

дарки хонандаи хурдсол наздик аст, ба гузаштаи на чандон дури адиб, яъне 

ба мавќеи ў дар љараёни пантуркистї иртибот медињанд ва зикр 

намудаанд, ки: «Баъзе аќидањои пештараи ў, хусусан фикрњои иљтимої, ки 

дар аввали солњои бист дошт, имкон надоданд, ки воќеияти нави иљтимої 

ва образи одами навро дарк кунад, дар роњи фарогирии эстетикии 

муњимтарин њодисањои замон кўшиши љиддие зоњир намояд»    [112, с.150]. 

Чунин андешањои муаллифони китоби мазкур, ба назари мо, андаке тасњењ 

мехоњад. Зеро, шеърњое, ки ба хонандагони синфњои ибтидої бахшида 

мешавад, бояд равону сода, фањмову дилчасп ва аз калимаву иборањои 

мураккубу муѓлаќ орї бошад, сониян дар чунин шеърњо љой додан ва ё 

ѓунљоиши андешањои сиёсиву иљтимої, ки аз фањму дарки хонанда дур аст, 

инъикос наёбад  ва баъдан, аз истифодаи санъатњои бадеии баланду боло 

шоир бояд худдорї кунад.  

Дар шеъри ба фасли зимистон бахшидааш Фитрат манзараи умумии 

ин фаслро, ки бо барфу хунукињои ќањратони худ  дар маљмуъ, тамоми 

љонзодро маљбур мекунад, дар хонаву лонањояшон маскун шаванд, тасвир 

мекунад ва дар ин фасл, ба ѓайр аз хондани мактабу омўхтани илм кори 

дигар накарданро тарѓиб мекунад: 

Зимистон расидаст, љони бародар, 

Љањонро гирифтаст, сармо саросар. 

Њама дар атњи барф гардида пинњон, 

Чї кўњу чи сањро, чи девору дар. 

Чунон абр бебок гардида  ин фасл, 

Ки хуршед аз бар н-орад бурун сар. 

Чї ёро, ки оњу ба сањро занад сум, 

Чї њадде ки пашша занад, дар њаво пар. 

Бирав, мактабу тан ба омўхтан дењ, 

Дар ин фасл њаргиз макун кори дигар [33, с.40].                                

Тарѓиби мењнату мењнатдўстї ва кўшиши кор дар аќоиди 

зебоипарастии шоирон аз омилњои муњим мањсуб меёбад. Фитрат дар 

шеъри «дењќонї ганљ аст» ба муќобили зардўстию зарпарастї мењнати 

њалолу софдилонаро муќобил мегузрад. Аз муњтавои шеър бармеояд, ки 

шоир бинобар таѓйир ёфтани замону вазъият ва вобаста ба он нав шудани 

муносибатњои истењсолї ва характери тоза касб кардани мењнат онро 

василаи тарбияи инсони нек медонад ва оммаро барои корњои неку 

манфиатдор ташвиќ менамояд:  

Зар-зар чї гўї, эй хирадманд? 

Зар чист, ки дил ба ў кунї банд?!  

Бигзашт замони зарпарастї, 

Акнун пайи кор зан ду дасте! 

Зар сохтук асту позаи ту, 

Сандуќи зар аст, козаи ту. 

Рав, гов бигир, поза бардор, 

Бинмой замини хеш шудгор. 

Дандонаву мола рону дон пош, 

Аз гурўснагї ту дар амон бош! 

Хирман-хирман бигир њосил, 

Бар нуќраву зар чаро дињӣ дил? [33, с.67].                                

Дар  баробари ин, адиб дар шеъри «Донишу зўр» ташвиќ менамояд, 

ки барои мењнат ва дўст доштани он ду омил: дониш ва зўри бозу муњимму 

зарур аст: 

Ба ту, љоно, ду чиз даркор аст: 

Зўри бозуву дониши бисёр  [33,  с. 67]. 

Хулоса, аз мутолиаи ашъори то давраи панкутуркистї (1917) ва баъди 

пантуркистии шоир (1925) бармеояд, ки Фитрат дар мавзуъҳои гуногун 

шеърҳои ноб эҷод кардааст, ки онҳо бо содагию равонӣ, дилчаспию 

таъсирпазирии худ ба дилу дидаи хонанда зуд ҷой  гирифта, дар тарбияи 

эстетикии онњо наќши муассиру мондагор мегузорад.  

Аќидањои адабиву эстетикии Абдуррауфи Фитрат дар баробари 

ашъори назмиаш, дар асарњои насрии ў «Мунозара», «Баёноти сайёњи 

њиндї», «Роњбари наљот», «Оила», «Мухтасари таърихи ислом», «Мавлуди 

шариф ё худ миръоти хайрул-башар», «Шўриши Восеъ», «Фирдавсї» ва 

ѓайра низ инъикоси худро пайдо кардааст. Зеро «њар як эстетика бо 

вазифањои иќтисодї, сиёсї, иљтимої ва ахлоќии замони худ алоќаи зич 

дорад» [123,  с.166].        

Фитрат чун фарзанди замони худ дар асарњои насрї ва илмиву 

публисистии худ ба масъалањои муњимми иќтисодию сиёсї, иљтимоию 

ахлоќии љомеаи замони худ аз нуќтаи назари як фарди ислоњотхоњ, одами 

замони нав, таљаддудхоњи миллату ватани хеш баромад намуда, нисбат ба   

онњо андешањои муњимме баён кардааст. Махсусан, аќидаву пиндорњои 

адиб дар бораи Ватан ва ватандўстї, дар бобати аќлу хирад, њаёт ва ѓояи 

он, моњияти илм, илми фиќњ ва ќисматњои он, таърих, љуѓрофия, тибб, 

фалсафа, сидќу садоќат, ќаноат, молу сарват, санъатњои гуногун- зироат, 

наќлиёт, тиљорат, оила ва оиладорї ва амсоли ин, фикру мулоњиза ва 

мушоњидањои худро ба хонанда шарњу тафсир ва баён кардааст, ки аз он 

назари адабиву эстетикии муаллиф барало њувайдо мегардад. Масъалањои 

дар фавќ ишорарафта дар рисолаи С. Табаров «Љањони андешањои 

Абдуррауфи Фитрат» [185] аз љињати илмї хеле хуб тањлилу баррасї 

ёфтааст. Дар як фасл муайян намудани аќидањои адабиву эстетикии адиб, 

хосса дар наср аз имкон берун аст. Назар ва андешањои эстетикии Фитрат 

дар наср тањќиќи алоњидаро таќозо дорад ва умедоверем, ки ин пањлуи 

эљодиёти адибро пажуњандагони оянда мавриди тањќиќи љиддї ќарор 

хоњанд дод. 

 

3.2.4. Аќидањои адабї-эстетикии Саидањмадхоља Сиддиќии Аљзї 

Аќидањои адабї-эстетикии Сиддиќии Аљзї аз масъалањои муњим 

мањсуб ёфта, дар адабиётшиносии тољик  ба таври бояду шояд омўхта 

нашудааст. Дар маќолаву рисолањои Х. Мирзозода оид ба зиндагиномаи 

Аљзї оид ба ин масъала танњо ишорањо шудааст. Сиддиќии Аљзї њарчанд 

дар бораи  назарияи шеър, чигунагии он, мусиќї, забон ва адаб ба таври 

мушаххас  андешае баён накарда бошад њам, аќидањои адабиву эстетикии 

шоирро аз шеъру достонњои ў бояд љустуљў кард. Саидањмадхоља 

Сиддиќии Аљзї аз равшанзамирони адабиёти охири асри XIX ва ибтидои 

асри XX маҳсуб меёбад. Адиб зодаи шањри бостонии Самарќанд буда, 

солњои 1865-1927 зиндагї ва эљод кардааст. Сиддиќии Аљзї њамчун 

мубаллиѓи ѓояву аќидањои нав дар байни ањли пажуњиш машњур аст. Ў 

пешравию тараќќиёт, инкишофи љомеа ва саводнокшавии мардумро дар 

кушодани мактабњои усули нав дида, барои омўзиш ва таълиму тадрис дар 

мактабњои усули љадид омўхтани забон, бавижа забони русиро муттасил 

таблиѓ менамуд. Ин буд, ки Аљзї пас аз омўзиши илмњои маъмули замон, 

ба омўзиши забони русї таваҷҷуҳ зоњир намуда, дар ин љода то љое њам 

муваффаќ шудааст. Холиќ Мирзозода нисбат ба забондонии Сиддиќии 

Аљзї ишора намуда навиштааст, ки: «Нахустин касе, ки аз 

маорифпарварони тољик забони русиро аввал ба тариќи худомўзї ва баъд 

дар курси махсуси тайёркунандаи муаллимони забону адабиёти рус омўхт 

(охири асри XIX) шоири маорифпарвари самарќандї Саидањмадхољаи 

Сиддиќии Аљзї буд» [127, с.5-6].  

Дар ашъори Саидањмадхоља Сиддиќии Аљзї (њам давраи пеш аз 

инќилобї ва њам баъди инќилобї) тавсифу тарѓиби маданияти нав, одоби 

њамида, ахлоќи тозаву љадид, образи одами нав, омўзиши забон, тањсил дар 

мактабњои усули нав-љадид маќоми шоистаро ишѓол кардааст.  

Яке аз рукнњои асосии ифодагари андешањои адабиву зебоипарастии 

Аљзї ин омўзиши забон аст. Ў чун маорипарвар ва инсони равшанфикру 

одами замони нав  бо таблиғи омўзиши забони русї мехост, нишон дињад, 

ки яке аз роњњои асосии аз фалокат наљот додан ва аз муфлисию ќашшоќї 

рањонидани мамлакат ин тарбияи насли нав, илмњои дунявї, забонњои 

гуногун, бавижа забони русї мањсуб меёбад. Диди эстетикї ва амалњои 

зебоиофарии шоирро метавон, аз њар мисраи шеъраш пайдо намуд. Ў дар 

достони «Анљумани арвоњ» њамчун шахси љањондидаю мунавварфикр доир 

ба омўзиши забонњо, кушодани мактабњои усули љадид ва омўзиши 

њунарњои ниёзи мардум аќидањои муњимму љиддї баён мекунад: 

Дигар ин фикр моро буд дар ёд: 

Ба навъи тоза созам олам обод. 

Лисони давлати њамсоягонро, 

Низоми љумла шоњони љањонро. 

Ба њар љо њар њунар бошад биёрам, 

Миёни мардумон онро гузорам. 

Бино созам ман аз анвои мактаб, 

Кунам њосил аз он њар гуна матлаб [ 11, с.128]. 

Воќеан, Сиддиќии Аљзї бо тамоми њастї ва хиради волои инсонї 

љонибдори дигаргун сохтани таълиму тадрис дар мактабњои хурофотзадаю 

ќафомондаи Самарќанду Бухоро будааст. Ў аз уламои тангназару 

бемаърифати давр даъват ба амал меорад, ки пешравию тараќќиёти 

кишварњои дуру наздикро бубинанду биомўзанд ва ба њар роње, ки бошад, 

ватанро обод сохта, мардумро аз вартаи тирамаѓзию љањолат рањо 

намоянд. Адиби нуктасанљ, эшонро зери тозиёнаи танќид гирифта, 

амалњои ношоистаи онњоро ошкоро баён кардааст:   

Бубин, найранги онњо аз чї гун аст,  

Дилам то ин дам аз ин ќисса хун аст. 

Барои нафъи шахсишон њазорон, 

Бароњин аз њадису нафси Ќуръон [ 11, с. 128-129]. 

Сиддиќии Аљзї муллоҳои  мутаассибу шариатфурўш, ќорибачањои 

камсаводро бо тамоми кирдори разилонаашон тасвир намуда, дину 

шариатро чун бозичаи дасти онҳо медонад. Чунин ашхос, барои халќи 

мазлум аз фатвою  њадисњои сохтаю бофтаашон њадс зада, мардумро аз 

иљрои шуѓли хайр боз дошта, барои нафъи хеш аз андешаҳои бардурўғи 

дар ҳадису оятҳои Қуръон набуда, истифода мекунанд: 

Маро он девсирт салладорон, 

Ба сурат инс, бадфитрат зи шайтон. 

Ба гардан ресмони макр бастанд, 

Шукуњу шаъни султонї шикастанд [ 11, с.129]. 

Њамчунин, барномаи таълими мактабу мадрасњои кўњна, усули 

таълими фанњои мављуда, ки муллобачањо муддати бист сол, яъне бидуни 

омўзиши сањву нањв ягон таълими дурурстро фаро намегиранд, мавриди 

интиќоди сахти Аљзї ќарор гирифтааст: 

Дар он дорулфунунњои мунаќќаш, 

Имороти баланду хубу дилкаш 

Чї мехонанд, медонї? Бикун гўш, 

Шунав, бо гўшу мањкам гир бо њуш: 

Ба нањву сарф умре сарф созанд, 

Ба рўзе як сабаќ гиранду бозанд. 

Бувад њар рўзашон як љумла тањсил, 

Ки дар њар њафта аст, се рўз таътил. 

Мисоли дарси якрўзина з-ин амр, 

Фаќат аз мушти Зайду каллаи Амр. 

Бад-он рафтори мушкил солњо чанд 

Бихонанду бихонанду бихонанд. 

Ба деги салла пӯхта каллаи худ, 

Фузуда њар замон дар саллаи худ [11, с.106]. 

Муњаќќиќи эљодиёти Аљзї профессор Х. Мирзозода дар муќаддимаи 

худ ба «Зубдаи ашъор»–и адиб њангоми барќарор намудани тарљумаи њоли 

шоир дар назди муаллими хусуси омўхтани забони русї, баъд аз зиёрати  

Макка-њаљ кардан, аз баъзе шањру мамлакатњои Шарќу Аврупо ва Россия 

бозбинӣ кардани Аљзї маълумот дода, «ба илму њунари њайратбахши рус 

ва адабиёти он боз аз наздик шинос шудан» ва омўзиши забони русиро 

талќин кардани шоирро зикр мекунад: 

Ба тарѓиби улум эълон намудам, 

Зи фан тавсифњо чандон намудам. 

Забони русиро тавсиф кардам, 

Барои хонданаш таклиф кардам... [11, с.119]. 

Шоир чун шахси љањондида ва тараќќипарвар роњи наљотро аз дунёи 

кӯњану аќибмонда дар хондан ва омўзиши забон, бавижа забони русї дида, 

ба хонанда илќо мекунад, ки аз омўзиши забон кас ба маќсад мерасад ва  он 

ба толибилм дар аз худ кардани илмњои тиљорат, тибб, њандасаву зироат-

кишоварзї мусоидат менамояд. Ба хотири боз њам мушаххастар нишон 

додани нуќтаи назари эстетикии Сиддиќии Аљзї,  як порчае аз маснавии 

«Миръоти ибрат», ки зарурат ва ањамияти омўхтани забони русї  хеле 

барљаста инъикос ёфтааст, аз манфиат холї нест: 

Мусулмонон чаро дар мактаби рус 

Намехонанду месозанд номус? 

Забони ў туро н-орад  ба љуз суд, 

Расї аз илми русї сўйи маќсуд. 

Бихонї, дар макотибњои русї. 

Шавї, алломаи машњури Тўсї. 

Биёмўзад туро илми тиљорат, 

Зи илми ихтироу тиббу њикмат. 

Дигар илми зироатро надонї. 

Яќин дон, доимо муњтољи нонї... [11, с.108]. 

Хонанда аз чунин тасвирњои содаву зебо як љањон лаззати маънавї 

гирифта, ўро ба дуруст фикр кардан, оид ба забондонї водор менамояд. 

Аљзї тавассути истифодаи ибораву истилоњњои русии мошин громофон, 

телефон, телеграф, оташароба ва ѓайра диќќати хонандаро ба худ љалб 

намуда, дар онњо њисси ошної ва дидан аз онњоро бедор менамояд, ки ин 

њам як василаи бедории онњо шуда метавонад: 

Намебинї, магар асбобу олот, 

Мавошинњо, гиромуфуну соот. 

Тилефун, тилигроф, оташароба, 

Чї махмалњои зебову духоба? 

Чї гўям? Љумла санъатњо, ки донанд, 

Тариќаш љумла дар мактаб бихонанд... [ 11, с.108-109]. 

Аљзї дар натиљаи сафарњояш ба мамлакатњои Шарќу Аврупо ва рус  

муњиммияти донистани чандин забонњоро эњсос кардааст, ки гаштаю 

баргашта, њатто донистани сесад забонро аз манфиат холї намедонад, зеро 

онњо рўзе ба кор меоянд. Ва дар баробари ин, шахс бояд пеш аз њама аз 

забони давлати худ, яъне забони модарї бояд пурра огоњ бошад. Чунин 

андешањои шоири маорифпарвар, ки инъикосгари аќидањои адабиву 

эстетикии ў мањсуб меёбанд, албатта ба хонанда бетаъсир буда 

наметавонад: 

Агар сесад забон донї, фузун нест, 

Њама рўзе ба кор ояд, зарар чист? 

Надонї гар забони давлати худ, 

Пушаймонї надорад оќибат суд [ 11, с.109]. 

Дар афкори адабиву эстетикии Сиддиќии Аљзї масъалањои мактабу 

маориф ва таваљљуњ ба он наќши калидї дорад. Адиб њам дар ашъори 

ѓиної ва њам маснавињояш ба низоми омўзиш, мактабу маориф таваљчуњи 

махсус зоњир кардааст. Ў, пеш аз њама ишора ба низоми омўзиш дар 

мактабњои динии онрўза ва мадрасањои Бухоро намуда, ниёз ба ислоњу 

таљдид доштани барномањову низоми таълим мекунад: 

Ба ислоњи мадорис чора љўед, 

Ба гўши њар ки дар ин бора гўед [11, с.136].  

Дар баробари ин, таклиф ба миён мегузорад, ки шумораи мактабњои 

усули навро зиёд намуда, халќро ба омўхтани фанњои нави дунявї омода 

намоем, зеро ба андешаи шоир  агар ба зиндагии хубу осоишта ва бењтар 

умед дошта бошем, аз мардуми Аврупо ќафо намонем ва њар чи онњо 

медонанд, бояд аз худ кунем ва донем: 

Макотибро адад бисёр созанд, 

Халоиќро ба фан тайёр созанд... 

Агар аз зиндагї доред уммед, 

Урупо њар чӣ медонад, бидонед [11, с.136].    

Дар шеъри поён бошад, шоири маорифпарвар њиссиёти зебоидўстиро 

талќин намуда, мактабро ба љаннат, ќутти љону ќуввати дил ташбењ 

медињад. Дар принсипњои эстетикии Сиддиќии Аљзї мактаб ин -

тарбиятгари тамоми хислатњои неки инсон, њосил шудани матлабњои нек, 

тарбият кардани ахлоќи бад, осонкунандаи тамоми душворињои зиндагї, 

бахшандаи умри љовид, марњами дарди дил инъикос ёфтааст. Ба андешаи 

мо, дар ин ѓазали шоир тамоми меъёрњои  эстетикаи мардумї, ки ба 

муќобили танбалї, муфтхӯрї, ѓурури нољо, бемаърифатї ва амсоли инњо 

равона шудааст, нигаронида шудааст: 

Дар њаќиќат нигарї, љаннату ризвон мактаб, 

Ќути љон, ќуввати дил, равнаќи имон мактаб. 

Љањл дар мањлаки вањшат кашад инсониро, 

Чї шудї, гар набудї восити инсон мактаб... 

Ту макаш пой зи мактаб, гарат инсон шуданист, 

Сабаби тарбияти олами инсон мактаб [11, с.36]. 

 Дар маснавии «Анљумани арвоњ» ба таври хулоса рў ба мардум 

оварда, хоњиш ва даъват ба амал овардааст, ки: 

Дињед атфоли худњоро ба мактаб, 

Зи мактаб мерасанд охир ба матлаб [11, с.135].     

 Дар аќидањои зебоишиносии  Аљзї аз мавзуъњои муњимме, ки  ба он 

таваҷҷуҳ мекунад, ин дўст доштани Модар – Ватан аст. Шоир бо тамоми 

њастӣ  ашхоси ватандўсту мењанпарастро ситоиш намуда, дар «Достони 

муборизаи халќи Серб» бар зидди истилогарони турк аз муколамаи як 

љавони ватандўсту њаќталоши Серб бо модар ёдовар мешавад: 

…Магу, «тарк кун лашкари њарбро» 

«Марав сўи душман», - бигўӣ, чаро? 

Ба дастам бувад байраќи ѓолибї. 

Барои чї, модар, маро толибї? [11, с. 141]. 

      Адиби равшанзамир бо тамоми љузъиёт муќаддасоти ватанро 

тасвир намуда, озодї, шаъну шарафи халќро аз содиќонаю софдилона 

хизмат кардан ба Ватан медонад. Ў даъват ба амал меорад, ки бањри ободї 

ва пешравии ватани аљдодї њамеша сањмгузор бояд буд.  

Дар эҷодиёти Сиддиќии Аљзї мавзуи ватандўстї нақши муассир 

дорад. Адиб худ шоњиди созандагию ободкории мамлакатњои Ғарб буда, 

мехост, ватани ў низ пешрав ва ободу зебо бошад. Ба њамин маънї дар яке 

аз ѓазалњояш  ишора мекунад, ки: 

Зи ислоњи Ватан њар лањзае меояд ба ман коѓаз, 

Ба ранге арза дорад бо ман аз номи ватан коѓаз. 

 Ба хуни дил лаби њар ѓунча арзи муддао дорад, 

Њам аз авроќи гул дар остин дорад чаман коѓаз [11, с. 49]. 

Нобасомонї, муфлисию ќафомонии Шарќи мусалмониро дар набудан 

ва нагузаронидани ислоҳот дар тамоми шохањои њокимияти давр дидааст.  

       Хулоса, дар эљодиёти Сиддиќии Аљзї мавзуъњои Ватан - модар, 

омўзиши забон, бахусус забони русї, табиат, кушодани мактабњои усули 

нав љойи махсусро ишѓол мекунад. Адиб мехост, Ватани дар љањлу нодонї 

ва  хурофот мондаи худро ба мисли мамлакатҳои пешрафта бубинад. Бањри 

саводнок намудани халќи дар ғафлат ва хоби гаронмонда, кушодани 

мактабҳои усули љадидро пайваста тарафдорӣ  намуд. Аљзї тавонист то 

љое ин масъалањоро дар ашъораш нишон дињад. Диди эстетикии шоирро аз 

њар мисраи шеър ва андешаҳои ў метавон дарёфт кард 

ХУЛОСА 

 

Аз таҳқиқи мавзуи «Афкори адабию эстетикии маорифпарварон ва 

ҷадидон» мо ба чунин хулосаҳо омадем: 

 1. Заминаи аввали тағйир ёфтани тафаккури иҷтимоӣ дар нимаи 

дуюми асри ХIХ ва ибтидои асри ХХ ин пайдоиши шумораи зиёди 

корхонаҳои саноатӣ, заводҳои гуногун ва фабрикаҳо ва дар ин замина, 

пайдо шудани синфи коргар, пайдоиши буржуазияи миллӣ дар Осиёи 

Миёна маҳсуб меёбад [3-М]. 

2. Аз омилҳои асосии таҳаввул ва тағйир ёфтани тафаккури ҷомеа ин 

пайдоиши афкори тозаю нав ва ё худ бо истилоҳ афкори ҷадидӣ мебошад. 

Ҷунбиши фикрии ҷадидия дар ҷои холӣ ба вуҷуд наомадааст. Он дорои 

замина ва ё худ омилҳои маънавии зерин буд: 

Заминаи аввал-ин таъсири ақидаҳои маърифатпарварӣ ва 

ислоҳотхоҳии Аҳмади Дониш ва ҳаммаслакони ӯ Савдо, Шоҳин, Ҳайрат, 

Возеҳ ва дигарон. 

Заминаи дуюм - ин таъсири ҳаракати ҷадидияи тоторҳо, ки ҳанӯз 

солҳои 80-уми асри XIX ба вуҷуд омада, инкишоф ёфтааст. 

Заминаи сеюм - таъсири инкишофи муносибатҳои нави молию пулӣ 

дар Осиёи Миёна. 

Заминаи чорум - таъсири матбуоти даврӣ ва дар шаҳрҳои гуногуни 

Осиёи Миёна ба вуҷуд омадани мактабҳои русии маҳаллӣ. 

 – Аз омилҳои дигари маънавӣ ва фарҳангии таҳаввули тафаккури 

адабӣ ин кушода шудани як қатор матбааҳои литографӣ дар шаҳрҳои 

бузурги Осиёи Миёна мебошад.  

– Омили дигар ва муҳимми маънавӣ ва фарҳангии таҳаввули 

тафаккури адабӣ дар ибтидои асри ХХ дар Самарқанду Тошканд ва 

Фарғонаю Андиҷон, умуман дар Осиёи Миёна ба забонҳои форсии тоҷикӣ 

ва ӯзбекӣ ба роҳ мондан ва чоп кардани рӯзномаю маҷаллаҳо аст. 

https://tg.wikipedia.org/wiki/%D0%90%D2%B3%D0%BC%D0%B0%D0%B4%D0%B8_%D0%94%D0%BE%D0%BD%D0%B8%D1%88

– Омили дигари тағйир ёфтани тафаккури ҷомеа ин ифтитоҳи 

мактабҳои усули ҷадид (нав) аст. 

– Аз омилҳои дигари муҳими маънавӣ ва фарҳангии таҳаввули 

тафаккури адабӣ дар ибтидои асри ХХ барои ин мактабҳо иншо намудани 

китобҳои дарсӣ ва дастурҳои таълим маҳсуб меёбад. 

– Дар ҳаёти мадании ибтидои асри ХХ-и Осиёи Миёна бештар роҳ 

ёфтани забони русӣ мебошад [3-М]. 

3. Дар баҳо додан ва баррасӣ намудани масъалаи афкори 

маорифпарварӣ ва ҷадидӣ адибону адабиётшиносон, бахусус дар мақолаву 

рисолаҳои С. Айнӣ, Ш. Ҳусейнзода, И. Брагинский, Х. Мирзозода, А. 

Мирзоев, С. Табаров, М. Шукуров (М. Шакурӣ), Р. Ҳодизода, М. Раҷабӣ, 

С. Амирқулов ва дигарон оид ба паҳлуҳои ҷараёни маорифпарварӣ ва 

ҷадидӣ мулоҳизаву андешаҳои гуногуни мусбату манфӣ баён ёфтаанд [2-М; 

5-М].  

4. Ҷараёни маорифпарварӣ ибтидо дар мамолики Аврупои Ғарбӣ, 

баъдан дар Россия ва дар нимаи дуюми асри ХIХ дар Осиёи Миёна 

ташаккул ва таҳаввул ёфтааст. Дар ин замина истилоҳи маорифпарварӣ 

дар адабиётшиносии тоҷик ба вуҷуд омад, ки бори аввал он дар тазкираи 

«Намунаҳои адабиёти тоҷик» (с. 1940) мавриди истифода қарор гирифтааст 

[3- М; 4-М]. 

5. Дар адабиётшиносиии тоҷики солҳои 40-50-уми садаи ХХ масъалаи 

ба насли якум ва дуюм ҷудо кардани маорифпарварон ба миён омадааст, 

ки ин фикр аз ҷониби И.С. Брагинский пешниҳод шуда, он минбаъд аз 

тарафи Б. Ғафуров, А. Баҳоваддинов, Х. Мирзозода, З. Раҷабов, М. 

Шукуров инкишоф ва дар амал татбиқ гардидааст. Таҳлилу баррасии ин 

масъала аз ҷониби М. Раҷабӣ хеле муфассал ва аз нигоҳи илмӣ асоснок 

баррасӣ шудааст [7-М].  

6. Аз муҳаққиқони аввали адабиёти маорифпарварӣ Х. Мирзозода дар 

солҳои 80-уми садаи ХХ ақидаи худро дар масъалаи мавқеъгирии илмӣ оид 

ба адабиёти пешқадами нимаи дуюми асри ХIХ ба таври қатъӣ муайян 

намуда, ба хулосае расид, ки Аҳмади Дониш ва ҳаммаслакону пайравони ӯ 

дар адабиёти нимаи дуюми асри ХIХ воқеан, адибони маърифатпарвар 

буда, суннатҳои адабиёти гузаштаро бо баъзе бозёфтҳо ва навгониҳо идома 

додаанд [7-М]. 

7. Аҳмади Дониш дар нимаи дуюми асри ХIХ тавассути пешниҳоди 

мушоҳидаву ақидаҳои ислоҳотхоҳонааш, ки салтанати манғитиёнро ба 

ҷунбиш оварда буд, тавонист бо осори гаронбаҳояш дар тағйири маҷрои 

адабӣ нақши муаассиру мондагор гузорад [8-М].  

8. Дар муайян намудани афкори адабию эстетикии намояндагони 

ҷараёни маорифпарварӣ ва ҷадидӣ тазкираҳои нимаи дуюми асри ХIХ ва 

ибтидои асри ХХ нақши муассир ва муҳим доранд. 

Қорӣ Раҳматуллоҳи Возеҳ бо тазкираи худ «Туҳфат-ул-аҳбоб фӣ 

тазкират-ул-асҳоб» анъанаи тазкиранависиро зинда кард ва минбаъд 

Афзал Махдуми Пирмастӣ, Ҳоҷӣ Абдулазими Шаръӣ, Мирсиддиқи 

Ҳашмат, Абдуллоҳхоҷаи Абдӣ, Ҳоҷӣ Неъматуллоҳи Муҳтарам ва Садри 

Зиё ва дар асри ХХ С. Айнӣ идома доданд, ки ҳамчун давоми мантиқии 

тазкираи Возеҳ маҳсуб меёбанд. Дар тазкираҳои Возеҳ, Шаръӣ, Афзал 

Махдуми Пирмастӣ, Ҳоҷӣ Неъматуллоҳи Муҳтарам, Ҳашмат, Садри Зиё ва 

С. Айнӣ, ки мавриди баррасии мо қарор гирифтааст, дар баробари нукоти 

муҳимми андешаву омоли адибони нимаи дуюми асри ХIХ ва ибтидои асри 

ХХ ақидаҳои адабиву эстетикии баъзе аз намояндагони ин асрҳо то 

андозае мавриди пажуҳиш қарор гирифтанд, ки он дар диссертатсия 

инъикоси худро пайдо кардааст [8-М]. 

9. Нишонаҳои афкори маорифпарварӣ дар Осиёи Миёна асосан, дар 

нимаи дуюми асри ХIХ дар заминаи маорифпарварии русу тотор ба амал 

омада, дар ибтидои асри ХХ, баъд аз инқилоби руси соли 1905 он таҳаввул 

ва густариш ёфтааст. Маорифпарварии Осиёи Миёна дар ибтидо бар поя 

ва ҳаракати озодихоҳонаи мардуми рус нарасида бошанд ҳам, аммо дар он 

руҳияи озодихоҳона ва пешниҳодҳои тағйир додани сохти давлатдорӣ ва 

дигар андешаҳои муҳими рӯзгори онрӯзаро дар аморат, бавижа дар асарҳо 

ва андешаҳои Аҳмади Дониш ва пайравонаш метавон мушоҳида кард [5-

М]. 

10. Барои пайдоиши ҷараён, неҳзат ва ҳаракатҳои нав дар ҷомеа, пеш 

аз ҳама, асос ва заминаҳои пайдоиши худро бояд дошта бошад. Ҷараёни 

ҷадидия низ оғози пайдоиши худро дорад. Мо кӯшиш намудем, ки дар 

асоси аснод ва мисолҳои мушаххас ақидаҳои адабиву эстетикии адибони 

нимаи дуюми асри ХIХ ва ибтидои асри ХХ-ро мавридӣ баррасӣ қарор 

диҳем. Чунончи, Е.Э. Бертелс соли 1936 доир ба пайдоиши неҳзати ҷадидия 

таъкид намуда буд, ки решаҳои он ба гузаштаи дур иртибот дорад ва 

қадамҳои аввалини онро танҳо ҳангоми таҳлили жарф муайян намудан 

мумкин аст [3-М]. 

11. Дар баробари баррасии ақидаҳои адабиву эстеткии 

маорифпарварон ва ҷадидони Осиёи Миёна, бахусус Тошхоҷаи Асирӣ, 

Сиддиқии Аҷзӣ, Абдуррауфи Фитрат, Аҷзии Самарқандӣ, Садриддин 

Айнӣ ва дигарон масъалаҳои тарғиби илм, мактабу маориф, рӯзномаву 

маҷаллҳо, ифтитоҳи мактабҳои усули нав, омӯзиши забонҳо, бавижа, 

забони русӣ нақши хеле муҳим дорад, то андозае дар диссертатсия 

инъикоси худро пайдо кардаанд [1-М; 5-М; 6-М]. 

ТАВСИЯҲО ОИД БА ИСТИФОДАИ АМАЛИИ НАТИҶАҲОИ 

ТАҲҚИҚ 

 

 1. Матолиби диссертатсия дар оянда метавонад на танҳо барои омӯзиш 

ва таҳқиқи муқоисавии ақидаҳои адабиву эстетикии маорифпарварон ва 

ҷадидон, балки дар ҳаллу фасли омӯзиши масъалаҳои мазкур дар 

адабиётшиносӣ имконият фароҳам оварад. 

 2. Натиҷаву хулосаҳои илмии ба дастомада метавонад, ҳамчун маводи 

омӯзишӣ ҳангоми пажуҳиш дар самти омӯзиши таърихи адабиёти тоҷики 

нимаи дуюми асри ХIХ ва ибтидои асри ХХ, адабиёти муосир, ҳамчунин 

дар матншиносӣ, назарияи адабиёт, сарчашмашиносӣ, робитаҳои адабӣ, 

баррасии ҷараёнҳову неҳзатҳо дар адабиёти ин давра истифода шавад. 

 3. Маводи таҳқиқии мавриди назар дар пажуҳиши масъалаҳои ҳамчун, 

омода кардани барномаҳо ва дастурҳои таълимӣ оид ба адабиёти нимаи 

дуюми асри ХIХ ва ибтидои асри ХХ, омода сохтани маҷмуаҳои ашъор ва 

мероси адабии адибони ин давра мусоидат мекунад. 

 4. Нуктаҳои муҳимми диссертатсия, сарчашма ва манобеи илмию 

адабии истифодашуда метавонанд дар тайёр намудани монографияҳои 

соҳавӣ васеъ истифода шавад. 

